
به‌شی یه‌كه‌م

یه‌كترناسین

هه‌موو ده‌قێك، ته‌نانه‌ت هه‌موو نووسراوێكیش ده‌ستپێكی هه‌یه‌. منیش 
لێره‌وه‌ ده‌ستپێده‌كه‌م. ئه‌م بابه‌ته‌ له‌ ده‌ست خۆم ناده‌م ده‌ینووسمه‌وه‌، 
دڵنیام ئه‌گه‌ر بتوانم سه‌ره‌داوه‌كان به‌ جوانی بگه‌ینمه‌وه‌ یه‌كتر رۆمانێكی 
جوانی لێده‌رده‌چێ. له‌وه‌ته‌ی ئه‌م رووداوانه‌ به‌ مێشكمدا گوزه‌ر ده‌كه‌ن 
عه‌بدوڵڵا  من-  ئه‌مشه‌وه‌ی  دروستبووه‌.  مێشكمدا  له‌  رۆمانه‌كه‌  تێمای 
سه‌ڕاجی رۆماننووس، واته‌ نووسه‌ری ئه‌م رۆمانه‌ و بێستوون سه‌ره‌تانی 
بازرگانی قوماش پێكه‌وه‌ له‌ عه‌ممانی پایته‌ختی شانشینی ئورده‌ن بۆ كات 
به‌سه‌ربردن سه‌رمان به‌ یانه‌یه‌كی شه‌وانه‌دا كرد، ناوی یانه‌كه‌ )هه‌ستی 
به‌رزه‌فڕ( بوو. ئیتر گرینگ نییه‌ بیرۆكه‌ی چوونه‌ یانه‌كه‌ هی من بوو یا 
هی بێستوون گرینگ ئه‌وه‌یه‌ چووین و دواییش بوو به‌ ده‌ستپێكی ئه‌م 
رۆمانه‌. ئێمه‌ له‌سه‌ر مێزێكی دوو كه‌سی دانیشتبووین و قسه‌مان له‌گه‌ڵ 
یه‌كتر ده‌كرد. ماوه‌یه‌ك بوو كه‌س به‌لامانه‌وه‌ نه‌هات دوایی گارسۆنێكی 
یانه‌كه‌ هات و به‌ ده‌موچاوێكی پڕ له‌ خه‌نده‌و جوانی به‌خێرهاتنی ئێمه‌ی 
كرد، بێ ئه‌وه‌ی ئێمه‌ داوای هیچ بكه‌ین سه‌ری شامپانیایه‌كی گه‌وره‌ی 
بیسترا.  یانه‌كه‌دا  هه‌موو  له‌  ده‌نگه‌كه‌ی  و  هه‌ڵپچڕی  ئێمه‌دا  له‌به‌رده‌م 
ئینجا له‌سه‌ر مێزی ئێمه‌ی داناو گوتی: )به‌خێربێن بۆ عه‌ممانی جوان 
ئه‌مه‌ له‌سه‌ر شه‌ڕه‌فی شاندی كوردییه‌(. ئیتر ئێمه‌ی به‌ واقوڕماوییه‌وه‌ 
كه‌  نه‌دابوو  خۆمان  ته‌نیشت  مێزی  دیقه‌تی  زۆر  ئێمه‌ش  به‌جێهێشت. 
رووت  نیمچه‌  له‌شولار  ئافره‌تی  دوو  له‌گه‌ڵ  ته‌مه‌ن  به‌  تۆزێك  پیاوێكی 
دانیشتبوو و پێكیان به‌ ده‌وی ئه‌و داده‌كردو حریت و هۆڕی پێكه‌نین ئه‌و 
ناوه‌ی پڕ كردبوو. ئێمه‌ش سه‌رمان سووڕمابوو له‌ یه‌كترمان ده‌پرسی: 
)ده‌بێ بێجگه‌ له‌ ئێمه‌ كێیتر كورد بێت، یان چه‌ند كه‌سیتر كورد بن 
ئه‌وان  له‌جیاتی  و  نه‌كردبێ  هه‌ڵه‌یان  ده‌بێ  بن.  لێره‌  شاند  وه‌كو  لێره‌ 
بۆ ئێمه‌یان هێنابێت( ئیتر هه‌ستمان كرد ئه‌و كابرایه‌ی ته‌نیشتمان كه‌ 
له‌گه‌ڵ دوو ئافره‌ته‌كه‌ی ئه‌و یانه‌ دابوو نیگای چاوه‌كانی له‌ ئێمه‌ بڕیبوو. 

ئیتر گارسۆنه‌كه‌ جارێكیتریش هاته‌وه‌ لامان و دیسان شامپانیایه‌كیتری 
)له‌سه‌ر شه‌ڕه‌فی شاندی  گوتی:  هه‌مان شێوه‌  به‌  دیسان  و  هه‌ڵپچڕی 
كوردی( ئیتر ئێمه‌ش نه‌مانهێشت گارسۆنه‌كه‌ بڕوات تا پێمانبڵێ كێیه‌؟ 
دووجاره‌ شامپانیامان بۆ ده‌نێرێ. ئه‌و پیاوه‌ ده‌ستی خۆی هه‌ڵبڕی و 
به‌خێرهاتنی كردین. ئێمه‌ له‌ كوێ بزانین ئه‌و له‌ زمانی ئێمه‌ ده‌گات. ئیتر 
خۆی پێڕانه‌گیراو به‌ده‌م به‌خێرهێنانێكی گه‌رم له‌ دڵه‌وه‌ به‌ ئێمه‌ی گوت: 

- منیش كوردم و به‌ بنه‌چه‌ هه‌ولێریم.
بێستوون لێیپرسی:

- پێخۆشحاڵین زۆر سوپاس، به‌ڵام جه‌نابت كێی؟
خۆی چه‌مانده‌وه‌و به‌ جۆرێكی پڕ له‌ سیحره‌وه‌ به‌ ئێمه‌ی گوت:

- ناوم )ئیسحاق مۆشێ(یه‌ و له‌ ئیسرائیله‌وه‌ هاتووم. بازرگانم، به‌ڵام بۆ 
گه‌شت هاتوومه‌ته‌ عه‌ممان. به‌ ئه‌سڵ هه‌ولێریم و ته‌عجیلیم.

كه‌  ده‌زانین  ئه‌وه‌  هه‌ولێری..  بنه‌چه‌  به‌  پێمگوت: )ئه‌دی چۆن  منیش 
له‌كاتی خۆیدا جووله‌كه‌كانی عێراق به‌ زۆره‌ملێی نێردراونه‌ته‌وه‌ ئیسرائیل. 

حه‌ز ده‌كه‌ین سه‌ربرده‌و چیرۆكی ژیانی خۆتمان بۆ بگێڕیته‌وه‌.(
- جارێ با له‌سه‌ر یه‌ك مێز پێكه‌وه‌ دابنیشین، ئه‌وسا زیاتر لێكتر حاڵی 
ده‌بین. ئه‌مشه‌ویش نه‌ك هه‌ر ئه‌و دوو شامپانیایه‌، به‌ڵكو هه‌رچی ده‌یخۆن 

و ده‌یخۆنه‌وه‌ و كه‌یف و سه‌فاشتان له‌سه‌ر منه‌.
خۆمڕا  له‌  بۆیه‌  بووم  حكوومه‌ت  فه‌رمانبه‌ری  رۆماننووسێك  وه‌ك  من 
نه‌دیت بڵێم نه‌خێر داوه‌تی منن، به‌ڵام بێستوون خۆی وه‌ك بازرگانێكی 
خزمه‌تی  و  تێربوو  چاویشی  ده‌كرد،  ئه‌ژمار  خوارده‌  پیاوێكی  گه‌ڕیده‌و 
براده‌رانی خۆی ده‌كرد، له‌م سه‌فه‌ره‌شدا ئه‌و داوه‌تی كردم و گوتی: )تۆ 
رۆماننووسی، حه‌زده‌كه‌م بۆخۆت به‌رده‌وام سه‌فه‌ر بكه‌یت، تۆ پێویستت 
ئاواش  زه‌ینت  ده‌وڵه‌مه‌ندكردنی  بۆ  هه‌یه‌  خوێندنه‌وه‌  به‌  چۆن  وه‌ك 

پێویستت به‌ سوڕان و گه‌ڕانی دنیا هه‌یه‌.(

منیش به‌ بێستوونم گوت: )برای به‌ڕێز من فه‌رمانبه‌رم ئه‌و توانایه‌م نییه‌، 
به‌  ماڵه‌وه‌یه‌،  ژنی  و خێزانه‌كه‌شم  له‌سه‌ر شانه‌  منداڵێكم  ئه‌ركی چه‌ند 

مووچه‌ش هه‌ر ئه‌وه‌نده‌م له‌ ده‌ست دێ.(
ئه‌ویش به‌ له‌خۆڕازیبوونه‌وه‌ پێیگوتم: )هه‌ی له‌منت نه‌كه‌وی ئه‌دی ئه‌من 
برا بچووكی تۆ نیم، هاوڕێی باش له‌ كه‌سوكاریش له‌پێشتره‌، تۆ ئه‌ركت 
به‌سه‌ر منه‌وه‌ هه‌یه‌،  فێری خوێندنه‌وت كردووم، به‌هۆی تۆوه‌ ده‌وروپشتی 

خۆم جوانتر ده‌بینم، زیاتر هه‌ست به‌ دنیا ده‌كه‌م.(
زۆر پێیخۆش بوو ئه‌م سه‌فه‌ره‌ی له‌گه‌ڵدا بكه‌م، هه‌ر خۆی له‌گه‌ڵمدا هات 
و پاسه‌پۆرتی بۆ ده‌رێنام و بلیتی فڕۆكه‌ی عه‌ممانی هه‌ردووكمانی بڕی. 

ئه‌وه‌بوو ئه‌م سه‌فه‌ره‌ پێكه‌وه‌ بووین.
بێستوون ئه‌گه‌رچی سه‌فه‌ره‌كانی بۆ بازرگانی بوو، به‌ڵام له‌گه‌ڵ ئه‌مه‌ش 
و  وڵاته‌  ئه‌م  شاره‌كانی  هه‌موو  به‌  حه‌زیده‌كرد  وڵاتێك  هه‌ر  بچووبایه‌ 
به‌تایبه‌تیش هه‌موو كوچه‌ و شه‌قام و شوێنه‌ خۆشه‌كانی پایته‌خته‌كه‌یدا 
بگه‌ڕێ و كه‌یف و خۆشی خۆی فه‌رامۆش نه‌ده‌كرد. هه‌ر بۆیه‌ له‌ عه‌ممانیشدا 
زۆر شاره‌زاو به‌ دیقه‌ت بوو هه‌موو كووچه‌ و كۆڵانه‌كانی عه‌ممانی وه‌ك له‌ 
هه‌ولێر بێت ئاوا شاره‌زا و سه‌ری به‌ هه‌موو شوێنێكدا ده‌كرد، شوێنه‌كانی 
بازرگانی خۆی، خه‌سته‌خانه‌ و نۆرینگه‌ی دكتۆره‌ باشه‌كانی عه‌ممان له‌ 
هه‌موو پسپۆڕییه‌كاندا پێیده‌زانی و هاموشۆی زۆرێكی له‌وانه‌ی كردبوون، 
ته‌نانه‌ت له‌گه‌ڵ هه‌ندێك دكتۆری گرینگیش هاتوچۆی ماڵیانی ده‌كردن و 

له‌ هه‌موو سه‌فه‌رێكیدا دیاری بۆ هه‌ندێكیان ده‌برد.
ئیسحاق به‌ جۆرێكی پڕ له‌ هۆگری بوون رووی قسه‌ی له‌ هه‌ردووكمان كردو 
گوتی: )وا من خۆم پێناساندن، پێمخۆشه‌ ئێوه‌ش خۆتانم پێبناسێنن.(
گه‌ڕه‌كی  له‌  ماڵم  فه‌رمانبه‌رم،  رۆماننووسم،  سه‌ڕاج،  عه‌بدوڵڵا  به‌نده‌   -
نووسه‌رانه‌ له‌ هه‌ولێر، باوكی سێ كوڕ و سێ كچم، له‌ بنچینه‌دا خه‌ڵكی 
كه‌ركووكم، به‌ڵام به‌ر شاڵاوی ته‌عریب كه‌وتین و ره‌وانه‌ی هه‌ولێر كراین. 

ئێستا خۆم به‌ خه‌ڵكی ئه‌م شاره‌ ده‌زانم كه‌ حاڵی حازر به‌ ئارامی تێیدا 
ده‌ژیم.

ئینجا نۆره‌ی بێستوون هات كه‌ خۆی بناسێنێ:
- منیش ناوم بێستوون سه‌لمان ناسراوم به‌ بێستوون سه‌ره‌تان. ماڵمان 
ته‌عجیلی  پێیانده‌گوت  جاران  كه‌  به‌شه‌ی  ئه‌و  ته‌عجیله‌  گه‌ڕه‌كی  له‌ 

جووله‌كان. بازرگانی قوماشم. 
ئیسحاق كه‌ گوێی له‌ نازناوی سه‌ره‌تان بوو به‌لایه‌وه‌ سه‌یر بوو مرۆڤ به‌م 

ناوه‌ ترسناكه‌ بانگ بكرێت، بۆیه‌ هه‌ڵیدایی و گوتی: 
هاتبێ،  نازناوه‌  به‌م  كه‌یفت  بڵێی  وه‌ك  سه‌یره‌  پێم  بێستوون  كاك   -

پێمناڵێی ئه‌م نازناوه‌ت له‌ چییه‌وه‌ هاتووه‌؟
بێستوون تۆزێك سه‌ری باداو بڕه‌ك خه‌نییه‌وه‌. ئینجا به‌ بڕوا به‌خۆبوونه‌وه‌ 

گوتی: 
- قوربان جارێ واز له‌ نازناوی من بێنه‌ با بۆ كاتێكیتر بێت، جارێ با 
باسی كاته‌كانی رابردوو بكه‌ین، ئه‌و سه‌رده‌مه‌ی كه‌ ئێوه‌ له‌ هه‌ولێر بوون 
و منداڵی خۆت تێدا به‌سه‌ربرد. با جارێ بگه‌ڕێینه‌وه‌ بۆ رابردوو. ئیسحاق 

پێكه‌نی و ده‌ستێكی خسته‌ سه‌رشانی بێستوون و گوتی: 
من  زاری  له‌  ئه‌شته‌بات  هه‌یه‌  پێی  بڕوامان  هه‌موومان  خودایه‌ی  به‌و   -
گوێ لێنابێ تا سه‌ربرده‌و چیرۆكی ئه‌م له‌قه‌به‌ سه‌یر و ترسناكه‌ی خۆتم 

پێنه‌ڵێیت.
- هایهوو.. وایهوو.. كێشه‌ نییه‌، تازه‌ من ئه‌م نازناوه‌م ده‌قه‌به‌ڵكراوه‌. 
ته‌مه‌نم  له‌گه‌ڵ  ورده‌  ورده‌  دوایی  به‌ڵام  بوو،  شه‌رم  پێم  ئه‌وه‌لجاری 
هه‌ڵكشاو ئیتر لێی راهاتم. كورتییه‌كه‌ی ئه‌وه‌یه‌ ئیتر ئه‌وه‌ له‌ منداڵییه‌وه‌ 
ئه‌م نازناوه‌ به‌ قوونی منه‌وه‌ نووساوه‌. ئێستا له‌ گه‌ڕه‌كی خۆمان و لای 
دووكانداره‌كانی ده‌وروپشتم، ته‌نانه‌ت لای خه‌ڵكێكی زۆری شاری هه‌ولێر 
نازانێ كه‌  بڵێن بێستوون سه‌لمان كێیه‌؟ هیچ كه‌سێك  سه‌د ساڵی تر 



9

له‌گه‌ڵ منیانه‌. هه‌زارجار خۆم بێنم و ببه‌م و بڵێم: )من بێستوون كوڕی 
مام سه‌لمانی خه‌ڵكی گوندی هه‌مزه‌ كۆرم، ئیتر بێسووده‌، به‌ڵام كه‌ كه‌ 
گوتیان بێستوون سه‌ره‌تان، ئیتر لوغزه‌كه‌ روونده‌بێته‌وه‌و ئه‌وكاته‌ منداڵی 

ناو لانكانیش ده‌زانێ بێستوون سه‌ره‌تان كێیه‌!
با چیتر سه‌رت نه‌هێشێنم، پێش ئه‌وه‌ی سه‌ربرده‌ی نازناوه‌كه‌ی خۆمت بۆ 
بگێڕمه‌وه‌ با تۆزێك سه‌ری خۆمان به‌ شامپانیای جه‌نابت گه‌رم بكه‌ین. 
ئینجا ئیسحاق پێكه‌نی و به‌ خۆشحاڵییه‌وه‌ قبووڵی كرد. هه‌موو بێده‌نگ 
ده‌ستی  خواردنه‌وه‌  به‌زمی  هێنا.  مه‌زه‌ی  و  هات  گارسۆنه‌كه‌  مانه‌وه‌. 
و  جووله‌كه‌  كوردێكی  ناسینی  بۆنه‌ی  به‌  و  یه‌كتر  خۆشی  له‌  پێكرد. 
خه‌ڵكی شاره‌كه‌یان پێكی یه‌كترناسین له‌ یه‌كتردراو خۆشی و پێكه‌نین 
له‌  مه‌راقه‌وه‌  به‌  مۆشێ  ئیسحاق  پێچوو  ماوه‌یه‌كی  زاریان.  كه‌وته‌ سه‌ر 

بێستوونی پرسییه‌وه‌: 
- بێستوون گیان مه‌راقم كرد حه‌زده‌كه‌م زووتر سه‌ربرده‌ی نازناوه‌كه‌ی 

تۆ بزانم؟
پێكه‌وه‌  شاره‌دا  له‌م  ئه‌گه‌ر  بێت،  تر  شه‌وێكی  بۆ  با  لێگه‌ڕێ  كاكه‌   -
ماینه‌وه‌و یه‌كترمان دیته‌وه‌ ئه‌مه‌ت بۆ باس ده‌كه‌م، به‌ڵێن بێت پێتده‌ڵێم، 
جارێ باسی گرینگتر هه‌یه‌، من پرسیاری گرینگترم لایه‌ حه‌زده‌كه‌م زووتر 

وه‌ڵامه‌كانی وه‌ربگرمه‌وه‌. 
- به‌خوای برام ناهێڵم له‌م مه‌راقه‌م جێبهێڵی. جارێ تۆ ئه‌م نهێنییه‌م بۆ 
بدركێنه‌، ئینجا شه‌وانیتر ئه‌گه‌ر ماینه‌وه‌ ده‌گه‌ڕێینه‌وه‌ بۆ مێژوو، مێژووی 
هه‌موو  ئه‌م  له‌گه‌ڵ  كوردستان،  جووله‌كه‌ی  ئێمه‌ی  كوێره‌وه‌ری  له‌  پڕ 
نه‌هامه‌تیانه‌ی كه‌ له‌ كوردستاندا به‌سه‌ر ئێمه‌دا هاتووه‌، ئێمه‌ هێشتاكه‌ 
له‌ ئیسرائیل زۆربه‌مان خۆمان به‌ كورد ده‌زانین و له‌ دابونه‌ریتی خۆمان 
لاماننه‌داوه‌، له‌ بۆنه‌كانیشدا جلی كوردی ده‌پۆشین و ئاهه‌نگ و شایی 
كوردی ده‌گێڕین. ئیتر بیره‌وه‌رییه‌كان زۆرن، كاتیش هێشتا زۆر ماوه‌، 

هه‌مووتان بۆ ده‌گێڕمه‌وه‌.
منیش له‌جیاتی بێستوون وه‌ڵامیم دایه‌وه‌و گوتم: 

- كاكه‌ ئه‌وه‌ هه‌ر له‌ منداڵییه‌وه‌ زۆر هاروهاج بووه‌، منداڵه‌كانی گه‌ڕه‌كی 
نه‌یده‌توانی  كه‌س  تۆپێندا  یاری  له‌كاتی  ترساون،  لێی  هه‌میشه‌  خۆیان 
زیاتر لای خۆی  تۆپه‌كه‌  ئه‌وه‌ی  بۆ  ئه‌و  ده‌ربێنێ  پێی  له‌ژێر  تۆپه‌كه‌ی 
بهێڵێته‌وه‌ سه‌رسمێكی له‌ گۆزینگی پێی ده‌داو ده‌یخسته‌ ئه‌و گۆڕه‌، جا 
ئه‌گه‌ر پێی نه‌شكا بووا بێشك ئازارێكی زۆری پێده‌گه‌یاند ئیتر یاریكه‌ران 
نه‌ده‌وێران لێی نزیك بكه‌ونه‌وه‌. رۆژێكیان له‌ تۆپانێ قاچی یاریزانێكی 
به‌  بوو  دوایی  ده‌مه‌قاڵی.  و  شه‌ڕ  به‌  بوو  شكاند.  به‌رانبه‌ری  تیپه‌كه‌ی 
خێزان.  دوو  نێوان  شه‌ڕی  به‌  بوو  دواییش  و  تیپ  دوو  نێوان  شه‌ڕی 
ئیتر كێشه‌كه‌ گه‌وره‌ بوو، به‌ڵام خه‌ڵكی خێره‌ومه‌ند كه‌وتنه‌ نێوان ئه‌م 
دوو خێزانه‌ تا هه‌ردوو خێزانیان ئاشتكرده‌وه‌. ئیتر دوای ئه‌م رووداوه‌ 
جاران  له‌  ئه‌گه‌رچی  گه‌ڕه‌ك،  یاری  ناو  گه‌ڕایه‌وه‌  جارێكیتر  بێستوون 
نه‌رمونیانتر ببوو وه‌ك جاران یاریكه‌رانی ئازار نه‌ده‌دا، به‌ڵام تازه‌ دوای 

چی له‌وساوه‌ نازناوی سه‌ره‌تانی پێده‌وترا.
بێستوون له‌كاتی ئه‌م قسانه‌دا به‌ زمان قسه‌ی نه‌ده‌كرد، به‌ڵام به‌رده‌وام 
سه‌ری خۆی بۆ قسه‌كانم ده‌له‌قاند وه‌ك بڵێی به‌ ئیسحاق بڵێ. قسه‌كانی من 
له‌باره‌ی ئه‌و هه‌موو راستن، ته‌نیا ئه‌وه‌نده‌شی له‌ قسه‌كانی خۆی زیادكردو 
به‌ ئیسحاقی گوت: )كه‌ له‌ منداڵییه‌وه‌ تا سه‌رده‌می هه‌رزه‌كاریش زۆر 
توندو تیژ و شه‌ڕانی بووه‌ و له‌گه‌ڵ ده‌وروبه‌رو خێزانه‌كه‌شیدا ناته‌با بووه‌و 
هه‌میشه‌ خۆی له‌ كۆمه‌ڵگادا به‌ نامۆ دیوه‌، به‌ڵام دوایی و به‌تایبه‌تیش 
دوای ئه‌وه‌ی ژنی هێناوه‌ زۆر گۆڕاوه‌ و دوای ئه‌وه‌ بووه‌ به‌ مرۆڤێكیتر زۆر 
جیاوازتر له‌ بێستوونه‌كه‌ی سه‌رده‌می منداڵی و هه‌رزه‌كاری. ئێستا ئه‌و 
پشتی له‌ شه‌یتان كردووه‌و خۆی له‌ به‌ره‌یه‌كیتر دۆزیوه‌ته‌وه‌. له‌وساوه‌ 
ئه‌و له‌گه‌ڵ خێزان و خزم و كه‌سانی خۆیدا ره‌فتار جوان و خه‌مخۆر و 

خزم دۆسته‌، به‌ڵام تازه‌ ئه‌م نازناوه‌ی به‌ باڵادا بڕاوه‌و له‌ كۆمه‌ڵگایه‌كی پڕ 
له‌ ناو و ناتۆره‌دا ئیتر ئه‌م نازناوه‌ی لێنابێته‌وه‌. ئیتر ئه‌و هه‌رچی بكات 

تازه‌ بوو به‌ بێستوون سه‌ره‌تان.
ئه‌وه‌ی  له‌به‌ر  ئایا  نازانم  چونكه‌  بوو،  خۆش  لا  ئیسحاقم  ناسینی  من 
رووداو  به‌دوای  هه‌میشه‌  بۆیه‌  رۆمانه‌  و  چیرۆك  نووسینم  پیشه‌ی 
به‌دوای  حه‌زمده‌كرد  و  بووم  تراژیدیا  له‌  پڕ  و  نه‌بیستراو  چیرۆكی  و 
به‌كاریان  گێڕانه‌وه‌دا  كاری  له‌  تا  بگه‌ڕێم  ژیاندا  ورده‌كارییه‌كانی  هه‌موو 
من  پێش  كه‌  ده‌گه‌ڕام،  نوێدا  ناوازه‌و  بابه‌تی  به‌دوای  هه‌میشه‌  و  بهێنم 
هه‌میشه‌  و  نهێنییه‌كه‌  ژیانمدا  له‌  ئه‌وه‌  یانیش  نه‌یگێڕابێته‌وه‌،  كه‌سیتر 
حه‌زم له‌ بیستنی به‌سه‌رهاته‌كانی خه‌ڵكه‌. ده‌شێ پیشه‌ی چیرۆكنووسین 
رۆمانی  ئه‌وه‌ی  دوای  رۆماننووسێك  وه‌ك  من  هه‌رحاڵ  به‌  وابێت. 
نه‌ققاش(م خوێنده‌وه‌  زه‌مه‌ن(ی )سه‌میر  و  تۆ  و  من  كورده‌،  )شلۆمۆ 
كه‌ رۆماننووسێكی جووله‌كه‌ی به‌ ره‌گه‌ز عێراقییه‌ و جه‌لیل كاكه‌وه‌یسی 
چیرۆكنووس كردوویه‌تی به‌ كوردی. رۆمانه‌كه‌ش باسی ئێش و ئازار و 
ئه‌م  هاوشانی  حه‌زده‌كرد  زۆرم  منیش  ده‌كات.  جووله‌كه‌  چه‌وسانه‌وه‌ی 
رۆمانه‌ و رۆمانه‌كانی تر كه‌ باس له‌ ئازاره‌كانی مرۆڤ ده‌كه‌ن، خولیام 
بگه‌ڕێمه‌وه‌  رووداوه‌كانییه‌وه‌  به‌هۆی  تا  رۆمانێك  نووسینی  سه‌ر  كه‌وته‌ 
بۆ نێو ده‌هالیزه‌كانی مێژوو. حه‌زمده‌كرد بزانم جووه‌كان له‌ كوردستاندا 
وه‌ك  راسته‌  ئایا  چه‌وسێنراونه‌ته‌وه‌،  یا  بوونه‌  ئاسووده‌  ژیاون،  چۆن 
ده‌ڵێن كوردستان مه‌ڵبه‌ندی فره‌ئایین و فره‌ نه‌ته‌وه‌یی بووه‌ و مه‌ڵبه‌ندی 
پێكه‌وه‌ ژیان و لێبوورده‌یی بووه‌. ئیتر له‌دوای خوێندنه‌وی ئه‌م رۆمانه‌ی 
بووم،  ئه‌وان  چیرۆكه‌كانی  سه‌ربرده‌و  به‌دوای  هه‌میشه‌  نه‌ققاش  سه‌میر 
سینگی  و  لایه‌  كۆنی  زانیاری  بمزانیبایه‌  و  بدیتبایه‌  پیره‌مێردێكم  هه‌ر 
پڕه‌ له‌ تۆمار و یاده‌وه‌ری ئیتر وازم لێنده‌هێنا باس و پرسیاری ساڵانی 
چله‌كانم له‌گه‌ڵدا ده‌كرد و ده‌مگه‌ڕانده‌وه‌ بۆ ئه‌م سه‌رده‌مانه‌ی كه‌ ئه‌وان 

له‌ كوردستاندا ژیاون و به‌دوای ورده‌كارییه‌كانی ئه‌و ده‌مانه‌وه‌ وێڵ بووم. 
ئه‌وا ئێستا ئیسحاق به‌ پێی خۆی وا هاتۆته‌ به‌رده‌ستم، ئیتر فرسه‌ت 
له‌وه‌ باشتر رێكده‌كه‌وێ كه‌ به‌هۆی ئه‌وه‌وه‌ رۆمانه‌كه‌م بنووسم. ئیتر له‌ 
خه‌ونه‌كه‌م نزیك بوومه‌وه‌، به‌ڵكو هیچ نه‌بێ ئیسحاق سه‌ربرده‌و چیرۆكی 
لابێت،  ئامێزیشی  فانتازیا  ته‌نانه‌ت  و  تراژیدیا  له‌  پڕ  سه‌مه‌ره‌و  سه‌یرو 
مێشكمدا  له‌ناو  هه‌قایه‌تانه‌ی  و  مۆتیڤ  هه‌موو  ئه‌م  له‌گه‌ڵ  منیش  ئیتر 
هه‌ڵمگرتوون، ئیتر بیاننووسمه‌وه‌و تۆماری خۆم بكه‌م و ئه‌م دیداربینییه‌ی 
هه‌ولێر  گه‌ڕامه‌وه‌  كه‌  هه‌ر  و  رۆمانه‌كه‌  به‌ سه‌ره‌تای  ده‌كه‌م  عه‌ممانیش 
ده‌ست به‌ نووسینی رۆمانه‌كه‌ ده‌كه‌م. ئه‌و شه‌وه‌ی یه‌كترناسینه‌مان ده‌ق 
ژاوی  ژاوه‌  له‌به‌ر  ئیسحاق  رۆمانه‌كه‌.  ده‌ستپێكی  ده‌كه‌مه‌  خۆی  وه‌كو 
یانه‌كه‌ پێی باش بوو شه‌وێكیتر له‌ شوێنێكیتر كه‌ له‌م شوێنه‌ ئارامتر بێت 
و بوار هه‌بێت گوێی لێڕابگرین و پێكه‌وه‌ دابنیشین و له‌وێ به‌ وردی و 
به‌ راشكاوییه‌وه‌ و به‌ جۆشتره‌وه‌ به‌ فلاشباكه‌كانی خۆی بمانگه‌ڕێنێته‌وه‌ 
بۆ گێڕانه‌وه‌ی یاده‌وه‌ری و تۆماره‌كانی ئه‌و سه‌رده‌مانه‌ی پێش رۆیشتنی 
جووه‌كان و دواییش باسی چۆنیه‌تی كۆچكردنیان بۆ ئیسرائیل و ئه‌گه‌ر 
دوای  ئه‌وروپا  و  ئیسرائیل  له‌  بكات  ژیانیان  باسی  هه‌بێت  ده‌رفه‌تیش 
رۆیشتنیان له‌ كوردستان، ئیتر ئه‌م كه‌ره‌ستانه‌ هه‌موو ده‌بن به‌ به‌شه‌كانی 
رۆمانه‌كه‌م. له‌ به‌شه‌كانی تری رۆمانه‌كه‌شمدا هه‌رسێكمان به‌ فره‌ده‌نگی 
هه‌موو  بگێڕه‌وه‌ی  له‌گه‌ڵ  خۆمان  ئیتر  و  رۆمانه‌كه‌  بگێڕه‌وه‌ی  ده‌بینه‌ 

شتزان ده‌گونجێنین و له‌ژێر كۆنتڕۆڵی ئه‌ودا ده‌بین.
تۆی خوێنه‌ریش له‌كاتی خوێندنه‌وه‌ی ئه‌م رۆمانه‌دا هه‌ر بیرۆكه‌یه‌كیتر، 
تری  چیرۆكێكی  یان  هاوشێوه‌،  تری  رووداوێكی  یان  زیادكردنێك،  یان 
به‌  ببیت  ده‌توانیت  ده‌یزانی،  یان  دێت،  بیردا  به‌  دیكه‌ت  شوێنێكی 
به‌شدارێكی تری رۆمانه‌كه‌. زیادكردنه‌كان با له‌ بیرو هزری تۆدا ته‌واوكه‌ر 

بن.

گێڕانه‌وه‌ له‌ گۆشه‌نیگای )ئیسحاق(دا
یان فلاش باكه‌كانی ئیسحاق

* گه‌ڕانه‌وه‌ بۆ سه‌ره‌تا:
به‌ رێكه‌وت ئه‌و سێ كه‌سه‌ ئوتێلی )رۆیاڵ(ی عه‌ممانی پایته‌ختی ئوردن 
پێكه‌وه‌ی كۆكردنه‌وه‌، ئه‌گه‌ر ئه‌وان له‌ یانه‌كه‌ی شه‌وانه‌دا یه‌كتریان ناسی، 
دابه‌زیبوون.  عه‌ممان  یه‌كه‌ی  پله‌  ئوتێله‌  له‌م  وایڕێكخست  خوا  به‌ڵام 
داده‌به‌زی  ئوتێله‌دا  له‌م  هه‌میشه‌  عه‌ممان  بهاتبایه‌  كه‌  مۆشێ  ئیسحاق 
و  ئوتێله‌كه‌  شوێنی  له‌به‌ر  پێخۆشتربوو،  ئوتێله‌كانیتری  هه‌موو  له‌  و 
جوانییه‌كه‌ی كه‌ به‌سه‌ر شاری عه‌مماندا ده‌یڕوانی و له‌ سه‌نته‌ری شار نزیك 
بوو. بێستوونیش دوای ئه‌وه‌ی له‌ هاتنه‌كانی پێشتریدا زۆربه‌ی ئوتێل و 
مۆتێله‌كانی تاقیكردبووه‌وه‌ ئیتر ئه‌وێی به‌ شوێنی حه‌وانه‌وه‌ی خۆی داده‌نا.
شه‌وی دووه‌می یه‌كتربینینه‌كه‌یان بوو له‌ هۆڵی پێشوازی مێوانان پێكه‌وه‌ 

دانیشتن و به‌ ده‌م چا خواردنه‌وه‌، ئیسحاق گوتی: 
- ئینجا نۆره‌ی گێڕانه‌وه‌ی منه‌، دوێنێ شه‌و داواتان كرد بگه‌ڕێینه‌وه‌ بۆ 

مێژوو و لاپه‌ڕه‌ شاراوه‌كان بكه‌ینه‌وه‌.
هه‌ناسه‌یه‌كی پڕ له‌ حه‌سره‌تی هه‌ڵكێشا و فڕێكی تری له‌ چایه‌كه‌یدا و 
هه‌وڵیدا یاده‌وه‌ری خۆی كارابكا و ئه‌م دیمه‌نانه‌ش بگێڕێته‌وه‌ كه‌ دایك و 
باوكی بۆیانگێڕابووه‌و له‌ تۆمارگه‌ی مێشكیدا وه‌ك ئه‌وه‌ی خۆی دیبێتی 
وا تۆمار ببوو. هه‌وڵیده‌دا زیاتر دیمه‌نه‌كان بێنێته‌وه‌ پێش چاوی خۆی. 
ده‌بووایه‌ بگه‌ڕێته‌وه‌ سه‌رده‌می پێش هاتنیان بۆ هه‌ولێر كه‌ ئه‌وده‌می ئه‌و 
ته‌مه‌نی چوارده‌ ساڵان بوو. گێڕانه‌وه‌كانی دایك و باوكیشی هه‌موو ئاماده‌ی 
گێڕانه‌وه‌ بوون، به‌ڵام ئه‌و ئه‌وكاته‌ وه‌ك ئه‌وان له‌ شته‌كان نه‌ده‌گه‌یشت، 
به‌ڵام له‌ مێشكی خۆیدا تۆماری كردبوون. رووداوه‌كانیش ئه‌وانه‌ی خۆی 
له‌ ناویدا ژیابوون و به‌ چاوی خۆی بینیبوونی ئه‌وا ئێستا وه‌ك فیلمێكی 
سینه‌مایی خێرا به‌ پێش چاویدا گوزه‌ر ده‌كه‌ن. وه‌ك هه‌قایه‌تخوانی جاران 
كه‌ له‌ چایخانه‌كاندا داده‌نیشتن و چه‌ندان كه‌سی به‌ ده‌وردا كۆده‌بوونه‌وه‌و 
به‌ شه‌وقه‌وه‌ گوێیان لێڕاده‌گرت. ئه‌و خۆی وه‌ك ئه‌و هه‌قایه‌تخوانه‌ هاته‌ 
پێش چاو، بۆیه‌ به‌م جۆره‌ هه‌قایه‌ت و سه‌ربرده‌ی خێزان و ژیانی ئه‌م 

سه‌رده‌مه‌ی خۆی گێڕایه‌وه‌و وه‌ها ده‌ستی پێكرد:

- خێزانی ئێمه‌ پێش ئه‌وه‌ی بێینه‌ هه‌ولێر ماڵمان له‌ شه‌قڵاوه‌ بوو وه‌ك 
ئه‌وه‌ی له‌ یاده‌وه‌ری مندا له‌و سه‌رده‌مه‌ ئه‌وه‌ی هه‌ستم پێكردووه‌و ئه‌وه‌ی 
كه‌ دایك و باوكم بۆ منیان گێڕاوه‌ته‌وه‌ به‌مجۆره‌ بووه‌: ئێمه‌ له‌گه‌ڵ ماڵی 
و  هه‌بوو  فرۆشتنی  كوتاڵ  دووكانی  باوكم  ده‌ژیاین.  ماڵدا  یه‌ك  له‌  مامم 
مامیشم مامۆستا بوو. ئێمه‌ له‌گه‌ڵ خه‌ڵكی گه‌ڕه‌كه‌كه‌مان هیچ گرفتێكمان 
و  ناحیه‌  به‌ڕێوه‌به‌ری  ئه‌گه‌رچی  بوو  ناحیه‌  شه‌قڵاوه‌  ئه‌وده‌می  نه‌بوو. 
به‌ڵام  هه‌بوو،  مه‌له‌كیش  حكوومه‌تی  ئیداره‌ی  و  پۆلیس  به‌ڕێوه‌به‌ری 
ئاغا  دوو  به‌تایبه‌تی  بوو،  به‌گزاده‌كان  و  ئاغا  سایه‌ی  له‌ژێر  حوكمڕانی 
هه‌ژموونیان به‌سه‌ر ئه‌م شاره‌دا هه‌بوو. ئێمه‌ی جووله‌كه‌ش له‌ژێر سایه‌ی 
ئاغا  كه‌مال  ده‌سه‌ڵاتی  له‌ژێر  ئێمه‌  بووین.  ده‌ستڕۆیشتووه‌كه‌  ئاغا  دوو 
بووین. بابم له‌ دووكانه‌كه‌ی خۆی كاسبی ده‌كرد و بۆ بازرگانیش ده‌چووه‌ 
به‌غدا و تاران و ئیسته‌نبۆڵ. ئاغا مانگانه‌ سه‌رانه‌ی خۆی له‌ بابم وه‌رده‌گرت 
و له‌ به‌رانبه‌ریشدا كه‌س نه‌یده‌وێرا گێچه‌ڵمان پێبكات، به‌ڵام پیاوانی ئاغا 
قوماشی  وه‌رده‌گرت جا  باوكم  له‌  دیارییان  و  دووكان  زۆر جار ده‌هاتنه‌ 
پیاوانه‌ بووایه‌ یا هی ژنان، جارجاره‌ش داوای پارچه‌ی گرانبه‌هایان لێی 
ژیانی  ئیتر  رازیده‌كردن.  خۆی  پاراستنی  بۆ  ناچاری  به‌  ئه‌ویش  ده‌كرد 
ئه‌وكات ئه‌وها بوو، هه‌موو شتێك له‌ ژێر هه‌ژموونی ئاغا و به‌گزاده‌كاندا 
بوو، بابم ده‌یگوت: خه‌ڵكه‌كه‌ له‌گه‌ڵ ئێمه‌ باش بوون ته‌نیا پیاوانی ئاغاو 
دز و جه‌رده‌ و ناكه‌سبه‌چه‌كان بۆ مه‌رامی خۆیان غه‌دریان له‌ ئێمه‌ ده‌كرد، 
هه‌روه‌ها بابم ده‌یگوت: ئێمه‌ له‌ هه‌موو جیرانه‌كان زیاتر له‌گه‌ڵ خێزانی 
حاجی ساڵح ملخوار و خێزانی مام مه‌نسووری دیان هاموشۆی یه‌كترمان 
دووكانی  ساڵح  حاجی  بوو،  هه‌ردووكیاندا  نێوان  له‌  ئێمه‌  ماڵی  ده‌كرد، 
ئێمه‌  بووین.  شریك  پێكه‌وه‌  ساڵێكیش  چه‌ند  هه‌بوو،  فرۆشتنی  كوتاڵ 
وه‌كو موسڵمان و دیان و جوو ره‌فتارمان له‌گه‌ڵ یه‌كتردا نه‌ده‌كرد، به‌ڵكو 
ئایینیشدا  له‌  ئه‌گه‌رچی  ده‌كرد  ره‌فتارمان  نه‌ته‌وه‌  یه‌ك  دراوسێی  وه‌ك 
دینی  نه‌ده‌گوت:  ئێمه‌یان  به‌  لایه‌كیان  هیچ  هه‌رگیز  لێكتر جیاوازبووین. 
ئێمه‌ له‌سه‌ر هه‌قه‌ و هی ئێوه‌ ناته‌واوه‌و هه‌ونییه‌ و وه‌رنه‌ سه‌ر دینی ئێمه‌.



16

زوهره‌ و یونه‌

كاتێ له‌باره‌ی عیشقه‌وه‌ لێتده‌پرسن پێیانبڵێ:
مردنێكی خۆشه‌ و هیچ عاشقێكیش نییه‌ نه‌گریابێت

)جه‌لاله‌دینی رۆمی(

مامم ته‌نیا سێ كیژی هه‌بوون: زوهره‌ و ئه‌ستێره‌ و فه‌رحه‌. گه‌وره‌كه‌یان 
مندا  ته‌مه‌نی  له‌  بوو،  ته‌مه‌نی چوارده‌ ساڵان  بوو،  بوو، جاحێل  زوهره‌ 
بوو. ئه‌ستێره‌ش سیانزه‌ ساڵان بوو، فه‌رحه‌ش بچووكه‌كه‌یان بوو. مامم 
زۆر حه‌زیده‌كرد كیژه‌كانی خوێنده‌واربن ئه‌وده‌می له‌ شه‌قڵاوه‌ قوتابخانه‌ی 
سه‌ره‌تایی هه‌بوو، مامم هه‌موومانی خسته‌به‌ر خوێندن، به‌ڵام قوتابخانه‌ی 
داواكاری  كه‌  هه‌میشه‌  بكرێته‌وه‌  لێنه‌ده‌گه‌ڕا  ئاغا  كه‌مال  نه‌بوو  ناوه‌ندی 
داواكارییان  زۆر هه‌وڵیداو خه‌ڵكی كۆده‌كرده‌وه‌و  مامم  به‌تایبه‌تی  خه‌ڵك 
ده‌خسته‌ به‌رده‌م به‌ڕێوه‌به‌ری ناحیه‌ كه‌ ئه‌وكات شه‌قڵاوه‌ نه‌ببوو به‌ قه‌زا 
ئه‌ویش  ده‌گوت  ئاغا  كه‌مال  به‌  داخوازییه‌كه‌ی  ناحیه‌  به‌ڕێوه‌به‌ری  ئه‌وا 
له‌به‌ر ئه‌وه‌ی داواكاره‌كان زۆربه‌یان شیوعی و ماركسییه‌كان بوون، به‌ڵكو 
شه‌قڵاوه‌  له‌  ناوه‌ندی  بوو  پێیانخۆش  كه‌سێكیان  چه‌ند  پارتییه‌كانیش 
بكرێته‌وه‌، به‌ڵام ئاغا هه‌موو جار لێنه‌ده‌گه‌ڕا به‌ڕێوه‌به‌ری ناحیه‌ داواكه‌یان 
كه‌  گرتندا  به‌  كه‌سانه‌شی  ئه‌و  به‌ڵكو  بكرێته‌وه‌،  به‌رز  كۆیه‌  قه‌زای  بۆ 
گرتن  به‌  مامم  نه‌یتوانی  به‌ڵام  مۆركردبوو،  ناوه‌ندییان  كردنه‌وه‌ی  داوای 
ناوه‌ندی ره‌واندوز مامۆستای زمانی عه‌ره‌بی بوو،  بدات، چونكه‌ ئه‌و له‌ 
بوو،  داواكانیان  پشتگیری  به‌ڵكو  نه‌كردبوو،  مۆر  داواكارینامه‌كه‌شی 
پله‌ی  و  بكه‌وێت  پێش  شاره‌كه‌ی  ده‌كرد  حه‌زی  له‌لایه‌ك  هه‌م  چونكه‌ 
به‌هۆی  خه‌ڵكه‌كه‌ی  تا  بكرێته‌وه‌  تێدا  ناوه‌ندی  و  به‌رزبێته‌وه‌  زانستی 
خوێنده‌وارییه‌وه‌ هۆشیار ببنه‌وه‌و چیتر خه‌ڵك كۆیله‌ی ژێر ده‌ستی ئاغا و 
به‌گزاده‌كان نه‌بێت، كه‌ هه‌ژموونیان ته‌واو كردبووه‌ سه‌ر ژیانی خه‌ڵكه‌كه‌. 
ئه‌وا  كرایه‌وه‌  شه‌قڵاوه‌  له‌  ناوه‌ندی  ئه‌گه‌ر  تا  بوو  ئه‌وه‌ی  بۆ  هه‌میش 
زوهره‌  و  من  هه‌میش  ده‌گوازێته‌وه‌ شه‌قڵاوه‌و  مامۆستا  وه‌ك  هه‌م خۆی 
و ئه‌ستێره‌ كه‌ له‌گه‌ڵ مامم له‌ رواندوز ده‌مانخوێند، من و زوهره‌ پۆلی 
دووی ناوه‌ندی بووین و ئه‌ستێره‌ش پۆلی یه‌كی ناوه‌ندی بوو، تا ئه‌وسا 
ئێمه‌ش له‌م هاتوچۆی رێگای قوتابخانه‌ له‌ شاری خۆمان بخوێنین. ئێمه‌ 

له‌ قوتابخانه‌ی سه‌ره‌تایی هه‌ر چوارمان پێكه‌وه‌ بووین، به‌ڵام دوایی كه‌ 
سه‌ره‌تاییمان ته‌واو كرد، ئیتر فه‌رحه‌ش به‌ ته‌نیا له‌ قوتابخانه‌ی سه‌ره‌تایی 

له‌ شه‌قڵاوه‌ مایه‌وه‌.
ماڵی ئێمه‌ دوو ماڵ بووین واته‌ ماڵی ئێمه‌ و ماڵی مامم له‌ یه‌ك ماڵدا 
ده‌ژیاین. من تاقانه‌ی دایك و بابم بووم و مامیشم سێ كیژی هه‌بوون، 

واته‌ له‌م ماڵه‌ی ئێمه‌دا ئێمه‌ شه‌ش كه‌س بووین.
له‌ دینی ئێمه‌دا كیژه‌مام وه‌ك خوشك وابوو بۆیه‌ زوهره‌ كه‌ له‌ ته‌مه‌نی 
من بوو له‌گه‌ڵ كوڕێكی هاوته‌مه‌نی خۆی په‌یوه‌ندی خۆشه‌ویستی هه‌بوو. 
ژووره‌كه‌یتر  له‌  به‌ڵام  نه‌بوو،  من  ژووری  هه‌مان  له‌  قوتابخانه‌  له‌  ئه‌و 
له‌كاتی  بوون.  پێكه‌وه‌  بوو  یونه‌  ناوی  جووله‌كه‌  تری  كوڕێكی  له‌گه‌ڵ 
چوونه‌ قوتابخانه‌ و هاتنه‌وه‌دا من هه‌ستم به‌م په‌یوه‌ندییه‌ نه‌ده‌كرد، وه‌لێ 
و  دابوو  یه‌كتر  به‌  خۆشه‌ویستیان  په‌یمانی  دووانه‌  ئه‌و  كه‌  زانیم  دوایی 
جارێ له‌ حاڵه‌تی یه‌كتربینینی نهێنی و ژوانی ده‌ره‌وه‌ی ماڵ و قوتابخانه‌ 
بوون. هێشتا بیریان له‌وه‌ نه‌كردبووه‌وه‌ كه‌ كوڕه‌كه‌ بێته‌ داخوازی زوهره‌. 
رۆسته‌م ئاغای كوڕی كه‌مال ئاغا كه‌ خۆی له‌ قوتابخانه‌ی ناوه‌ندی هه‌ولێر 
ده‌یخوێند كه‌ ده‌گه‌ڕایه‌وه‌ شه‌قڵاوه‌ هه‌میشه‌ به‌دوای زوهره‌دا عه‌وداڵ بوو، 
چونكه‌ كاتی خۆشی له‌ قوتابخانه‌ی سه‌ره‌تایی پێكه‌وه‌ ئه‌ویش له‌ هه‌مان 
زوهره‌ی  تاقیبی  هه‌میشه‌  پیاوه‌كانییه‌وه‌  به‌هۆی  بوو.  ئێمه‌  قوتابخانه‌ی 
ده‌كرد و وه‌ك سێبه‌ر به‌دوایه‌وه‌ بوو. رۆژێكیان به‌ رێكه‌وت زوهره‌ به‌ ته‌نیا 
ده‌بێ و له‌ ماڵی ده‌سته‌ خوشكێكی خۆی ده‌هاته‌وه‌ له‌ گه‌ڕه‌كی بێترمه‌ كه‌ 
كچه‌كه‌ دیان بوو و ناوی مریه‌م بوو. رۆسته‌م ئاغا رێ له‌ زوهره‌ ده‌گرێ 
و گوڵێكی پێشكێش ده‌كات ئه‌ویش گوڵه‌كه‌ی لێوه‌رناگرێ و پێیده‌ڵێت:

- چیت له‌من ده‌وێت ئه‌م گوڵه‌ بده‌ یه‌كێكیتر.
ئه‌ویش بۆی دێته‌ سه‌رچۆك و پێیده‌ڵێ:

وه‌ره‌  سه‌رچۆك.  دێمه‌  بۆت  و  خۆشده‌وێ  زۆر  تۆم  من  گیان  زوهره‌   -

قوتابخانه‌ی  له‌  له‌وه‌ته‌ی  چونكه‌  خه‌ونه‌كانم،  شاسواری  ده‌تكه‌مه‌ 
سه‌ره‌تاییه‌وه‌ پێكه‌وه‌ له‌ یه‌ك قوتابخانه‌ بووین تا ئه‌وده‌مه‌ش بیرم له‌ هیچ 

كچێكیتر نه‌كردۆته‌وه‌. 
- بڕۆ وازم لێبێنه‌ ئێمه‌ دینمان جیاوازه‌ بۆ یه‌كتر نابین.

نییه‌  كێشه‌  ئه‌م شاره‌.  ده‌تكه‌مه‌ شاژنی  و  ده‌كه‌مه‌ خێزانی خۆم  تۆ   -
دینمان جیاوازه‌ وه‌ره‌ به‌ شه‌رعی خواو پێغه‌مبه‌ر ده‌تكه‌مه‌ موسڵمان.

ئه‌ویش به‌ راشكاوانه‌ پێیده‌ڵێ:
ناشتوانم  و  خۆشده‌وێ  ترم  كه‌سێكی  تۆبم.  بۆ  ناتوانم  من  ببووره‌   -
ئه‌م  و  نابن  رازی  ماڵباته‌كه‌م  لابده‌م.  خۆم  باپیرانی  و  باب  ئایینی  له‌ 

داواكارییه‌ی تۆ ئه‌سته‌مه‌ و نابێت.
ئه‌ویش پێیده‌ڵێ:

- ناهێڵم له‌من زیاتر پاوانی كه‌سیتر بیت جا هه‌ر كێیه‌ك بێت موسڵمان، 
له‌تۆ  كه‌سێكیتر  هه‌ر  نه‌بیت  بۆمن  ئه‌گه‌ر  یان جووله‌كه‌.  مه‌سیحی،  یان 
نزیك بكه‌وێته‌وه‌ ده‌یكه‌م به‌ خۆراكی ئه‌م خاكه‌ی به‌رپێت و ده‌ینێرمه‌وه‌ 

بۆ ناو خاك.
ئه‌وه‌بوو ئیتر رۆژێكیان زوهره‌و یونه‌ له‌ جێی ژوان ده‌بن، باسی دواڕۆژی 
كه‌  له‌وه‌ی  ئاگان  بێ  ده‌كه‌ن.  یه‌كتر  بۆ  عیشقه‌كه‌یان  كۆتایی  و  خۆیان 
رۆسته‌م ئاغا چاودێری كردوون و له‌ دووره‌وه‌ش خزمه‌تكاره‌كانی به‌ دوایه‌وه‌ 
بوون. ئاخر ئه‌و ده‌یزانی تازه‌ زوهره‌ ناچێته‌ ژێر باری داواكارییه‌كانی ئه‌و. 
ئیتر دێته‌ ئه‌وێ و بێ سه‌لام و گفتوگۆ یاخه‌ی یونه‌ ده‌گرێ و به‌ جوێنه‌وه‌ 
ده‌یداته‌ به‌ر شه‌ق و لێدان. ئه‌ویش هه‌رچه‌نده‌ داكۆكی له‌خۆی ده‌كات و 
لێیده‌پاڕێته‌وه‌ كه‌ وازیانلێبێنێ، به‌ڵام ئاغا له‌ جاران رشتتر رق و كینه‌ی 

خۆی به‌سه‌ردا ده‌ڕێژێ، یونه‌ش پێیده‌ڵێ:
- ئاغا تۆ چ پێویستییه‌كت به‌ ئافره‌تێكی ئه‌ویندار هه‌یه‌ كه‌ كه‌سێكیتری 
خۆشبووێت. تۆ چ كارێكت به‌ زوهره‌ هه‌یه‌ كه‌ ئه‌و له‌سه‌ر دینێكیتره‌. تۆ 

ئاغای بۆ تۆ هه‌ر كچێكی داوای بكه‌یت به‌ خۆشحاڵییه‌وه‌ ئه‌و كچه‌ شووت 
پێده‌كات و هه‌موو خێزانێك ئاواته‌خوازی ئه‌وه‌ن كوڕه‌ ئاغایه‌ك ببێت به‌ 
زاوایان، تكایه‌ مه‌راقی خۆت له‌سه‌ر زوهره‌ هه‌ڵگره‌ و مه‌به‌ به‌ به‌كرۆكه‌ی 
مه‌رگه‌وه‌ڕ له‌ نێوان دوو خۆشه‌ویست كه‌ تا مردن دڵیان به‌ یه‌كتر داوه‌.

ئینجا زوهره‌ش هاته‌ ده‌نگ و تكای له‌ رۆسته‌م ئاغا كرد واز له‌ یونه‌ بێنێ 
و به‌رۆكیان به‌ردات، چونكه‌ ئه‌وان به‌ خۆشه‌ویستییه‌وه‌ ده‌یانه‌وێ ژیانی 
ژێر گوشاری  بیخاته‌  زۆره‌ملێیش  به‌  ئه‌ویش  ئه‌گه‌ر  پێكبێنن،  هاوسه‌ری 
ئه‌و  ئاره‌زووی  بژیه‌ت، كه‌ خۆی  ژیانێكدا  له‌  ناتوانێ  ئه‌ویش  ئه‌وا  خۆی 
ژیانه‌ی نه‌بێت، ئه‌وسا ئه‌وده‌میش ئه‌و خۆی ده‌كوژێ و ئه‌و ژیانه‌ی لای 
ئه‌وی كه‌ دۆزه‌خێكه‌ بۆ خۆی و قبووڵی ناكات. ئیتر له‌ هه‌موو حاڵه‌تێكدا 

ئه‌و بۆ ئه‌م نابێ و ته‌واو.
رۆسته‌م ئاغا له‌م قسانه‌دا خراتر تووڕه‌ بوو و قینی خۆی به‌ هه‌ردووكیاندا 
هه‌ڵڕشت. چاوه‌كانی سوورهه‌ڵگه‌ڕان و هه‌ستی شه‌ڕانگێزی به‌سه‌ریدا زاڵ 
ده‌كاته‌  زوهره‌  ده‌ردێنێ. سینگی  پشتی خۆی  له‌به‌ر  ده‌مانچه‌كه‌ی  بوو، 
ئامانجی گولله‌یه‌ك. زوهره‌ ده‌كه‌وێ و خڵتانی خوێن ده‌بێت. یونه‌ تاسه‌ 
ده‌یگرێ. هه‌موو گیانی ده‌له‌رزێ. نازانی چیی بكات و چۆن تۆڵه‌ی خۆی 
خۆی  و  خۆشه‌ویسته‌كه‌ی  له‌  داكۆكی  چۆن  بكاته‌وه‌و  دڵڕه‌ق  ئاغای  له‌ 
و  خزمه‌تكار  له‌  پڕه‌  ده‌وروپشتی  و  هه‌یه‌  چه‌كی  ئه‌و  له‌كاتێكدا  بكات، 
ئه‌ویش تاقه‌ چه‌كی ته‌نیا و ته‌نیا خوایه‌كه‌ كه‌ ره‌نگه‌ تا قیامه‌ت تۆڵه‌ی 
باوه‌ش  له‌  زوهره‌  یونه‌،  نه‌كاته‌وه‌.  بۆ  خۆشه‌ویستی  دڵی  دوو  ترازانی 
ده‌گرێ و بۆی ده‌گری و هاواری یارمه‌تی له‌ خه‌ڵكی ئه‌و ناوه‌ ده‌كات، به‌ڵام 
كه‌سێك به‌ هانایانه‌وه‌ نایه‌ت. شوێنه‌كه‌ش ناو باخچه‌ی ماڵانه‌ و خه‌ڵكی 
دارو  و  ئاغا  به‌ره‌نگاری  ده‌توانێ  كێ  بینیشیان  ئه‌وه‌  نابینرێ.جا  تێدا 
ده‌سته‌كه‌ی ببێته‌وه‌. هه‌ر كه‌سه‌ كڵاوی خۆی گرتووه‌ تا با نه‌یبا كه‌سیش 
نایه‌وێ داوی خۆی بخاته‌ داوی ئاغاوه‌، چونكه‌ چاره‌نووسی نادیار ده‌بێت. 

ئه‌وانه‌ی كه‌ له‌ دوای ئه‌م ته‌قه‌یه‌وه‌ په‌یداده‌بن و دێن ته‌نیا دارو ده‌سته‌ی 
رۆسته‌م ئاغان كه‌ به‌ ئاماژه‌ی ئه‌و دێنه‌ ناو گۆڕه‌پانی رووداوه‌كه‌ و قونكه‌ 
ده‌كه‌وێته‌  به‌سه‌ری خوێناوییه‌وه‌  و  ده‌ده‌ن  یونه‌  له‌ سه‌ری  ده‌مانچه‌یه‌ك 

سه‌ر جه‌سته‌ی زوهره‌و بێهۆش ده‌بێت.
ئیتر پیاوانی ئاغا ده‌مانچه‌كه‌ی ده‌ستی ده‌سڕنه‌وه‌و ده‌یخه‌نه‌ ناو ده‌ستی 
یونه‌ و ئه‌وناوه‌ جێده‌هێڵن و به‌ نێردراوێك له‌ رووداوێكی ناو باخچان به‌ 
پۆلیس ده‌گه‌یه‌نن. پۆلیسیش دێ وێنه‌ی رووداوه‌كه‌ ده‌گرێ و ده‌مانچه‌كه‌ 
نه‌خۆشخانه‌.  ده‌گوازنه‌وه‌  جه‌سته‌كه‌  هه‌ردوو  نایلۆنێكه‌وه‌و  ناو  ده‌خه‌نه‌ 
پاشان هه‌واڵی مه‌رگی زوهره‌یان به‌ ئێمه‌دا. بابم و مامم دوای ئه‌م هه‌واڵه‌ 
و  خزم  دواییش  ماڵ،  دێننه‌وه‌  زوهره‌  ته‌رمی  و  نه‌خۆشخانه‌  بۆ  ده‌چن 
به‌  كۆبوونه‌وه‌و  هه‌موو  و جووله‌كه‌كانی شه‌قڵاوه‌  و كه‌سوكارمان  جیران 
به‌  قه‌برستانی جووله‌كان  له‌  مردووه‌كه‌ی خۆمان  رێوڕه‌سمێكی شایسته‌ 

خاك سپارد.
به‌  و  بووم  زوهره‌ش  هاوته‌مه‌نی  و  بووم  ساڵان  چوارده‌  من  ئه‌وده‌مای 
هاوڕێی ته‌مه‌نی خۆشم ده‌زانی جیا له‌وه‌ كه‌ كچی مامم بوو، پێكه‌وه‌ له‌ 
یه‌ك ماڵ بووین و پێكه‌وه‌ گه‌وره‌ بووین و پێكه‌وه‌ش ده‌مانخوێند. ئیتر 
تا رۆژگاری ئه‌مڕۆش ئه‌م تاوانه‌ دڕندانه‌ی رۆسته‌ ئاغام له‌ یاد ناچێت، 
له‌وكاته‌وه‌ تا ئێستاش رقم له‌ دڕندایه‌تی ئه‌و كوڕه‌ ئاغایه‌ ده‌بێته‌وه‌. باب 
و مامیشم و خزمه‌كانیشم ته‌نانه‌ت جیرانه‌كانیشمان زۆر له‌ جاران زیاتر 
رقیان له‌ رۆسته‌م ئاغاو كه‌مال ئاغای بابی ده‌بووه‌وه‌ كه‌ له‌ژێر سایه‌ی 
ئه‌وان رۆژانه‌ زوڵم و سته‌م له‌و خه‌ڵكه‌ ده‌كه‌ن و ئه‌وه‌ی ئه‌وان پێیان باش 
نه‌بێت و نێته‌ سه‌ر رێی ئه‌وان و به‌ گوێیان نه‌كات بیكوژن. ئا وا بیرم 

دێته‌وه‌ كه‌ له‌ تازیه‌دا دانیشتبووین ده‌یانگوت:
خواسته‌كانی  بۆ  ملیان  سه‌رده‌مانه‌  ئه‌و  به‌رازكوژی  عه‌لی  حاجی  ماڵی 
ئاغا نه‌ده‌دا، حاجی عه‌لی زه‌وییه‌كی باشی هه‌بوو نه‌ له‌گه‌ڵ ئاغا ده‌بوو 

به‌ شریك تا داكۆكی له‌ زه‌وییه‌كه‌ی بكات نه‌ ده‌شیفرۆشته‌ ئاغا. كه‌مال 
ئه‌مری خوا  عه‌لی  رۆژێكیان حاجی  بووه‌.  هه‌نجه‌ت  به‌  لێی  زۆر  ئاغاش 
خاكی  به‌  ناهێڵن  ئاغا  پیاوانی  ده‌ڕووخێ.  خێزانه‌  ئه‌و  قه‌لای  و  ده‌كات 
بسپێرن، پێیانده‌ڵێن: )تا دووسه‌د لیره‌ نه‌ده‌ن ناهێڵین بینێژن( ئه‌وانیش 
هه‌رچه‌ندی ده‌كه‌ن و ده‌چنه‌ لای پۆلیس و شكایه‌ت ده‌كه‌ن كه‌س لێیان 
نایه‌ته‌ ده‌نگ، چونكه‌ به‌ڕێوه‌به‌ری پۆلیس و به‌ڕێوه‌به‌ری ناحیه‌ش هه‌موو 
كه‌  ئاغا  كه‌مال  به‌تایبه‌تی  بوون  به‌گزاده‌كان  و  ئاغا  ده‌ستی  ئاڵقه‌ی 
سامی خۆی به‌سه‌ر هه‌موویاندا هه‌بوو. خۆ مفه‌وه‌زی پۆلیسیش كه‌ عه‌لی 
و  خه‌ڵك  له‌گه‌ڵ  بوو  ره‌ق  و  زاڵم  پیاوێكی  پێده‌گوت  ره‌شیان  قامچی 
به‌تایبه‌تیش سێبه‌ری ترسی  ئاغا و به‌گزاده‌كان بوو،  چه‌ڵاوخۆری ماڵی 
كه‌مال ئاغا بوو له‌ شه‌قڵاوه‌ بۆیه‌ خزمه‌كانی حاجی عه‌لی هیچیان پێنه‌كرا 
به‌ هه‌موویان دووسه‌د لیره‌یان نه‌بوو بیده‌نه‌ كه‌مال ئاغا بۆیه‌ به‌ ناچاری 
پارچه‌ زه‌وییه‌كه‌یان دایه‌ كه‌مال ئاغا تا هێشتی مردووه‌كه‌یان بنێژن دوای 
تازیه‌ش به‌دوای میراتگرانی حاجی عه‌لیدا نارد تا بێن له‌ تاپۆ زه‌وییه‌كه‌ 

به‌ناو كه‌مال ئاغا بكه‌ن.
ئه‌وه‌شم له‌بیره‌ هه‌ر له‌كاتی تازیه‌دا زوڵمێكی تری كه‌مال ئاغایان گێڕایه‌وه‌ 
بۆ  ئاغا  كه‌مال  ده‌ڵێن:  لێیده‌گێڕنه‌وه‌  ناچێته‌وه‌.  له‌بیرم  ئێستاش  كه‌ 
وه‌ستایه‌كی  كه‌  ناردبووی  دیاندا  گۆرگیسی  به‌دوای  كارێكی خانووه‌كه‌ی 
ده‌ستڕه‌نگینی خانوو بوو تا ئیش له‌ خانووه‌ نوێیه‌كه‌یدا بكات،هه‌واڵی بۆ 
ده‌نێرێ كه‌ به‌یانی بێته‌ كاری ئاغا ئه‌ویش به‌ خزمه‌تكاره‌كانی ئاغا ده‌ڵێ: 
بڕۆن به‌ میران بڵێن سبه‌ی كاری دائیره‌م هه‌یه‌ و ده‌چمه‌ هه‌ولێر. ئه‌ویش 
تووڕه‌ ده‌بێت و ده‌ڵێ: هه‌ر ئێستا ده‌چن ئه‌و گاوره‌م بۆ دێنن. ئاغاش 
له‌جێی خانووه‌ نوێیه‌كه‌ی ده‌بێت به‌ خزمه‌تكاره‌كانی قه‌برێك هه‌ڵده‌كه‌نێ و 
به‌ زیندوویی دیانی بێ چاره‌ ده‌خاته‌ ناو گۆڕه‌وه‌، هه‌رچه‌ندی قوڕبه‌سه‌ره‌ی 
هاوار ده‌كات و ده‌ڵێ: ئاغا من كردم تۆ نه‌یكه‌ی په‌شیمان بوومه‌وه‌، به‌ڵام 

به‌  بڕیارده‌دا  بشكێنی.  من  قسه‌ی  پیاوه‌ی  ئه‌و  تۆ  نه‌خێر  ده‌ڵێ:  ئاغا 
تا  ده‌كات  هاوار  هه‌ر  فه‌قیریش  دیانی  بكه‌ن.  به‌سه‌ردا  زیندوویی خۆڵی 
بۆ  ده‌ڵێن  ده‌بێت.  بێده‌نگ  تا  ده‌كات  ژیان  له‌  به‌رگری  تێدایه‌  نه‌فه‌سی 
ناشتنه‌كه‌یدا  شوێنی  له‌سه‌ر  دارگوێزێكی  كه‌  ده‌دات  بڕیار  ئاغا  به‌یانی 
گه‌وره‌  دارگوێزه‌كه‌  ئێستاش  ده‌ڵێن  قه‌بر.  نه‌بێته‌  شوێنه‌كه‌ش  و  بچێنن 
بووه‌و ماوه‌و له‌و ساوه‌ به‌م گۆڕه‌ ده‌ڵێن )گۆڕه‌ گوێزی دیانی( به‌ خوای 
مه‌راقمه‌ ئه‌گه‌ر بێستوون له‌گه‌ڵ خۆی بمبات بۆ شه‌قڵاوه‌ بچم سه‌ردانی 
شوێنی كوشتنی زوهره‌و ئه‌م گۆڕه‌ گوێزه‌و قه‌بری مردووانی خۆمان بكه‌م 
به‌تایبه‌تی گۆڕی مامم كه‌ له‌ به‌شێكی تر و چیرۆكێكی تری زوڵمه‌كانی 
ئاغا تراژیدیای به‌ غه‌در كوشتنی مامیشم ده‌گێڕمه‌وه‌. ئه‌وسا ده‌زانن ئه‌و 
ئاغایه‌ چ زاڵمێك بووه‌، به‌خوای پێمخۆشه‌ بمبه‌نه‌ سه‌ر گۆڕی ئه‌و ئاغایه‌و 
به‌ پێله‌قان بكه‌ومه‌ سه‌ر گۆڕه‌كه‌ی،ئه‌گه‌رچی ناتوانم تازه‌ هیچ تۆڵه‌یه‌كی 
بكه‌م  گۆڕه‌كه‌ی  له‌سه‌ر  گه‌وره‌  گویه‌كی  ده‌توانم  خۆ  به‌ڵام  لێبكه‌مه‌وه‌، 
چاندووه‌  گۆڕه‌. چیت  ئه‌و  برده‌  له‌گه‌ڵ خۆت  زاڵم چیت  بڵێم )هه‌ی  و 
بۆ  دوعات  له‌جیاتی  شاره‌  ئه‌م  خه‌ڵكی  وا  ئێستا  خۆت.  دواڕۆژی  بۆ 
بكه‌ن و بڵێن پیاوێكی باش بوو، نه‌فره‌ت له‌ گۆڕه‌كه‌شت ده‌كه‌ن. ده‌بڕۆ 
هه‌ی به‌ نه‌فره‌تی خوا بیت و جێت ناوه‌ندی جه‌هه‌ننه‌م بێت( ئیتر دوای 
رووداوی زوهره‌ هه‌میشه‌ بیرم ده‌كرده‌وه‌ كه‌ ئاخۆ ده‌بێ رۆژێك بێت ئه‌و 
ئاغایه‌ و دارو ده‌سته‌كه‌ی تۆڵه‌ی ئه‌و قوربانیانه‌یان لێبێته‌وه‌ كه‌ به‌هۆی 
ئه‌وه‌وه‌ له‌ ژیان سڕانه‌وه‌، به‌ڵام له‌گه‌ڵ ئه‌مه‌ش كه‌سوكار و خزمانی ئێمه‌ 
بكه‌رو  ئاغا  رۆسته‌م  بڵێن:  بتوانن  موسڵماناندا  له‌گه‌ڵ  نه‌یده‌وێرا  كه‌س 
دوای  یونه‌  له‌ملاوه‌‌ش  بوو.  زوهره‌  كوشتنی  رووداوی  سیناریۆی  خاوه‌ن 
چاره‌سه‌ركردنی خرایه‌ به‌ندیخانه‌، ئه‌گه‌رچی كه‌سوكاری ئێمه‌ش ده‌مانزانی 
كه‌ یونه‌ زوهره‌ی نه‌كوشتووه‌ به‌تایبه‌تی مامم كه‌ دوای كاره‌ساته‌كه‌ له‌گه‌ڵ 
خێزان و كه‌سوكاری یونه‌ پێكه‌وه‌ گفتوگۆیان كرد. مامم له‌م دانیشتنه‌دا 

پێیگوتبوون:
)رۆسته‌م ئاغا پێش ئه‌و كاره‌ساته‌ جارێك له‌كاتی هاتنه‌وه‌ی له‌ رواندزێ 
ده‌ڵێ:  ئه‌ویش  بیداتێ،  كه‌  لێده‌كات  زوهره‌ی  داوای  و  پێده‌گرێ  رێی 
ئه‌ویش ده‌ڵێ: ده‌یكه‌م  ئێمه‌ جووله‌كه‌.  و  تۆ موسڵمان  جا چۆن ده‌بێ 
موسڵمان.  ببێته‌  نابێت  رازی  ئه‌و  به‌ڵكو  ده‌ڵێ:  مامیشم  موسڵمان.  به‌ 
به‌  مامیشم  بین(  خۆمان  دینی  له‌سه‌ر  یه‌كه‌مان  هه‌ر  با  ده‌ڵێ:  ئه‌ویش 
جووله‌كه‌یه‌كی  وه‌ك  ئه‌و  چونكه‌  ره‌تده‌كاته‌وه‌،  داواكه‌ی  حاڵه‌ت  هه‌ردوو 
شیوعی هه‌م له‌به‌ر ئه‌وه‌ی وه‌ك پره‌نسیپی بیروباوه‌ڕه‌كه‌ی دژی ده‌ره‌به‌گ 
و سیسته‌می كۆیلایه‌تی و ئاغا بوو هه‌میش بڕوای به‌ سه‌ربه‌ستی ئافره‌ت 
هه‌بووه‌،لای ئه‌و ده‌بێت ئافره‌ت خۆی بڕیار له‌سه‌ر چاره‌نووسی خۆی بدات 
و خۆشی به‌شداری ژیانی خۆی ده‌ستنیشان بكات. له‌ رووی دینییه‌وه‌ش 
هه‌ر ره‌تیده‌كاته‌وه‌، چونكه‌ دینه‌كه‌ی ئێمه‌ ژنخوازی و پێكهێنانی خێزانی 
نوێ له‌ نێوان كه‌سێكی دینی ئێمه‌و دینێكی تر رێگه‌پێنه‌دراو بوو، دینی 
دینی  سه‌ر  بێته‌  ناكرێ  كه‌س  له‌  داوا  نییه‌  ته‌بشیری  دینێكی  ئێمه‌ش 
مامم  كه‌  هۆكاربوون  هه‌موو  ئه‌مانه‌  بێت.  ویستی خۆی  به‌  مه‌گه‌ر  ئێمه‌ 
ئه‌م داوایه‌ی ئاغا ره‌تبكاته‌وه‌. ئه‌وه‌ی زیاتریش رێگربوو ئه‌وه‌ بوو مامم 
خۆی وه‌ك شیوعیه‌ك هه‌میشه‌ له‌ دژی ئاغا و ده‌سه‌ڵاتی ده‌ره‌به‌گایه‌تی 
به‌تایبه‌تیش  خه‌ڵك  كۆكردنه‌وه‌ی  بۆ  دیاربوون  هه‌وڵه‌كانیشی  و  بوو 
خه‌ڵكه‌ ماركسییه‌كه‌ كه‌ ئه‌وكاته‌ شان به‌ شانی شیوعییه‌كان ئه‌ڵقه‌كانی 
دژی  و  بوون  ماركسی  بیروباوه‌ڕ  به‌  ئه‌وانه‌  هه‌بوون،  ماركسییه‌كانیش 
شیوعی  رێكخراو  وه‌ك  كه‌چی  بوون،  ئاغاكان  سته‌می  و  ده‌سه‌ڵاتداری 
نه‌بوون. به‌ڵام مامم له‌گه‌ڵ ئه‌و خه‌ڵكه‌ ماركسییه‌دا جێی خۆی كردبووه‌وه‌، 
كه‌ له‌ رواندز ده‌هاته‌وه‌ شه‌قڵاوه‌ ئه‌و خه‌ڵكه‌ی شان به‌ شانی شیوعییه‌كان 
كریكۆری  سیمۆن،یان  چایخانه‌ی  له‌  كۆده‌كرده‌وه‌و  خۆی  ده‌وری  له‌ 
داده‌نیشتن، یان له‌ ده‌رێی شار یا له‌ باخچه‌ی ماڵی دیانه‌كانی شه‌قڵاوه‌ له‌ 

بێترمه‌ و هه‌ندێ جاریش له‌ گونده‌كانی ده‌وروپشتی شه‌قڵاوه‌ له‌گه‌ڵ یه‌كتر 
كۆده‌بوونه‌وه‌. جا ئه‌گه‌ر مامم ئه‌و داوای ئاغای قبوڵ بكردبووایه‌، ئه‌گه‌ر 
بڵێین بشكرێ كه‌ كچه‌ جووله‌كه‌یه‌ك بدرێت به‌ كوڕه‌ موسڵمانێك، یان به‌ 
پێچه‌وانه‌وه‌ ئه‌وا ئه‌وده‌مه‌ راستگۆیی مامم و خه‌باتی سیاسی ده‌كه‌وته‌ ژێر 
پرسیاره‌وه‌و شه‌رمه‌زاری بیروباوه‌ڕی خۆی ده‌بوو ئه‌وسا نه‌ك هه‌ر شیوعی 
و ماركسییه‌كان، به‌ڵكو ئێمه‌ش جووله‌كه‌كانی شه‌قڵاوه‌ كه‌ هه‌موومان له‌ 
ده‌وروپشتی دوو ئاغا بووین، هه‌مووان ئه‌وكاته‌. واته‌ هه‌موو جووله‌كه‌كانیش 
نه‌فره‌تیان له‌ مامم ده‌كرد. ئه‌ویش نه‌یتوانی خیانه‌ت له‌ بیروباوه‌ڕه‌كه‌ی 
خۆی بكات. له‌لایه‌كی تریشه‌وه‌ ده‌یزانی رۆسته‌م ئاغا بكه‌ری ئه‌م تاوانه‌یه‌، 
و  ئاغا  حوكمی  حوكم  زه‌مانه‌  ئه‌و  وابوو  ئێمه‌  بارودۆخی  ئه‌وسا  به‌ڵام 
به‌گزاده‌كان بوو، ئه‌گه‌رچی دارو ده‌سته‌ی حكوومه‌تی مه‌له‌كیش هه‌بوو.
پۆلیس هه‌بوو. له‌شكر هه‌بوو. ئه‌وساكه‌ كه‌س نه‌یده‌وێرا دژی ده‌سه‌ڵاتی 
ئاغاكان ده‌نگ هه‌ڵبڕێ، چجای ئێمه‌ی جووله‌كه‌ كه‌ له‌م شاره‌دا ئێمه‌ و 
و  هه‌ڵبڕین  ده‌نگ  نه‌مانده‌توانی  بۆیه‌  بووین،  كه‌مایه‌تی  كریستیانه‌كان 
بڵێین ئاغا ئه‌وه‌ تۆ بووی ئه‌م كاره‌ت ئه‌نجامدا، ئه‌گه‌ر حكوومه‌ت نه‌بێت و 
حكوومه‌ت خۆی له‌ژێر هه‌ژموونی ئاغاكان بێت ئێمه‌ بڵێین چی، هه‌رچیمان 
بكردایه‌ سه‌ره‌نجام مایه‌پووچ ده‌رده‌چووین. ئێمه‌ش له‌به‌ر ئه‌وه‌ی كه‌مینه‌ 
خۆمان  مانه‌وه‌ی  و  بوون  بێت  شێوه‌یه‌ك  هه‌ر  به‌  ده‌مانه‌ویست  بووین 
بپارێزین، ئه‌مه‌ش له‌ نێو موسڵماناندا ببوو به‌ ئیدیۆمێك كه‌ ناوی ئێمه‌یان 
وه‌ك ترسنۆك له‌ قه‌ڵه‌م ده‌دا خۆ له‌ نێو موسڵماناندا له‌نێوان خۆشیاندا 
و  ئه‌مه‌  جووی(،  )ده‌ڵێی  پێیانده‌گوت:  بووایه‌  ترسنۆك  یه‌كێك  ئه‌گه‌ر 
ئه‌وه‌ش  موسڵمانان.  زاری  سه‌ر  وێردی  به‌  ببوون  كه‌  ئیدیۆمیتر  ده‌یان 
نازانم بۆچی موسڵمانان هه‌رگیز متمانه‌یان به‌ ئێمه‌ نه‌بووه‌ ره‌نگه‌ ئه‌وه‌ش 
هۆكارێكی ده‌روونی خۆی هه‌بێت، چونكه‌ هه‌میشه‌ به‌ یه‌كتریان ده‌گوت: 
)له‌ ماڵی جووی نانی بخۆ. له‌ ماڵی دیانی بنوو( واته‌ ماڵی كریستیانه‌كان 

جێی متمانه‌یه‌ بۆ مانه‌وه‌و نووستن لێی بۆ موسڵمانان، به‌ڵام ماڵی جووی 
وه‌ك موسڵمانان پاك و خاوێنن. ئه‌مه‌ش هه‌ر ئیدیۆمێكیتری شووم بوو 
مانه‌وه‌ی  بۆ  هه‌میشه‌  ئێمه‌ش  بڵاوببووه‌وه‌.  ده‌ڤه‌ر  یه‌ك  نێو خه‌ڵكی  له‌ 
خۆمان نه‌مانده‌توانی به‌ره‌نگاری ئه‌و خه‌ڵكه‌ ببینه‌وه‌، چونكه‌ ئێمه‌ كه‌متر 
بووین، ئه‌گه‌ر قسه‌مان بكردایه‌ لای موسڵمانان ئێمه‌ غه‌یره‌ دین بووین 
و بگره‌ لای هه‌ندێك كه‌سیش گاور بووین و لای ئه‌و كه‌سانه‌ هاموشۆی 
ئێمه‌ په‌سه‌ند نه‌بووه‌و بۆ دینه‌كه‌یان كه‌موكوڕی بووه‌ و په‌سند نه‌بووه‌، 
به‌ڵام له‌ هه‌مانكاتیشدا ئێمه‌ جووله‌كه‌كانی شه‌قڵاوه‌ به‌ناو له‌ژێر پشتیوانی 
دوو ئاغادا بووین، ئه‌گه‌رچی بۆ به‌رژه‌وه‌ندی خۆیان تاڕاده‌یه‌ك ئێمه‌یان 
ده‌پاراست، به‌ڵام ئێمه‌ش هه‌م له‌ ئاغاو داروده‌سته‌كه‌ی ده‌ترساین و ده‌بووایه‌ 
داخوازی ئه‌وان به‌جێبگه‌یه‌نین و به‌ پاره‌و دیاری و ده‌م چه‌وركردن و دانی 
سه‌رانه‌ و خۆكڕكردن خۆمان بپارێزین، هه‌میش له‌ ده‌ست خه‌ڵكی ناوچه‌كه‌ 
نه‌مانده‌توانی وه‌ڵامی سووكایه‌تییه‌كانیان بده‌ینه‌وه‌، ئێمه‌ش خۆمان ده‌دایه‌ 
ده‌ست خوا و قه‌ده‌ر. كه‌سوكاری یونه‌ ئه‌گه‌رچی پارێزه‌ریشیان بۆ گرت، 
كه‌مال  كه‌  ئاغا  رۆسته‌م  چونكه‌  بسه‌لمێنن،  بێتاوانی  نه‌یانتوانی  به‌ڵام 
ئاغای باوكی زۆر ده‌ستڕۆیشتوو بوو به‌ هه‌موو شێوه‌یه‌ك داكۆكی له‌ خۆی 
ده‌كرد و هه‌موو هه‌وڵێكی خۆی خسته‌گه‌ڕ تا لای كاربه‌ده‌ستان ده‌ست 
بخاته‌ ناو كاری دادگا، به‌ڵام حاكمی ئه‌م مه‌له‌فه‌ی یونه‌ و رۆسته‌م ئاغا 
حاكم عه‌بدولباری بوو، كه‌ خه‌ڵكی خانه‌قین بوو، له‌وێ له‌به‌ر شیوعیاتی 
پیاوێكی  شه‌قڵاوه‌.  دادگای  حاكمی  پاشانیش  و  هه‌ولێر  گوێزرابووه‌وه‌ 
خاوه‌ن ویژدان و به‌ ره‌وشت و به‌ ویقار بوو. حه‌زی نه‌ده‌كرد بچێته‌ ژێر 
ركێفی به‌ڕێوه‌به‌ری ناحیه‌ و سه‌رۆكی دادگای هه‌ولێر بۆ واسته‌كاری لایه‌نی 
ئاغا. داواكاری گشتیش له‌ راستی رووداوه‌كه‌ ئاگاداربوون به‌ڵام كه‌وتبوونه‌ 
ژێر گوشاری ئاغا و كاربه‌ده‌ستانی هه‌ولێر و شه‌قڵاوه‌. ئاغا چه‌ندان جار 
دیاری بۆ حاكم عه‌بدولباری ده‌نارد، كه‌چی ئه‌و وه‌ك ئه‌وه‌ ره‌فتاری ده‌كرد 

راستگۆیی خۆی  ئیتر  ئاغا  و  به‌رپرسان  گوشاری  ژێر  بچێته‌  ئه‌گه‌ر  كه‌ 
له‌كاتی  نییه‌ كه‌  له‌ شوێنی سوێندخواردنه‌كه‌ی  ئیتر  و  له‌ده‌ست ده‌دات 
بكات.  له‌گه‌ڵدا  هیچی  نه‌یتوانی  ئاغا  دابوو.  سوێندیان  حاكم  به‌  بوونی 
رۆژێكیان به‌یانی پێش ئه‌وه‌ی حاكم بچێته‌ دادگا خۆی و پیاوانی له‌ پێش 
هۆڵی  ناو  بچێته‌  ئه‌وه‌ی  پێش  دادگا.  دێته‌  حاكم  تا  راده‌وه‌ستێ  دادگا 
دادگا له‌ ده‌ره‌وه‌ی دادگا له‌ گه‌راجه‌كه‌یدا ئاغا بانگی حاكم عه‌بدولباری 
بڵێ(  ئێمه‌ی  به‌  دادگا  له‌  هه‌یه‌  )چیت  ده‌ڵێ:  پێی  ئه‌ویش  و  ده‌كات 
ئیتر ده‌بێته‌ ده‌مه‌قاڵی و ئاغا بۆ ئه‌تككردنی شكۆی حاكم بۆینباغه‌كه‌ی 
راده‌كێشێ و دوو زلله‌ له‌ حاكم ده‌دات. پاسه‌وانه‌كانی حاكم و پۆلیسی 
دادگا ته‌نیا ده‌توانن لێكیان جیابكه‌نه‌وه‌. ئاغا ده‌می پۆلیسه‌كانی هه‌موو 
چه‌ور كردبوو. نه‌یانتوانی، یان هیچیان نه‌كرد. حاكم تازه‌ ده‌زانێ ئه‌و له‌ 
سایه‌ی حكوومه‌تی مه‌له‌كیدا ته‌نانه‌ت خودی نوری سه‌عیدیش كه‌ سه‌رۆك 
وه‌زیرانی ئه‌وكاته‌ی عێراق بوو هیچی بۆ ناكات، یان نایه‌وێ ئاغاكان له‌ 
له‌  بوون  ده‌سته‌وه‌ستان  مه‌له‌كی  ده‌زگاكانی حكوومه‌تی  و  بدات  ده‌ست 
داكۆكی حاكم و ئه‌ویش هه‌ست به‌ شكانی شكۆی خۆی ده‌كات، به‌ڵام 
ئه‌وه‌نده‌یان بۆ كرد داوای گواستنه‌وه‌كه‌یان بۆ كفری په‌سندكرد. ئه‌ویش 
پێی باشتر بوو هیچ نه‌بێت له‌ خانه‌قین نزیك بوو، به‌ڵام رازی نه‌بوون 
بگه‌ڕێته‌وه‌ خانه‌قین. حاكم عه‌بدولباری ئه‌گه‌رچی به‌ده‌ست ئاغا شكۆشی 

شكا، به‌ڵام چوونی بۆ كفری تۆزێك ئارامی پێبه‌خشی.
دۆسیه‌كه‌ی  شه‌قڵاوه‌  دادگای  له‌  ئه‌و  له‌جێی  حاكمێكیتر  ئه‌مجاره‌یان 
وه‌رگرت. ئه‌مجاره‌ كه‌مال ئاغا توانی زوو بیخاته‌ ژێر گوشاری دیاری و 
داوه‌ته‌كانی. به‌مه‌ش رۆسته‌م ئاغا وه‌ك موویه‌ك له‌ناو ماست ده‌ربێنێ ئاوا 
له‌م رووداوه‌دا ده‌ریانهێنا بگره‌ ناویشی له‌م رووداوه‌دا نه‌هات. یونه‌ش به‌ 
تاوانی كوشتنی زوهره‌ی كچی مامم به‌ پانزه‌ ساڵ حوكم دراو بۆ زیندانی 

هه‌ولێر گوێزرایه‌وه‌.

دوورخستنه‌وه‌ی مامم
مامۆستا یۆنان

ئه‌وه‌ی له‌ ته‌نیشت رێگایاندا
بنوێ، یان كڵاوه‌كه‌ی، یان سه‌ری خۆی له‌ده‌ست ده‌دات

)نیزامی(

و  زیره‌ك  زۆر  بوو،  شیوعی  بیروباوه‌ڕ  به‌  بوو،  رۆشنبیر  پیاوێكی  مامم 
چالاك و به‌ توانا بوو. هه‌ڵسوكه‌وتی و شێوه‌ی ئاخاوتن و قسه‌زانی و 
كاریگه‌ری  وایلێكردبوو  هزری  و  مێژوویی  باكگراوندی  و  گشتی  زانیاری 
له‌سه‌ر خه‌ڵكی شه‌قڵاوه‌دا هه‌بێت به‌تایبه‌تی شیوعییه‌كان و ماركسییه‌كان 
له‌  هه‌ندێك  ته‌نانه‌ت  بوون،  چه‌پڕه‌و  كه‌سانه‌ی  ئه‌و  و  لایه‌نگرانیان  و 
دادی  و  یه‌كسانی  و  و سه‌ربه‌ستی  ئازادی  باسی  ئه‌و  نه‌ته‌وه‌ییه‌كانیش. 
كۆمه‌ڵایه‌تی و جیاوازی چینایه‌تی و وه‌ستانی دژی ده‌ره‌به‌گ و سیسته‌می 
سه‌رمایه‌داری و چه‌وسانه‌وه‌و مافی مرۆڤ و هزره‌ مرۆییه‌كانی بۆ خه‌ڵكه‌كه‌ 
ده‌كرد. به‌تایبه‌تیش چینی كه‌مده‌رامه‌ت و جووتیار و كرێكار و خه‌ڵكه‌ 
ره‌ش و رووته‌كه‌. خه‌ڵكی موسڵمان و كریستیان و جووله‌كه‌ بێ جیاوازی 
ئایینی پشتیوانی و گوێیان لێڕاده‌گرت و له‌ ده‌وری كۆده‌بوونه‌وه‌، ئه‌ویش 
بڕوای به‌وه‌ نه‌بوو كه‌ پیاوێكی جووله‌كه‌یه‌، به‌ڵكو وه‌كو مرۆڤێك ره‌فتاری 
ده‌كرد كه‌ هزری دینی ره‌تده‌كاته‌وه‌و بڕوای به‌م گۆته‌زایه‌ی ماركس بوو 
كه‌ ده‌یگوت: )ئایین ئه‌فیونی میلله‌تانه‌( ئه‌ویش بڕوای وابوو كه‌ ده‌بێ 
خه‌ڵكه‌كه‌ له‌ توندڕه‌وییه‌كانی هه‌موو دینێك دابماڵرێن، به‌ڵكو تاكه‌ دینی 
مرۆڤ لایئه‌و هه‌ستی به‌ مرۆڤ بوونی بوو. هه‌میشه‌ فه‌لسه‌فه‌ی ماركس 
بۆ لایه‌نگرانی خۆی  ئه‌نگلس و هزرڤانه‌ ماركسییه‌كانی تری  و هیگل و 
دووه‌می  جه‌نگی  كۆتایی  و  ئاده‌میزاد  چاره‌نووسی  باسی  شیده‌كرده‌وه‌ 
جیهانی و كێشمه‌كێشه‌كانی دنیاو پێشهاته‌كان و كاروباری سیاسی ئه‌و 
سه‌رده‌مه‌ی خۆی بۆ ده‌كردن. هه‌میشه‌ به‌ خه‌ڵكه‌كه‌ی شه‌قڵاوه‌ی ده‌گوت: 
)ئێوه‌ له‌ دنیادا به‌ سه‌ربه‌ستی له‌ دایك بوونه‌ و ده‌بێ هه‌ر به‌ ئازادیش 
بژین و بمرن. مه‌هێڵن هیچ كه‌س و گرووپێك و چ حزبێك بتوانێ هزری 
خۆیتان به‌سه‌ردا بسه‌پێنێ. مه‌هێڵن هیچ كه‌س و لایه‌ن و دین و تاقمێك 
خۆتان  ئازادییه‌ی  ئه‌و  بۆ  ده‌بێ  بۆیه‌  بكات.  زه‌وت  لێ  ئازادییه‌كانتان 
بجه‌نگن و له‌ پێناوی ئه‌م ئازادییه‌ی خۆتان خه‌بات بكه‌ن. ده‌بێ خۆتان له‌ 
دواكه‌وتوویی رزگار بكه‌ن و مه‌هێڵن كه‌سێك بتانكات به‌ كۆیله‌ی خۆی.ئێستا 
ده‌ره‌به‌گایه‌تییه‌.  سیسته‌می  نه‌مانی  سه‌رده‌می  ئازادییه‌كانه‌.  سه‌رده‌می 

مرۆڤی  ئه‌وه‌ی  ئێوه‌یه‌.  ئه‌ركێكی  چینایه‌تیش  چه‌وسانه‌وه‌ی  سه‌رده‌می 
میلله‌تێكیتر  و  ناكات  قبوڵ  و  ناكات  زۆرداری  هه‌رگیز  بێت  راسته‌قینه‌ 
ناو  بكه‌وێته‌  جیاوازی  بۆچی  جا  ناچه‌وسێنێته‌وه‌،  مرۆڤ  و  نابات  له‌ناو 
مرۆڤه‌كانه‌وه‌. هه‌موو كۆمه‌ڵگه‌یه‌كی مرۆڤایه‌تی پێشكه‌وتوو ده‌بێ بڕوای 
و  چینایه‌تی  جیاوازی  نه‌مانی  و  كۆمه‌ڵایه‌تی  عه‌داله‌تی  و  یه‌كسانی  به‌ 
كۆیلایه‌تی و بڕوای به‌ ئازادی و سه‌ربه‌ستی مرۆڤ و مرۆڤایه‌تی هه‌یه‌.(

قوتابییه‌كانیشی چ ئه‌وانه‌ی له‌ رواندز ده‌رسی پێده‌گوتن و لێی كۆده‌بوونه‌وه‌و 
نه‌زانراوه‌كانیان  پرسیاره‌  و  پێده‌كرد  متمانه‌یان  و  ده‌ویست  خۆشیان 
ئه‌گه‌رچی  له‌ شه‌قڵاوه‌  كه‌  ئه‌وانه‌ش  چ  و  كاریگه‌ربوون  پێی  و  لێده‌كرد 
خۆشه‌ویست  و  گرانبه‌ها  مامۆستایه‌كی  وه‌ك  به‌ڵام  نه‌بوون،  قوتابیشی 
ره‌فتاریان له‌گه‌ڵدا ده‌كرد. متمانه‌یان پێده‌كرد، ته‌نانه‌ت زۆربه‌شیانی فێری 
خه‌ریك  كردبوو،  ئه‌ده‌بی  و  رۆشنبیری  و  سیاسی  كتێبی  خوێندنه‌وه‌ی 
بوو دركیان به‌ شته‌كانی ده‌وروپشتی خۆیان ده‌كرد. هاوڕێ و دۆستانی 
و  ئاغا  مرۆڤی  دژه‌  و  كوێره‌وه‌ری  له‌  پڕ  ناڕه‌واو  ده‌سه‌ڵاتی  له‌  خۆی 
بوو  خه‌ریك  كردبووه‌وه‌.  ئاگادار  ده‌وروبه‌ری  و  شه‌قڵاوه‌  به‌گزاده‌كانی 
مه‌له‌كی  ده‌سه‌ڵاتی  دژی  ده‌بوون  دروست  له‌ شیوعیه‌كان  نهێنی  شانه‌ی 
و ده‌سه‌ڵاتی ده‌ره‌به‌گایه‌تی. ئاغا و به‌گزاده‌كان هه‌ستیان به‌م مه‌ترسییه‌ 
كرد ده‌یانزانی مه‌ترسی گۆڕینی سیسته‌م، واته‌ نه‌مانی حوكمڕانی ئه‌وان. 
بۆیه‌ نه‌ك هه‌ر دژی ئه‌م كۆبوونه‌وانه‌، بگره‌ رێگریش بوون له‌ كردنه‌وه‌ی 
قوتابخانه‌ی ناوه‌ندی و دواناوه‌ندی، ئه‌وان نه‌یانده‌ویست خه‌ڵكه‌كه‌ چاوی 
رووناكبیری  هۆشیاربوونه‌وه‌یه‌كی  هه‌موو  له‌  ببێته‌وه‌  هۆشیار  بكرێته‌وه‌و 
كردنه‌وه‌ی  داوای  كه‌  گرتندا  به‌  كه‌سانه‌شیان  ئه‌و  بۆیه‌  ده‌ترسان 
قوتابخانه‌ی ناوه‌ندییان كرد تا خه‌ڵك هه‌ر له‌ خه‌ودا بێت و ئه‌وانیش هه‌ر 
له‌ خۆشی و سه‌پاندنی ده‌سه‌ڵاتی خۆیان بن. ئاخر ئه‌گه‌ر خه‌ڵك هۆشیار 
بوو  ره‌وا  پێیان  بۆیه‌  مه‌ترسی.  ده‌كه‌وێته‌  به‌رژه‌وه‌ندییان  ئه‌وان  بووه‌وه‌ 
ده‌یانزانی  ئه‌وان  بێت.  پارێزراو  كورسییه‌كانیان  تا  بیكه‌ن  هه‌رچییه‌كی 
مامم خه‌ڵكی هانداوه‌ تا داواكاری كردنه‌وه‌ی قوتابخانه‌ی ناوه‌ندی بكه‌ن، 

نه‌یانتوانی  نه‌بوو  داواكاراندا  له‌نێو  ناوی  ره‌سمی  به‌  ئه‌وه‌ی  له‌به‌ر  به‌ڵام 
كه‌سانه‌یان  ئه‌و  و  مامم  چاودێری  پیاوانیان  به‌ڵام  به‌ندیخانه‌،  بیخه‌نه‌ 
و  مامم  نه‌  ئه‌مه‌ش  داده‌نیشتن  له‌گه‌ڵیدا  كۆده‌بوونه‌وه‌و  لێی  كه‌  ده‌كرد 
خۆیان  كاری  له‌  زیاتر  به‌ڵكو  نه‌ده‌ترساند،  ده‌وروبه‌ره‌كه‌ی  كه‌سانی  نه‌ 
شیوعی  كه‌سانی  خه‌ریكه‌  وا  پێكرد  هه‌ستیان  ئه‌وان  ده‌كردن.  رشتتری 
رۆشنبیر  كه‌سانیتری  و  نیشتمانپه‌روه‌ره‌كان  و  ماركسی  ئه‌ڵقه‌كانی  و 
و  نه‌ته‌وه‌یی  چه‌وسانه‌وه‌ی  دژی  و  بشكێنن  بێده‌نگی  گۆمی  ده‌یانویست 
چینایه‌تی خه‌بات بكه‌ن. هه‌ستیان به‌وه‌كرد كه‌ ورووژاندنی بابه‌تی مرۆیی 
و یه‌كسانی و چینایه‌تی و نه‌ته‌وه‌یی و ته‌نانه‌ت هه‌موو بابه‌تێكی هزری 
و جموجۆڵێك لێدانه‌ له‌ پایه‌ی ئه‌وان. ئه‌وانیش كه‌وتنه‌ خۆ. كه‌مال ئاغا 
و حاته‌م ئاغا ئه‌م جموجۆڵ و پێشكه‌وتنانه‌یان له‌ كه‌سی ماممدا ده‌بینی 
به‌تایبه‌تی دوای ئه‌وه‌ی كچی مامم به‌ده‌ستی كوڕه‌كه‌ی كه‌مال ئاغا كوژراو 
كه‌سیش هیچی پێنه‌كراو به‌ ناهه‌قیش یونه‌یان كرده‌ بكوژ. مامم ئه‌ڵقه‌ی 
ئاگاداركردنه‌وه‌و  رووداوه‌ش  ئه‌م  دوای  و  رێكده‌خست  زیاتر  رۆشنبیری 
تێگه‌یاندنی راستی رووداوه‌كه‌و چۆنیه‌تی رزگاربوونی ئیسلام و مه‌سیحی 
و جووله‌كه‌كانی شه‌قڵاوه‌ی له‌ ده‌سه‌ڵاتی هه‌مه‌جی ئاغاكان له‌ خه‌ڵكه‌كه‌ 
شیوعییه‌كانی  له‌  خه‌ڵك  له‌سه‌ر  كاریگه‌ری  مامم  ده‌یانزانی  ده‌گه‌یاند. 
مامم  بۆ گواستنه‌وه‌ی  كار  بڕیاریاندا  یه‌كه‌م هه‌نگاو  بۆیه‌  بوو،  زیاتر  تر 
بكه‌ن له‌ رواندزه‌وه‌ بۆ كۆیه‌، دواتریش ورده‌ ورده‌ پیلان بۆ نه‌هێشتن و 
دوورخستنه‌وه‌و به‌گرتندانی نه‌یارانیان بكه‌ن. ئه‌وه‌بوو كه‌مال ئاغاو حاته‌م 
كردو  هه‌ولێریان  مه‌عاریفی  به‌ڕێوه‌به‌ری  سه‌ردانی  هه‌ردووكیان  به‌  ئاغا 
دواتریش به‌ دیاری و داوه‌ت فه‌رمانی گواستنه‌وه‌ی مامم بۆ كۆیه‌ ده‌رچوو. 
دوورخستنه‌وه‌ی  به‌  تاكو  ئاغاكان  بۆ  بوو  گرینگ  هه‌نگاوێكی  ئه‌مه‌ش 
مامم بتوانن نه‌یارانیان په‌رت و بڵاو و په‌راگه‌نده‌ بكه‌ن و له‌ شه‌قڵاوه‌یان 
دووربخه‌نه‌وه‌و بیانخه‌نه‌ به‌ندیخانه‌ و چرای زانستی و رۆشنكردنی خه‌ڵك 
له‌ دژی ئه‌وان بكوژێننه‌وه‌و خه‌ڵك هه‌ر له‌ناو تاریكی و ژێر سێبه‌ری ئه‌وان 

به‌ نه‌زانینی بمێنێته‌وه‌.

خه‌نجه‌ری ژه‌هراوی

ئه‌وه‌ی حیكمه‌تی نه‌بێت، حوكمڕانیشی نابێت

)ئیبن عه‌ره‌بی(

كاكه‌ زیادی كۆیه‌ پیاوێكی خانه‌دان و خاوه‌ن دیوه‌خان و ده‌ستكراوه‌و 
هه‌ژاردۆست بوو، خه‌ڵكی كۆیه‌ گه‌وره‌و بچووك، رۆشنبیر و نه‌خوێنده‌وار 
كۆیه‌  نووسه‌رانی  و  شاعیر  له‌  رێزی  هه‌میشه‌  خۆشیانده‌ویست.  هه‌موو 
یه‌كێكیان  ئه‌گه‌ر  نه‌ده‌شكاندن،  قسه‌ی  و  پێده‌كردن  پرسی  و  ده‌گرت 
ده‌هات.  كه‌ڵكی  به‌  زۆر  هه‌بووا  ئابووری  یان  كۆمه‌ڵایه‌تی،  كێشه‌یه‌كی 
پێكهاته‌كانی  له‌  رێزی  زۆر  بوو.  مرۆڤدۆست  كوردپه‌روه‌رو  پیاوێكی 
ئه‌و  له‌به‌ر  ده‌برد.  بۆ  په‌نایان  هه‌میشه‌  دیانه‌كان  و  جوو  ده‌نا.  كۆیه‌ 
بوو كه‌س نه‌یده‌وێرا به‌ چاوێكی سووك بڕوانێته‌ دیان و جووله‌كه‌كانی 
كۆیه‌، ده‌یگوت: هه‌موومان له‌م شاره‌دا وه‌ك برا پێكه‌وه‌ ده‌ژین، ئامانجی 
هه‌موومان خزمه‌تكردنی وڵات و نیشتمانه‌كه‌مانه‌ با دینیشمان جودابێت.
كه‌ مامم بۆ كۆیه‌ گوێزرایه‌وه‌ بۆ رۆژی دووه‌می ده‌ستبه‌كاربوونی كاكه‌ زیاد 
به‌دوایدا نارد، نیوه‌ڕۆ خوانێكی شاهانه‌ی بۆ رازانده‌وه‌، ئینجا پێیگوت: تۆ 
لێره‌ خۆت خاوه‌ن ماڵی، ئه‌گه‌ر كه‌سێك له‌سه‌ر دین، یان بیروباوه‌ڕه‌كه‌ت 
بڵێ..  به‌منی  یه‌كسه‌ر  ئه‌وا  پێكردی  گێچه‌ڵیان  یاخود  دایت  په‌لاماری 
هه‌ر زوو خانووێكی بچووكی بۆ دابینكرد و كرێشی لێوه‌رنه‌ده‌گرت. كاكه‌ 
مامم  له‌  شاره‌  له‌م  خۆی  براده‌رانی  و  شه‌قڵاوه‌  هه‌واڵی  هه‌میشه‌  زیاد 
ده‌پرسی. داوایلێكرد مامۆژن و ئه‌ستێره‌و فه‌رحه‌ش له‌گه‌ڵ خۆی بێنێ. 
كۆیه‌  بۆ  بشیانهێنێ  هه‌رده‌بووایه‌  و  بوو  پێخۆش  فه‌رحه‌  ئه‌ستێره‌و  بۆ 
له‌  فه‌رحه‌ش  و  رواندز  ناوه‌ندی  له‌  بوو  له‌گه‌ڵ خۆی  ئه‌ستێره‌،  چونكه‌ 
سه‌ره‌تایی بوو به‌ ته‌نیا حه‌زی نه‌ده‌كرد بچێته‌ قوتابخانه‌، ئه‌گه‌رچی ئه‌و 
له‌ قوتابخانه‌دا ته‌نیا كچ نه‌بوو، به‌ڵكو یه‌ك دوو كچی تریشی له‌گه‌ڵدا 
نووسه‌ر و شاعیر  بابی  نه‌سرینی كیژی زه‌كی هه‌ناری كه‌  له‌وانه‌  بوون 
بوو له‌ كۆیه‌ و له‌به‌ر كوردایه‌تی وه‌زیفه‌یان گواستبووه‌وه‌ بۆ شه‌قڵاوه‌و 
ماڵیشیان له‌ باخچه‌یه‌كی لای ماڵی ئه‌وان نزیك بوو ئه‌گه‌رچی پێكه‌وه‌ش 
ده‌چوونه‌ قوتابخانه‌ و پێكه‌وه‌ ده‌هاتنه‌وه‌، به‌ڵام مامم دڵی هه‌ر پێوه‌بوو. 

ئه‌گه‌رچی كاكه‌ زیاد داوایلێكرد كه‌ به‌ ته‌واوی خێزانه‌وه‌ بێنه‌ كۆیه‌. واته‌ 
هه‌موومان بچین، به‌ڵام مامم له‌به‌ر بابم نه‌یتوانی هه‌موومان له‌گه‌ڵ خۆیدا 
ببات ته‌نیا ئه‌ستێره‌و فه‌رحه‌ی له‌گه‌ڵ خۆی برد، منیش به‌ ته‌نیا مامه‌وه‌ 
كه‌ بۆ خوێندن ده‌چوومه‌ رواندز، به‌ڵام دوای گواستنه‌وه‌ی مامم بۆ كۆیه‌ 
شه‌وان له‌ رواندز نه‌ده‌مامه‌وه‌ به‌یانیان به‌ په‌سته‌كه‌ی هه‌ینی كاوانی و 
ره‌شیدی ساڵح ملخواری كه‌ له‌ نێوان شه‌قڵاوه‌و رواندز كاریان ده‌كرد، 
به‌یانیان له‌گه‌ڵ ئه‌وان ده‌چووم و ئێوارانیش له‌گه‌ڵ كاروانی گه‌ڕانه‌وه‌ی 
ئه‌واندا ده‌هاتمه‌وه‌ شه‌قڵاوه‌، ئه‌مه‌ش ئه‌گه‌رچی كاتی زۆری به‌فیڕۆ ده‌دام 
و ماندوو ده‌بووم، به‌ڵام كه‌ ئێواران ده‌گه‌ڕامه‌وه‌ ماڵه‌وه‌ بۆ دایك و بابم 
دڵم  و  بهێڵم  به‌جێیان  نه‌مده‌توانی  بۆیه‌  ئاوه‌دانی.  ده‌بوومه‌  مامۆژنم  و 

سوكنایی نه‌ده‌دا بێ ئه‌وان.
و  شاعیر  و  رۆشنبیران  لای  خۆی  جێی  توانیبووی  كۆیه‌  له‌  مامم 
نووسه‌رانی كۆیه‌ بكاته‌وه‌و له‌گه‌ڵ شیوعی و ماركسییه‌كان و چه‌په‌كان و 
پارتییه‌كانیش به‌ینی باش بوو، هه‌میشه‌ پرس و رایان پێده‌كرد و به‌هۆی 
و  دامه‌زراند  رۆشنبیرییان  یانه‌یه‌كی  زیاد  كاكه‌  پشتیوانی  به‌  و  ئه‌وه‌وه‌ 
بایه‌خیشیان به‌ كتێبخانه‌ی گشتی كۆیه‌دا و له‌م یانه‌یه‌دا كۆڕ و سیمیناری 
ئه‌ده‌بی و رۆشنبیرییان ساز ده‌كرد، زۆربه‌ی شاعیر و نووسه‌رانی كۆیه‌ 
ده‌هاتنه‌ یانه‌كه‌ و بوون به‌ ئه‌ندام. له‌م یانه‌دا خه‌باتی سیاسی و كۆڕی 
سیاسی له‌ نێوان رۆشنبیر و سیاسه‌تمه‌دار و چالاكوانانی كۆیه‌ ده‌كرد و 
له‌ خه‌باتی سیاسی و چالاكی حیزبی خۆشی به‌رده‌وام بوو و په‌یوه‌ندی 
پله‌ی  به‌رده‌وام  و  هه‌بوو  حیزبه‌كه‌ی خۆی  كادیرانی  له‌گه‌ڵ  رێكخستنی 
متمانه‌ی  و  باوه‌ڕ  به‌ جێی  ببوو  به‌رزده‌بووه‌وه‌و  كۆمه‌ڵایه‌تی  و  سیاسی 
كه‌  ئه‌وانه‌ی  به‌تایبه‌تی  تریش  حیزبه‌كانی  و  خۆی  حیزبه‌كه‌ی  كه‌سانی 
له‌ بیروباوه‌ڕی ئه‌و نزیك بوون، چونكه‌ ئه‌و وه‌ك كوردستانییه‌ك بیری 
نه‌ده‌كرده‌وه‌، به‌ڵكو وه‌ك عێراقییه‌ك ده‌یگوت ده‌بێ سه‌ره‌تا خه‌بات بۆ 

ئازادی و رزگاركردنی عێراق بكه‌ین له‌ ده‌ست سیسته‌می مه‌له‌كی و ده‌بێ 
سه‌ره‌تا سیسته‌می سه‌رمایه‌داری و فیئودالی برووخێنین و یه‌كسانی له‌ 
نێوان عێراقییه‌كاندا ده‌سته‌به‌ر بكه‌ین. ئه‌وجا نۆره‌ی خه‌باتی نه‌ته‌وه‌ییه‌، 
هه‌موو  ده‌یگوت:  ئه‌و  نه‌بوو  نه‌ته‌وه‌یی  خه‌باتی  به‌  بڕواشی  هه‌ر  به‌ڵكو 
ئینسانه‌كان پێویسته‌ ئازادبن و سه‌ربه‌ست بژین ئه‌و بڕوای به‌م دروشمه‌ی 
گه‌لێكی  و  ئازاد  )نیشتمانێكی  ده‌یانگوت:  كه‌  هه‌بوو  شیوعی  حیزبی 
به‌خته‌وه‌ر( ئه‌مه‌ش دروشمی سه‌ر رۆژنامه‌ی حیزبی شیوعی بوو، به‌ڵكو 
به‌  بڕوایان  و  ئه‌م دروشمه‌یان ده‌نووسی  بڵاوكراوه‌كانیشیاندا  له‌ هه‌موو 
عێراقێكی ئازاد و سه‌ربه‌ست هه‌بوو. ئه‌و ده‌یگوت ئه‌گه‌ر هه‌موو خه‌ڵكی 
پێكهاته‌یه‌كیتر  و  چینێك  نه‌ته‌وه‌و  هیچ  رزگاربوون  و  ئازادبوون  عێراق 
كێشه‌ی نامێنێ.لای ئه‌و كێشه‌كه‌ كێشه‌ی سیسته‌م و كێشه‌ی مرۆڤه‌كان 
بوو نه‌ك خاك و نه‌ته‌وه‌، به‌ڵام له‌گه‌ڵ ئه‌وه‌ش مامم ئه‌وه‌نده‌ پیاوێكی 
بۆیه‌ كه‌سانی  بوو  و جوان  نه‌رم  و شێوازی هه‌ڵسوكه‌وتی  قسه‌ خۆش 
زۆری شیوعییه‌كان خۆشیان  هه‌ره‌  زۆربه‌ی  و  بێلایه‌نه‌كان  و  نه‌ته‌وه‌یی 

ده‌ویست و رێزیان له‌ خه‌بات و رۆشنبیرییه‌كه‌ی ده‌گرت.
با چیتر سه‌رتان به‌م قسانه‌ نه‌یه‌شێنم، مامم مانگی جارێ كه‌ هه‌فته‌یه‌ك 
به‌ پشوو و به‌ سه‌ردان ده‌هاته‌وه‌ شه‌قڵاوه‌ له‌م هه‌فته‌یه‌دا كه‌ ده‌مایه‌وه‌ 
جگه‌ له‌ خوێندنه‌وه‌ی كتێب، ئاماده‌ی كۆبوونه‌وه‌كانی حیزب ده‌بوو. ئه‌م 

هه‌فته‌یه‌ بۆ ئه‌و زۆر بوو كه‌ قوتابییه‌ دڵسۆزه‌كانی هاموشۆی بكه‌ن.
بۆ ئه‌وه‌ی ئاشكرا نه‌بن ده‌چوونه‌ ده‌ره‌وه‌ی شه‌قڵاوه‌ هه‌ندێكجار به‌ پێیان 
ده‌چوونه‌  جیا  جیا  به‌  و  دوو  دوو  و  یه‌ك  یه‌ك  سپیگره‌  گوندی  تا 
له‌  جارێكیش  چه‌ند  و  بوو  شیوعی  كه‌  سپیگره‌یی  نووره‌دین  ماڵی 
گوند  موختاری  كه‌  دوایی  به‌ڵام  گیرابوو،  شه‌قڵاوه‌  خۆپیشاندانه‌كانی 
پێیزانی ئیتر نه‌ده‌چوونه‌ ئه‌وێ. ده‌چوونه‌ بێترمه‌ هه‌ر جاره‌ی له‌ ماڵێك 
له‌ ماڵی شیوعییه‌كان كۆده‌بوونه‌وه‌، به‌ڵام دوایی كه‌ ئه‌و ماڵ و شوێنانه‌ 

شیوعییه‌كان  موسڵمانه‌  ماڵی  له‌  ئه‌مجاره‌  سه‌ر  ده‌كه‌وته‌  چاودێرییان 
كۆده‌بوونه‌وه‌. بیرمه‌ له‌ شه‌قڵاوه‌ شیوعییه‌كان له‌ چایخانه‌ی )مه‌حموودی 
)ره‌سووڵ  چایخانه‌ی  له‌  پارتییه‌كانیش  و  داده‌نیشتن  سه‌عید(ی  مه‌لا 

كاكۆ(ی داده‌نیشتن.
هه‌ر  خۆیان  ماڵه‌كانی  له‌  شیوعییه‌كان  شانی  به‌  شان  پارتییه‌كانیش 

جاره‌ی له‌ ماڵێك كۆده‌بوونه‌وه‌.
ئه‌و  ئه‌وه‌ش  له‌گه‌ڵ  به‌ڵام  بوو،  شیوعی  خۆی  كه‌  ئه‌وه‌ی  له‌گه‌ڵ  مامم 
توانیبووی هه‌موو پێكهاته‌كانی شه‌قڵاوه‌ و خه‌باتگێڕانی و به‌رهه‌ڵستكاره‌ 
بێلایه‌نه‌كانیش بكات به‌ چه‌پكێكی به‌رهه‌ڵستكاری  یه‌ك رێباز كه‌ یه‌كه‌م 
رووخانی سیسته‌می مه‌له‌كی و نه‌مانی ده‌ره‌به‌گایه‌تی كه‌ كاری پێشینه‌ی 
هه‌ردوو حیزب بوو، ئه‌گه‌رچی ئامانجی ستراتیژی هه‌ردوولاش جیاوازبوو، 
به‌ڵام جارێ له‌سه‌ر ئه‌وه‌ كۆك بوون كه‌ ئامانجی ئێستایان هه‌ریه‌ك شته‌، 
بۆیه‌ ئه‌گه‌رچی ئامانج و شیعاراتیشیان جیاواز بوو، به‌ڵام جارێ له‌ دژی 
یه‌كتر نه‌ده‌وه‌ستان ئه‌گه‌رچی هه‌رلایه‌ك پێشبڕكێی بوو كه‌ زیاتر خه‌ڵك 
له‌ ده‌وری خۆی كۆبكاته‌وه‌، به‌ڵام له‌به‌ر ئه‌وه‌ی بۆ ده‌سه‌ڵات هه‌ردووك 

یه‌ك ئامانج بوون كه‌ ده‌بووایه‌ بگیرێن و نه‌هێڵن چالاكی بكه‌ن.
كه‌سه‌  یه‌كه‌  یه‌كه‌  كه‌  كرده‌وه‌  له‌وه‌  بیریان  ئاغا  حاته‌م  و  ئاغا  كه‌مال 
بۆیه‌ هه‌ردوولا  نه‌هێڵن  له‌سه‌ر رێی خۆیان  به‌رهه‌ڵستكارییان  دیاره‌كانی 
ئه‌گه‌رچی ناكۆكی نێوانیشیان هه‌بوو له‌سه‌ر ئه‌وه‌ كۆك بوون كه‌ یه‌كه‌م 
كه‌سی مه‌ترسیدار كه‌ ده‌بوو له‌سه‌ر رێگای خۆیانی لاده‌ن ئه‌وا مامم بوو.
له‌ولاوه‌ش جووه‌كانی تری ئێمه‌ كه‌له‌ ژێر قه‌ڵه‌مڕه‌وی حاته‌م ئاغا بوون 
به‌ڵێنی  ئه‌ویش  كرد.  خۆیان  ئاغای  له‌  یونه‌یان  تۆڵه‌كردنه‌وه‌ی  داوای 
تۆڵه‌كردنه‌وه‌ی پێدان. حاته‌م ئاغا ده‌بووایه‌ كه‌سێك له‌ جووه‌كانی ژێر 
قه‌ڵه‌مڕه‌وی كه‌مال ئاغا بكوژێ بۆیه‌ پیاوكوژه‌كانی پێیانگوت: پێویسته‌ 
له‌مه‌یان  و  بكوژن  به‌رد  به‌یه‌ك  چۆله‌كه‌  دوو  بقۆزنه‌وه‌و  هه‌ڵه‌  ئه‌م 

ناكۆكی خۆیان وه‌لانێن. باشترین بیرۆكه‌ لای ئه‌وان و ئاغایان ئه‌وه‌بوو 
بكوژن  مامم  بچن  بوو  ئه‌وان  قه‌ڵه‌مڕه‌وی  له‌ژێر  كه‌  یونه‌  تۆڵه‌ی  له‌  كه‌ 
خۆی  قه‌ڵه‌مڕه‌وی  ژێر  جووله‌كه‌كانی  ئه‌گه‌ر  هه‌میش  و  نه‌یار  هه‌م  كه‌ 
ئاغام  ژێر قه‌ڵه‌مڕه‌وی كه‌مال  دیارترین كه‌سی  پێیانبڵێ منیش  گوتیان 
بۆ كوشتن. له‌ژێره‌وه‌ش هه‌ردوو ئاغا له‌گه‌ڵ یه‌كتر رێككه‌وتن و ئاگاداری 
سیناریۆكه‌ی  و  كوشتنه‌كه‌ی  جۆری  له‌سه‌ر  ده‌بووایه‌  و  بوون  پیلانه‌كه‌ 
مه‌ترسی  كۆیه‌  بۆ  مامم  به‌دوورخستنه‌وه‌ی  ده‌یانزانی  رێككه‌ون، چونكه‌ 
له‌سه‌ر ئه‌وان هه‌ر مابوو. زانیاری زیاتریشیان له‌ ئاغاكانی كۆیه‌ بۆ ده‌هات 
كه‌ مامم له‌وێش بنكه‌ی رۆشنبیری دامه‌زراندووه‌و خه‌ڵكه‌كه‌ له‌ دژی ئاغا 
بیری  و  ده‌ره‌به‌گه‌كانه‌  دژی  و  ده‌كاته‌وه‌  ئاگادار  مه‌له‌كی  سیسته‌می  و 
شیوعییه‌ت بڵاوده‌كاته‌وه‌ كه‌ به‌لای ئه‌وان كه‌ وایان له‌لایه‌نگرانی خۆیان 
ده‌گه‌یاند كه‌ بیری شیوعییه‌ت بیری گاورانه‌ و بێ دینن و كۆمه‌ڵگا به‌ره‌و 
بێباوه‌ڕی ده‌بات، مامیشم دژی سیسته‌می ده‌ره‌به‌گایه‌تی بوو و خه‌ڵكی 
به‌رده‌وام دژی ده‌سه‌ڵاتی سته‌مكاری ئه‌وان هانده‌داو ئاگاداری ده‌كردنه‌وه‌.
ئیتر مامم نه‌ك هه‌ر بۆ كه‌مال ئاغا، به‌ڵكو بۆ حاته‌م ئاغاش مه‌ترسی 
بوو. سیناریۆكه‌یان بۆ لادانی مه‌ترسی ئه‌و ئه‌وه‌بوو كه‌ بیر له‌وه‌ بكه‌نه‌وه‌ 
خه‌ڵكی له‌ دژی هان بده‌ن به‌تایبه‌تی ده‌یانزانی شیوعییه‌ت بوونی، ئه‌و 
به‌سه‌ر  چییان  خۆی  كاتی  ئه‌وانیش  و  عرووسانن  پیاوی  ئه‌وان  گوایه‌ 
دینییه‌وه‌  بێ  له‌  بیروباوه‌ڕییان  شیوعیانه‌ش  ئه‌و  هێناوه‌و  كوردستان 
سه‌رچاوه‌ ده‌گرێ، بۆیه‌ تۆمه‌ت دانه‌ پاڵی ئه‌و وه‌ك خه‌نجه‌ری ژه‌هراوی 
بوو كه‌ بتوانن خه‌ڵك له‌ دژی مامم هان بده‌ن و ئه‌گه‌ر بشیكوژن ئاغاكان 
تۆمه‌تبار نه‌بن هه‌ر به‌ خه‌ڵكه‌كه‌ خۆی به‌ كوشتنی بده‌ن و ئه‌وانیش وه‌ك 
ئه‌گه‌رچی  نه‌بن،  خه‌ڵكیش  لۆمه‌ی  تووشی  و  بێنه‌ده‌ر  موو  ناو  ماستی 
خۆیان  لایه‌نگری  ده‌یانه‌ویست  به‌ڵام  نه‌بوو،  ئه‌وان  سه‌رووی  له‌  یاسا 
دڵنیابكه‌نه‌وه‌ كه‌ ئایین و پاراستنی دینی موسڵمانان له‌ سه‌رووی هه‌موو 

شتێكه‌وه‌یه‌ لای ئه‌وان و له‌ولاوه‌ش ئه‌گه‌ر جووله‌كه‌كان گله‌ییان كرد بڵێن 
ئه‌وه‌ له‌ ده‌سه‌ڵاتی ئه‌وان نه‌بووه‌و نه‌یانتوانیووه‌ له‌ مه‌سه‌له‌یه‌كی وه‌ها له‌ 
دژی ئه‌م هه‌موو خه‌ڵكه‌ بن. واته‌ ئه‌وان وه‌ك په‌نده‌كه‌ ده‌ڵێ )هه‌م له‌ 
ناڵیشیان ده‌دا هه‌میش له‌ بزمار.( زۆر له‌ خه‌ڵكه‌كه‌ش بۆ ئه‌م مه‌به‌سته‌ 
بۆیه‌ هه‌ردوو  رووكه‌شی شته‌كانیان ده‌كرد.  ته‌ماشای  و  بوون  ساویلكه‌ 

ئاغا خه‌ڵكانی ژێر قه‌ڵه‌مڕه‌وی خۆیان له‌ دژی مامم هاندا.
پیاوانی خۆیان راسپارد تا له‌ناو خه‌ڵكه‌كه‌ ئه‌م قسانه‌ بڵاوبكه‌نه‌وه‌ كه‌ 
بتوانن خه‌ڵك هان بده‌ن دژی ئه‌و و پێیان بڵێن دژی ئه‌وانه‌ بووه‌ستن. 
ژێر  خه‌ڵكی  له‌  كه‌سیان  چه‌ندان  ئاغاكه‌  هه‌ردوو  ئه‌مری  به‌  ئه‌وه‌بوو 
كۆكرده‌وه‌و  خۆیان  لایه‌نگرانی  به‌تایبه‌تیش  و  هه‌ردوولا  قه‌ڵه‌مڕه‌وی 
هه‌مووان  ده‌بێ  هه‌یه‌  خه‌ته‌رێك  ئاگاوه‌رن  به‌  خه‌ڵكینه‌  )هۆ  پێیانوتن: 
كرێگرته‌ی  ئه‌وانه‌  بگرن.  مه‌ترسییه‌  له‌و  رێگا  بتوانن  پێكڕا  و  بیزانن 
عروسانن. ئه‌وانه‌ داروده‌سته‌یه‌كی بێگانه‌په‌رستن. ئه‌وانه‌ ئه‌ڵقه‌ له‌گوێی 
ئه‌و عروسانه‌ن كه‌ باب و باپیرانی ئێوه‌ له‌ سه‌رده‌می گرانیدا له‌ده‌ست 
حوكمی دڕندانه‌ی ئه‌وانه‌ تووشی تاڵان و كاولكاریی ببوون. ئه‌وانه‌ له‌كاتی 
هاتنیان بۆ وڵاتی ئێمه‌ له‌شكره‌كه‌یان به‌ شێوه‌یه‌كی زۆر دڕندانه‌ هه‌موو 
ماڵ و حاڵی خه‌ڵكیان به‌ تاڵان برد، ته‌نانه‌ت خواردن و زه‌خیره‌ی ناو 
ماڵانیشیان تاڵان كرد، ته‌ڕو وشكیان پێكه‌وه‌ سووتاند. ئه‌وده‌مان خه‌ڵك 
واته‌ كه‌سوكار و باب و باپیرانی ئێوه‌ وا برسی كرابوون به‌سته‌زمانانه‌ 
گۆڵیش  گیاو  برسان  له‌  ده‌خوارد  گۆشتیان  ده‌ستكه‌وتبایه‌  پشیله‌شیان 
ئێوه‌  باپیرانی  و  باب  له‌  گرانیه‌دا  له‌م  كه‌س  هه‌زاران  بیخۆن.  نه‌مابوو 
نه‌بێته‌وه‌.  دووباره‌  ره‌شه‌  مێژووه‌  ئه‌م  با  به‌سه‌  ئیتر  مردن.  برسان  له‌ 
ئه‌وه‌ی  نه‌هێننه‌وه‌.  بۆ  كافرانه‌مان  عروسه‌  ئه‌و  ئه‌وانه‌  نه‌هێڵن  چیتر  با 
سه‌ری ر‌مه‌كه‌شه‌ و له‌ هه‌مووان خراپتره‌ و دوژمنی ئێوه‌یه‌ شیوعییه‌ و 
بڕوای به‌ دین نییه‌ و له‌سه‌ر باوه‌ڕی ئه‌و عروسانه‌ن كه‌ ده‌یانه‌وێ دنیا 

سه‌ری  ئێوه‌  جارێ  كێمانه‌.  له‌گه‌ڵ  ده‌زانن  خۆشتان  دابماڵن.  دین  له‌ 
خه‌ڵكه‌كه‌  ده‌كه‌ون.  جووله‌  له‌  خۆیان  دی  ئه‌وانی  پانبكه‌نه‌وه‌  ماره‌كه‌ 
هه‌ندێكیان ده‌یانزانی ئه‌م قسانه‌ بۆ نه‌هێشتنی نه‌یارانی ئاغایه‌ به‌تایبه‌تی 

ئه‌و ئاغایه‌ی كه‌ قه‌ڵه‌مڕه‌ویی ئه‌و فراوانتر بوو.
له‌  رقیان  زیاتر  له‌وانیتر  و  توندڕۆبوون  زۆر  كه‌  كه‌سانه‌  له‌و  هه‌ندێك 
شیوعییه‌كان ده‌بووه‌وه‌، له‌ نێوان خۆیان وا رێككه‌وتن كه‌ ئیتر خۆیان 
كۆبكه‌نه‌وه‌و یه‌كه‌م كه‌س سه‌ری ماره‌كه‌ واته‌ مامم پان بكه‌نه‌وه‌، چونكه‌ 
ئه‌وان واتێگه‌یه‌ندران كه‌ ئه‌مه‌ش پاداشتی دنیاو قیامه‌تی بۆ ئه‌وان ده‌بێت.
ئیتر چه‌ند كه‌سێكی توندڕه‌و و نه‌خوێنده‌وار هاتن به‌ره‌و لای ئه‌وانیتر.
پۆلیسه‌كانی  یه‌كیانگرته‌وه‌.  خوێنی  چۆمی  گه‌ڕه‌كی  له‌  هه‌موویان 
له‌  رێ  تا  خوار  هاتنه‌  هه‌ستپێكرد  جمووجۆڵه‌یان  ئه‌م  كه‌  مه‌خفه‌ریش 
هێرشكه‌ران بگرن، به‌ڵام پیاوانی ئاغا هه‌ڕه‌شه‌یان لێكردن. عه‌لی قامچی 
بینی  كه‌  بوو  دڕنده‌  و  بێویژدان  زۆر  بوو  مه‌خفه‌ر  مفه‌وه‌زی  كه‌  ره‌ش 
پیاوانی كه‌مال ئاغا و حاته‌م ئاغا پشتیوانی ئه‌و كه‌سانه‌ ده‌كه‌ن، ئه‌مری 
به‌ پۆلیسه‌كان كرد وازیانلێبێنن. ئیتر هێرشه‌كه‌ به‌ هه‌ڕه‌شه‌ و پڕ له‌ رق 
و تووڕه‌ییه‌وه‌ ورده‌ ورده‌ له‌ ماڵێ ئێمه‌ نزیك بوونه‌وه‌. ئێمه‌ ئه‌وكاته‌ كه‌ 
ماڵمان له‌ گه‌ڕه‌كی مه‌ندیسخانه‌ بوو، ئاگامان له‌ هیچ نه‌بوو تا له‌به‌رده‌م 
ماڵی ئێمه‌ نه‌وه‌ستان و داوای ماممیان نه‌كرد، نه‌مانده‌زانی هه‌موو ئه‌م 

هه‌راو هێرشه‌ بۆ سه‌ر ماڵی ئێمه‌یه‌ و ئامانجیش ماممه‌.



40

لێره‌ گێڕانه‌وه‌كه‌ بگێڕه‌وه‌ی هه‌موو شتزان و 
ئیسحاق ته‌واوی ده‌كات

لێره‌ من نووسه‌ری ئه‌م رۆمانه‌ ئیسحاق له‌ گێڕانه‌وه‌ ده‌وه‌ستێنم، چونكه‌ 
به‌م  زۆر  دڵی  دڵنیام  كوڵاونه‌ته‌وه‌و  برینه‌كانی  هه‌موو  ده‌مانه‌دا  له‌و  ئه‌و 
بیرهێنانه‌وه‌ی یاده‌ورییه‌ تاڵه‌ پڕ خه‌م و پڕ له‌ برینه‌ بۆیه‌ش ناتوانێ وه‌سفی 
ئه‌م حاڵه‌تانه‌ بكات، كه‌ له‌پێش چاوی ئه‌وان مامیان به‌ ناهه‌ق كوشت و 
كۆستێكی تریان خسته‌ سه‌ر كۆستی به‌ناهه‌ق كوشتنی زوهره‌ی كچی و 
دۆتمامی ئیسحاق، چونكه‌ ساته‌وه‌ختی ئه‌و گێڕانه‌وه‌ی ئیسحاق كه‌ ئه‌و 
كاتانه‌ی وه‌ك شریتی سینه‌ما هاتنه‌وه‌ پێش چاو، ئیتر چاوه‌كانی پڕ بوون 
له‌ گریان. دڵی خێرا لێیده‌دا ره‌نگی ئاڵۆزكا. هه‌موو گیانی وه‌ك بی ناو ئاو 
ده‌له‌رزی. ده‌می ته‌ته‌له‌ی ده‌كرد. هه‌ستم كرد قسه‌كانی پێ ده‌رنابڕدرێت. 
خه‌ریك بوو به‌ربێته‌وه‌و ببوورێته‌وه‌. ئاخر ئه‌م هه‌موو نه‌هامه‌تی و قه‌هر 
گه‌وره‌تر  له‌وه‌  كاره‌سات  ئاخر  بیگرێته‌ خۆ،  ده‌توانی  دڵێك  زوڵمه‌ چ  و 
چییه‌؟ ئه‌وه‌بوو من و بێستوون ده‌ستمان له‌ ملی كرد و دڵنه‌واییمان كرد.
هه‌له‌كه‌  گیانی  هه‌موو  هێشتاكه‌  به‌ڵام  دایێ،  ئاوی  په‌رداخێك  بێستوون 
سه‌مای بوو. له‌نێو ئاره‌قه‌ شه‌ڵال بوو.. چاوه‌كانی پڕ گریان بوو.. ده‌نگی 
نووسا.. نوتقی گیرا.. بۆیه‌ منیش وه‌ك خۆم بگێڕه‌وه‌ی هه‌موو شتزانم و 
هه‌رخۆشم نووسه‌ری ئه‌م رۆمانه‌م به‌ باشمزانی ئالێره‌ تا ته‌واوكه‌ری ئه‌م 
به‌شی رۆمانه‌ خۆم بم. بۆیه‌ له‌و ده‌مانه‌ بیرمان له‌وه‌ كرده‌وه‌ بیبه‌ینه‌ ناو 
شاری عه‌ممان و تۆزێك بیگێڕین و دوایی كه‌ تۆزێك هاته‌وه‌ سه‌رخۆی ئه‌و 
ته‌واوكه‌ری ئه‌و چیرۆكه‌ خۆی بۆ ئێمه‌ی بگێڕێته‌وه‌و دوای پشوویه‌كیتر 
منیش به‌مجۆره‌ ئه‌م رووداوه‌ جه‌رگبڕه‌تان بۆ ده‌گێڕمه‌وه‌ كه‌ خۆم وه‌ك 
چۆن له‌ زاری ئیسحاق بیستوومه‌ ئاوه‌ها وه‌ك خۆی بۆتان ده‌گێڕمه‌وه‌.

ئیسحاق به‌ ئێمه‌ی گوت: 
- ببوورن كه‌ پێشتر ماندوو و هیلاك بووم و یاده‌وه‌رییه‌ تاڵه‌كان بینه‌قاقایان 
گرتم و نه‌متوانی چیرۆكه‌كه‌ی خۆم ته‌واوكه‌م، چونكه‌ حه‌زناكه‌م ئێوه‌ش 
له‌ مه‌راق به‌جێبهێڵم چونكه‌ دڵنیام وه‌ك چۆن ئێوه‌ حه‌زتان لێیه‌ كۆتایی 
ئه‌نجامی  حه‌زده‌كه‌ن  رۆمانه‌  ئه‌م  خوێنه‌رانی  ئاوه‌هاش  بزانن  تراژیدیاكه‌ 

چیرۆكه‌كه‌ بزانن.
من و بێستوونیش گوتمان:

- به‌رێوه‌ڵڵا ئه‌گه‌ر ده‌توانی به‌سه‌ر به‌سه‌رهاته‌كاندا زاڵبیت بۆمان ته‌واو 
بكه‌.

- ئه‌و رووداوانه‌ ده‌كرێ به‌ هه‌وێنی رۆمانه‌كه‌ت؟
منیش گوتم:

- وه‌ڵڵا من ده‌بم به‌ نووسه‌ری ئه‌م رۆمانه‌ی كه‌ خه‌ریكه‌ له‌ مێشكمدا تۆمار 
ده‌بێت و تۆش پاڵه‌وانی سه‌ره‌كی رۆمانه‌كه‌یت. ئه‌گه‌ر بۆم بگێڕیته‌وه‌ ئه‌وا 

چنینی رۆمانه‌كه‌ش له‌ مێشكمدا ته‌واوده‌بێت.
ئیسحاق گوتی:

- به‌سه‌رچاوان ئه‌م هه‌موو گێڕانه‌وانه‌ی من له‌ مێشكی خۆتدا تۆمار بكه‌ 
و بیانكه‌ به‌ هه‌وێنی رۆمانه‌كه‌ت دواییش له‌ كات و شوێنیتر تراژیدیاكانی 
ناو مێشكی خۆمتان بۆ ده‌گێڕمه‌وه‌. زۆر پێمخۆشه‌ كاتی خۆی زۆر كه‌سی 
به‌ زۆره‌ملێیی  ناردنه‌وه‌مان  ئیسرائیل دوای  نووسه‌ری عێراقی كه‌ هاتنه‌ 
یاده‌وه‌ری و رووداوه‌كانی ژیانی خۆیان به‌ شێوه‌ی رۆمان و یاداشتنامه‌ 
لای  باشیان  كاردانه‌وه‌ی  نووسینه‌كانیان  و  رۆمان  زۆریش  نووسییه‌وه‌ 
خوێنه‌رانی عێراقی هه‌بوو، چونكه‌ ئه‌وانه‌ نووسینه‌كانیان به‌ زمانی عه‌ره‌بی 
بۆیان  گرینگه‌كانیش  عه‌ره‌بییه‌  بڵاوكردنه‌وه‌ی  ده‌زگاكانی  و  ده‌كرد  چاپ 
منیش  تا  نه‌بوو  نووسینم  ده‌ستی  من  به‌داخه‌وه‌  به‌ڵام  ده‌كردن.  چاپ 
و  رۆمان  به‌ شێوه‌ی  چ  بنووسمه‌وه‌  كوردستان  تراژیدیای جووله‌كه‌كانی 
ئێوه‌  به‌  ئێوه‌و  هاوڕێی  بوومه‌  پێخۆشه‌  زۆرم  یاداشت.  شێوه‌ی  به‌  چ 
له‌ مێشكی  ئێمه‌  تراژیدیای  رۆمانێكی  پڕۆژه‌ی  تۆ  ئێستاش  وا  شادبووم 
خۆتدا تۆمار ده‌كه‌یت. هیوادارم دوای گه‌ڕانه‌وه‌تان بۆ كوردستان تۆش 
بتوانی ئه‌م رۆمانه‌ بنووسی تا به‌سه‌رهاتی زوڵملێكراوی ئێمه‌ی جووله‌كه‌ی 
كوردستان وه‌ك شاكارێك بگاته‌ هه‌موو دنیا و چه‌شنی ئه‌م شاكارانه‌ی كه‌ 
له‌باره‌ی هۆلۆكۆست نووسران و دواییش بوون به‌ رۆمان و فیلمی گه‌وره‌ی 

دنیا و مرۆڤایه‌تییان گریاند و هه‌ژاند و له‌ ژانی ئێمه‌یان به‌ ئاگاهێنان. 
ئیتر به‌مجۆره‌ ئیسحاق دوای ئه‌وه‌ی هاته‌وه‌ سه‌ر خۆی و ئارام بووه‌وه‌ 

جارێكیتر هاته‌وه‌ ناو گێڕانه‌وه‌ی ئه‌م چیرۆكه‌ و گوتی:
كه‌سێك  بیست  نزیكه‌ی  كه‌  فریودراوانه‌  كه‌سه‌  چه‌ند  ئه‌و  بوو  ئه‌مه‌   -
دیمه‌نه‌  ئه‌م  هه‌رگیز  منیش  دادا.  ئێمه‌یان  ماڵی  به‌سه‌ر  هاتن  ده‌بوون. 
و  هات  ئه‌م  رۆژه‌.  ئه‌م  تۆقه‌ی  و  ترس  ئه‌م  ناچێ.  له‌یاد  ناخۆشانه‌م 
هاوار و هێرشكردنه‌ دڕندانه‌ی كه‌ كردیانه‌ سه‌ر مامم. ئه‌وكاته‌ من ته‌مه‌نم 
چوارده‌ ساڵان بوو جاحێڵ بووم بۆیه‌ هه‌رگیز له‌ یادم ناچێته‌وه‌، هێشتا 
و  دایكم  و  باوكم  هه‌رچه‌نده‌  تاسابووین.  هه‌موومان  دوێنێیه‌.  واده‌زانم 
مامۆژنم هاواریان كرد. مامیشم بێ منه‌ت بوو له‌وه‌ی چی لێده‌كه‌ن به‌بێ 
ترسه‌وه‌ ده‌یه‌ویست له‌ هه‌ڕه‌شه‌كه‌ران بێته‌ پێش، به‌ڵام باوكم و دایكم و 
مامۆژنم و من و ئه‌ستێره‌ و فه‌رحه‌ خۆمان ده‌دایه‌ پێش مامم وه‌كو ئه‌وه‌ی 
به‌ربه‌ستێك بین له‌ پێشی، ئه‌وانیش ده‌یانه‌ویست ئه‌م به‌ربه‌سته‌ی پێش 
بگه‌ن.  ئه‌نجامی خۆیان  به‌  و  به‌رده‌ستی خۆیان  بیخه‌نه‌  و  مامم لابده‌ن 
له‌وده‌مه‌ی هه‌دوو ماڵه‌ جیرانه‌كانمان ماڵی مه‌نسووری دیان و ماڵی حاجی 
ساڵح ملخواری به‌ هه‌موو كه‌سانی خێزانه‌كانیان ئه‌وانیش هاتن بۆ لای 
بوون  زیاتر  هێرشبه‌ره‌كان  به‌ڵام  كرد.  به‌هێزتر  به‌ربه‌سته‌كه‌یان  و  ئێمه‌ 
له‌  پشتیوانیان  ئاغا‌كه‌  هه‌ردوو  چه‌كبه‌ده‌ستێكی  چه‌ند  پشته‌وه‌ش  له‌  و 
هێرشبه‌ره‌كان ده‌كرد. ئێمه‌ هێنده‌ تكامان كرد و پاڕاینه‌وه‌ تا واز له‌ مامم 

بێنن، به‌ڵام ئه‌وان وه‌ك ئه‌وه‌ی ئه‌م كاره‌ لایان غه‌زابێت وه‌ها بوو.
مامیشم هه‌ر ده‌یگوت: )لێیان بگه‌ڕێن بزانن چیم لێده‌كه‌ن. با بمكوژن، 
دوژمنی  و  ئه‌وانه‌ دۆست  مادام  ناكوژرێم.  كارێكی هه‌ڵه‌  له‌سه‌ر  خۆ من 
خۆیان ناناسن و نازانن من بۆ ئه‌مانمه‌ و ده‌مه‌وێ چیتر نه‌بن به‌ كۆیله‌ 
و دارده‌ستی ئاغاكان و به‌ قسه‌ی ناهه‌ق هه‌ڵخه‌ڵه‌تێنراون، ئیدی نازانن 
به‌  ئه‌وان  ئه‌گه‌ر  فرۆشان،  میلله‌ت  و  نه‌زان  و  زۆردار  پشتیوانی  بوونه‌ 
دوژمنی خۆمم ده‌زانن ئه‌گه‌رچی من له‌سه‌ر هه‌قیشم، بۆ ئه‌وانمه‌. مادام 

ئه‌وان دوژمنی خۆیان كه‌ ئه‌وانی ناردووه‌و نازانن بۆ پاراستنی ده‌سه‌ڵاتی 
ئه‌وه‌نده‌  ئه‌وان  رابماڵن.مادام  خۆیان  رێی  له‌سه‌ر  من  ده‌یانه‌وێ  ئه‌وان 
ساویلكه‌ و خۆش باوه‌ڕن، سه‌د ساڵی تریش من و هاوشێوه‌ی من هه‌رچی 
با  لێیانبگه‌ڕێن  ئیتر  نابینن.  هیچ  نوقاوه‌و  چاویان  ئیتر  بكه‌ین،  بۆیان 
بمكوژن، ئه‌وانه‌ هه‌ر دواكه‌وتووییو نه‌زانی قابیلیانه‌ و من و سه‌دانی وه‌ك 
منیش تازه‌ پێمان راست ناكرێنه‌وه‌. لێیانگه‌ڕێن توخوا با بمكوژن. ئه‌گه‌ر 
ئه‌وان به‌ كوشتنی من رزگاریان ده‌بێت با پیرۆزیان بێت ئه‌م ژیانه‌كه‌ به‌ 
كوڵه‌مه‌رگی ده‌ژین. ده‌لێگه‌ڕێن توخوا. بابزانین چیم لێده‌كه‌ن، به‌ڵام ئه‌م 
قسانه‌ هه‌موو كاری له‌ هێرشبه‌ران نه‌كرد، به‌ڵكو زیاتر ئاگری تووڕه‌یی له‌ 
نێوچاوانیان ده‌باری. ئیتر نه‌وه‌ستان، به‌ هه‌مووان دڕیان به‌ به‌ربه‌سته‌كه‌ی 
ئێمه‌  له‌پێش ماڵی  ئێمه‌داو ماممیان هێنایه‌ ده‌ره‌وه‌. به‌رد به‌ده‌سته‌كان 
ماممیان به‌ردباران كرد. ئێمه‌ش هه‌ر ده‌گریاین و هاواری خوامان ده‌كرد، 
كه‌مال  بۆ  په‌نا  چوو  ئه‌وه‌  بۆ  بیری  بابم  پێنه‌ده‌كرا.  هیچیشمان  به‌ڵام 
په‌نای  لێكردبا  غه‌دری  یه‌كێك  ئه‌گه‌ر  جارێ  هه‌موو  چونكه‌  ببات،  ئاغا 
بۆ ئه‌و ده‌برد، ئه‌ویش له‌به‌ر به‌رژه‌وه‌ندی خۆی داكۆكی له‌ ئێمه‌ و ئه‌و 
ئه‌مجاره‌  به‌ڵام  بوون،  ئه‌و  قه‌ڵه‌مڕه‌وی  له‌ژێر  كه‌  ده‌كرد  جووله‌كانه‌ش 
به‌رژه‌وه‌ندی ئاغا له‌گه‌ڵ مه‌رگی مامم بوو. بابم ئه‌وه‌ی نه‌ده‌زانی وایده‌زانی 
پاداشتی  له‌  ده‌بێ  ئیتر  و  ده‌كات  له‌گه‌ڵدا  چاكه‌یه‌كی  جارانه‌  هه‌روه‌ك 
ئه‌مه‌ دیاری گرانبه‌ها بۆ ئاغا بكڕێ. به‌ڵام له‌گه‌ڵ ئه‌مه‌ش ئه‌و بێ ئاگابوو 
له‌ پیلانی هه‌ردوو ئاغاكه‌ بۆیه‌ دڕی به‌ خه‌ڵكه‌كه‌دا و رایكرده‌ ده‌ره‌وه‌ی 
بنێت  هه‌نگاوێكیتر  نه‌یانهێشت  ئاغا  هه‌ردوو  پیاوانی  به‌ڵام  ماڵه‌كه‌مان، 
ئه‌وان له‌وده‌مه‌ خه‌ریكی ئه‌و خه‌ڵكه‌ بوون كه‌ ماممیان به‌ردباران ده‌كرد 
كه‌وته‌ڕێ  غاردان  به‌  هه‌ڵزانی  به‌  ئه‌مه‌ی  بابم  لێیانده‌دا.  هه‌مووان  به‌  و 
له‌ رێگاش بیری له‌وه‌ ده‌كرده‌وه‌ و له‌ دڵی خۆیدا گوتی: مادام پیاوانی 
هه‌ردوو ئاغا له‌گه‌ڵ ئه‌م خه‌ڵكه‌ن و له‌گه‌ڵ هێرشه‌كه‌ن كه‌واته‌ بشچم بۆ 
لای كه‌مال ئاغا بڕوا ناكه‌م داكۆكیمان لێبكات به‌تایبه‌تی ده‌یزانی كه‌مال 

بیری  به‌ڵام  بوو،  دڵ  دوو  چوونه‌كه‌ی  له‌  بۆیه‌  ماممه‌  له‌  رقی  زۆر  ئاغا 
له‌وه‌ كرده‌وه‌ هه‌وڵی خۆی بدات چی ده‌بێ له‌به‌ر ئاغا بپاڕێته‌وه‌و به‌ڵێنی 
دیاری و پاداشتی گرانبه‌هاشی بداتێ ته‌نانه‌ت بیری له‌وه‌ كرده‌وه‌ كه‌ ئاغا 
ئاغا  ده‌یداته‌  بێت  خۆشی  سه‌روماڵی  ئه‌گه‌ر  ته‌نانه‌ت  بوێت  هه‌رچه‌ندی 
به‌س ته‌نیا براكه‌ی بپارێزێ و نه‌هێڵێ بیكوژن. له‌م بیركردنه‌وانه‌ بوو كاتێ 
زانی گه‌یشتۆته‌ به‌رده‌م ماڵی كه‌مال ئاغا. پاسه‌وانانی نه‌یانهێشت له‌ ماڵێ 
ئاغا نزیك بێته‌وه‌، به‌ڵام ئه‌و به‌ هه‌موو هێزی گه‌رووی هاواری ئاغای كرد. 
چه‌ند جارێك پڕ به‌ ده‌نگی هاواری كرد وه‌ك ئه‌وه‌ی كه‌سێك خه‌ریكی 
خنكان بێت ئه‌گه‌ر بنكه‌ گیایه‌كیش ببینێ ده‌ستی خۆی بۆ ببات، ئه‌ویش 
هاواره‌دا  له‌و  زانی.  خۆی  فریادڕه‌سی  و  چاره‌سه‌ر  تاكه‌  به‌  هاواره‌كه‌ی 
كه‌مال ئاغا  وازی له‌ ده‌ستنوێژ شووشتن هێناو هاته‌ ده‌ره‌وه‌و ئاماژه‌ی 
به‌ پاسه‌وانه‌كانی كرد تا رێی بده‌ن. باوكم به‌ گه‌رووی پڕ له‌ گریانه‌وه‌ 
ده‌خاله‌تی ئاغای كرد و به‌ڵێنی دایه‌ هه‌رچی ئاغا بخوازێ ئه‌و خاوه‌نی 
نه‌بێت ته‌نیا براكه‌ی رزگار بكات و زوو پیاوانی خۆی بنێرێ تا كار له‌ كار 
نه‌ترازاوه‌. به‌ڵام ئاغا كوشتنی ماممی پێ له‌ هه‌موو سامانی بابم گرینگتر 
بوو بۆیه‌ هه‌رچه‌ندی بابم پێی له‌سه‌ر رزگاركردنی مامم داده‌گرت، به‌ڵام 

ئه‌و یه‌كه‌م وه‌ڵام و دوا وه‌ڵامی هه‌ر ئه‌وه‌ بوو كه‌ به‌ بابمی گوت:
- ئیتر ئه‌وه‌ له‌ ده‌سه‌ڵاتی ئه‌و چۆته‌ ده‌ر. ئه‌وه‌ بڕیاری خه‌ڵكه‌، كێشه‌كه‌ش 
په‌یوه‌ندی به‌ خه‌ڵكه‌وه‌ هه‌یه‌، ئیتر ئه‌و هه‌رچی بكات ناتوانێ ئه‌و هه‌موو 
بۆ مه‌سه‌له‌ی دژی شیوعییه‌ت خه‌ڵكی  و  بكات  تووڕه‌  له‌ خۆی  خه‌ڵكه‌ 
له‌  واز  پێشیانبڵێم  من  ئه‌گه‌ر  ده‌دات،  كوشتن  به‌  له‌سه‌ر  خۆی  هه‌یه‌ 
براكه‌ت بێنن ئیتر خه‌ڵكه‌كه‌ تووڕه‌ن ره‌نگه‌ دژی منیش بوه‌ستنه‌وه‌. ئیتر 
بڵێ  برد،  گه‌وره‌تر  له‌خۆی  كاری  بۆ  ده‌ستی  نه‌وه‌ستا  به‌خۆی  ئه‌ویش 
كوڕم تۆ گوتمان شیوعی و جووله‌كه‌شی بۆچی بۆ خۆت نه‌وه‌ستای و به‌ 
ئارامی له‌ ماڵی خۆت دانه‌نیشتی خۆ كوفر نه‌بوو من داكۆكیم له‌ ئێوه‌ 
ده‌كرد، ئیتر ئه‌ویش ئه‌مه‌ی به‌ هه‌ڵزانی ده‌ستی بۆ شانه‌ی زه‌نگه‌سووره‌ 

برد. تازه‌ كار له‌ كار ترازاوه‌ منیش ناتوانم داكۆكی لێبكه‌م. خۆ ئه‌گه‌ر 
منیش به‌ خه‌ڵكه‌كه‌ بڵێم ئه‌وا حكوومه‌تی مه‌له‌كی گه‌وره‌ ناهێڵێ مه‌ترسی 
لایه‌نگیری  براكه‌ت  له‌ولاوه‌ش  و  خه‌ڵكه‌كه‌  زۆرینه‌ی  دینی  بكه‌وێته‌ سه‌ر 
یه‌كیه‌تی سۆڤیه‌ته‌ و ده‌یه‌وێ سیسته‌می مه‌له‌كی بڕوخێنێ و شیوعییه‌ت 
بڕۆ  ئیتر  گاوره‌كان.  عرووسه‌  ده‌ستی  بكه‌وێته‌  وڵاته‌كه‌مان  بڵاوبكاته‌وه‌و 
هه‌موو سامانی خۆشتم بده‌یتێ ئیتر نه‌ من و نه‌ هیچ كه‌سێكیش ناتوانین 

بیپارێزین. تازه‌ كار له‌ كار ترازاوه‌.
ئیتر بابیشم به‌ خه‌مباری و بێ هیوا گه‌ڕایه‌وه‌.

له‌ملاوه‌‌ش جیرانه‌كانمان له‌ هه‌وڵی خۆیان به‌رده‌وام بوون. مام مه‌نسوور 
خۆی و ئیلیا گۆگه‌ و كوڕه‌كانی و خێزانی و مریه‌می كچی ئه‌وانه‌ی له‌ 
پێكه‌وه‌  هه‌موو  و  بوون  خه‌ڵكه‌كه‌  له‌ناو  هه‌موو  ئه‌وده‌می  بوون  ماڵیش 
تكایان له‌ خه‌ڵكی هێرشبه‌ر كرد. مام مه‌نسوور به‌ په‌له‌ غاریدا ماڵه‌وه‌و 
ئینجیله‌كه‌ی ماڵی خۆیانی هێناو بڵندی كردو به‌رده‌وام پێیده‌گوتن: )تو 
خوا له‌به‌ر خاتری ئه‌م ئینجیله‌ كه‌ ئه‌مه‌ش كتابی خوایه‌ واز له‌و پیاوه‌ 
بێنن له‌ ماڵ و منداڵی خۆی مه‌كه‌ن و ده‌ستی خۆتان به‌ ناهه‌ق به‌ خوێن 
سوور مه‌كه‌ن( یه‌كێك له‌و كه‌سانه‌ وه‌ڵامی دایه‌وه‌و وتی: )جا پیره‌ دیان 
ئه‌و،  وه‌ك  تۆش  دیاره‌  ئێمه‌.  یان  جوو،  پیره‌  یان  هه‌قی،  له‌سه‌ر  تۆ 
خۆت  بۆ  ده‌كه‌ین  خۆمان  دینی  له‌  داكۆكی  ئێمه‌  ناهه‌قه‌..  پێ  ئێمه‌ت 
بێده‌نگ به‌ ده‌نا تۆش به‌ ده‌ردی ئه‌و پیره‌ جووه‌ ده‌به‌ین.(ئه‌وده‌می حاجی 
ماڵی  پشت  له‌  دووكانه‌كه‌ی  كه‌  تریشمان  جیرانه‌كه‌ی  ملخواری  ساڵحی 
خۆیان بوو و له‌كاتی بێكاریدا قورئانێكی له‌سه‌ر ته‌خته‌ی قورئان خوێندن 
دانابوو بۆ خۆی ده‌یخوێنده‌وه‌و زوو غاریدا قورئانه‌كه‌ی له‌ دووكانی خۆی 
هێناو ئه‌ویش وه‌ك مام مه‌نسوور قورئانه‌كه‌ی بڵند كردبوو و پێیده‌گوتن: 
)توخوا بۆ خاتری ئه‌م قورئانه‌ وازیلێبێنن.. كه‌ی دینی ئێمه‌ كوشتنی به‌ 
ناهه‌قی داناوه‌.( ماڵێ ئه‌وانیش ره‌شیدی كوڕه‌كه‌ی و هه‌ردوو خێزانه‌كه‌ی، 
به‌رده‌وام داوایان له‌ هێرشبه‌ره‌كان ده‌كرد و به‌ هه‌موو ئه‌ندامانی ئه‌و سێ 

خێزانه‌ ده‌رهه‌قی ئه‌و كه‌سانه‌ نه‌ده‌هاتن كه‌ ژماره‌یان زیاتر بوو و به‌رد و 
چه‌قۆ و خه‌نجه‌ریشیان به‌ده‌ست بوو. 

وه‌رنه‌وه‌  براینه‌  گوت:  هێرشبه‌ره‌كانی  به‌  ملخوار  ساڵح  مه‌لا  حاجی 
سه‌رخۆتان ئه‌و كابرایه‌ كه‌ مامۆستا یۆنانه‌ هه‌رگیز شه‌ریكی بۆ خوا په‌یدا 
نه‌كردووه‌ و به‌ دینی خۆشی خوای خۆی ده‌په‌رستێ و خاوه‌ن چاكه‌ و 
پیاوێكی به‌ هه‌ڵوێست و فه‌قیردۆست و به‌ ره‌وشته‌.بۆیه‌ تكاتان لێده‌كه‌م 
وه‌رنه‌وه‌ سه‌رخۆ. ده‌ستم دامێنتان. تكای ئه‌و خواو قورئانه‌ پیرۆزه‌تان 
لێده‌كه‌م، ماڵ و منداڵی هه‌تیو مه‌كه‌ن لێیگه‌ڕێن با منداڵه‌كانتان فێری 
خوێندن بكات. قوڕبه‌سه‌ره‌ی كچێكیان بێ تاوان كوشت و چیتر ماڵه‌كه‌ی 
كۆر مه‌كه‌نه‌وه‌. ئیتر به‌سه‌ بیربكه‌نه‌وه‌، كارێكی هه‌ڵه‌ مه‌كه‌ن كه‌ خوا و 

پێغه‌مبه‌ر پێی ناخۆش بێت.
هه‌ندێك له‌ هێرشبه‌ران به‌ قسه‌ی حاجی مه‌لا ساڵح ساردبوونه‌وه‌و په‌شیمان 
گوڕی  و  گه‌رم  له‌  و  تاوانه‌  مامم  كوشتنی  كه‌  ئه‌قڵیان  چویه‌  بوونه‌وه‌، 
جارانیان ساردبوونه‌وه‌. به‌ڵام هه‌ندێكیتریان ته‌واو كه‌وتبوونه‌ ژێر گوشاری 
گرینگتر  ئه‌وان  قسه‌ی  كه‌  بیرده‌كرده‌وه‌  وایان  ئاغا  پیاوانی  قسه‌كانی 
نه‌هاتنه‌ده‌ر،  ئه‌وان‌  قسه‌كانی  كاریگه‌ری  له‌ژێر  بۆیه‌  واده‌ڵێن  راستتره‌  و 

هێشتا هه‌ڕه‌شه‌یان ده‌كرد و به‌رده‌وامیش له‌ ماممیان ده‌دا..
ژووره‌وه‌  چووه‌  بابم  ئینجا  مامم.  ده‌وری  له‌  په‌رژینیێك  بوونه‌  ئه‌وانه‌ 
مام  و  ملخوار  ساڵح  مه‌لا  حاجی  شانی  به‌  شان  و  هێنا  ته‌وراته‌كه‌ی 
مه‌نسوور و ئیلیاگۆگه‌ وه‌ستا. هه‌رچواریان سێ كتابی خوایان به‌رزكرده‌وه‌. 
ئیلیا گۆگه‌ و كوڕی و هه‌ردوو خێزانی  حانێی خێزانی مام مه‌نسوور و 
حاجی ساڵح، پووره‌ فاتم و حه‌به‌ گۆج و ره‌شیدی كوڕی حاجی ساڵح، 
هه‌موو بوون به‌ڕێزی دووه‌می په‌رژینه‌كه‌. دوای ئه‌وه‌ قه‌شه‌ جوبرائیل شێر 
رێگادا  له‌  مه‌سیحییه‌كان  له‌وده‌مه‌ی  بڕوات  دێرێ  به‌ره‌و  ده‌یه‌ویست  كه‌ 
لای  گه‌یشتنه‌  كه‌سیتر  دوو  له‌گه‌ڵ  ئه‌ویش  پێڕاگه‌یاند،  هه‌واڵه‌یان  ئه‌م 
ئینجیله‌كه‌ی  ئه‌و  هات،  جوبرائیل  قه‌شه‌  كه‌  مه‌نسوور  مام  ئێمه‌.  ماڵی 

دایه‌ ده‌ستی و گه‌ڕایه‌وه‌ ریزی دووه‌می به‌ربه‌سته‌كه‌. كه‌ )مالم(یش هات 
ئه‌و خۆی كتابی تلمودی پێبوو هاته‌ رێزی پێشه‌وه‌و بابم ته‌وراته‌‌كه‌شی 
دایه‌ ده‌ستی و ئه‌ویش گه‌ڕایه‌وه‌ رێزی دووه‌می به‌ربه‌سته‌كه‌. دوای ئه‌وه‌ 
خه‌جیج خان و مریه‌م باسه‌ و زه‌خۆك و فاته‌ هه‌ڵۆش گه‌یشتنه‌ لای ماڵی 
هێشتاكه‌  هێرشبه‌راندا.  به‌  دڕیان  تووڕه‌ییه‌وه‌  به‌  هاتن  ئه‌وانیش  ئێمه‌، 
به‌ربه‌ستی  چونكه‌  ده‌شكایه‌وه‌،  هێرشبه‌راندا  به‌ده‌ست  هێز  ته‌رازووی 
داكۆكیكاران ته‌نیا كتابه‌كانی خوایان پێبوو و كه‌سانی شه‌ڕانگێز نه‌بوون، 
پاڵپشتیشیان  و  پێبوو  خه‌نجه‌رییان  و  چه‌قۆ  و  به‌رد  هێرشبه‌ران  به‌ڵام 
زیاتر  و  بوون  هێرشكاران  پاڵپشتی  تفه‌نگه‌وه‌  به‌  ئاغا  هه‌ردوو  پیاوانی 
هانیان ده‌دان كه‌ به‌ قسه‌ی هیچ كه‌س و ئامۆژگاری هیچ لایه‌ك له‌ پیاوانی 
ترسی  مردن  له‌  تۆزقاڵێك  ئه‌وه‌ی  بێ  مامم  نه‌بنه‌وه‌.  په‌شیمان  ئایینی 
هه‌بێت زۆر به‌ غیره‌تانه‌ هاواری ده‌كرد و رووی ده‌می له‌ هێرشبه‌ران بوو 

و پیێووتن:
)براینه‌ ئیتر به‌سه‌ به‌ ئاگا وه‌رنه‌وه‌. ئیتر به‌سه‌ چیتر مه‌بن به‌ كۆیله‌ی 
ئاغاكان و به‌ كه‌یفی خۆیان یاری به‌ هه‌ست و سۆزتان بكه‌ن و ماڵ و 
سه‌روه‌ت و سامانتان به‌ تاڵان ببه‌ن.( ئه‌وجا ئه‌و هه‌رچه‌ندی باسی ئاغا 
و چه‌وسانه‌وه‌و فڕوفێڵ و قۆرخكردنی ده‌سه‌ڵاتی كرد. هه‌رچه‌نده‌ باسی 
لووتبه‌رزی و له‌خۆبایی  فه‌قیرحاڵی ئه‌و خه‌ڵكه‌ی كرد هه‌رچه‌نده‌ باسی 
مام  و  ساڵح  مه‌لا  حاجی  قسه‌كانی  وه‌ك  ئیتر  كرد.  ئاغاكانی  بوونی 
ئێمه‌.  مالمی  و  جوبرائیل  قه‌شه‌  ئاگاداركردنه‌وه‌كانی  قسه‌و  و  مه‌نسوور 
هه‌موو ئه‌وانه‌ چه‌ند فێركراوێكی ئاغا و داروده‌سته‌و به‌كرێگراوانی و چه‌ند 
بوون  دینی  هه‌ستی  واتێگه‌یشتبوونبه‌  خۆیان  لای  گوایه‌  فریودراوێكی 
وازیان نه‌ده‌هێنا. دوو كه‌س له‌ نێوان هێرشكه‌ران كه‌ پێده‌چوو پێكه‌وه‌ 
ته‌گبیریان كردبێت له‌ یه‌ك كاتدا پڕیان دایه‌ ده‌ستی دوو چه‌ك به‌ده‌ستی 
كه‌مال ئاغا و تفه‌نگییان له‌ده‌ست رفاندن، ئه‌مه‌ش من خۆم تا ئێستاش 
پێموابوو ئه‌مه‌ش هه‌ر سیناریۆی ئاغاكان بوو بۆ نه‌گه‌ڕانه‌وه‌ له‌ كوشتنی 

مامم ئه‌گه‌رچی به‌ربه‌ستیش دروست كرا. بۆیه‌ هه‌ردوو پێكڕا ته‌قه‌یان بۆ 
ئاسمان كرد و پیاوانی هه‌ردوو ئاغاش ته‌قه‌كانیان به‌سه‌ر خه‌ڵكه‌كه‌ له‌ 
ئاسمان كرد تا به‌ربه‌سته‌كه‌ بڕووخێنن و بگه‌نه‌ مامم. ئه‌مه‌ پشێوی له‌ 
هێڵی به‌رگری دروستكرد. كه‌سێكی قین له‌ دڵ كه‌ خه‌نجه‌ری له‌ده‌ست بوو 
له‌م پشێوییه‌ خۆی به‌ناو ریزی خه‌ڵكه‌ به‌ربه‌سته‌كه‌دا ئاودیو كرد و خۆی 
گه‌یانده‌ مامم به‌ هاواركردنه‌وه‌ خه‌نجه‌ری ژه‌هراوی خۆی له‌ سینگی مامم 
گه‌یانده‌  خۆیان  هه‌موو  داكۆكیكاران  بوو.  خوێن  خڵتانی  مامم  چه‌قاند. 
و  بیگرن  داواكاری:  قیژه‌و  و  رۆڕۆ  و  و شین  هاوار  و  هات  بووه‌  مامم. 
مه‌هێڵن رابكات. به‌ڵام به‌كرێگیراوانی ئاغاكان كه‌ هه‌ردوو تفه‌نگه‌كانیان له‌ 
پیاوانی ئاغا رفاندبوو دیسان ته‌قه‌یان كرده‌وه‌و خه‌نجه‌ر وه‌شێنیان ده‌رباز 
كرد. ئێمه‌ خه‌ڵكی شه‌قڵاوه‌ هه‌موو یه‌كتر ده‌ناسین ئه‌و كه‌سانه‌ خه‌ڵكی 
رازیكردن  و  به‌كرێ  ده‌وروبه‌ر  گونده‌كانی  له‌  ئاغاكان  نه‌بوون،  شه‌قڵاوه‌ 
هێنابوویان بۆ ئه‌نجامدانی سیناریۆكه‌یان تا كه‌س نه‌یانناسێته‌وه‌و دواییش 
سیناریۆیه‌  ئه‌م  ئه‌نجامدانی  سه‌رچاوه‌ی  بكه‌نه‌  ئاغاكان  گیران  ئه‌گه‌ر 
تفه‌نگ  هه‌ردوو  ئه‌وانیش  دوای  و  ده‌رپه‌ڕین  بانان  به‌رزه‌كی  وه‌ك  بۆیه‌ 
به‌ده‌سته‌كان ئه‌وانیش به‌ تفه‌نگه‌وه‌ رایانكرد. بابم و مام مه‌نسوور و ئێلیا 
گۆگه‌ و حاجی مه‌لا ساڵح و قه‌شه‌ جوبرائیل شێر و مالم هه‌موو له‌ ده‌وری 
مامم بوون، ئه‌ویش هێشتا هه‌ر خوێنی له‌به‌ر ده‌ڕۆیشت. ژن و منداڵی 
و  باسه‌  مریه‌م  و  هه‌ڵۆ  فاته‌  و  خان  و خه‌جیج  ماڵ  هه‌رسێ  و  خۆمان 
زه‌خۆكیش، به‌ده‌م هاواری بابمرن ئاغا و چه‌وسێنه‌ران و هوتاف كێشانه‌وه‌ 
هه‌موو به‌دوای بابم كه‌وتن كه‌ ماممی به‌ برینداری له‌ باوه‌ش كردبوو و 
وه‌ك خه‌مخۆر و به‌ زاری قسه‌ و نه‌فره‌ت و ناڕازی بوون به‌م رووداوه‌ و 
هه‌ر كه‌سه‌ و به‌جۆرێ قسه‌ی خۆی به‌ شێوه‌ی ناڕازیبوونه‌وه‌ به‌م رووداوه‌ 
هه‌موو به‌ره‌و خه‌سته‌خانه‌ی شه‌قڵاوه‌ به‌ڕێكه‌وتن كه‌ له‌ گه‌ڕه‌كی ئه‌مبه‌ری 

مه‌ندیسخانه‌ بوو. ئه‌و خه‌ڵكه‌ هه‌موو په‌شۆكابوون.

دیسان ده‌بمه‌وه‌ بگێڕه‌وه‌ی هه‌موو شتزان

من به‌ دینی خۆشه‌ویستییه‌وه‌ دیندارم،
خۆشه‌ویستی دین و ئیمانی منه‌.

)ئیبن عه‌ره‌بی(

ئیسحاق دیسانه‌وه‌ یاده‌وه‌رییه‌كانی گڕیان تێبه‌ردا. نه‌یتوانی ئه‌م دیمه‌نه‌ 
وه‌ك  من  بۆیه‌  لێهات.  چی  مامی  پێمانبڵێ  و  بكات  ته‌واو  تراژیدییه‌ 
به‌رده‌وام  گێڕانه‌وه‌  له‌  به‌مجۆره‌  هه‌موو شتزان  بگێڕه‌وه‌ی  و  رۆماننووس 

ده‌بم و ده‌ڵێم:
هه‌موو به‌ شه‌كه‌تی و ماندووبوونه‌وه‌ گه‌یشتنه‌ خه‌سته‌خانه‌ تا گه‌یشتنه‌ 
ئه‌وێ چه‌ند جارێك كه‌سانی تر مامی ئیسحاقیان له‌ باوه‌شكرد. گه‌یشتنه‌ 
مام  ماڵی  و  ماڵی حاجی ساڵح  ئیسحاق و خێزانه‌كه‌ی و  خه‌سته‌خانه.‌ 
مه‌نسوور له‌ خه‌سته‌خانه‌ له‌ ده‌وری مامۆستا یۆنان بوون. له‌ ده‌ره‌وه‌ش 
خه‌ڵكێكی زۆر كه‌ ورده‌ ورده‌ ده‌یانزانی و ده‌هاتن له‌ ده‌وروبه‌ری خه‌سته‌خانه‌ 
كۆبوونه‌وه‌ چه‌ند پله‌به‌رزێكی حیزبی شیوعی و پارتی و چه‌ندان كه‌سی 
دیاری ماركسی و نیشتمانپه‌روه‌ر و بێلایه‌نه‌كان هه‌موو ئه‌و كه‌سانه‌ی دژی 
ئاغا و سیسته‌می مه‌له‌كی بوون، هاتن. دوو سێ كه‌س له‌ ئاماده‌بووان 

گله‌ییان هه‌بوو كه‌ چۆن ده‌بێت به‌م چه‌شنه‌‌ خه‌ڵكی له‌ناو ببرێت.
مالم رووی له‌ خه‌ڵكه‌كه‌ كردو گوتی: 

خوای  گیراوه‌،  قه‌دریان  خۆی  مرۆڤه‌كانی  هه‌موو  گه‌وره‌  خوای  لای 
گه‌وره‌ هه‌موو مرۆڤه‌كانی خۆی خۆشده‌وێ و هه‌موو دروستكراوی ئه‌ون. 
ئێمه‌  شتێكه‌.  هه‌موو  له‌  ئاگای  خۆی  ئه‌و  هه‌یه‌  خوامان  ئێمه‌ش  ئیتر 
چیمان پێناكرێ و ناشتوانین تۆڵه‌ی خۆمان بكه‌ینه‌وه‌. له‌م شاره‌دا ئێمه‌ 
نییه‌  ئه‌وه‌ش  له‌به‌ر  پێببه‌ن،  ئێوه‌ش ده‌توانن زه‌فه‌رمان  بۆیه‌  كه‌مینه‌ین 
كه‌ ئێمه‌ ترسنۆكین، به‌ڵكو له‌به‌ر ئه‌وه‌یه‌ مانه‌وه‌ی ئێمه‌ له‌وه‌دایه‌ خۆمان 
كڕ بكه‌ین و وه‌ڵام نه‌ده‌ینه‌وه‌و ناهه‌قییه‌كان بده‌ینه‌ ده‌ست خوا تا هه‌قمان 
ناوی ترسنۆك  ئێمه‌تان هاوشێوه‌ی  ناوی  ئێوه‌  بكاته‌وه‌، هه‌ربۆیه‌شه‌  بۆ 
بۆچی  پێیده‌ڵێن:  بێت  ترسنۆك  كه‌سێك  خۆشتاندا  له‌  ئه‌گه‌ر  كردووه‌، 
به‌  بیستوومه‌  خۆم  شاره‌دا  له‌م  جووله‌كه‌ی!  ده‌ڵێی  ده‌ترسی؟  ئه‌وه‌نده‌ 
یه‌كتر ده‌ڵێن: بۆچی ئه‌وه‌نده‌ ترسنۆكی وه‌ك جووله‌كه‌ی. دیاره‌ ئێمه‌ی 

به‌رگه‌ی  خۆمان  مانه‌وه‌ی  بۆ  و  گرتووه‌  خۆمان  كڵاوی  هه‌ر  جووله‌كه‌ 
هه‌موو جۆره‌ ئازاردانێكمان گرتووه‌. به‌ڵێ راسته‌ ئێمه‌ ترسنۆكین، چونكه‌ 
ناتوانین به‌گژ زۆرینه‌دا بچینه‌وه‌و هه‌میشه‌ هه‌وڵمانداوه‌ پارێزگاری له‌ بوون 

و مانه‌وه‌ی خۆمان بكه‌ین.
قه‌شه‌ جوبرائیلیش قسه‌كه‌ی له‌ مالم وه‌رگرته‌وه‌و گوتی: هه‌موو دینه‌كان له‌ 
یه‌ك سه‌رچاوه‌وه‌ هاتوون، بۆ ئه‌وه‌ش هاتوون تا مرۆڤ له‌ناو دادپه‌روه‌ری 
و خراپه‌ دووربخاته‌وه‌و رێی راست و دروست نیشانی مرۆڤ بدات و بۆ 
و  باشه‌كان  كاره‌  جیاكردنه‌وه‌ی  لێكتر  و  خۆشگوزه‌رانی  و  به‌خته‌وه‌ری 
خراپه‌كانی دنیا هاتووه‌. هیچ دینێك بۆ توندوتیژی نه‌هاتووه‌، به‌ڵكو بۆ 
ئاسووده‌یی و نزیكبوونه‌وه‌ له‌ خوای گه‌وره‌ هاتووه‌، بۆیه‌ ئه‌و كارانه‌ كه‌ 
كاری خراپه‌ و كوشتن و ئازاردانه‌ له‌ هیچ دینێكدا رێگاپێدراو نییه‌. خوای 
گه‌وره‌ش هه‌قی بزنێكی بێ شاخ له‌سه‌ر بزنێكی شاخدار ناهێڵێ. هه‌میشه‌ 
گوناهكاران لای خواو عه‌بدانی خوا ریسواو روو ره‌شن و خوا تۆڵه‌ی خۆیان 
لێده‌كاته‌وه‌. ئێمه‌ش هه‌موومان داوای خۆمان له‌ خوای گه‌وره‌ ده‌كه‌ین ئه‌و 
خوایه‌ی كه‌ خوای هه‌موومانه‌. ته‌نانه‌ت خوای باوه‌ڕدار و بێ باوه‌ڕیشه‌، 

خوای هه‌موو بوونه‌وه‌رێكی سه‌ر زه‌مینه‌. خوای زه‌وی و ئاسمانه‌.
خه‌جیج خان و فاته‌ هه‌لۆ و زه‌خۆك و مریه‌م باسه‌ش هه‌ریه‌كه‌ به‌ گوێره‌ی 
ئاستی بیركردنه‌وه‌ی خۆی له‌م گفتوگۆیه‌ به‌شدار بوون. تا ده‌هات خه‌ڵكی 

تریش ده‌هات و ئه‌ڵقه‌ی ناڕه‌زایی زیاتر ده‌بوو.
ئیسحاق كە ئەم كارەساتەی گێڕایەوە وتی:

پزیشكه‌كان  هه‌رچه‌نده‌  له‌ده‌ستدا،  گیانی  له‌ خه‌سته‌خانه‌  مامم  ئه‌وه‌بوو 
كاتی خۆی  بوو،  ئه‌رمه‌نی  ئاگوب  دكتۆر  بكه‌ن.  رزگار  گیانی  هه‌وڵیاندا 
كه‌سوكاریان له‌ كوشتاری گه‌وره‌ی ئه‌رمه‌نه‌كان له‌ توركیا رایانكردبوو و 
ئه‌مه‌ش  له‌گه‌ڵ  بوو،  زیره‌ك  دكتۆرێكی  گرتبووه‌وه‌و  له‌ شه‌قڵاوه‌  خۆیان 
نه‌یتوانی كاریگه‌ری ئه‌م خه‌نجه‌ره‌ ژه‌هراوییه‌ كه‌ كاری خۆی له‌ دڵی مامم 

ته‌رمه‌كه‌یمان  ئه‌م هه‌موو خه‌ڵكه‌  ئاماده‌بوونی  به‌  ئیتر  نه‌هێڵێ.  كردبوو 
هێنایه‌ ماڵه‌وه‌، هه‌موو ئاماده‌بووان بۆ مامم تاسابوون به‌تایبه‌تی خێزانی 
چه‌ند  ده‌له‌رزی.  گیانی  هه‌موو  خه‌مان  له‌  كه‌  بابم  زیاتریش  و  ئێمه‌ 
كاتژمێرێكی پێچوو مه‌لا ته‌های مامه‌جه‌لكه‌ش به‌ خۆی و چه‌ند فه‌قێیه‌كی 
دیاره‌كان  كه‌سه‌  و  كه‌سایه‌تییه‌كان  ورده‌  ورده‌  ئێمه‌.  ماڵی  گه‌یشتنه‌ 
ده‌هاتن، چه‌ندان كه‌سی شیوعی، پارتی، ماركسییه‌كان، پیاوه‌ نه‌ته‌وه‌ییه‌ 
نیشتمانپه‌روه‌ره‌كان  لایه‌نه‌  بێ  هونه‌رمه‌ندان،  و  رۆشنبیر  لایه‌نه‌كان،  بێ 
و زۆربه‌ی ئه‌و كه‌سانه‌ش كه‌ سه‌ر به‌ هیچ لایه‌نێك و حیزب و گرووپێك 
نه‌بوون ته‌نیا دژایه‌تی ئاغاكانیان ده‌كرد و نه‌ده‌چوونه‌ ژێر ركێفی ئه‌وانه‌وه‌. 
هه‌موو ده‌هاتن و په‌رۆشی خۆیان بۆ ئه‌م رووداوه‌ نیشانده‌دا ته‌نانه‌ت میری 
هه‌ژارانیش هات، ئه‌و میره‌ی كه‌ برای كه‌مال ئاغا بوو، به‌ڵام نه‌ كه‌مال 
ئاغا بایه‌خی به‌و ده‌دا و نه‌ ئه‌ویش هاموشۆی ئه‌وی ده‌كرد و خۆی به‌ 
كه‌سوكاری ئه‌وان نه‌ده‌زانی، چونكه‌ ئه‌و زاڵم نه‌بوو و له‌به‌ره‌ی خه‌ڵك بوو 
بۆیه‌ پێیانده‌گوت میری هه‌ژاران، چونكه‌ دیوه‌خانی هه‌میشه‌ به‌ خه‌ڵكی 
هه‌ژار گه‌رم بوو،كاتی خۆی به‌ زۆری له‌ناو باخچه‌ و گوڵان به‌سه‌ر ده‌برد. 
میری هه‌ژاران زۆر كه‌یفی به‌ ده‌سه‌ڵات نه‌ده‌هات هه‌رچه‌نده‌ ساماندار بوو، 
نه‌ده‌هات، چونكه‌ كاتی خۆی كه‌ كه‌مال  براشی  به‌ڵام ده‌رحه‌ق كه‌مالی 
ئاغای برای، باوكی خۆی له‌سه‌ر ده‌سه‌ڵات و میراته‌كه‌ی دایه‌ به‌ر خه‌نجه‌ر 
ئه‌م  ته‌نیا  داگرت  بابی  موڵكی  و  سامان  به‌سه‌ر  ده‌ستی  و  كوشتی  و 
دیوه‌خانه‌ی بۆ میری هه‌ژاران هێشته‌وه‌ ئه‌وه‌ی تری هه‌مووی بۆ خۆی برد، 
ئه‌ویش نه‌یتوانی تۆڵه‌ی بابی له‌ براكه‌ی بكاته‌وه‌، به‌ڵام لێی دووركه‌وته‌وه‌و 

بڕیاریدا تێكه‌ڵ ژیانی ئه‌و نه‌بێت.
ئه‌و میره‌ له‌گه‌ڵ ئه‌و جیاواز بوو، هه‌میشه‌ به‌ هانای جووتیار و هه‌ژارانه‌وه‌ 
و  پیاوكوژ  ئه‌وه‌ی  له‌به‌ر  به‌ڵام  ده‌نگ،  ده‌هاته‌  هه‌ق  له‌سه‌ر  و  ده‌هات 
خزمه‌تكاری رانه‌ده‌گرت ده‌سه‌ڵاتی به‌سه‌ر كاروباری شاره‌كه‌دا نه‌ده‌شكا، 

میری.  داموده‌زگاكانی  نه‌ده‌چووه‌  نه‌بووایه‌  خۆی  كاری  ئه‌گه‌ر  خۆشی 
زۆربه‌ی كاته‌كانی خۆی به‌ خوێندنه‌وه‌ به‌سه‌رده‌برد، ته‌نانه‌ت زۆریش حه‌زی 
له‌ خوێندنه‌وه‌ی كتاب بوو. ده‌نگیشی خۆش بوو زۆرجار له‌ناو باخچه‌كه‌ی 
به‌ ته‌نیا داده‌نیشت،ئه‌گه‌ر سۆزی ده‌بزوا ده‌ستی له‌بن گوێی خۆی ده‌ناو 
لاوكێكی كاوێس ئاغای ده‌چڕی، چونكه‌ زۆر حه‌زی له‌ لاوكه‌كانی كاوێس 
ئاغا بوو به‌تایبه‌تی له‌گه‌ڵ ئه‌م لاوكه‌ی كاوێس ئاغادا ده‌گریا ئه‌وه‌ی ده‌ڵێ: 
)شێخ مه‌حموود ب سێ ده‌نگان گازی دكه‌ت كه‌ریمی فه‌تاح به‌گ، گه‌لی 
عه‌گیدان، ئه‌وڕۆ ده‌ست هه‌ڵینانه‌كی بكه‌ن، ئه‌وه‌ سێ رۆژه‌، وه‌می حاسی 
بووین، ل چیایێ سورداشی لمه‌ دیار نییه‌ بۆ مه‌بێ ئیمدادی وانێ ده‌لۆیلۆ، 
ده‌لۆیلۆ، ده‌لۆیلۆ، ده‌لۆیلۆ، ده‌لۆیلۆ، شێخی منۆ، به‌ڵێ فایده‌ نییه‌ هاوار 

دكه‌م هاوارێ توركان گه‌له‌ك دووره‌و بلاو كورد خائینۆ...(
چونكه‌ ئه‌و بیری له‌ سامان و موڵك و ئاغایه‌تی نه‌ده‌كرده‌وه‌، به‌ڵكو هه‌میشه‌ 
بیری له‌ شۆڕش و شكسته‌كانی كورد ده‌كرده‌وه‌، وێنه‌ی سه‌ركرده‌كانی 
كوردی له‌ناو ده‌فته‌ری یاده‌وه‌رییه‌كانی دانابوو، كه‌ كۆماری مه‌هاباد كه‌وت 
رووی  به‌جێهێشت  ماوه‌یه‌ك شاری  ئه‌و  درا  له‌ سێداره‌  قازی محه‌مه‌د  و 
له‌ هیران كرد و له‌ ته‌كیه‌كه‌ی كاكی هیرانێ له‌ خه‌ڵوه‌ت مایه‌وه‌، دوایی 
كاكی هیرانێ دڵنه‌وایی دایه‌وه‌و هاته‌وه‌، به‌ڵام زۆر غه‌مبار بوو ته‌نانه‌ت 
زۆر خۆشی له‌ منداڵه‌كانی نه‌ده‌گه‌یاند ئه‌وجا كه‌ هاته‌وه‌ خانێی خێزانی 
كچێكی بوو بوو، ئه‌ویش له‌ خۆشه‌ویستی قازی محه‌مه‌د و له‌ خه‌فه‌تی 
كه‌وتنی كۆماری مه‌هاباد ناوی له‌ كچه‌كه‌ی نا مه‌هاباد. دواییش بڕیاریدا 
خۆی بۆ خه‌باتی كوردایه‌تی ته‌رخان بكات و ببێته‌ به‌ردی بناغه‌ی شۆڕشی 
میلله‌ته‌كه‌ی.  سیاسی  خه‌باتی  و  كوردستان  رزگاركردنی  بۆ  كوردستان 
میری هه‌ژاران خه‌ڵك خۆشی ده‌ویست، هه‌مووجار كه‌ لاوكی كاوێس ئاغای 
ده‌گوت ده‌نگی ده‌گه‌یشته‌ لای ماڵی ئێمه‌ له‌ گه‌ڕه‌كی مه‌ندیسخانه‌ ئه‌وسا 
و خۆخۆری  كورد  خیانه‌ته‌كانی  و  كوردبوون  میر خه‌فه‌تی  كه‌  ده‌مزانی 

خۆی  خه‌مه‌كانی  لاوك  هاواری  به‌  بۆیه‌  به‌رناده‌ن  به‌رۆكی  میلله‌ته‌كه‌ی 
هه‌ڵده‌ڕێژێ. میر كه‌ ده‌یبیست یه‌كێك له‌ شكسته‌كانی كۆماری مه‌هاباد 
جیا له‌ خۆ كشانه‌وه‌ی یه‌كێتی سۆڤیه‌ت له‌به‌ر به‌رژه‌وه‌ندی خۆی كوردی 
فرۆشت، ئه‌وا هۆكاری ناوخۆشی هه‌بوو كه‌ چه‌ند سه‌رۆك هۆزێكی مه‌هاباد 
و ده‌وروبه‌ری له‌ژێره‌وه‌ ده‌ستیان له‌گه‌ڵ شای ئێران تێكه‌ڵ كردبوو زۆر 
پێی ناخۆش بوو نه‌فره‌تی له‌و سه‌رۆك هۆزانه‌ ده‌كرد و ده‌یگوت: باشه‌ 
دیاره‌ هه‌ستی نیشتمانییان نییه‌ و ده‌یانه‌وێ پیاوی بێگانه‌ و خۆفرۆشانبن، 
ده‌یگوت: ئه‌دی ئه‌وه‌ نییه‌ منیش میرم ئه‌ده‌ی بۆچی من ناتوانم وڵاتی 
بخه‌مه‌ سه‌ر  به‌رژه‌وه‌ندی خۆم  و  پیاوی مه‌لیك  به‌  ببم  و  بفرۆشم  خۆم 
به‌رژه‌وه‌ندی میلله‌ته‌كه‌م. بۆیه‌ ئه‌مه‌ش خه‌مێكیتری میری هه‌ژاران بوو.

ماڵی  بۆ  ده‌هاتن  ده‌وروبه‌ری  شه‌قڵاوه‌و  په‌رۆشی  به‌  خه‌ڵكی  ده‌هات  تا 
ئێمه‌ و په‌رۆشی خۆیان بۆ ئه‌م كاره‌ساته‌ی ده‌رهه‌ق مامم كرا نیشانده‌دا. 
جووله‌كه‌كانی شه‌قڵاوه‌و ده‌وروبه‌ری ئه‌وانیش زۆربه‌یان هاتن به‌ تایبه‌تی 
ئه‌وانه‌ی گوندی بالیسان و خه‌تێ و توتمێ و هه‌ردوو چیوه‌و گونده‌كانیتر، 
گونده‌كانیتری  و  ئاقووبان  هه‌ردوو  و  خۆران  گونده‌كانی  هی  له‌ملاوه‌‌ش 
له‌  شیوعییه‌كانیان  زۆربه‌یان  كه‌  سه‌فینی  چیای  دیوی  ئه‌و  دیوو  ئه‌م 
رێكخستنی مامم بوون و زۆریش به‌ كه‌سایه‌تی و رۆشنبیری مامم سه‌رسام 
ئه‌گه‌رچی  بابیشم  هاتن.  پێیانكرا  و  زانیان  ئه‌وانه‌ی  ئه‌وانیش  بوون. 
ده‌وروبه‌ر  گونده‌كانی  شه‌قڵاوه‌و  له‌  وه‌لێ  بوو،  قووماش  بازرگانی  خۆی 
و ته‌نانه‌ت هی دووری شه‌قڵاوه‌ش ده‌هاتنه‌ لای ئه‌و و له‌ دووكانی ئه‌و 
قووماشیان ده‌كڕی و خۆشیان ده‌ویست. بابم ببوو به‌ سندووقی باربووی 
جووه‌كانی شه‌قڵاوه‌ پاره‌ی بۆ سندووقی دامه‌زراندنی ده‌وڵه‌تی یه‌هوودی 
هه‌ولێر  جووله‌كه‌كانی  كۆكردنه‌وه‌ی  پاره‌  لێژنه‌ی  ده‌یدایه‌  كۆده‌كرده‌وه‌و 
هه‌موو  بۆیه‌  ئورشه‌لیم،  ده‌یاننارده‌  و  هه‌بوو  نوێنه‌رییان  ئه‌وانیش  و 
ده‌ستی  له‌به‌ر  ئه‌وانه‌ی  چ  شه‌قڵاوه‌  جووله‌كه‌كانی  ئێمه‌ی  كه‌  شه‌مووان 

قه‌ڵه‌مڕه‌وی كه‌مال ئاغا و چ ئه‌وانه‌ش له‌ژێر قه‌ڵه‌مڕه‌وی حاته‌م ئاغا بوون 
هه‌رجاره‌ له‌ جێگایه‌كی ده‌ره‌وه‌ی شه‌قڵاوه‌ كۆده‌بووینه‌وه‌و باسی داهاتووی 
بارودۆخی  و  ناوچه‌كه‌  سیاسه‌تی  و  جووله‌كه‌كان  بارودۆخی  و  خۆمان 
و  ئه‌وروپا  یه‌هوودییه‌كانی  كاره‌ساتی  و  دنیا  یه‌هوودییه‌كانی  و  عێراق 
چه‌وساندنه‌وه‌ی یه‌هوودییه‌كانی هه‌موو دنیامان ده‌كرد، چاره‌نووسی ئه‌و 
جووانه‌ش كه‌ دوای قه‌تلوعامی هۆلۆكۆست رزگاریان بوو و مانه‌وه‌و به‌دوای 
كونجێكی دنیا بگه‌ڕێن كه‌ تیایدا بحه‌وێنه‌وه‌. بۆیه‌ دوای جه‌نگی دووه‌می 
جیهانی كه‌ هیتله‌ر بڕیاری سڕینه‌وه‌ی یه‌هوودییه‌كانیدا له‌سه‌ر نه‌خشه‌ی 
ئه‌ڵمانیا و ئه‌گه‌ر ده‌ستیشی بگه‌یشتبایێ و زیاتر دنیای بگرتبایه‌ له‌وێش 
له‌  ده‌یتواندنه‌وه‌، چونكه‌  و  كارگه‌كان  ناو  ده‌یخستنه‌  هه‌موو شوێنێ  له‌ 
دوایی  به‌ڵام  بوو،  به‌زه‌یی  بێ  و  دڵڕه‌ق  ئه‌وه‌نده‌  به‌رانبه‌ریه‌هوودییه‌كاندا 
هه‌موو  بۆیه‌  به‌ربوو.  جووله‌كه‌كان  و  دنیا  له‌  ده‌ستی  شكاو  رووسیا  له‌ 
یه‌هوودییه‌كای دنیا تاقه‌ په‌ناگه‌یان ده‌وڵه‌تی یه‌هوودی بوو له‌ ئیسرائیل 
كه‌ ساڵی 1948 دروست بوو. ئیتر له‌و ساڵه‌وه‌ كه‌ ئه‌وكاتی ئێمه‌ هێشتا 
له‌ شه‌قڵاوه‌ بووین كاردانه‌وه‌ی توندڕه‌وه‌كان له‌ هه‌موو لایه‌كی عێراقه‌وه‌ 
به‌رانبه‌ر ئێمه‌ خراپ بوو و هێرشی ناڕه‌وایان ده‌كردینه‌ سه‌ر و خه‌ڵكی 
ئێمه‌یان ده‌كوشت و تاڵانیان ده‌كردین. ئاغاكانیش جارێ بۆ به‌رژه‌وه‌ندی 
خۆیان نه‌یانده‌هێشت خه‌ڵكی توندڕه‌وه‌كه‌ راسته‌وخۆ هێرشمان بكه‌نه‌ سه‌ر، 
وه‌ك  هانده‌داین  لێ  خه‌ڵكیان  بیخواستبایه‌  به‌رژه‌وه‌ندییان  ئه‌گه‌ر  به‌ڵام 
ئه‌وه‌ی ئه‌مجاره‌ ماممیان به‌كوشتدا و بێ ئاگایی خۆشیان ده‌رده‌خست، 
به‌ڵام هه‌موو ئاماژه‌كان و له‌گه‌ڵ بوونی پیاوانییان و به‌ پشتیوانی ئه‌وان 
ماممیان به‌ كوشتدا، كه‌چی بێ ئاگایی خۆیان لای ئێمه ده‌رده‌بڕی‌. بۆیه‌ 
ده‌بێ  كه‌  ده‌كرده‌وه‌  په‌ناگه‌مان  تاقه‌  له‌  بیرمان  جووله‌كه‌  وه‌ك  ئێمه‌ش 
ده‌وڵه‌تێك بۆ حه‌وانه‌وه‌و داڵده‌دانی ئێمه‌ش هه‌بێ له‌ دنیا و له‌ ده‌ست 
چه‌وساندنه‌وه‌ رزگارمان بێت، بۆیه‌ ئێمه‌ش له‌م كۆبوونه‌وانه‌ی خۆمان كه‌ 

له‌ شه‌قڵاوه‌ به‌ سه‌رپه‌رشتی مالم و بابم به‌ڕێوه‌ده‌چوو به‌شداری سیاسه‌تی 
نهێنی خۆمان ده‌كرد و پاره‌شمان بۆ سندووقی ده‌وڵه‌تی ئیسرائیل باربوو 
ده‌كرد، هه‌ربۆیه‌ش خه‌ڵكی شه‌قڵاوه‌ به‌تایبه‌تی موسڵمانه‌كان كه‌ ئێمه‌یان 
ده‌دیت رۆژانی شه‌مووان ده‌چووینه‌ ده‌ره‌وه‌ی شارو كۆده‌بوووینه‌وه‌ و دوو 
دوو و سێ سێ به‌ره‌و شوێنێك ده‌ڕۆیشتین له‌لای خۆیانه‌وه‌ ده‌یانگوت: 
ته‌نانه‌ت  ده‌گه‌ڕێن(  مووسادا  شیری  به‌دوای  بوونه‌  شێت  ئه‌وانه‌  )ئه‌ها 
ئایینی ده‌رده‌چوو  و  مێژوویی  برده‌ی  له‌سه‌ر  بڕێك سه‌رییان  هه‌ندێكیان 
گۆچانی  به‌دوای  ئه‌وانه‌  نه‌خێر   ( ده‌یانگوت:  راستده‌كردنه‌وه‌و  بۆیان  و 
مووسادا ده‌گه‌ڕێن ئه‌و گۆچانه‌ی وه‌ك مام عه‌بدوڵڵا سه‌ڕاج و بێستوون 
ئێمه‌دا  قورئانی  له‌  چیرۆكه‌  ئه‌م  ده‌یانگوت  و  ده‌كرد  باسیان  سه‌ره‌تان 
ده‌ست  له‌  میسر  له‌  جووله‌كه‌ی  قه‌ومی  پێغه‌مبه‌ر  مووسا  كه‌  واهاتووه‌ 
نیلی  زێی  گه‌وره‌  خوای  ئه‌مری  به‌  گۆچانه‌ی  ئه‌و  كرد،  رزگار  فیرعه‌ون 
رزگاری  فیرعه‌ون  سته‌می  له‌ده‌ست  و  په‌ڕانده‌وه‌  جووله‌كه‌ی  و  شه‌قكرد 
خۆی  پیاوه‌ی  ئه‌و  كرد،  زێ  نقوومی  گه‌وره‌شی  زۆرداره‌  ئه‌و  و  كردن 
كێ  كه‌  نیشاندا  پێی  گه‌وره‌  خوای  كۆتاییدا  له‌  كه‌چی  ده‌زانی  خوا  به‌ 
له‌  بوون ورده‌ ورده‌  ته‌رمه‌كه‌  تا دڵسۆزان خه‌ریكی شووشتنی  خوایه‌.( 
مامم  خۆشه‌ویستانی  و  لایه‌نگر  و  ئازادیخواز  خه‌ڵكی  لایه‌كه‌وه‌  هه‌موو 
به‌ جیاوازی ئایین به‌ره‌و ماڵی ئێمه‌ ده‌هاتن. شیوعییه‌كان بیریان له‌وه‌ 
كرده‌وه‌ كه‌ كوشتنی مامم هه‌روا به‌ ئاسانی تێنه‌په‌ڕێ، به‌ڵكو له‌ ناشتنی 
ماممدا رێوڕه‌سمێك رێكخه‌ن كه‌ هه‌م ناڕه‌زایی بوونی خۆیان بۆ حوكمڕانی 
ده‌رببڕن، هه‌میش بۆ لایه‌نگرانی خۆیان بیسه‌لمێنن كه‌ ئه‌وان له‌ كه‌سان 
و ئه‌ندامانی خۆیان خۆشنابن. رێكه‌وتیش وابوو ئه‌م رێوڕه‌سمه‌ هاوكات 
بوو له‌گه‌ڵ یادكردنه‌وه‌ی نه‌ورۆز كه‌ هه‌موو ساڵ كورد به‌ ئاگركردنه‌وه‌ ئه‌م 
یاده‌ی ده‌كرده‌وه‌و مانه‌وه‌ی خۆی نیشانی داگیركه‌ر و دنیا نیشان ده‌دا.

رێوڕه‌سمی ناشتنه‌كه‌

و  به‌تایبه‌تی  ئێمه‌  بنه‌ماڵه‌ی  بۆ  بوو  گه‌وره‌  كۆستێكی  رووداوه‌  ئه‌م 
مامم  كه‌  شیوعیش  حیزبی  به‌گشتی.  هه‌ولێریش  شه‌قڵاوه‌و  جووه‌كانی 
كرد،  خۆیان  هه‌ژموونی  شكانی  به‌  هه‌ستیان  تیایدا  كارابوو  ئه‌ندامێكی 
بنێژن،  ئاسایی خۆی  مامم وه‌ك  مه‌یتی  نه‌یانده‌ویست  ئاسان  بۆیه‌ هه‌روا 
به‌ڵكو حه‌زیانكرد ناشتنه‌كه‌ له‌ شێوه‌ی رێوڕه‌سمێكدا بێت، چونكه‌ جاری 
پێشوو كه‌ زوهره‌ی كچی مامم كوژرا ئێمه‌ هیچ هه‌رایه‌كمان نه‌نایه‌وه‌و بێ 
قه‌برستانی  له‌  چووین  كۆبووینه‌وه‌و  شه‌قڵاوه‌  جووله‌كه‌كانی  ته‌نیا  ده‌نگی 
جووله‌كانی شه‌قڵاوه‌دا ناشتمان. ئه‌مجاره‌ بڕیاردرا ئه‌م رێوڕه‌سمه‌ هه‌م به‌ 
ناڕه‌زاییه‌كی  ده‌ربڕی  هه‌میش  و  مامم  بۆ  بێت  شایسته‌  سپاردنێكی  خاك 
و  ئاغاكان  حوكمڕانی  داروده‌سته‌ی  به‌ده‌ست  بێت  شاره‌  ئه‌م  خه‌ڵكی 
پۆلیسی ده‌وڵه‌تی مه‌له‌كی عێراقی. حیزبی شیوعی ئه‌م هه‌ڵه‌ی قۆسته‌وه‌و 
ده‌یانویست سۆزی خۆیان بۆ ئێمه‌ی جووله‌كه‌ ده‌رببڕن و له‌ هه‌مانكاتیشدا 
دژی  شیوعیه‌  حیزبی  هه‌ر  كه‌  بده‌ن  هه‌وادارانیان  و  خه‌ڵك  نیشانی 
چه‌وساندنه‌وه‌ی چینایه‌تین و دژی سته‌می ئاغاو به‌گزاده‌كان و ده‌سه‌ڵاتیان 
شه‌قڵاوه‌  خه‌ڵكی  نیشانی  كردار  به‌  ئه‌مه‌  ده‌یانه‌ویست  و  ده‌كه‌ن  خه‌بات 
جووله‌كه‌كان  نیشانی  خۆیان  وا  رواڵه‌ت  به‌  به‌گزاده‌كانیش  و  بده‌ن.ئاغا 
ده‌دا كه‌ هه‌ر ئه‌وانن داكۆكیان له‌ ئێمه‌ كردووه‌ و هه‌ر ئه‌وانیش ئێمه‌یان 
پاراستووه‌ له‌ ده‌ست رێگر و چاوچنۆكان و ئه‌و كه‌سانه‌ی كه‌ ویستوویانه‌ 
به‌ناوی ئایین و بێ ده‌سه‌ڵاتی ئێمه‌ بمانچه‌وسێننه‌وه‌و پاره‌مان لێوه‌رگرن و 
به‌خۆڕایی شتمان لێبستێنن و هه‌ڕه‌شه‌ی جۆراوجۆرمان لێبكه‌ن. له‌ دڵه‌وه‌ش 
پێیان ناخۆش بوو ئه‌م رێوڕه‌سمه‌ به‌ شێوه‌یه‌كی جه‌ماوه‌ری بێت، چونكه‌ 
ده‌یانزانی هه‌موو خۆنیشاندانێك كه‌ دژی ده‌سه‌ڵات بێت پرووشكی زۆر به‌ر 
ئه‌وان ده‌كه‌وێت، چونكه‌ خۆیان به‌شێك بوون له‌ ده‌سه‌ڵات، به‌ڵام ئیتر كه‌ 
بوو به‌ پێشبڕكێ له‌سه‌ر ئه‌وه‌ی كامه‌ لایان دڵسۆزی خۆی بۆ مه‌زلوومیه‌تی 
ئێمه‌ نیشان بدات ئه‌وا ئه‌وانیش بیریان له‌وه‌ كرده‌وه‌ كه‌ له‌ سه‌ره‌وه‌و به‌ 
رواڵه‌ت پیاوانی خۆیان نارده‌ ناو خه‌ڵكه‌كه‌ و له‌ ژێره‌وه‌ش پۆلیسیان به‌گژ 

خه‌ڵكه‌كه‌وه‌ هاندا، چونكه‌ ده‌سه‌ڵاتی شار ئه‌گه‌رچی به‌ روواڵه‌ت له‌ده‌ست 
شاریش  وه‌ك  هه‌بوو  پۆلیس  و  ناحیه‌  به‌ڕێوه‌به‌ری  بوو  پۆلیس  و  میری 
حاكم و ئیداره‌ی هه‌بوو، به‌ڵام هه‌موو ئه‌م داروده‌ستانه‌ی ئیداره‌ی میری له‌ 
ژێره‌وه‌ ئه‌ڵقه‌ له‌ گوێی ئاغا و به‌گزاده‌كان بوون. هه‌ردوو ئاغای شه‌قڵاوه‌ش 
ده‌یانه‌ویست نیشانی ئێمه‌ی بده‌ن و پێشبڕكێیان بوو بۆ خۆ ده‌رخستنیان 
واده‌رده‌خست  خۆی  زیاتر  هه‌ریه‌كه‌یان  و  ئێمه‌  مافی  له‌  داكۆكیكار  وه‌ك 
ئێمه‌ی جووله‌كه‌ی ژێر هه‌ژموونی هه‌ر لایه‌كیان كه‌ ئه‌وان لایه‌نگری ئێمه‌ن، 
به‌ڵام ئه‌وه‌ی كه‌ روویداوه‌و كراوه‌و بووه‌ گوایه‌ ئه‌وه‌ رقی خه‌ڵك بووه‌ له‌ 
به‌رانبه‌ر  ناتوانن  حاڵه‌تانه‌دا  له‌م  ئه‌وان  و  شیوعییه‌كان  بیروباوه‌ڕی  دژی 
به‌ڕقی جه‌ماوه‌ر و پیرۆزی ئایین بوه‌ستن و كاردانه‌وه‌یان هه‌بێت. بۆیه‌ش 
تا  خۆنیشاندان  زیاتر  لێهاتبوو  پێشبڕكێیه‌كی  وه‌ك  ناشتنه‌كه‌  رێوڕه‌سمی 
ده‌هات زیاتر گه‌وره‌تر ده‌بوو. له‌ژێره‌وه‌ش هه‌ردوو ئاغای شه‌قڵاوه‌ ته‌داره‌كی 
حكوومه‌تیان هاندا كه‌ ده‌بێ دژی رێوڕه‌سمه‌كه‌ و خۆنیشاندانی خه‌ڵكه‌كه‌ 
بوه‌ستن. ئه‌وه‌بوو عه‌لی قامچی ره‌ش خۆی و پۆلیسه‌كانی ژماره‌یه‌كی زۆر 
هاتن تا به‌رانبه‌ر خۆنیشاندانه‌كه‌ بووه‌ستن. له‌ملاوه‌‌ش ژماره‌یه‌ك لایه‌نگرانی 
به‌  كاریگه‌ر  جووله‌كه‌  دژی  و  ئێمه‌  ئایینی  دژی  ئایینی  توندڕه‌وی  بیری 
نازییه‌كانن بۆ  نازییه‌ت گوایه‌ لایه‌نگیری  بیری فه‌رهوود و بیری شۆڤینی 
یه‌ك  كه‌  ئه‌ڵمان  سه‌ركه‌وێ  نازییه‌ت  ئه‌گه‌ر  جووله‌كه‌،  ئێمه‌ی  له‌ناوبردنی 
بۆیه‌  دابمه‌زرێنن،  كوردی  ده‌وڵه‌تی  ده‌توانن  ئارین  كورد  وه‌ك  و  ره‌گه‌زن 
ده‌بێ ئه‌و خه‌ڵكه‌ش وه‌ك زه‌مانی فه‌رهووده‌كه‌ی به‌غدا ده‌بێ له‌گه‌ڵ ئه‌ڵمان 
و نازییه‌كان بن بۆ له‌ناوبردنی جووله‌كه‌ و بۆیه‌ هه‌ندێك كه‌سی هاوسۆزی 
ئه‌ڵمانه‌كان و لایه‌نگری بیری نازییه‌ت و هه‌ستی به‌ ئاری بوون و دژ به‌ 
ده‌وڵه‌تی داگیركه‌ری ئینگلیزه‌كان ده‌بووایه‌ بجه‌نگن. ئه‌مانه‌ به‌ پێشره‌وی و 
چاوسووركردنه‌وه‌ی عه‌لی قامچی ره‌ش له‌ جه‌ماوه‌ری خۆپیشاندانه‌كه‌ هاتنه‌ 
پێش. عه‌لی قامچی ره‌ش بۆ ئه‌وه‌ی نیازپاكی میری و ئاغاكان بسه‌لمێنێ 
كه‌ گوایه‌ حكوومه‌ت تۆڵه‌ی كوشتنی مامم ده‌كاته‌وه‌و بكوژه‌كان ده‌ستگیر 

ده‌كات، سیناریۆیه‌كی ئاماده‌كرد، ئه‌وه‌بوو دوو كه‌سی به‌ندكراوی له‌ زیندان 
له‌ پێش چاوی خه‌ڵك ماستی به‌سه‌ردا كردن و به‌  هێنایه‌ده‌ر و هێنانی 
پێچه‌وانه‌ سواری گوێدرێژی كردن و هێنای به‌ناو خه‌ڵكه‌كه‌ نیشانیده‌دان كه‌ 
گوایه‌ ئه‌مانه‌ بوون بكوژی مامم و تۆڵه‌یان لێده‌كاته‌وه‌و میری سزایان ده‌دات 
و وا خۆی نیشانده‌دان كه‌ له‌م شاره‌دا ته‌نیا یاسا سه‌روه‌ره‌و هیچ كه‌سێك 
له‌به‌رده‌م یاساو حكوومه‌ت چاوپۆشی لێناكرێ، ئه‌گه‌ر ئه‌و پیاوانه‌ سه‌ر به‌ 
هه‌ر كه‌س و لایه‌نێك بێت دواجار یاسا بۆ هه‌مووان وه‌ك یه‌كه‌. شیوعی و 
پارتییه‌كان و چه‌پڕه‌و و ماركسی و رۆشنبیرانی شاره‌كه‌ ده‌یانزانی ئه‌مه‌ 
سیناریۆی عه‌لی قامچی ره‌شه‌ به‌ پشتگیری هه‌ردوو ئاغا و به‌گزاده‌كانی ئه‌م 

شاره‌ بۆیه‌ زۆر به‌ گاڵته‌جاڕییه‌وه‌ هاواریان ده‌كرد.
- درۆیه‌.. درۆیه‌.. ئه‌مه‌ سیناریۆی دروستكراوی خۆتانه‌.

ده‌كه‌وته‌وه‌و  نزیك  ناوه‌  له‌و  مامیشم  ناشتنه‌كه‌ی  رێوڕه‌سمی  ئاپۆرای 
ورده‌ ورده‌ خه‌ڵكی شاره‌كه‌ رووه‌و گردبوونه‌وه‌ی ئه‌و خه‌ڵكه‌ ده‌چوون كه‌ 
ده‌یانه‌ویست رێوڕه‌سمی ناشتنی مامم بكه‌ن به‌ خۆپیشاندانێكی جه‌ماوه‌ری 
و نیشاندانی ناڕه‌زایی هه‌م دژی ناعه‌داله‌تی ئاغا و به‌گزاده‌كان و هه‌میش 
پشتگیری بۆ به‌ ناهه‌ق كوشتنی مامم و شاردنه‌وه‌ی تاوانباران و هه‌میش 
وه‌ك داكۆكی بۆ جووله‌كه‌كانی شه‌قڵاوه‌، له‌مه‌شدا هه‌م حیزبی شیوعی به‌ 
مافی خۆی ده‌زانی كه‌ مامم ئه‌ندامێكی چالاكی ئه‌و حیزبه‌ بوو و هه‌میش 
بكه‌نه‌  رێوڕه‌سمه‌  ئه‌م  ده‌بێ  نه‌ته‌وه‌یی  ئه‌ركێكی  وه‌ك  كه‌  پارتییه‌كان 
ئامانجی خۆیان تا پشتگیری حیزب وه‌ك ئه‌ركێكی نه‌ته‌وه‌یی نیشان بده‌ن 
و به‌ خه‌ڵكه‌كه‌ بڵێت ئێمه‌ داكۆكی له‌ مافی كه‌مینه‌كانیش ده‌كه‌ین، چونكه‌ 
بۆیه‌  كوردن  نه‌ته‌وه‌  به‌  به‌ڵام  جووله‌كه‌ن،  ئایین  به‌  ئه‌گه‌رچی  ئه‌وانیش 
داكۆكی له‌ كێشه‌ مرۆڤایه‌تییه‌كان ده‌كات. له‌ملاوه‌‌ش ئه‌ڵقه‌كانی ماركسی و 
رۆشنبیره‌كانی شاره‌كه‌ ئه‌وانیش ده‌یانه‌ویست بۆنه‌كه‌ بكه‌نه‌ خۆپیشاندانێكی 
جه‌ماوه‌ری هه‌م دژی سیسته‌می سیاسی وڵات كه‌ سیسته‌می مه‌له‌كی بوو و 
هه‌میش وه‌ك به‌گژداچوونه‌وه‌یه‌كی ئه‌م سیسته‌مه‌ له‌ ناعه‌داله‌تی كۆمه‌ڵایه‌تی 

و سیاسی و چینایه‌تی و وه‌ستان له‌ به‌رانبه‌ر زوڵم و سته‌می چینایه‌تی كه‌ 
ئاغا و به‌گزاده‌كان به‌ پشتیوانی ده‌سه‌ڵاتی سیاسی ده‌یانكرد و هه‌میشه‌ 
ئه‌وجاره‌  ئه‌وه‌تا  ئیتر  بوو.  قوربانی  شاره‌كه‌ش  داماوی  و  هه‌ژار  خه‌ڵكی 
جووله‌كه‌یه‌كی شیوعی به‌سته‌زمان بێ چه‌ك و توندوتیژی و ته‌نیا به‌ قه‌ڵه‌م 
و سیسته‌می سیاسی  ئاغانه‌  ئه‌و  به‌ره‌نگاری جه‌ورو سته‌می  قسه‌كانی  و 
بووه‌ته‌وه‌، كه‌چی ئه‌وان نه‌یانتوانی قه‌ڵه‌مه‌كه‌ی و قسه‌كانی له‌كار بخه‌ن، 
ته‌نیا تاكه‌ رێگای وه‌ستاندنیان و به‌ره‌نگاربوونه‌وه‌یان بۆ ئه‌م به‌ له‌ناوبردنی 
جه‌سته‌یی ئه‌و پیاوه‌ بیر رووناكه‌ بوو، چه‌ندانی تریش به‌ درێژایی مێژووی 
حوكمڕانییان كه‌وتبوونه‌ به‌ر ئامێری ئه‌م ده‌سه‌ڵاته‌ كه‌ ئاغا و به‌گزاده‌كان 
خۆی  به‌رژه‌وه‌ندی  بۆ  سیاسیش  سیسته‌می  و  به‌ده‌ستبوو  ئامێره‌كه‌یان 

پاڵپشتی ده‌كردن.
عه‌لی قامچی ره‌ش له‌ گردبوونه‌وه‌ی خه‌ڵكه‌كه‌ نزیك بووه‌وه‌و هاواری كرد:
و  خزم  ته‌نیا  خۆی  ماڵی  بچێته‌  كه‌سه‌  هه‌ر  لێبكه‌ن،  په‌رته‌ی  یه‌ڵڵا   -
كه‌سوكاری مردووه‌كه‌ بمێننه‌وه‌. ته‌نیا با برایانی جووله‌كه‌ مردووی خۆیان 
بنێژن. ئێوه‌ په‌رته‌ی لێوه‌ بكه‌ن، ئه‌وه‌تا قه‌برستانی ئه‌وان لێره‌وه‌ نزیكه‌ 
با نه‌بێته‌ دووبه‌ره‌كی ئایینی ئێوه‌ موسڵمانه‌كان كه‌ی له‌ ناشتنی مردووی 
چاوی  به‌ر  به‌  وا  گرتووه‌  تاوانبارانمان  ئه‌وه‌تا  یه‌ڵڵا  به‌شداربوون.  ئه‌وان 
ئێوه‌ به‌ پێچه‌وانه‌ سواری گوێدرێژم كردوون و به‌ چاو به‌ستراوه‌یی ماستم 
به‌سه‌ریاندا كردووه‌ تا رووڕه‌شی لای ئێوه‌و قیامه‌ت بن. ئینجا ده‌سه‌ڵاتیش 
حاكم  ئیتر  وه‌رده‌گرێ.  له‌وانه‌  ره‌حمه‌تیش  یونانی  تۆڵه‌ی  و  خۆی  مافی 

حوكمی خۆیان به‌سه‌ردا ده‌سه‌پێنێ.
له‌وده‌مه‌ عه‌لی قامچی ره‌ش هه‌ڕه‌شه‌ی ده‌كرد، قامچییه‌ ره‌شه‌كه‌ی له‌ دارو 
دیوار ده‌دا و له‌گه‌ڵ وه‌شاندنی قامچییه‌كه‌ی ده‌نگی وژه‌ وژی قامچییه‌كه‌ی 
له‌گه‌ڵ  قسه‌یه‌كی  ته‌قییه‌دین  مه‌لا  له‌ملاوه‌‌  خه‌ڵكه‌كه‌،  گوێی  ده‌گه‌یشته‌ 

مامۆستا مه‌لا ته‌های مامه‌جه‌لكه‌یی كرد. ئه‌ویش هه‌ڵیدایێ و گوتی:
- به‌ڕێز ئه‌وه‌ ئێوه‌ن به‌ پشتیوانی ئاغاو به‌گزاده‌كانتان ئه‌و ته‌باییه‌ی ئێمه‌ 

تێكده‌ده‌ن و ناكۆكی ئایینیمان له‌ نێواندا ده‌چێنن، ده‌نا باب و باپیری ئێمه‌ 
بووینه‌.  به‌شدار  یه‌كتریدا  ناخۆشی  و  له‌ خۆشی  ژیاوه‌و  پێكه‌وه‌  هه‌میشه‌ 
جووله‌كه‌ش  با  به‌ڵێ  نییه‌،  نێواندا  له‌  ئایینیمان  ناكۆكییه‌كی  هیچ  ئێمه‌ 
بن، ئه‌م دینه‌ش دینی پێغه‌مبه‌ران )مووسا و داود و دانیال و عوزێر و 
به‌سه‌  بوون.  خوا  پێغه‌مبه‌رانی  زاتانه‌  ئه‌و  هه‌موو  میشایل(ن،  و  حونه‌ین 
ناهه‌ق  به‌  گوێدرێژ چیتر  پیاوه‌كه‌ی سه‌ر  بڕۆن دوو  ئێوه‌  لێبێنن.  وازمان 
نیشانی ئێمه‌یان مه‌ده‌ن. چیتر سوكایه‌تییان پێمه‌كه‌ن. به‌سه‌ ئیتر با ئه‌م 

سیناریۆیه‌ ببڕێته‌وه‌. ئیتر خه‌ڵكی ئه‌م شاره‌ كوێر نین.
له‌ملاوه‌‌ قه‌شه‌ جوبرائیل هه‌ڵیدایێ:

هه‌ڵگره‌و  خه‌ڵكه‌  ئه‌م  له‌سه‌ر  خۆت  قامچییه‌كه‌ی  گیان  عه‌لی  به‌ڕێز   -
هه‌ڕه‌شه‌مان لێمه‌كه‌. تۆ ئامۆژگاری ئێمه‌ مه‌كه‌. ئه‌گه‌ر ئێوه‌ لێمانبگه‌ڕێن، 
ئه‌وه‌تا  بژین.  ئاشته‌وایی  به‌  نێوان خۆماندا  له‌  بۆ خۆمان ده‌توانین  ئێمه‌ 
ئێمه‌ش كریستیانین وا شان به‌ شانی مامۆستا مه‌لا ته‌هاو مه‌لا ته‌قیه‌ددین 
لێره‌ین. ئه‌وه‌تا ئێمه‌  ئایین پێكه‌وه‌  و مالمی شه‌قڵاوه‌ نوێنه‌ری هه‌ر سێ 
هاوشان  یه‌كتریدا  له‌گه‌ڵ  پرسه‌یه‌كدا  هه‌موو  له‌  و  ناخۆشییه‌ك  هه‌موو  له‌ 
برا  نوێنه‌ری  كه‌  مالم  جه‌نابی  ئه‌وه‌تانێ  به‌شدارین.  ته‌باو  پێكه‌وه‌و  و 

جووله‌كه‌كانه‌ ئه‌گه‌ر وانییه‌ با بڵێ قسه‌كه‌ی تۆ ناته‌واوه‌.
مالم له‌ولاوه‌ لێیوه‌رگرته‌وه‌و وتی:

- به‌ڵێ راست ده‌كه‌یت جه‌نابی قه‌شه‌ جوبرائیل ئه‌گه‌ر ده‌سه‌ڵات و دارو 
ده‌سته‌كه‌یان لێمانبگه‌ڕێن ئێمه‌ له‌ نێوان خۆماندا هیچ كێشه‌یه‌كمان نییه‌. 

ئێستاش لێمانگه‌ڕێن با رێوڕه‌سمه‌كه‌ به‌ جوانی به‌ڕێوه‌ببه‌ین.
رووی  و  وه‌شاند  هه‌وادا  به‌  قامچییه‌كه‌ی  جارێكیتر  ره‌ش  قامچی  عه‌لی 

تێكردن و وتی:
- نابێ ئه‌وه‌ ئه‌مری به‌ڕێوه‌به‌ری ناحیه‌یه‌ ئه‌ویش له‌ موته‌سه‌ریفه‌وه‌ ئه‌مری 
پێكراوه‌ كه‌ نابێ رێ به‌ هیچ خۆپیشاندانێك بدرێت به‌بێ مۆڵه‌تی فه‌رمی. 

كوا ئێوه‌ مۆڵه‌تتان له‌ كێ وه‌رگرتووه‌؟

له‌ولا شیوعییه‌كان كه‌وتنه‌ جووله‌ و دژی ناشه‌رعی ده‌سه‌ڵات هوتافیان لێداو 
هاواریان ده‌كرد:

- ئێوه‌ ده‌بێ مۆڵه‌ت له‌ میلله‌ت وه‌رگرن. كوا ئه‌م وڵاته‌ ره‌وایی تێدایه‌ تا 
داوای مۆڵه‌ت بكه‌ن ئه‌ی ئاغاكان مۆڵه‌تیان له‌ كێ وه‌رگرتووه‌ به‌ كه‌یفی 
خۆیان خه‌ڵك ده‌كوژن و خه‌ڵك ده‌رده‌كه‌ن و موڵكی خه‌ڵك داگیرده‌كه‌ن. 
ئێوه‌ بڕۆن مادام ناتوانن دادپه‌روه‌ری بۆ میلله‌ت دابین بكه‌ن بڕۆن وازبێنن.
سامیه‌شاكر چاوشلی ئافره‌تێكی رۆشنبیری گه‌نجی شیوعی خوێنگه‌رم بوو 
به‌ ملی خۆیه‌وه‌ كردبوو و پڕی كردبوو  له‌ولاوه‌ هاته‌ پێش و تووره‌گه‌ی 
جووله‌یان  پۆلیسه‌كان  كه‌  خۆپیشاندانه‌كه‌.  پێشه‌وه‌ی  هاته‌  مشكی.  له‌ 
كرد و هاتنه‌ پێش، ئه‌و مشكی له‌ تووره‌گه‌كه‌ی ده‌ردێناو به‌ناو له‌پی به‌ 
پۆلیسه‌كانی داده‌كرد. پۆلیسه‌كان تۆزێك پاشه‌كشه‌یان كرد. عه‌لی قامچی 

ره‌ش له‌ هه‌ڕه‌شه‌كانی خۆی نه‌ده‌وه‌ستا.
بوو به‌ غه‌لبه‌ غه‌لب و بژی و بڕۆ. له‌وێ پێشبڕكێی شیوعی و پارتییه‌كان 
شیوعییه‌كان  له‌  یه‌كێك  شانی  له‌سه‌ر  كه‌نناس  حه‌مه‌دكه‌ی  بوو.  په‌یدا 
به‌رزكرایه‌وه‌و هاواری كرد: ))حیزبی شیوعی پۆلایه‌ بۆ جمهوریه‌ت فیدایه‌((
ده‌گوته‌وه‌.  دروشمه‌یان  ئه‌م  دوایاندا  به‌  هه‌موو  شیوعییه‌كان  ئه‌وانیش 
ماوه‌یه‌كی زۆری نه‌برد، پارتییه‌كانیش جووله‌یان تێكه‌وت، یه‌كێكیان سالحه‌ 

درێژی له‌سه‌ر شانی خۆی به‌رزكرده‌وه‌و هاواری كرد:
))پارتیمان پۆڵا شكێنه‌، زۆر به‌هێزو به‌تینه‌((

ئه‌ندام و لایه‌نگرانی ئه‌وانیش هه‌موو ئه‌م دروشمه‌یان وته‌وه‌.
عومه‌ر تۆربۆ هه‌بوو له‌ شه‌قڵاوه‌ به‌ هه‌ستی عێراقچییه‌تی به‌ناوبانگ بوو 
دیاربوو ئه‌ویش ویستی ناڕه‌زایی خۆی به‌م شێوه‌یه‌ نیشان بدات. ئه‌وه‌بوو 
و  خۆی  شانی  سه‌ر  خستیه‌  یه‌كێكیان  بوون  له‌گه‌ڵدا  كه‌سی  سێ  ته‌نیا 

هاواری كرد:
))بژی عاره‌ب و كورد و جوو هه‌موومان بۆ یه‌ك ئاره‌زوو((

دیاربوو وه‌ڵامدانه‌وه‌ی كه‌می لایه‌نگرانی كه‌ هه‌ر ئه‌و سێ كه‌سه‌ و خۆی ده‌بوون 

به‌ چوار نه‌یتوانی ده‌نگی ئه‌وانیتر دابمركێنێته‌وه‌ بۆیه‌ پاشه‌كشه‌یان لێكردو 
ئه‌وانیتر به‌ مۆڕه‌لێكردنه‌وه‌ له‌ نێو دڕی خه‌ڵكه‌كه‌ دووریانخستنه‌وه‌. عه‌لی 
قامچی ره‌ش ئه‌مری به‌ پۆلیسه‌كانی كرد ته‌قه‌ بكه‌ن و په‌رته‌ به‌ خه‌ڵكه‌كه‌ 
بكه‌ن. ئه‌وان ته‌قه‌یان كردو ئه‌وانیش دوو كه‌سه‌ ماست به‌سه‌رداكراوه‌كانیان 
برده‌وه‌ قشڵه‌ و نێو زیندان. دوایی پڕیاندایه‌ سامیه‌ شاكر چاوشلی و ئه‌و 
ئاغاش  وه‌ربوون. هه‌ردوو  به‌ناو خه‌ڵكه‌كه‌  و  لێدا  كه‌سانه‌ی كه‌ هوتافیان 
پیاوانی خۆیان هێنا و ئه‌وه‌ی مه‌به‌ستیان بوو چوون گرتیان و بردنیان بۆ 

قشڵه‌.
ده‌وریدا  به‌  هه‌موو  بوو،  شاردنه‌وه‌  چاوه‌ڕوانی  هێشتا  مامم  جه‌نازه‌ی 
ببێته‌وه‌.  هێور  دۆخه‌كه‌  ده‌كرد  ده‌رفه‌تێكیان  چاوه‌ڕوانی  كۆببوونه‌وه‌و 
ئێواره‌یه‌  ئه‌م  كه‌  كه‌وته‌وه‌  بیریان  گه‌رمه‌كان  خوێن  گه‌نجه‌  ده‌مه‌وعه‌سر 
وه‌ك ئێواره‌ی هه‌موو ساڵێك خه‌ڵكه‌كه‌ له‌سه‌ر چیا و له‌ نێو ماڵان و له‌ 
هه‌موو كوچه‌ و كۆڵانه‌كان ئاگری نه‌ورۆز ده‌كرێته‌وه‌. ده‌ڵێن ساڵی پار واته‌ 
ساڵی 1947 عه‌ونی یووسف له‌ هه‌ولێر به‌ فه‌رمی مۆڵه‌تی ئاگركردنه‌وه‌ی 
وه‌رگرتبوو، له‌م شاره‌ ئاگری نه‌ورۆز به‌ ئاهه‌نگی جه‌ماوه‌ره‌وه‌ به‌ڕێوه‌چوو. 
ده‌ڵێن سه‌لیم سه‌یدۆك به‌ ته‌نیا له‌سه‌ر قه‌ڵات له‌ ماڵی خۆی له‌ سه‌ربان 
ئاگری كرده‌وه‌و دوای ئه‌و ماڵه‌كانی تریش مه‌شخه‌ڵی ئاگری نه‌ورۆزیان به‌ 
به‌رزی نیشانی شاره‌كانی ده‌وروپشتی هه‌ولێردا. ده‌ڵێن هه‌ندێك له‌ خه‌ڵكی 
له‌  خێزانی  چه‌ندان  حه‌رامه‌وه‌  به‌ناوی  دینی  حیزبێكی  قسه‌ی  به‌  هه‌ولێر 
ساڵی  واته‌  ساڵه‌ش  ئه‌و  دوورده‌خستنه‌وه‌.  ئاگره‌وه‌  به‌دیار  ئاگركردنه‌وه‌و 
1948 له‌ شه‌قڵاوه‌ ئه‌م خۆپیشاندانه‌ هاوكات بوو له‌گه‌ڵ رێوڕه‌سمی ناشتنی 
مامم كه‌ ساڵانی پێشتر یه‌كه‌م كه‌س بوو خۆی ده‌گه‌یانده‌ سه‌ر چیای سه‌فین 
و له‌گه‌ڵ یاوه‌رانی مه‌شخه‌ڵی نه‌ورۆزیان نیشانی شار و دێهاته‌كانی ئه‌م دیوو 
ئه‌ودیوی چیای سه‌فین ده‌دا، ته‌نانه‌ت ئه‌م مه‌شخه‌ڵه‌ له‌ هه‌ولێریشه‌وه‌ تێكه‌ڵ 
رووناكی و مه‌شخه‌ڵی قه‌ڵا ده‌بوو و له‌ سلێمانی و كه‌ركووك و بنار حه‌مرین 
و دهۆكیش ئه‌و گڕه‌ نیشانه‌ی ناڕازیبوون و بڕوا به‌ داهاتووی كورد بوو به‌ 

رزگاربوون و سه‌ربه‌خۆیی و گه‌یشتن به‌ ئاوات و نه‌مانی سته‌م و هێنانه‌دی 
خه‌ونی هه‌موو مرۆڤێكی ئه‌م سه‌رزه‌مینه‌ به‌ پێكهاته‌ جیاوازییه‌كانییه‌وه‌ به‌ 

ئایینه‌ جیاوازه‌كانییه‌وه‌، ئه‌م وڵاته‌ی كه‌ ناوی كوردستانه‌.
ئه‌م ده‌مه‌وعه‌سره‌ به‌ ده‌م یادكردنه‌وه‌ی نه‌ورۆزه‌وه‌ هه‌موو تێكڕا رژانه‌ سه‌ر 
شه‌قامه‌كان. گه‌نجان گه‌یشتنه‌ سه‌ر به‌رزاییه‌كانی چیای سه‌فین. ئاگریان 
كرده‌وه‌. ئه‌و شاره‌یان رووناك كرده‌وه‌. خه‌ڵكه‌كه‌ هه‌ر كه‌سه‌ رووی كرده‌ 
سه‌ر شه‌قامه‌كان و تایه‌ و لاستیكیان سووتاند. دوایی ورده‌ ورده‌ خه‌ڵكه‌كه‌ 
زیادی كرد تا وایلێهات ده‌سه‌ڵات و پۆلیس و پیاوانی ئاغا نه‌یانوێرا چیتر 
به‌ربه‌ست له‌ به‌رده‌م خه‌ڵكه‌كه‌ دروست بكه‌ن. نه‌ حكوومه‌ت و پۆلیس و 
ئاغاكان ده‌نگ نه‌ خه‌ڵكه‌كه‌ش ده‌نگ. ئیتر ده‌رفه‌تی رێوڕه‌سمی ناشتنی 

مامم زیاتر له‌بار بوو.
قه‌برستانی  دیوی  ئه‌م  و  سه‌فین  بناری  كه‌وتبووه‌  ئێمه‌  گۆڕستانی 
نزیك  له‌ قشڵه‌  له‌ملاوه‌‌ش  و  بوو  نزیك  له‌ چیای سه‌فین  كریستیانه‌كان. 
به‌م  رێوڕه‌سمه‌كه‌  به‌ڕێوه‌بردنی  پیاوانی  گه‌وره‌  مشتومڕی  دوای  بوو.ئیتر 

شێوه‌یه‌ رێككه‌وتن:
رێوڕه‌سمه‌كه‌ له‌لای ماڵی ئێمه‌وه‌ ده‌ستپێبكات كه‌ له‌ گه‌ڕه‌كی مه‌ندیسخانه‌ 
كریستیانێك  وه‌ك  بوو  دیان  تۆماسی  په‌سته‌كه‌ی  ماشێنیش  یه‌كه‌م  بوو. 
هه‌میش له‌ شه‌قڵاوه‌و ده‌وروبه‌ریدا به‌ره‌و هه‌ولێر نه‌فه‌ری ده‌گواسته‌وه‌. به‌م 
په‌سته‌ش ته‌رمه‌كه‌ی مامم ده‌بووه‌ هێمایه‌كیتر.. ئه‌گه‌رچی زۆر كه‌سی تریش 
ناڕازی بوون و ده‌یانویست ماشێنی ئه‌وان هه‌ڵگری ته‌رمه‌كه‌ی مامم بێت 
وه‌ك میری هه‌ژاران و كریكۆر و سیمۆن و ئاگوب و مسته‌قوت وه‌ك هێمای 
تایفه‌ی  سه‌رۆكی  یه‌هوودی  نوریئێل  هه‌روه‌ها  شه‌قڵاوه‌،  له‌  ئه‌رمه‌نییه‌كان 
یه‌هوودییه‌كان له‌ هه‌ولێر، هه‌روه‌ها هه‌ردوو ئاغا پیكابی خۆیان ناردو خۆیان 
به‌  ئه‌گه‌رچی هه‌ر  نیه‌تپاكی خۆیان  نیشاندانی  هاتن وه‌ك  پیاوانیشیان  و 
نه‌یانهێشت ئه‌وان هه‌ڵگری  روخساریش بوو، به‌ڵام شیوعی و پارتییه‌كان 

ته‌رمی مامم بن، به‌ڵكو له‌ مه‌راسیمه‌كه‌شدا دووریانخستنه‌وه‌.



67

دواجار مه‌لا ته‌ها و مه‌لا ته‌قییه‌دین و مالم و قه‌شه‌ جوبرائیل بڕیاریاندا 
كه‌ په‌سته‌كه‌ی تۆماس هه‌ڵگرو یه‌كه‌م ماشێنی كاروانه‌كه‌ بێت كه‌ هێمای 

كریستیانی شه‌قڵاوه‌یه‌.
مه‌لا ته‌ها مامه‌جه‌لكه‌یی به‌خۆی و فه‌قێكانییه‌وه‌ له‌گه‌ڵ مه‌لا ته‌قییه‌دینی 
مه‌لای مزگه‌وتی گه‌وره‌ له‌ رێزی پێشه‌وه‌ی خه‌ڵكه‌كه‌ وه‌ستابوون.مه‌لا ته‌ها 
ئه‌و  ئاغاكان  به‌تایبه‌تی  ماركسی  مه‌لا  پێیانده‌گوت  كه‌سیش  هه‌ندێك  كه‌ 
ناوه‌یان لێنابوو زۆریش پیلانیان بۆ داده‌نا تا له‌ مه‌لایه‌تی دووری بخه‌نه‌وه‌، 
به‌تایبه‌تی تۆمه‌تی ماركسییان بۆ هه‌ڵده‌به‌ستاو لای میری راپۆرتیان له‌سه‌ر 
ده‌نووسی و ده‌یانگوت: )مه‌لا و ماركسییه‌ت كوجا مه‌رحه‌با! چۆن ده‌بێ 
مه‌لا بێت و ماركسی بێت! كوا ماركسییه‌كان بڕوایان به‌ دینی خوا هه‌یه‌ 
ئه‌سڵه‌ن ئه‌وان دین به‌ تلیاكی میلله‌تان پێناسه‌ ده‌كه‌ن وه‌ك له‌سه‌ر زاری 

ماركسی بیرمه‌ندییان هاتووه‌!!(
مزگه‌وت  ئیمامه‌تی  و  خوتبه‌  له‌  و  سه‌ریگرت  پیلانه‌كانیان  دواجار 
گوندی  له‌  كه‌  مه‌كته‌به‌كه‌ی  حوجره‌و  نه‌یانتوانی  به‌ڵام  دوورخرایه‌وه‌، 
ئه‌و  بخه‌نه‌وه‌و  دووری  داینابوو  فه‌قێیانی  ده‌رسگۆتنه‌وه‌ی  بۆ  خۆیان 
له‌گه‌ڵ  به‌ڵام   بوو،  كتێبه‌كانی  نووسینی  خوێندنه‌وه‌و  خه‌ریكی  به‌رده‌وام 
یان  ماركسی،  كه‌سانی  هه‌رجاره‌ی  بوون  ماركسی  تۆمه‌تی  به‌  ئه‌مه‌ش 
شیوعییه‌كانیان بگرتبووایه‌ ئه‌ویشیان له‌گه‌ڵ ئه‌وان راده‌پێچا بۆ به‌ندیخانه‌. 
ئه‌وده‌مه‌ی رووداوی مامم روویدا ئه‌و تازه‌ له‌ به‌ندیخانه‌ به‌رببوو و خه‌ریكی 
قوتابخانه‌كه‌ی بوو، به‌ڵام كه‌ ئه‌م رووداوه‌ی بیست به‌یانی زوو له‌گه‌ڵ چه‌ند 
فه‌قێیه‌كی خۆیداخۆیان گه‌یانده‌ لای مه‌لا ته‌قییه‌دین له‌ مزگه‌وتی گه‌وره‌و 
بڕیاریاندا  هه‌ردووكیان  و  كرد  خۆیان  قسه‌ی  گه‌وره‌كه‌  چناره‌  دار  له‌بن 
كه‌  ئه‌وه‌بوو  به‌شداربن.  مامم  ناشتنی  رێوڕه‌سمی  له‌  شێوه‌  جوانترین  به‌ 
ناشتنی  بیرۆكه‌ی رێوڕه‌سمه‌كه‌ی  ئێمه‌، ئه‌وان  ئه‌و دوو مه‌لایه‌ هاتنه‌ لای 
ماممیان پێشنیار كرد و هه‌موو لایه‌نه‌كانی تریش په‌سندیان كرد ئه‌گه‌رچی 
داموده‌زگای حكوومه‌ت ره‌تیانكرده‌وه‌و سه‌ره‌تا چه‌ندان جار زه‌بر و زه‌نگیان 

شه‌قڵاوه‌  خه‌ڵكی  زۆرینه‌ی  ئیراده‌ی  له‌به‌رده‌م  دواجار  به‌ڵام  به‌كارهێنا 
ناچاربوون خۆیان كڕ بكه‌ن. ئاغاكانیش به‌ ناچاری بۆ دیوه‌خانه‌كانیان ته‌نیا 
وه‌ك ته‌ماشاكار مانه‌وه‌. رێوڕه‌سمه‌كه‌ وادانرا كه‌ چه‌ند ئۆتۆمبێلێك دوای 
په‌سته‌كه‌ی تۆماس كه‌ هه‌ڵگری ته‌رمه‌كه‌ بوو به‌ په‌ڕۆی ره‌ش داپۆشرێن. 
دوای په‌سته‌كه‌ی تۆماس كه‌ هێمای كریستیانه‌كانی شه‌قڵاوه‌ بوو و هه‌موو 
وه‌ك  هه‌مووان  بۆ  و  ببوون  په‌سته‌كه‌ی  سواری  ئایینییه‌كانیش  پێكهاته‌ 
یه‌ك بوو. دوای په‌سته‌كه‌ی تۆماسیش ئۆتۆمبێلی میری هه‌ژاران بوو كه‌ 
هه‌ردوو مامۆستای هه‌ڵگرتبوو،مه‌لا ته‌قییه‌دین و مه‌لا ته‌های مامه‌جه‌لكه‌یی. 
دوای ئه‌ویش ئۆتۆمبێلی قه‌شه‌ جوبرائیل شێربوو كه‌ ئه‌ویش هێمای ئایینی 
كرستیانه‌كانی شه‌قڵاوه‌ و لێبوورده‌یی ئایینی مه‌سیحی بوو له‌و شاره‌. دوای 
ئه‌ویش ئۆتۆمبێلی سیمۆن و كریكۆر و ئاگوب و مسته‌قوت بوو كه‌ هه‌موو 
پێكه‌وه‌ سواری ئۆتۆمبێلی كریكۆر بوون. مسته‌قوت ناوی بنچینه‌یی خۆی 
به‌له‌دروز بوو ئه‌وانه‌ هه‌موویان له‌ قه‌تلوعامی ئه‌رمه‌نه‌كان به‌ده‌ست ده‌وڵه‌تی 
گیرسابوونه‌وه‌،  شه‌قڵاوه‌  له‌  و  هه‌ڵاتبوون  شه‌ڕ  كاره‌ساتی  له‌  عوسمانی 
كریكۆر و سیمۆن یه‌كه‌م كه‌س بوون له‌ شه‌قڵاوه‌ دوو چێشتخانه‌ی گه‌وره‌یان 
كرده‌وه‌و دوو گه‌ڕه‌كی شه‌قڵاوه‌یان ئاوه‌دانكرده‌وه‌و تائێستاشی له‌گه‌ڵدابێت 
ئه‌و دوو گه‌ڕه‌كه‌ هه‌ر به‌ناوی ئه‌وانه‌وه‌یه‌ كه‌ پێیانده‌ڵێن گه‌ڕه‌كی كریكۆر 
و گه‌ڕه‌كی سیمۆن. ئینجا ماشێنی ناجی شاووڵ كه‌ سه‌رۆك و لێپرسراوی 
جووله‌كه‌كانی شاری هه‌ولێر بوو له‌گه‌ڵ ئه‌ویشدا )یۆنا حه‌بیب(ی موختاری 
دوای  هێنابوو.  خۆیدا  له‌گه‌ڵ  هه‌ولێری  جووله‌كه‌كانی  ته‌عجیلی  گه‌ڕه‌كی 
ئه‌ویش ماشێنی نوریئیل یه‌هوودی سه‌رۆكی تایفه‌ی یه‌هوودی له‌ هه‌ولێر بوو 
كه‌ له‌گه‌ڵ ئه‌ودا دانیال قه‌سابی هونه‌رمه‌ند و پنحاس ئه‌فه‌ندی و مامۆستا 

ناجی ره‌حیم هاتبوون كه‌ ئه‌وانیش جووله‌كه‌ی هه‌ولێر بوون.
ئینجا ماشێنی )مالم(ی شه‌قڵاوه‌ كه‌ من و باوكم له‌گه‌ڵ ئه‌و سواربووین. 
مۆسیقای  تیپی  كه‌  بوو  فۆرتۆ  عه‌وڵا  فۆرده‌كه‌ی  پیكابی  ئه‌وانیش  دوای 
)زه‌كی بارۆخ(ی هه‌ڵگرتبوو ئه‌و پیاوه‌ مامۆستای مۆسیقا بوو له‌ شه‌قڵاوه‌ 

و جووله‌كه‌یه‌كی كوردپه‌روه‌ر بوو، هه‌میشه‌ منداڵانی فێری سروود و گۆرانی 
كوردی ده‌كرد. له‌گه‌ڵ ئه‌ویشدا حه‌مید قه‌سابی هونه‌رمه‌ندی كه‌مانچه‌ژه‌ن 
هاتبوو كه‌ هه‌رچه‌نده‌ ئه‌و موسڵمان بوو، به‌ڵام له‌گه‌ڵ زه‌كی بارۆخ له‌ زۆر 
كچكه‌ی  مه‌لا  پیكابه‌دا  ئه‌م  له‌ناو  هه‌ر  بوون.  پێكه‌وه‌  نیشتیمانیدا  بۆنه‌ی 
شاعیر به‌گه‌ڵیان كه‌وت، ئه‌و پیاوه‌ یه‌كه‌م به‌شداری كۆماری مه‌هاباد بوو 
له‌ شه‌قڵاوه‌ كه‌ به‌شداری كۆماری كردو دوای ئه‌وانیش پێنج كه‌سیتر له‌ 
له‌ناو  هه‌ر  كرد.  كوردستان  ساواكه‌ی  كۆماره‌  به‌  په‌یوه‌ندییان  شه‌قڵاوه‌ 
پیاوه‌  ئه‌و  هه‌ڵگرتبوو.  حه‌یرانبێژییان  سۆمه‌ی(  )ره‌به‌نی  پیكابه‌دا  ئه‌م 
خۆی  ئه‌گه‌رچی  په‌یدابوو،  میللی  حه‌یرانبێژێكی  وه‌ك  ئاغا  كاوێس  دوای 
كریستیان بوو، به‌ڵام جێی كاوێس ئاغای چۆل نه‌كردبوو. دوای كاروانی 
ئۆتۆمبێله‌كانیش حه‌مه‌دكه‌ی كه‌نناس كه‌ یه‌كه‌م شیوعی بوو له‌ شه‌قڵاوه‌ 
حیزبه‌كه‌ی  توانای  به‌  و  رۆشنبیر  كادیرێكی  بۆ  وه‌فایه‌ك  و  سۆز  وه‌ك 
خوێندنه‌وه‌و  فێری  به‌رده‌وام  مامم  خۆشده‌ویست  زۆریشی  بوو  مامم  كه‌ 
نووسینی ده‌كرد. ئه‌ویش خۆی و عه‌ره‌بانه‌ی كه‌نناسییه‌كه‌ی و گه‌سكه‌كه‌ی 
له‌  ره‌شیشی  په‌ڕۆكێكی  و  دابوو  یاخه‌ی خۆی  له‌  په‌ڕۆكێكی سووری  كه‌ 
سه‌ری گه‌سكه‌كه‌ی ئاڵاندبوو. ئه‌و دوا كاروان بوو دوای ئه‌میش خه‌ڵكیتر 
به‌ رێپێوان به‌دوای قافڵه‌ی ئۆتۆمبێله‌كان ده‌ڕۆیشتن و هه‌ر كه‌سه‌ هوتافی 
با..  بژی..  به‌رده‌وام  بوو  بێلایه‌نیش  ئه‌وه‌ی  ده‌گوته‌وه‌  خۆی  حیزبه‌كه‌ی 
ئازادی میلله‌تیان  بڕووخێ سیسته‌می مه‌له‌كی و داوای یه‌كسانی و مافی 
له‌  مامم  ئاماده‌كراوی  گۆڕی  گه‌یشتنه‌  هه‌موو  خه‌ڵكه‌كه‌  كه‌  ده‌كرد. 
فڕۆكه‌یه‌ك  به‌  ئاسمانه‌وه‌  له‌  ئه‌گه‌ر  شه‌قڵاوه‌،  جووله‌كه‌كانی  قه‌برستانی 
سه‌یرت بكردایه‌ واتده‌زانی خوای گه‌وره‌ خه‌ڵكی ئه‌م شاره‌ی هه‌موو به‌ یه‌ك 
پارچه‌ و یه‌ك ره‌نگ و یه‌ك نه‌ته‌وه‌و یه‌ك ئایین دروستكردووه‌. ئه‌وه‌ی له‌ناو 
حه‌مه‌دكه‌ی  یاخه‌ی  په‌ڕۆكی سووری  جیاده‌كرایه‌وه‌  خه‌ڵكه‌كه‌  حه‌شامه‌تی 
كه‌نناس و قامچییه‌ ره‌شه‌كه‌ی عه‌لی قامچی ره‌ش بوو كه‌ له‌پێش مه‌خفه‌ر 
له‌به‌رده‌م  به‌ربه‌ست  یانببێته‌  بكات،  هیچ  بتوانێ  ئه‌وه‌ی  بێ  ده‌یله‌رانده‌وه‌ 

حه‌شامه‌تی خه‌ڵكه‌كه‌. ناشتنه‌كه‌ ته‌واو بوو، قه‌بره‌كه‌یان په‌ستایه‌وه‌. چه‌ند 
كه‌رپووچێكیان له‌ شێوه‌ی ئه‌ستێره‌یه‌ك دروستكرد كه‌ له‌سه‌ر قه‌بره‌كانی 
له‌  ره‌ش  قامچی  عه‌لی  ده‌نه‌خشێنرا،  جووله‌كه‌یه‌ك  هێمای  وه‌ك  ئێمه‌ 
ده‌نگی  گیڤه‌ی  ده‌برد  ده‌هێناو  هه‌وادا  له‌  ره‌شه‌كه‌ی  قامچییه‌  خه‌فه‌تان 
قامچییه‌كه‌ له‌ ئه‌وانه‌ی له‌ دواوه‌ بوون ده‌بیسترا، چونكه‌ مه‌خفه‌ری پۆلیس و 
به‌ڕێوه‌به‌رایه‌تی ناحیه‌ له‌ قه‌برستانی ئێمه‌ دوور نه‌بوو. ئه‌م قامچییه‌ ره‌شه‌ 
شه‌قڵاوه‌.  پێكهاته‌كانی  هه‌موو  بۆ  بوو  چه‌وساندنه‌وه‌  و  زۆرداری  هێمای 
ئه‌وه‌ی ئه‌و عه‌قڵی نه‌گرتبایه‌ ده‌یدایه‌ به‌ر قامچییان ته‌نانه‌ت مامیشم كه‌ 
كه‌وتبوو.  پیاوه‌  ئه‌و  قامچی  به‌ر  جار  سه‌دان  بوو  زوڵم  ده‌ستی  قوربانی 
ئه‌ویش زۆرداربوو و خۆی به‌ دوژمنی سه‌رسه‌ختی شیوعی و پارتییه‌كان 
پشتیوانیان  خۆیان  به‌رژه‌وه‌ندی  بۆ  به‌گزاده‌كان  و  ئاغا  كه‌چی  ناسرابوو. 
لێده‌كرد و به‌رده‌وام دیاری و پاره‌یان ده‌دایێ. ئه‌گه‌رچی ئه‌و خه‌ڵكه‌ له‌ دین 
و بیروباوه‌ڕ جیاواز بوون و وا به‌دیده‌كرا هه‌موو یه‌ك پارچه‌ بن به‌رانبه‌ر 
زوڵم و زۆرداری كه‌ هه‌موویان ئامانجێكی هاوبه‌ش كۆی كردبوونه‌وه‌، ئه‌ویش 
پیاوێكی تێكۆشه‌رو رۆشنبیری ئه‌و شاره‌ كه‌ مامم بوو. ئه‌و خه‌ڵكه‌ هه‌موو 
په‌رۆشی كوشتنه‌ غه‌درلێكراوه‌كه‌ی مامم بوون. ئه‌و خه‌ڵكه‌ هه‌موو ئه‌وجاره‌ 
یه‌ك ئامانج كۆی كردنه‌وه‌ كه‌ ئیدانه‌ی ئه‌و تاوانه‌ قێزه‌وه‌نه‌ی جووله‌كه‌یه‌كی 
شاره‌و  ئه‌م  خزمه‌تكاری  و  شاره‌  ئه‌م  زه‌ڕی  بێ  و  سپی  پێ  و  ده‌ست 
شیوعی و مامۆستایه‌كی په‌رۆشی فێركردن و به‌ ئاگاهێنانه‌وه‌ی شاره‌كه‌ی 
بوو. بۆیه‌ به‌ جیاوازی سیاسی هه‌موولایه‌ك خۆشیانده‌ویست. به‌جیاوازی 
ئایینی هه‌موو ئاینزاكان خۆشیانده‌ویست ته‌نیا ئه‌وه‌ی رقی لێی بوو ئاغا 
و به‌گزاده‌و پیاوانی میری و پیاوانی ئاغا و به‌گزاده‌و عه‌لی قامچی ره‌شی 

سته‌مكار بوو.
په‌رۆشی  به‌  كێ  خه‌ڵكه‌دا  ئه‌م  ئاپۆڕای  له‌ناو  ده‌مانزانی  خۆمان  ئێمه‌ 
ئێمه‌یه‌. كێ په‌رۆشی یه‌كڕیزی و ته‌بایی و پێكه‌وه‌ ژیانه‌. كێ جیاوازییه‌كان 
ئێمه‌  ئایینی  پیاوانی  و  مالم  و  ناشترا  ته‌رمه‌كه‌  ئه‌وه‌ی  دوای  ده‌پارێزێ. 

ته‌راتیلی ناشتنیان وت. ئینجا تیپی مۆسیقای زه‌كی بارۆخ و حه‌مید قه‌ساب 
به‌ هاوكاری ره‌به‌نی سۆمه‌ی و مه‌لا گچكه‌ و محه‌مه‌د مه‌لوود مه‌م و به‌گۆكه‌ 
فه‌ندی و قادری گۆزێ و حاجی هه‌مینێ و میری هه‌ژاران و ساڵحی قادری 
وه‌سمانی و برایمی كه‌چه‌لێفێ و حه‌سه‌ن ناسر و ره‌شیدی ساڵح ملخواری 
و ره‌سووڵ وسوانی و مه‌حموودی مه‌لا سه‌عیدی و عه‌بۆی حه‌لڵاق و چه‌ند 
سروودی  كه‌  ره‌قیب  ئه‌ی  مۆسیقای  و  كۆرس  به‌  بوون  تریش  كه‌سێكی 
نیشتمانی كۆماری مه‌هاباد و سروودی نیشتمانی كورده‌ مۆسیقایان لێداو 
سرووده‌كه‌ هه‌موو ئاماده‌بووان گه‌وره‌ و بچووك و ژنه‌كانیش كه‌ له‌ دووری 
حه‌شامه‌ته‌كه‌ ئاپۆره‌یان كردبوو و به‌ جیاوازی ئایینی و نه‌ته‌وه‌یی هه‌موو 
تێكڕا ترسێكیان ده‌خسته‌ نێو ده‌روونی ئاغا و به‌گزاده‌و پیاوانی میری و 
سرووده‌  ئه‌و  پێچه‌وانه‌ی  به‌  به‌رده‌وام  كه‌  ره‌ش  قامچی  عه‌لی  به‌تایبه‌تی 
وه‌ك ره‌تكردنه‌وه‌یه‌ك قامچییه‌كه‌ی له‌ هه‌وادا گڤه‌ پێده‌كرد و خه‌ڵكه‌كه‌ش 
ئاواز و ده‌نگه‌كه‌  تا  به‌رزده‌كرده‌وه‌  زیاتر ده‌نگی خۆیان  به‌ قێز و رقه‌وه‌ 
له‌لای ئه‌و كه‌سانه‌ی چووبوونه‌ سه‌ر چیای سه‌فین ده‌بیسترا و له‌ هه‌موو 
ماڵێكی شه‌قڵاوه‌ ده‌بیسترا و له‌ گونده‌كانی ده‌وروپشتی شه‌قڵاوه‌ش ده‌نگی 

ده‌دایه‌وه‌.
ئه‌وه‌ی كه‌ چاوه‌ڕوان نه‌ده‌كرا ئه‌وه‌بوو له‌كاتی ده‌ستپێكردنی مارشه‌كه‌ دوو 
نه‌ده‌كرد  كه‌سه‌ی  دوو  ئه‌و  چاوه‌ڕوانی  كه‌س  كۆرسه‌كه،‌  ناو  هاتنه‌  كه‌س 
ئه‌وانیش )مام هێمن(ی شاعیر و )زه‌بیحی( نووسه‌ر بوون كه‌ هه‌ردووكیان 
دوو كوردی دڵسۆزی خه‌ڵكی مه‌هاباد بوون و دوای كه‌وتنی كۆماری مه‌هاباد 
له‌گه‌ڵ مه‌لا گچكه‌ و محه‌مه‌د ساڵح كامه‌لاو قادر سه‌لیم و عه‌بدوڵڵا ئۆمه‌ر 
و حاجی خدر سه‌عید كامه‌لا كه‌ به‌ )حاجی هه‌مینێ( ناسرابوو ئه‌وانه‌ له‌ 
دوای كه‌وتنی كۆمار گه‌ڕابوونه‌وه‌ شه‌قڵاوه‌و )هێمن( و )زه‌بیحی(یش له‌گه‌ڵ 
له‌كاتی  به‌ڵام  بوون.  ماڵی میری هه‌ژاران  له‌  نهێنی  به‌  و  هاتبوون  ئه‌وان 
بیستنی مارشی ئه‌ی ره‌قیب خۆیان پێڕانه‌گیرا و ماڵی میری هه‌ژارانیش 
گه‌یانده‌  خۆیان  و  هاتن  به‌خشكه‌  و  بوو  نزیك  جووله‌كان  گۆڕستانی  له‌ 

ناو ئاپۆڕای خه‌ڵكه‌كه‌ و دڕیان به‌ قه‌ڵه‌باڵغییه‌كه‌دا تا گه‌یشتنه‌ لای تیپی 
ره‌شیان  په‌رۆكی  كه‌سه‌  دوو  ئه‌و  وه‌ستان.  كۆرسه‌كه‌  له‌گه‌ڵ  مۆسیقاو 
له‌  و  قازی محه‌مه‌دیان هه‌ڵگرتبوو  وێنه‌ی  هه‌ردووكیان  به‌ڵام  نه‌به‌ستبوو، 
یاخه‌ی خۆیان دابوو. كه‌ له‌ سرووده‌كه‌ گه‌یشتنه‌ )كه‌س نه‌ڵێ كورد مردووه‌ 
كورد زیندووه‌.( هه‌موو ئاماده‌بووانی ئه‌و ناوه‌ ئاماژه‌یان بۆ وێنه‌ی قازی 
به‌  كوردێك  هه‌موو  دڵی  له‌  پیاوه‌  ئه‌و  كه‌  ئاماژه‌یه‌ك  وه‌ك  كرد  محه‌مه‌د 
زیندوویی ده‌مێنێته‌وه‌. ئیتر تا مارشه‌كه‌ش ته‌واو بوو ئه‌وان و كۆرسه‌كه‌ و 
كه‌سانی نزیك له‌ كۆرسه‌كه‌ به‌ خوڕ فرمێسكیان له‌چاو ده‌باری خه‌ڵكه‌كه‌ش 
نیشتیمانپه‌روه‌ره‌كه‌ و په‌رۆشانی مامم فرمێسكه‌كانمان  به‌تایبه‌تی خه‌ڵكه‌ 
بوو به‌ دوو فرمێسك یه‌كێكیان بۆ تاكه‌ كۆماری كوژراوی كورد و ئه‌وه‌ی 
تریشیان بۆ قوربانی زوڵم و زۆرداری و سته‌می رژێم و ئاغا و ده‌سه‌ڵاتی 
له‌  به‌ كه‌یفی خۆیان  به‌گزاده‌كان و  ئاغا و  مه‌له‌كی كه‌ كه‌وتبووه‌ ده‌ست 
پێناوی مانه‌وه‌ی خۆیاندا خه‌ڵكیان ده‌كوشت و ده‌گرت و ده‌ربه‌ده‌ر ده‌كرد و 
له‌سه‌ر ماڵ و موڵكی خۆی به‌ده‌ریان ده‌ناو ده‌ستیان به‌سه‌ر سامان و موڵكی 
خه‌ڵك داده‌گرت و هه‌ر زه‌وی و زارێكی باش هه‌بوو، یان به‌ زۆر به‌ نرخێكی 
هه‌رزان له‌گه‌ڵ خاوه‌نه‌كه‌ی ده‌بوونه‌ شریك و زوو له‌ تاپۆ به‌ناوی خۆیان 
ده‌ردێنان.  ده‌ستیان  له‌به‌ر  هه‌رزان  نرخێكی  به‌  یانیش  ده‌كرد.  تۆماریان 
یانیش به‌گرتنیان ده‌داو كابرا خۆی و خێزانی و بنه‌ماڵه‌كه‌ی به‌ره‌و شار 
و گوندان ده‌ربه‌ده‌ر ده‌بوون و ده‌ستیان به‌سه‌ر ماڵ و موڵكیان داده‌گرت. 
قوربانی ئه‌مجاره‌ش كه‌ خه‌ڵكه‌كه‌ بۆی ده‌گریان مامم بوو، راستییه‌كه‌شی 
به‌ڵام  بوون،  په‌رۆش  به‌  مامم  بۆ  به‌ڕاستیش  خه‌ڵكه‌كه‌  زۆربه‌ی  ئه‌وه‌بوو 

ئه‌وانه‌ له‌ ژێره‌وه‌ بۆ چاره‌نووسی ره‌ش و نادیاری خۆشیان ده‌گریان.
ئه‌مڕۆژه‌ رێكه‌وت بوو له‌گه‌ڵ رۆژی نه‌ورۆز كه‌ خه‌ڵكی كوردستان به‌ هه‌موو 
پێكهاته‌كانییه‌وه‌ له‌م رۆژه‌دا وه‌ك هێمای سه‌ركه‌وتن به‌سه‌ر زوڵم و زۆرداری 
وه‌ك  ده‌كرده‌وه‌  سه‌ركه‌وتنی  ئاگری  به‌هار  رۆژی  یه‌كه‌م  هاتنی  وه‌ك  و 
زوڵم  به‌سه‌ر  بوو  ئاسنگه‌ر  كاوه‌ی  سه‌ركه‌وتنی  ده‌كه‌ن  باس  ئه‌فسانه‌كان 

ده‌بووایه‌  بوو  شان  له‌سه‌ر  ماری  دوو  كه‌  خوێنمژ  زووحاكی  سته‌می  و 
هه‌موو رۆژێ دوو گه‌نج سه‌رببڕن و مێشكه‌كانیان ده‌رخواردی دوو ماره‌كه‌ی 
لێكه‌وته‌وه‌و  خه‌ڵكی  زۆری  ناڕه‌زایی  ئه‌مه‌ش  بده‌ن.  زووحاك  سه‌رشانی 
ئاسنگه‌ر  كاوه‌ی  كه‌  بووه‌  به‌هار  سه‌ره‌تای  ئه‌مڕۆژه‌  وه‌ك  كه‌  رۆژێكیان 
و  ده‌كه‌وێ  رووته‌كه‌  و  ره‌ش  خه‌ڵكه‌  به‌پێش  ئاسنگه‌ری  كوتكی  و  خۆی 
شۆڕشه‌كه‌ی سه‌رده‌گرێ و زووحاك له‌ناو ده‌بات، ده‌ڵێن ئه‌وكاته‌ خه‌ڵكی 
له‌سه‌ر چیاكان ئاگریان كردۆته‌وه‌، ئه‌مه‌ش وه‌ك هێمایه‌ك بووه‌ بۆ خه‌ڵكی 
هه‌موو ناوچه‌كانی ده‌وروبه‌ر كه‌ شایی سه‌ركه‌وتن بكه‌ن و شۆڕشه‌كه‌ی كاوه‌ 
سه‌ركه‌وتنی به‌ده‌ستهێناوه‌. بۆیه‌ له‌م رۆژه‌دا زۆربه‌ی میلله‌تانی رۆژهه‌ڵاتی 
رۆژی سه‌ركه‌وتن  و  به‌هار  رۆژی  یه‌كه‌م  به‌  رۆژه‌  ئه‌م  ئاسیا  و  ناوه‌ڕاست 
به‌سه‌ر زوڵم سته‌م داده‌نێن و شایی و ئاهه‌نگ ده‌گێڕن له‌سه‌ر چیاو شوێنه‌ 
به‌رزه‌كاندا به‌ رێوڕه‌سمی میللی ئاگر ده‌كه‌نه‌وه‌و ئه‌م یاده‌ پیرۆز ده‌كه‌ن. 
شارێكیتری  چه‌ند  و  ته‌لئه‌بیب  و  قودس  له‌  ئێمه‌  له‌گه‌ڵدابێت  ئێستاشی 
شایی  و  ئاهه‌نگ  ده‌كه‌ینه‌وه‌و  ئاگر  ده‌كه‌ینه‌وه‌و  نه‌ورۆز  یادی  ئیسرائیل 
ده‌گێڕین و به‌ جلی كوردی خۆمان ده‌ڕازێنینه‌وه‌و به‌ زمانی كوردیش ئاهه‌نگ 
ده‌گێڕین. ئه‌و رۆژه‌ی رێوڕه‌سمه‌كه‌ی ناشتنی ته‌رمی مامم رێكه‌وتی نه‌ورۆز 
بوو. بۆیه‌ ئه‌مڕۆژه‌ وه‌ك خۆپیشاندانێكی سه‌رتاسه‌ری له‌ شه‌قڵاوه‌ ره‌نگی 
له‌ گه‌نجانی  ره‌قیب هه‌ندێك  ئه‌ی  له‌گه‌ڵ چڕینی مارشی  هاوكات  دایه‌وه‌. 
خوێن گه‌رمی ئه‌م شاره‌ خۆیان گه‌یانده‌ سه‌ر چیای سه‌فین و چیای سۆرك 
به‌ چیلكه‌دار ئاگریان كرده‌وه‌و گڕی ئاگر له‌ هه‌موولایه‌كی ده‌وروپشتی ئه‌م 
دوو چیایه‌ به‌دیده‌كرا. له‌ملاوه‌‌ش ناو شار به‌رگی ماته‌می پۆشیبوو. هه‌موو 
خه‌ڵكه‌كه‌ ئه‌وانه‌ی نه‌هاتبوونه‌ سه‌ر قه‌بران له‌سه‌ر بانه‌كانیاندا وه‌ستابوون 
و ته‌ماشای گڕی ئاگری سه‌ر هه‌ردوو چیای سه‌فین و سۆركیان ده‌كرد و 
گوێی خۆشیان بۆ سروود و مۆسیقای هونه‌رمه‌ندان قوڵاغ كردبوو كه‌ له‌ 
رێوڕه‌سمی ناشتنی مامم به‌ڕێوه‌ده‌چوو.ته‌نیا ئه‌و كه‌سانه‌ نه‌بێ كه‌ پیاوی 
میری بوون، له‌گه‌ڵ ئاغا و به‌گزاده‌ و پیاوه‌كانیان و ده‌ست و پێوه‌ند و 



74

به‌كرێگیراوانیان ئه‌وانه‌ له‌ چاوه‌ڕوانییه‌كی كوشنده‌دا كاته‌كانیان به‌ڕێده‌كرد 
و له‌ ناخه‌وه‌ ژانی راپه‌ڕینی میلله‌ت گرتبوونی و له‌ ناوه‌وه‌ ده‌كوڵان،به‌ڵام 
نه‌یانده‌توانی ببن به‌ به‌ربه‌ست له‌ به‌رده‌م ئه‌و هه‌موو خه‌ڵكه‌. ئه‌و خه‌ڵكه‌یتر 
سه‌ربان  له‌  ماڵ  ماڵ  هه‌موو  نه‌بوون  رێوڕه‌سمه‌كه‌  به‌شداری  ئه‌وانه‌ی 
ته‌ماشای گڕی ئاگر و گوێیان له‌ سروود و مۆسیقا راگرتبوو و چاوه‌ڕوانی 
گۆڕانكارییه‌كانیان ده‌كرد. كیژو ژنانی ئێمه‌ش كه‌ له‌ هه‌موو پێكهاته‌كانیتر 
زیاتر غه‌مبار بوون هه‌مووان ئه‌وانه‌ی له‌ژێر هه‌ژموونی هه‌ردوو ئاغا بوون. 
له‌ مه‌راسیمی ناشتنه‌كه‌ی مامیشم پیاوان و نێرینه‌ی ژێر هه‌ژموونی هه‌ردوو 
ئاغا تێكڕا له‌ مه‌راسیمه‌كه‌ ئاماده‌بوون و سه‌رتاپا جلی ره‌شمان پۆشیبوو. 
له‌  جوو  خدرۆكه‌  خمخانه‌كه‌ی  چووبوونه‌  به‌یانییه‌وه‌  له‌  هه‌ر  ژنانیشمان 
گه‌ڕه‌كی كانی خۆمانێ كه‌ له‌م شاره‌دا به‌ناوبانگ بوو، ته‌نانه‌ت له‌ شارۆچكه‌ 
و گونده‌كانی ده‌وروبه‌ریشی ژنان ده‌هاتن جلی خۆیان له‌ خم ده‌نا هه‌ربۆیه‌ش 
ئه‌و گه‌ڕه‌كه‌ی ئه‌وێ ناوی لێنرا كانی خومان، چونكه‌ خمخانه‌كه‌ كه‌وتبووه‌ 
سه‌ر كانییه‌ك كه‌ خدرۆكه‌ خۆی و كوڕه‌كانی ئه‌م خمخانه‌یان به‌ڕێوه‌ده‌برد. 

بۆیاغی خمه‌كه‌شیان به‌ ته‌نه‌كه‌ له‌ تاران و به‌غدا بۆ ده‌هات.
خۆیانه‌وه‌  جلی  به‌  جوو  ئێمه‌ی  عازه‌بی  كچانی  و  ژن  هه‌موو  رۆژه‌  ئه‌و 
خمخانه‌كه‌  له‌  گه‌وره‌  كۆستێكی  نیشاندانی  وه‌ك  هه‌موو  چووبوون، 
كه‌لانگوچكی كراسه‌كانیان له‌ خمی ره‌ش نابوو. ئینجا به‌ رێپێوان هه‌موویان 
سینگی  بێده‌نگی  به‌  و  سه‌ریان  سه‌ر  خستبووه‌  ده‌ستیان  كه‌لانگوچكی 
خۆیان ده‌كوتی. به‌ره‌و گۆڕستان هاتن تا دوای مه‌راسیمی پیاوان ئه‌وانیش 
تێپه‌ڕی.  ناوه‌نجی  ئاوی  له‌  ژنان  رێپێوانی  بده‌ن.  نیشان  خۆیان  ماته‌می 
له‌ولاوه‌ ژنانی كریستیانیش له‌ گه‌ڕه‌كی بێترمه‌وه‌ به‌ڕێكه‌وتبوون ئه‌وانیش 
به‌ جلی ره‌شه‌وه‌ له‌وێ گه‌یشتنه‌وه‌ یه‌كتر. ماڵه‌ موسڵمانه‌كانی ناو باخچه‌ 
و ئه‌وانه‌ی له‌ گوندی بوون )ئه‌و شوێنه‌ی مزگه‌وتی گه‌وره‌ی لێیه‌ خه‌ڵكی 
شه‌قڵاوه‌ پێیانده‌گوت گوند( ئه‌وانیش له‌ دوولاوه‌ تێكه‌ڵ رێپێوانه‌كه‌ بوون. 
ئه‌وان په‌ڕۆی ره‌شیان هه‌ڵگرتبوو. تێكڕا ئاپۆڕاكه‌ بوونه‌ به‌شێك له‌ ژنانی 

ناڕازی شه‌قڵاوه‌ هه‌م وه‌ك نیشاندانی خه‌می ماته‌می مامم و هه‌میش وه‌ك 
ده‌ربڕینی ناڕه‌زایی دژی سیسته‌می حوكمڕانی و حوكمی مه‌له‌كی عێراقی 
كه‌ له‌و ده‌مه‌ و له‌م ساڵه‌دا له‌ شاره‌كانی عێراق ئه‌و ساڵه‌ كه‌ ساڵی 1948 
بوو  راپه‌ڕین  به‌غدا  له‌  به‌تایبه‌تیش  و  عێراق  شاره‌كانی  هه‌موو  له‌  بوو 
پێیانده‌گوت راپه‌ڕینی )وثبة‌ كانون( كه‌ دژی رێككه‌وتنی پۆرتسمۆس بوو 
دووه‌م  فه‌یسه‌ڵی  مه‌لیك  كاته‌ سه‌رده‌می  ئه‌و  مۆركرابوو   1930 كه‌ ساڵی 
بوو و وه‌سی له‌جێی ئه‌و حوكمی ده‌كرد و ساڵح جه‌بر سه‌رۆك وه‌زیرانی 
عێراق بوو. خه‌ڵكه‌كه‌ ده‌یانه‌ویست ئه‌م په‌یماننامه‌یه‌ هه‌ڵبوه‌شێته‌وه‌و نوێ 
نه‌كرێته‌وه‌ و عێراق له‌ژێر ئینتدابی به‌ریتانی بێته‌ده‌ره‌وه‌. ئه‌و كاریگه‌رییه‌ 
به‌ر شاری شه‌قڵاوه‌ش كه‌وت. ئه‌وه‌بوو له‌ رێوڕه‌سمی ناشتنی مامم كه‌ كه‌وته‌ 
هه‌ستی  زیندووكردنه‌وه‌ی  و  نیشاندان  وه‌ك  هه‌م  خه‌ڵكه‌كه‌  نه‌ورۆز  رۆژی 
نه‌ته‌وه‌ییان ئاگریان كرده‌وه‌ و یادی نه‌ورۆزیان پیرۆز كرد، هه‌میش وه‌ك 
نیشاندانی ناڕه‌زایی دژی زوڵم لێكراوی مامم و وه‌ك شیوعییه‌كی كوردپه‌روه‌ر 
ئه‌وه‌  راپه‌ڕین.  ئه‌م شاره‌  داموده‌زگاكانی  یه‌هوودییه‌كی چه‌وساوه‌ دژی  و 
و  پۆلیسه‌كان  و  ره‌ش  قامچی  وه‌ك  حوكمڕانی  داروده‌سته‌ی  میری  بوو 
له‌  توانیان  ته‌نیا  به‌گزاده‌كان  و  ئاغا  پیاوانیان  و  حكوومه‌ت  ئه‌فسه‌رانی 
نه‌ته‌وه‌و  هه‌موو  له‌  كه‌  بكه‌ن  خه‌ڵكه‌كه‌  خۆپیشاندانی  ته‌ماشای  دووره‌وه‌ 
ئایین و چینه‌ جیاجیاكان و حیزبه‌كانی شیوعی و پارتی و ماركسییه‌كان 
داوای  بێ جیاوازی  گرووپێكی سیاسی  و  هێز  هه‌موو  و  كوردپه‌روه‌ران  و 
ئازادی و عه‌داله‌تی كۆمه‌ڵایه‌تی و گۆڕینی سیسته‌می حوكمڕانی و نه‌مانی 
ژنان  سه‌رقافڵه‌ی  ژنانه‌ی  ئه‌و  ده‌كرد.  چه‌وسێنه‌ره‌كانیان  به‌گزاده‌  و  ئاغا 
سامیه‌  له‌:  بوون  بریتی  جووله‌كه‌كان  و  كریستیان  و  موسڵمان  له‌  بوون 
شاكر چاوشلی وه‌ك ئافره‌تێكی گه‌نجی خوێنگه‌رمی شیوعی و زه‌خۆك و 
فاته‌هه‌ڵۆ و خه‌جیج خان و مریه‌م باسه‌ و فاتیمه‌ به‌یتار و عه‌یشه‌ بسك زێڕ 
و حانێی مه‌نسووری و پلكه‌ فاتمی خێزانی حاجی ساڵح ملخواری و خێزانی 
قه‌شه‌ جوبرائیل شێری و خێزانی مالمی و فایزه‌ كۆر و حه‌یاتی سیسته‌ر و 

سه‌بریه‌ی سیسته‌ر و خه‌جیجی مه‌حموودی پیره‌ژنێ و خاتوون ئاقووبانی 
و مامۆژنم و دایكم و خوشكم و هی تریش كه‌ زۆریان خێزانی شیوعی و 
ماركسی و پارتییه‌كانیش ئاماده‌بوون، هه‌روه‌ها خۆخێ خێزانی بنیامینی 
موختاری جووه‌كانی شه‌قڵاوه‌ و هی تریش كه‌ پێویست ناكات یه‌كه‌ یه‌كه‌ 

ناوی هه‌موویان بێنین.
له‌  ته‌نانه‌ت  له‌ شه‌قڵاوه‌،  به‌رچاو  و  دیار  رۆژێكی  به‌  بوو  رۆژه‌  ئه‌و  ئیتر 
شارو شارۆچكه‌كانی كوردستانیش ئه‌م رووداو و رێوڕه‌سم و خۆپیشاندانه‌ی 
خه‌ڵك ده‌نگی دایه‌وه‌. ئیتر ده‌سه‌ڵاتیش ئاغاكانی لۆمه‌ كرد و زیاتر كه‌وتنه‌ 
وێزه‌ی خه‌ڵكه‌وه‌ و ده‌یانویست زیاتر ترس و تۆق بخه‌نه‌ دڵی خه‌ڵك و زیاتر 
بارودۆخه‌كه‌ له‌ به‌رژه‌وه‌ندی خۆیان كۆنتڕۆڵ بكه‌ن. ئه‌وه‌ بوو به‌ڕێوه‌به‌ری 
ناحیه‌ و به‌ڕێوه‌به‌ری پۆلیس و هه‌موو كاربه‌ده‌ستانی باڵا و عه‌لی قامچی 
ره‌شیش به‌ تۆمه‌تی كه‌مته‌رخه‌می له‌ به‌رانبه‌ر خه‌ڵكی راپه‌ڕیو، گوێزرانه‌وه‌ 
شوێنی جیاجیا، ئه‌وه‌نده‌ ده‌زانم عه‌لی قامچی ره‌ش بۆ سلێمانی گوێزراوه‌.
خه‌ڵكه‌كه‌ به‌ سه‌ربه‌رزی ماممیان بۆ رێی هه‌ق به‌ڕێكرد و له‌ مه‌راسیمێكی 
و  شارۆچكه‌  شارو  شه‌قڵاوه‌و  نیشانی  ئێمه‌یان  مه‌زلوومیه‌تی  شكۆداردا 
ده‌نگی  كوردستانیش  شاره‌كانیتری  هه‌موو  له‌  و  ده‌وروبه‌ریدا  گونده‌كانی 
دایه‌وه‌. ئه‌مه‌ش بوو به‌ شكستێكی سیاسی و جه‌ماوه‌ری بۆ ده‌سه‌ڵاتی مه‌له‌كی 
بۆیه‌ هه‌ر به‌ گواستنه‌وه‌ی كارمه‌ندانی پۆلیس و ده‌زگا داپلۆسێنه‌ره‌كانی 
هات  ئه‌وان  له‌جێی  كه‌  نوێیه‌ی  ده‌سته‌  دارو  ئه‌م  به‌ڵكو  نه‌وه‌ستا،  خۆی 
پیاوانی  و  خه‌ڵك  وێزه‌ی  كه‌وتنه‌  زیاتر  خۆیان  دڵسۆزی  نیشاندانی  بۆ 
زیاتر  به‌رده‌بوون  خه‌ڵكه‌كه‌  له‌  به‌گزاده‌كانه‌وه‌  و  ئاغا  به‌هۆی  كه‌  خۆیان 
راپۆرتنووسه‌كان خۆیان ته‌نگاو كرد تا راپۆرته‌كانیان بنووسن و بزانن ئه‌و 
له‌كاتی  له‌ پشت خۆپیشاندانه‌كانی پێش رێوڕه‌سم و  كه‌سه‌ كاریگه‌رانه‌ی 
رێوڕه‌سمه‌كه‌ی ناشتنی مامم هانی خه‌ڵكیانده‌دا تا دژی داموده‌زگاكانی میری 
و پۆلیس و ده‌سه‌ڵاتی ئاغاكان خه‌ڵكیان هانده‌دا بۆ توندوتیژی و راپه‌ڕین 
و به‌گژ داچوونه‌وه‌ی میری، بزانن كێ بوون و كه‌سه‌ كاریگه‌ره‌كانی شیوعی 

بیانخه‌نه‌  و  بكه‌ن  ده‌سگیر  حه‌مله‌یه‌دا  له‌م  ماركسییه‌كانیش  و  پارتی  و 
گرتبوویانن  پێشتر  كه‌  كه‌سه‌ی  چه‌ند  له‌و  جگه‌  ئه‌وه‌بوو  زیندانه‌كانه‌وه‌. 
چه‌ندان خه‌ڵكی تری چالاكوانی سیاسی و كه‌سه‌ كاریگه‌ره‌كانیان هه‌ڵپاچی 
و خستنیانه‌ به‌ندیخانه‌كانه‌وه‌ له‌ هه‌ولێر و شاره‌كانی تریش خه‌ڵكیان له‌سه‌ر 
بیروباوه‌ڕ خستنه‌ ناو زیندانه‌كانیانه‌وه‌. دوای ئه‌وه‌ خه‌ڵكێكی زۆریان له‌م 
شارانه‌ی كوردستان ره‌وانه‌ی دادگای ئه‌نجوومه‌نی عه‌سكه‌ری عورفی كرد 
)محكمة‌ المجلس العرفي العسكري( له‌ به‌غدا. ئه‌م دادگایه‌ حوكمه‌كه‌ی به‌ 
دادگایه‌كیتر  و  داموده‌زگا  بوو هیچ  دوابڕیار  واته‌  بوو.  شێوه‌یه‌كی قه‌تعی 
گرتووانیان  ته‌ماشای  ده‌هاتن  هه‌ڵیوه‌شێنێته‌وه‌.  لێبداو  تانه‌ی  نه‌یده‌توانی 
ده‌كرد بێ پرسین به‌ ژماره‌ چه‌ند كه‌سێكیان ده‌ژمارد و ده‌یاننارده‌ زیندانه‌ 
سه‌خته‌كان وه‌ك نوگره‌ سه‌لمان و شوێنی تری مه‌ترسیدار. هه‌ندێك له‌و 
گرتووانه‌ی شه‌قڵاوه‌ كه‌وتنه‌ نوگره‌ سه‌لمان و هه‌ندێكیتریش بۆ زیندانه‌كانی 
به‌گوێره‌ی  حوكمدانه‌كانیش  و  جیاجیا  تری  شوێنی  و  به‌غدا  و  مووسڵ 
میزاجی ئه‌و حاكمه‌ بوو كه‌ به‌ریزه‌ ئه‌و كه‌سانه‌ی ده‌كه‌وته‌ به‌رده‌ست، بێ 
جیاوازی هزری و لێپرسینه‌وه‌، چی به‌سه‌ر زاریدا ده‌هات ئه‌وه‌نده‌ ساڵه‌ی 

بۆ داده‌نا.
دوای ئه‌م رووداوانه‌ بابم چاوی به‌رایی نه‌ده‌دا چیتر له‌ شه‌قڵاوه‌ بمێنێته‌وه‌، 
له‌گه‌ڵ ئه‌وه‌شدا كه‌ خه‌ڵكی شه‌ڕه‌فمه‌ندی ئه‌م شاره‌ داكۆكیان لێده‌كردین. 
ئاغاكانیش به‌تایبه‌تی ئاغای قه‌ڵه‌مڕه‌وی ئێمه‌ چه‌ندجار ده‌ستی له‌ پشتی 
بابمدا كه‌ چیتر ناهێڵێ هیچ كه‌سێك له‌ ئێمه‌ نزیك بێته‌وه‌، به‌ڵام باوكم 

بڕوای به‌م به‌ڵێنانه‌ی ئه‌وان نه‌هێنا چونكه‌ ده‌یگوت:
- ئه‌دی پێشتریش له‌ژێر سابات و پارێزگاری ئاغا نه‌بووین بۆچی نه‌یتوانی 
كیژێكی  له‌ده‌ستدا،  زانایه‌مان  نازداره‌و  پیاوه‌  ئه‌و  ئه‌وه‌تانێ  بمانپارێزێ. 
وه‌ك گوڵمان له‌ده‌ستدا، كوا داكۆكیان لێكردین، به‌ڵكو كیژه‌كه‌مان كوڕی 
ئاغا خۆی كوشتی!! به‌خوا جارێكی تریش هه‌ر گۆڕانكارییه‌ك بێته‌ ئاراوه‌و 
بمانفرۆشێته‌وه‌،  نادات  به‌وه‌  گوێ  جارێكیتر  وابخوازێ  ئه‌و  به‌رژه‌وه‌ندی 

كه‌ لای  ملخوار  ماڵی حاجی ساڵح  ماڵه‌ جیرانه‌كانمان  هه‌ردوو  ئه‌گه‌رچی 
راسته‌ی ماڵمان بوو و ماڵی مام مه‌نسووری دیان له‌لاكه‌یتر بوو ماڵی ئێلیا 
گۆگه‌ی دیانیش هه‌ر له‌ ته‌نیشت ماڵی مام مه‌نسوور بوو. ئه‌وانه‌ بۆ ئێمه‌ 
پشت و په‌نا بوون و له‌ خۆشی و ناخۆشیدا له‌گه‌ڵ ئێمه‌ بوون. ئه‌وانیش 
بوو.  پێیانناخۆش  زۆر  هه‌ولێر  ده‌چینه‌  و  بارده‌كه‌ین  ئێمه‌  ده‌یانزانی  كه‌ 
له‌م ماوه‌یه‌دا له‌  ئه‌وه‌بوو وا رێكه‌وت كه‌ ره‌شیدی حاجی ساڵح ملخواری 
باوكی جیابووه‌وه‌و له‌گه‌ڵ یووسفی ئیلیا گۆگه‌ رێكه‌وتن ماڵی خۆیان پێش 
بۆ ئێمه‌ش شوێنیان دۆزییه‌وه‌و خانوو و  باركردوو  له‌ په‌ستی تۆما  ئێمه‌ 
دووكانیشیان بۆ بابم په‌یدا كردوو ئێمه‌ش له‌ یه‌ك ماوه‌دا كه‌وتینه‌ هه‌ولێر و 
چاره‌نووس وابوو له‌ یه‌ك گه‌ڕه‌ك گیرساینه‌وه‌ كه‌ ئه‌ویش گه‌ڕه‌كی ته‌عجیلی 
جووله‌كان بوو واشڕێككه‌وت كه‌وتینه‌ دوو كۆڵانه‌وه‌ ماڵی یووسف و ره‌شید 
و  خانوو  كه‌وتینه‌  ئێمه‌ش  و  ئه‌وانیش  بوون.  ئێمه‌  ته‌نیشت  كۆڵانه‌ی  له‌ 

دووكانی كرێ.
ئێوه‌ش  ئیتر  بووم.  رۆمانه‌كه‌  به‌شه‌ی  ئه‌م  بگێڕه‌وه‌ی  من  ئێره‌  تا  ئیتر 
هه‌یه‌  چیرۆكیتر  و  رووداو  چی  شتزان  هه‌موو  چیرۆكبێژی  وه‌ك  خۆتان 
ناوه‌ ناوه‌ ئێوه‌ش بیگێڕنه‌وه‌ به‌تایبه‌تی تۆ مام عه‌بدوڵڵا سه‌ڕاج كه‌ خۆت 
ده‌بیت به‌ رۆماننووسه‌كه‌ و هه‌ر خۆشت رۆڵی چیرۆكبێژی هه‌موو شتزانت 
پێ ده‌سپێردرێ و خۆشت رۆماننووسێكی كارامه‌ی و ده‌توانی له‌ به‌شێكی 
دیكه‌ی گێڕانه‌وه‌دا و ئه‌گه‌ر ئه‌م رووداو و گێڕانه‌وانه‌ی منت كرد به‌ رۆمانێك، 
ده‌توانی له‌ به‌شێكیتری ئه‌م رۆمانه‌دا كه‌ ده‌بیته‌ هه‌قایه‌تخوانی هه‌موو شتزان 
و ئه‌وسا ئه‌وه‌ی من نه‌مگێڕاوه‌ته‌وه‌و تۆ زیاتری لێده‌بیستی و كه‌ره‌سته‌ی 
خۆشت ده‌خه‌یته‌ ناو ئه‌م رۆمانه‌وه‌ كه‌ به‌ ته‌مای بینووسی، ئه‌وا تیشكی 
بڵاژیكتۆره‌كه‌ت بخه‌ره‌ سه‌ر ئه‌م خاڵانه‌ كه‌ من له‌ بیرم نه‌بووه‌، یان له‌بیرم 
بووه‌و لێره‌ ده‌رفه‌ت نه‌بووه‌ بیگێڕمه‌وه‌.گرینگ ئه‌وه‌یه‌ ئێمه‌ به‌ هه‌موومان 
ژان و ئازاری مرۆڤه‌كان بنووسینه‌وه‌و بیگێڕینه‌وه‌، بێ جیاوازی دین و تایفه‌ 

و ره‌گه‌ز و نه‌ته‌وه‌.

به‌شی دووه‌م

گه‌ڕان به‌دوای ئارامی

ئه‌و شاره‌ی سه‌گی پاسه‌وانی لێنه‌بێت
چه‌قه‌ڵ حوكمڕانی ئه‌وێ ده‌كات

)په‌ندێكی سۆمه‌ری(

له‌ كۆچكردن  بیر  نه‌حه‌وێته‌وه‌  نیشته‌جێی خۆی  له‌ شوێنی  ئه‌گه‌ر  مرۆڤ 
ده‌دۆزێته‌وه‌،  ئارامتر  شوێنێكی  تا  ده‌ڕوا  و  پێهه‌ڵده‌گرێ  ئیتر  ده‌كاته‌وه‌. 
هه‌رچه‌ند له‌ وڵاتی ئێمه‌دا هیچ شوێنێكی ئارام نییه‌ تا مرۆڤه‌كانی وڵاتی 
ئێمه‌ تێیدا به‌ ئارامی و بێ ترس بنوون و به‌یانی هه‌ڵبستن و بچنه‌ سه‌ر 
شه‌وێكیش  تاكه‌  بۆ  )بزن  ده‌ڵێن  خۆماندا  كورده‌واری  له‌  خۆیان.  كاری 
بێت جێی خۆی خۆش ده‌كات.( ئیتر ئه‌وانیش نه‌یانتوانی چیتر بۆ تاقه‌ 
كێشه‌  له‌  به‌رده‌وام  به‌ڵكو  لێیبخه‌ون،  ئارامی  به‌  شه‌قڵاوه‌  له‌  شه‌وێكیش 
ئارامتر  شوێنێكی  به‌دوای  بۆیه‌  نه‌بوون.  ئاسووده‌  و  دابوون  گرفت  و 
ده‌گه‌ڕان كه‌ بتوانن دوای ئه‌م هه‌موو نسكۆ و نه‌هامه‌تییه‌ی كه‌ ئه‌وان تێیدا 
ده‌ژیان تۆزێك ئاسووده‌تر بن و بیر له‌ داهاتووی خۆیان و خێزانه‌كه‌یان 
بكه‌نه‌وه‌، نه‌ك هه‌ر خه‌ریكی به‌رگری كردن بن له‌ ژیان و مانه‌وه‌ی خۆیان و 
سه‌ره‌نجامیش باجی گه‌وره‌ بده‌ن و نه‌شتوانن له‌ ژیاندا به‌مجۆره‌ به‌رده‌وام 
بن. قه‌ده‌ری ئه‌وان وه‌هابوو نه‌توانن وه‌ك خه‌ڵكی دیكه‌ ئارام و بێ كێشه‌ 
بژین. باوكی ئیسحاق له‌ ئایینی خۆیاندا شاره‌زابوو پیاوێكی له‌سه‌رخۆ و 
خۆڕاگربوو ئه‌و كه‌ بیری له‌ رۆژانی ره‌شی خۆی و خێزانه‌كه‌ی و خێزانی 
ئه‌و  وه‌ك خه‌ڵقی  ئه‌وه‌ی  قوربانی  به‌  ببوون  كه‌ چۆن  ده‌كرده‌وه‌  براكه‌ی 
خوایه‌ جارێك به‌ جووله‌كه‌ و جارێكیش به‌ كورد قه‌ده‌ری خوا خستبوونییه‌ 
ناو ئه‌م رۆژهه‌ڵاتی ناوه‌ڕاسته‌، هه‌میشه‌ گڕگرتووه‌ی دنیا و له‌ رۆژهه‌ڵاتی 
و  كێشه‌  له‌  پڕ  هه‌میشه‌  عێراقی  نه‌خشه‌ی  نێو  كه‌وتبوونه‌  ناوه‌ڕاستیش 
كێشمه‌كێشی نه‌ته‌وه‌یی و چینایه‌تی و ئایینی كه‌ به‌ درێژایی مێژوو سه‌دان 
نا، به‌ڵكو به‌ هه‌زاران فیتنه‌ و كێشه‌ی بۆ رۆڵه‌كانی دروست بووه‌و هه‌میشه‌ 
رۆڵه‌كانی باریان له‌سه‌ر پشتی وڵاخ بووه‌و له‌م شار بۆ ئه‌م شارو له‌م چیا بۆ 
ئه‌م چیاو له‌م ده‌شت و بیابانه‌ بۆ ئه‌ولاكه‌یتر باریان كردووه‌و دوایی بارگه‌یان 
له‌ شوێنێكیتردا خستووه‌و به‌رده‌وام به‌دوای ئارامیدا گه‌ڕاون، به‌ڵام له‌وێش 
ده‌ستیان نه‌كه‌وتووه‌و به‌ناچاری هه‌ندێكیان بوونه‌ قوربانی و ئه‌وانیتریش 
له‌سه‌ر  له‌وه‌ته‌ی  خۆیان  شوێنی  له‌  نه‌بوونه‌  دامه‌زراو  ئاسووده‌و  هه‌رگیز 

نه‌خشه‌ی جیهاندا ئیمپڕیالیزمی جیهانی و له‌ سه‌رده‌می به‌ریتانیای مه‌زن كه‌ 
ئه‌م عێراقه‌ دروستكراوه‌ به‌ شێوه‌یه‌كی وه‌ها تێكه‌ڵكراوه‌ هه‌رگیز رۆڵه‌كانی 
له‌ عێراقیشدا كه‌وتوونه‌ته‌ كوردستان كه‌  نه‌حه‌سێنه‌وه‌.  نه‌بن و  ئاسووده‌ 
هه‌میشه‌ ده‌ستی داگیركه‌رانی له‌سه‌ر بووه‌و به‌ ئاگر و ئاسن خه‌ڵكه‌كه‌یان 
هه‌ولێر  كه‌وتوونه‌ته‌  كوردستانیش  له‌  نووساندووه‌.  عێراقه‌وه‌  به‌  زۆری  به‌ 
و له‌ هه‌ولێریش كه‌وتبوونه‌ شه‌قڵاوه‌ كه‌ تا ئه‌وكاته‌ی ئه‌وان ئه‌م شاره‌یان 
حكوومه‌تی  و  به‌ڕێوه‌ده‌برد  شاره‌یان  ئه‌م  به‌گزاده‌كان  و  ئاغا  به‌جێهێشت 
یان  ئاغاكان،  ده‌ست  خستبوویه‌  خۆی  حوكمڕانی  سه‌پاندنی  بۆ  مه‌له‌كی 
ئاغاكانی به‌كاردێنا بۆ زاڵبوون به‌سه‌ر خه‌ڵكه‌كه‌ی و تا هه‌ر به‌م عه‌قڵیه‌ته‌ 
خێڵه‌كییه‌ بمێنێته‌وه‌و ئه‌وانیش بۆ مانه‌وه‌ی خۆیان لایان گرینگ نه‌بوو كێ 
و چۆن حوكمی شاره‌كه‌ ده‌كرێ، گرینگ وه‌ك ئه‌وه‌ی ئه‌وان ده‌یانه‌ویست 
بۆ حوكمی  ئه‌نجامی سیاسه‌ته‌كه‌ی  و  بكرێ  ئه‌م شاره‌  به‌مجۆره‌ حوكمی 

مه‌له‌كی عێراق بێت و هیچیتر.
ده‌پاڕایه‌وه‌و  خوا  له‌به‌ر  كه‌  جار  هه‌موو  ئیسحاق  بابی  مۆشێ(ی  )مام 

ده‌یگوت:
بۆچی  ئه‌دی  تێكنه‌دابوو!!  په‌ڕه‌سێلكه‌مان  هێلانه‌ی  ئێمه‌  خۆ  ))خودایه‌ 
ئێمه‌ت وه‌ك كورد دروستكرد و بۆچی ئێمه‌ت خسته‌ سه‌ر ئایینی جووله‌كه‌!! 
بۆچی ئێمه‌ت خسته‌ ناو عێراقێكی پڕ له‌ زوڵم و سته‌م و چه‌وساندنه‌وه‌. 
چی ده‌بوو ئه‌گه‌ر ئێمه‌شت وه‌ك هه‌ر خه‌ڵقێكیتری خۆت بخستبایه‌ وڵاتێك 

تێیدا ئارام بین!!((
ئیتر ده‌بووایه‌ بڕۆن پشت له‌م شاره‌ بكه‌ن كه‌ بۆ ئه‌وان نه‌هامه‌تی و هه‌موو 
ئارامتر و  رۆژێ مردنێك بوو. به‌ڵكو ئێ ئه‌مه‌ خوایه‌ له‌ هه‌ولێر ژیانێكی 
خۆیان  ژیانی  به‌  درێژه‌  مرۆڤ  وه‌ك  بتوانن  و  ده‌ستكه‌وێ  ئاسووده‌تریان 

بده‌ن.
هه‌رزانفرۆش  خانووه‌كه‌یان  كردبووه‌وه‌  رۆیشتن  له‌  بیریان  كه‌  ماوه‌یه‌  ئه‌م 
لێیگرتبوو.  به‌كرێ  كه‌  ملخواری  ساڵح  حاجی  دایه‌وه‌  كرد.دووكانه‌كه‌شی 

مایه‌وه‌  كه‌  ئه‌وه‌ی  و  فرۆشتی  هه‌ڕاج  به‌  ئه‌وه‌ی  ناویشی  قووماشه‌كانی 
هه‌رزانتر له‌ نرخی خۆی دایه‌وه‌ دووكانداره‌كان. هه‌ندێك پارچه‌ و بابه‌تی 
ناو  بۆ  كه‌  پێویستیانه‌ی  و  بزگوڕ  ئه‌م  له‌گه‌ڵ  پێچایه‌وه‌و  نه‌فرۆشراویشی 
ماڵ هێشتبوویانه‌وه‌ ده‌نا ناو ماڵه‌ زیاده‌كه‌شی ئه‌وه‌ی فرۆشتی و ئه‌وه‌شی 
دایه‌ ماڵه‌ جیرانه‌كانی. ئه‌وه‌نده‌ی مایه‌وه‌ چه‌ند بوخچه‌یه‌ك بوو و بوون به‌ 

پریاسكه‌ی سه‌فه‌ر.
رۆژێكی هه‌ینی بوو مام مۆشێ و خێزانی و ئیسحاق و مامۆژنی ئیسحاق 
و هه‌ردوو كچه‌كه‌ی ئه‌ستێره‌و فه‌رحه‌ كه‌ ژماره‌ی هه‌ردوو خێزانه‌كه‌ ببوون 
گه‌یشتنه‌  دیان  تۆماسی  په‌سته‌كه‌ی  به‌  خێزان.  یه‌ك  كه‌سی  شه‌ش  به‌ 
هه‌ولێر، له‌ گه‌راجی په‌سته‌كان راوه‌ستا ئه‌م گه‌راجه‌ی پێیانده‌گۆت گه‌راجی 
قۆر واته‌ قووڵ. له‌ گه‌راج سواری كه‌ر و عاره‌بانه‌یه‌ك بوون و له‌ گه‌ڕه‌كی 
له‌م  مۆشێ  مام  كه‌  خانووه‌ی  ئه‌م  چوونه‌  دابه‌زین.  جووله‌كان  ته‌عجیلی 
ئه‌وان  پێش  كه‌م  ماوه‌یه‌كی  كه‌  گۆگه‌ی  ئێلیا  یووسفی  به‌هۆی  ماوه‌یه‌دا 
له‌گه‌ڵ ره‌شید ساڵح ملخواری پێكه‌وه‌ له‌ شه‌قڵاوه‌ باریانكردو هاتن له‌وێ 
خانوویان به‌كرێ گرت. یووسف له‌ شه‌قڵاوه‌ جیرانی ماڵی مۆشێ بوو بۆیه‌ 
له‌ هه‌ولێریش كه‌وتنه‌ كۆڵانه‌كه‌ی پشت ماڵی ئه‌وان و پشت ماڵی ره‌شیدی 
ساڵح ملخواری. مام مۆشێش وه‌ك ئه‌وان بازرگانی قوماش بوو. بۆیه‌ ئه‌وان 
كه‌ پێشتر له‌ قه‌یسه‌ری ناو بازاڕ دووكانیان به‌كرێگرت دووكانێكیشیان بۆ 

مام مۆشێ دۆزییه‌وه‌.
له‌ كۆڵانی ماڵی مۆشێ ته‌نیا دوو ماڵ موسڵمان بوون ده‌نا هه‌موو ماڵه‌كانیتر 
جووله‌كه‌ بوون. قوتابخانه‌یه‌كی سه‌ره‌تایی جووله‌كانیش له‌و كۆڵانه‌ی ئه‌وان 
واته‌  ئه‌وبه‌ری ماڵه‌كانیش  هه‌بوو كه‌ ده‌كه‌وته‌ سه‌ر كه‌نده‌كه‌ی ته‌عجیلی. 
پشت كه‌نده‌كه‌ ته‌عجیلی موسڵمانان و لای سه‌ره‌وه‌شی سه‌عدووناوه‌ بوو، 
له‌ ته‌نیشتی سه‌عدووناوه‌ش گه‌ڕه‌كی كوره‌چیان بوو كه‌ زۆربه‌یان توركمان 

بوون..
و  خانوو  دروستكردنی  جۆری  ته‌ماشای  وردبینییه‌وه‌  و  دیقه‌ت  به‌  ئه‌گه‌ر 

كۆڵانه‌كانی جووله‌كان بكه‌یت ده‌بینی كه‌ كۆڵانه‌كان زۆر ته‌نگه‌به‌ر بوون و 
خانووه‌كانیشیان زۆر له‌ یه‌كتر نزیك بوون به‌ شێوه‌یه‌ك ئه‌گه‌ر له‌ خانوویه‌ك 
ده‌نگ هه‌ڵبڕی، یان هاوارێك بكه‌یت له‌ زۆربه‌ی خانووه‌كانی ده‌وروپشت و 
براو  ماڵه‌  زۆریان  زۆربه‌ی  ده‌بوو.  یه‌كتر  له‌  گوێیان  خانووه‌كه‌  به‌رانبه‌ری 
ماڵه‌ خوشك و ماڵه‌ كوڕ و باب و خزمی یه‌كتر بوون. دیواریشیان، یان 
نه‌بوو، یان له‌ نێوان یه‌كتر نه‌وی بوو ئه‌مه‌ش دوای بیرلێكردنه‌وه‌یه‌كی زۆر 
بۆ  وای  رای خۆمه‌  كه‌  هه‌موو شتزان  بگێڕه‌وه‌ی  و  رۆماننووس  وه‌ك  من 
ده‌چم كه‌ بۆ ئه‌وه‌یان بووه‌ تا ئاگایان له‌ یه‌كتر بێت له‌ ترسی به‌سه‌ردادان 
و دزی شه‌وانه‌ تا به‌زووترین كات به‌ هانای یه‌كتره‌وه‌ بێن. كه‌ من پرسیم 
خۆیدا  له‌كاتی  ده‌یانگوت:  كۆڵانانه‌  ئه‌م  ئێستای  دانیشتووانی  خه‌ڵكی  له‌ 
دایانخستووه‌و  هه‌بووه‌و شه‌وان  گه‌وره‌یان  ده‌رگای  كۆڵانه‌كانیاندا  له‌سه‌ری 
خۆیان  گیانی  پاراستنی  بۆ  جووانه‌  ئه‌و  ده‌ڵێن  هه‌بووه‌.  ئێشكگریشیان 
هه‌موو هۆكارێكیان به‌كارهێناوه‌ تا له‌م شاره‌دا به‌ره‌نگاری مانه‌وه‌ی خۆیان 

بكه‌ن. 
له‌گه‌ڵ  و  كرێگرت  به‌  قه‌یسه‌ری  له‌ناو  دووكانێكی  گوتمان  وه‌ك  مۆشێ 
ئیسحاقی كوڕی بوون به‌ كوتاڵفرۆشی جومله‌. كه‌ مام مۆشێ ده‌چووه‌ سه‌فه‌ر 
ئیسحاق به‌ ته‌نیا دووكانه‌كه‌ی به‌ڕێوه‌ده‌برد. مام عه‌وڵاشیان هێنابووه‌ لای 
خۆیان. ئه‌و پیاوه‌ له‌ دوای كه‌وتنی كۆماره‌ ساواكه‌ی مهاباد له‌وێ ئه‌فسه‌ر 
بوو بۆیه‌ خۆی و خێزانه‌كه‌ی كه‌ جگه‌ له‌ ئامه‌ی خێزانی كوڕ و كچێكی ده‌ 
ساڵه‌ و دوازده‌ ساڵانیان هه‌بوو، چونكه‌ دره‌نگ ژنی هێنابوو. سه‌ره‌نجام له‌ 
هه‌ولێر گیرسانه‌وه‌و هه‌ر كه‌ بێكار بووایه‌ مام عه‌وڵاش له‌پێش دووكانه‌كه‌ی 
ئه‌وان كورتانی پشتی و چه‌نگاڵه‌كه‌ی داده‌ناو قووتووه‌ جگه‌ره‌كه‌ی ده‌ردێناو 
په‌ڕاویه‌كی وه‌ره‌قولشامی تێده‌كرد و خه‌می خۆی به‌ جگه‌ره‌ به‌ با ده‌كرد. 
ئه‌و له‌گه‌ڵ ئیسحاق و مۆشێ زۆر ته‌با بوو، ئه‌وانیش یارمه‌تیان ده‌داو له‌ 
جه‌ژن و بۆنه‌كاندا جلوبه‌رگ و خواردنیان بۆ منداڵه‌كانی ده‌كڕی. مام عه‌ولا 
هه‌میشه‌ باسی مهاباد و سه‌رده‌می كۆماری بۆ ئیسحاق باسده‌كرد. ئه‌ویش 

كتێبی مێژوویی زۆر ده‌خوێنده‌وه‌و ده‌یزانی هۆكاره‌كانی كه‌وتنی كۆمار چین 
بۆیه‌ هه‌میشه‌ دڵی مام عه‌وڵای ده‌دایه‌وه‌و ده‌یگوت:

)مام عه‌وڵا خه‌م مه‌خۆ رۆژێك دێ ئێوه‌ش ده‌گه‌ڕێنه‌وه‌ سه‌ر واری خۆتان. 
رۆژێك دێ كوردیش ده‌بێ به‌ ده‌وڵه‌ت و هه‌موومان بێ جیاوازی ئایین و نه‌ته‌وه‌ 
له‌ژێر چه‌ترێكی ئارامدا ده‌حه‌وێینه‌وه‌.ئیتر ئێمه‌ی جووله‌كه‌ی كوردستانیش 
هه‌ندێك  ته‌سكی خێڵه‌كی  عه‌قڵییه‌تی  به‌داخه‌وه‌  به‌ڵام  ئێوه‌  له‌  به‌شێكین 
كه‌س و خۆخۆری كورد كه‌ له‌وه‌ته‌ی كورد هه‌یه‌ به‌ده‌ست ئه‌م نه‌خۆشییه‌ 
ده‌ناڵێنێ. ئه‌وه‌ی له‌ هه‌مووشی ترسناكتره‌ كاریگه‌ربوونی هه‌ندێك كه‌سی 
رێی  وایانتێگه‌یاندوون  به‌داخه‌وه‌  كه‌  خۆیان  ته‌سكی  ئایدیای  به‌  توندڕه‌و 
ناكه‌نه‌وه‌  له‌وه‌  بیر  كاتێكدا  له‌  ئێمه‌وه‌یه‌  كوشتنی  رێگه‌ی  له‌  به‌هه‌شتیان 
تا  كردووه‌  دروستی  خۆی  جیاوازه‌ی  دینه‌  هه‌موو  ئه‌م  گه‌وره‌  خوای  كه‌ 
یه‌كتربناسن نه‌ك دینێك ئایینێكیتر له‌ناو ببات و نه‌ته‌وه‌یه‌ك ئه‌ویتر له‌ناو 
ببات به‌ڵام وادیاره‌ ئه‌م دنیایه‌ لای ئه‌وانه‌ بریتییه‌ له‌ شه‌ریعه‌تی دارستان تا 

گه‌وره‌ بچووك بخوات و له‌ناوی ببات!
ئه‌م خه‌م و بیركردنه‌وانه‌ هه‌میشه‌ قسه‌ و دیالۆگی نێوان ئیسحاق و مام 
عه‌وڵا بوون. ئه‌وكاتانه‌ی ئیسحاق ده‌چووه‌ قوتابخانه‌، یان ئیشێكی ده‌بوو و 
له‌ دووكان نه‌بوو مام عه‌وڵا زیاتر لای مۆشێ ده‌مایه‌وه‌و كڕیاره‌كانی له‌گه‌ڵ 

به‌ڕێده‌كرد و چاوی له‌ دووكان بوو.
ئه‌وان رۆژانی شه‌ممه‌ پشوویان بوو و دووكانیان نه‌ده‌كرده‌وه‌. له‌ ماڵه‌وه‌ش 
وه‌ك نه‌ریت و په‌یڕه‌وییان ئاگریان نه‌ده‌كرده‌وه‌و پێیان شووم بوو. زۆربه‌ی 
ئاگر  به‌ره‌به‌یان  تا  ده‌بووایه‌  و  ده‌كرد  ئاماده‌  خواردنیان  شه‌و  به‌  جاران 
و  دانه‌ده‌گیرساند  مۆمێكیشیان  ئاگری  ته‌نانه‌ت  به‌ملاوه‌‌  له‌وی  دابگیرسێ 
نه‌ده‌كرده‌وه‌. رۆژانی شه‌ممه‌  ئاگریان  دواتر  تا رۆژی  لێنه‌ده‌دا  شقارته‌یان 
پێشتری  جلی  نه‌شیبووایه‌  ئه‌وه‌ی  ده‌كرد  له‌به‌ر  تازه‌یان  جلی  هه‌موویان 
داده‌كه‌ند و هی خاوێنی خۆی ده‌پۆشی. ئه‌م شه‌ممانه‌ مام مۆشێ خێزانه‌كه‌ی 
ده‌برده‌ ده‌ره‌وه‌ی شار و هه‌رجاره‌ی ده‌یبردنه‌ سه‌یرانگایه‌ك. ئیتر مام بایزی 

شوفێر زۆربه‌ی رۆژانی شه‌ممه‌ له‌گه‌ڵیان بوو. جارجاره‌ش ئه‌گه‌ر جووله‌كه‌كان 
له‌ نێوان خۆیاندا به‌تایبه‌تی پیاوه‌كان شوێنێكیان ده‌ستنیشان بكردایه‌ بۆ 
كۆبوونه‌وه‌ی خۆیان ئه‌وا یه‌ك یه‌ك و دوو دوو و سێ سێ به‌ڕێده‌كه‌وتن و 
له‌ ده‌ره‌وه‌ی هه‌ولێر له‌ شوێنێك یه‌كتریان ده‌گرته‌وه‌و كۆبوونه‌وه‌ی خۆیان 
ده‌كرد و لای گه‌وره‌كانیان كه‌ هه‌موو ده‌هاتن بۆ ئه‌م كۆبوونه‌وانه‌ سكالای 
خۆیان ده‌رده‌بڕی و باسی ئاینده‌ی خۆیان ده‌كرد و پاره‌یان كۆده‌كرده‌وه‌. 
به‌ڵام ماڵی ئیسحاق و مام مۆشێ كه‌ بۆ خۆیان زۆربه‌ی شه‌ممووان سه‌یران 
و گه‌شتیان ده‌كرد نه‌ده‌چوونه‌ شه‌قڵاوه‌ ته‌نیا هه‌ندێكجار دوو مانگ جارێك، 
جووله‌كان  قه‌برستانی  ده‌چوونه‌  رێكه‌وت  به‌گوێره‌ی  جارێك  مانگی  یان 
جارجاره‌ش  و  مامه‌كه‌ی  كچه‌  و  ئیسحاق  مامی  گۆڕی  سه‌ر  ده‌چوونه‌  و 
دایكی ئیسحاق و مامۆژنی داوایان له‌ مام مۆشێ ده‌كرد تا سه‌ردانی كۆنه‌ 
جیرانه‌كانی پێشووی شه‌قڵاوه‌ بكه‌ن و ده‌چوونه‌ ماڵی حاجی ساڵح ملخوار 
و ماڵی مام مه‌نسوور و ماڵی مام ئێلیا گۆگه‌ی كه‌ ئه‌وان پێشتر و له‌كاتی 
رۆیشتنی ماڵی مام مۆشێ و یووسفی ئێلیا گۆگه‌و ره‌شیدی ساڵح ملخواری 
بۆ هه‌ولێر هه‌م له‌گه‌ڵ كوڕه‌كانیان جیرانی نوێ بوون و هه‌میش له‌گه‌ڵ ماڵه‌ 
ماڵه‌  سه‌ردانی  و  هه‌ولێر  ده‌هاتنه‌  كه‌  ئه‌وانیش  مابوونه‌وه‌و  ته‌با  باوانیان 

كوڕانیان ده‌كرد سه‌ریان له‌ ماڵی مام مۆشێ ده‌دا.
ئه‌گه‌ر جاریواش هه‌بوو دره‌نگ ده‌چوونه‌ شه‌قڵاوه‌و گله‌ییان لێده‌كردن، مام 

مۆشێ وه‌ڵامی ده‌دانه‌وه‌و ده‌یگوت:
خۆشه‌ویستی  ئه‌وان  نییه‌  خۆم  به‌ده‌ست  نادات،  به‌رایی  دڵم  بكه‌م  )چی 
ئێمه‌ و ئێوه‌ بوون. چاوم به‌رایی نادا كه‌ دێمه‌ شه‌قڵاوه‌ یه‌كسه‌ر هه‌ردوو 
كاره‌ساتی براو برازا غه‌در لێكراوه‌كه‌م بیرده‌كه‌وێته‌وه‌. هه‌مووكات ئه‌م دوو 

كاره‌ساته‌ بوونه‌ته‌ مۆته‌كه‌ و بینه‌قاقایان لێگرتووم.(
ده‌هاتن  هه‌موو  كۆده‌بوونه‌وه‌و  یه‌كتر  له‌گه‌ڵ  كه‌  شه‌ممانه‌دا  له‌م  ئه‌وان 
سه‌رۆكی تایفه‌ی یه‌هوودییه‌كانی هه‌ولێر و مالم و پیاوانی ئایینی و موختاری 
گه‌ڕه‌كی جووله‌كه‌كانی قه‌ڵات و گه‌ڕه‌كی جووله‌كه‌كانی هه‌ولێر و زۆربه‌ی 

پیاوانیتر ئه‌وه‌ی كارێكی گرینگی نه‌بووایه‌ ده‌هاته‌ ئه‌م كۆبوونه‌وانه‌. ئه‌وان 
سندووقی باربووی خۆیان هه‌بوو، پاره‌یان بۆ ده‌وڵه‌تی جووله‌كه‌ی ئیسرائیل 
كۆده‌كرده‌وه‌و ده‌یاننارد. به‌ڵام زۆربه‌ی موسڵمانانی خه‌ڵكی هه‌ولێر له‌نێو 
خۆیاندا گاڵته‌یان پێده‌كردن. زۆربه‌ی خه‌ڵكه‌كه‌ نه‌یانده‌زانی ئه‌وانه‌ بۆچی 
كۆده‌بنه‌وه‌، بۆیه‌ له‌ نێوان خۆیاندا گاڵته‌یان پێده‌كردن و به‌ گاڵته‌جارییه‌وه‌ 
هه‌ندێكیش  ده‌گه‌ڕێن.  مووسادا  شیره‌كه‌ی  به‌دوای  ئه‌وانه‌  پێیانده‌گوتن: 
هه‌ندێكیشیان  ده‌گه‌ڕێن.  مووسادا  گۆچانه‌كه‌ی  به‌دوای  ئه‌وانه‌  ده‌یانگوت: 

ده‌یانگوت: ئه‌وانه‌ به‌دوای شیره‌كه‌ی داوود پێغه‌مبه‌ردا ده‌گه‌ڕێن!
له‌م  هه‌بوو  ده‌بوون،  قه‌ڵس  ئاگركردنه‌وه‌  به‌  جووله‌كه‌كان  رۆژانی شه‌ممه‌ 
هه‌ندێك  لای  ئه‌مه‌ش  ده‌بووه‌وه،  جووله‌كه‌كان  له‌  رقی  هه‌ولێره‌  خه‌ڵكی 
كه‌سی ئه‌م شاره‌ و شاره‌كانیتری كوردستان دوای ئه‌وه‌ په‌یدا بوو كه‌ له‌ 
جه‌نگی دووه‌می جیهانیدا، هیتله‌ری نازی دژی جووله‌كه‌كانی دنیا بوو و 
له‌ هه‌ر شوێنێك به‌تایبه‌تیش له‌م وڵاتانه‌ی داگیری ده‌كردن پێش هه‌موو 
شت جووله‌كه‌كانی له‌ناوده‌برد و ده‌یسووتاندن و ده‌یانخستنه‌ ناو كارگه‌ی 
ئه‌وروپا  وڵاته‌كانی  له‌  كه‌  ئه‌وانه‌ش  ده‌یانتواندنه‌وه‌.  و  سابوون  و  ئاسن 
ده‌بووایه‌  و  بكرێ  ته‌ماشایان  چاوی سووك  به‌  ده‌بووایه‌  ده‌بوو  رزگاریان 
ئه‌وانیش خۆیان نیشانه‌یه‌كی جووله‌كایه‌تی له‌ سینگی خۆیان بده‌ن و پێی 
بناسرێنه‌وه‌. ده‌بووایه‌ كه‌ سواری پاس ده‌بن دوا كه‌س ئه‌وان سواری پاس 
بن. له‌ نۆره‌ی نان و هه‌ر سڕه‌ و نۆبه‌تێكی هه‌بوو ده‌بووایه‌ ئه‌وان دوا كه‌س 
و سڕه‌ بن. ئه‌وه‌ بوو له‌لایه‌ن نازییه‌كانه‌وه‌. ئه‌وه‌بوو ئه‌م رقه‌ی نازییه‌كان 
ته‌واوبوونی  دوای  كه‌  تۆماركرد  دنیادا  له‌  مرۆیی  كۆمه‌ڵكوژی  گه‌وره‌ترین 
و  ره‌گه‌زی جووله‌كه‌كان  پاكتاوی  هێمای  به‌  بوو  جیهانی  دووه‌می  شه‌ڕی 
مۆزه‌خانه‌ی ئه‌م كۆمه‌ڵكوژییه‌ كرایه‌وه‌و كردیان به‌ هێمای خۆیان و ده‌نگی 
مرۆدۆستانی  و  ئازادیخوازان  هه‌موو  پێگه‌یانده‌  خۆیان  چه‌وساندنه‌وه‌ی 
دنیا. هه‌ر ئه‌م رقه‌ش بوو له‌ كوردستان ره‌نگی دابووه‌وه‌، چونكه‌ سۆزی 
ره‌چه‌ڵه‌كی له‌ نێوان ئه‌ڵمان و كورد هه‌بوو كه‌ هه‌ردوو نه‌ته‌وه‌ به‌ ره‌چه‌ڵه‌ك 

ئاریین، بۆیه‌ ره‌گه‌زپه‌رستانی كورد و نه‌ته‌وه‌په‌رسته‌ ته‌سكبینه‌كان ئه‌وانه‌ی 
یه‌كتریان  به‌  خۆیاندا  له‌نێوان  هه‌بوو  ئه‌ڵمانه‌كاندا  له‌گه‌ڵ  سۆزه‌یان  ئه‌م 

ده‌گوت:
مادام ئه‌ڵمانه‌كان رقیان له‌ جووله‌كه‌ ده‌بێته‌وه‌ ئێمه‌ش كه‌ له‌ ره‌چه‌ڵه‌كی 
ئه‌وانین ده‌بێ هاوسۆزی ئه‌وان بین و رقمان له‌ جووله‌كه‌ بێت. ئه‌وانه‌ بیریان 
له‌وه‌ نه‌ده‌كرده‌وه‌ بڵێن: گه‌لۆ ئه‌دی جووله‌كه‌كانی كوردستانیش به‌ ره‌گه‌ز 
له‌ ئێمه‌ نین و خۆیان به‌ كورد دانانێن! به‌ڵام وادیاره‌ ئه‌وان سۆزه‌ ئایینی 
و ره‌چه‌ڵه‌كی ئاری بوونیان به‌سه‌ریاندا زاڵ بوو، بۆیه‌ ده‌هاتن له‌ گه‌ڕه‌كی 
جووه‌كان و له‌ناو بازاڕدا به‌تایبه‌تیش له‌ گه‌ڕه‌كی ته‌عجیلی جووله‌كان و ماڵه‌ 
موسڵمانه‌كان  ده‌دان.  ئازاریان  و  پێده‌كردن  گێچه‌ڵیان  قه‌ڵاتدا  جووه‌كانی 
هه‌رگیز له‌ ماڵی جووله‌كه‌كان نه‌ده‌نووستن، چونكه‌ هه‌رگیز متمانه‌یان به‌ 
جووله‌كه‌ نه‌بووه‌ بۆیه‌ هه‌ر له‌سه‌ر زاری ئه‌و جۆره‌ كه‌سانه‌وه‌ بوو كه‌ وه‌ك 
ئیدیۆم به‌كاریانهێناوه‌و دواییش بۆته‌ وێردی سه‌ر زاری خه‌ڵكی كه‌ ده‌ڵێن: 
)له‌ ماڵی جوو نان بخۆ – له‌ ماڵی دیانی بنوو( ئه‌مه‌ ئه‌گه‌رچی نانیشیان 
له‌ ماڵی جووله‌كه‌ نه‌ده‌خوارد، چونكه‌ سه‌ربڕینی ئاژه‌ڵ و په‌له‌وه‌ریشیان كه‌ 
به‌ده‌ستی مالم ده‌یانكوشته‌وه‌و ده‌یانگوت ده‌ستاوی جووله‌كه‌ حه‌رامه‌، به‌ڵام 
بۆ ئه‌وه‌یان وتووه‌ كه‌ جووله‌كه‌ پاك و خاوێنن له‌ خواردن و خواردنه‌وه‌دا، 
بووه‌،  ئه‌مین  پێ  دیانانیان  ماڵی  به‌ڵام  نین،  ئه‌مین  وابووه‌  لایان  به‌ڵام 
هه‌روه‌ها جووله‌كه‌ وه‌ك موسڵمان سوننه‌ت ده‌كران، كه‌چی كریستیانه‌كان 

سوننه‌ت نه‌ده‌كران.
رۆژانی شه‌ممه‌ پشووی جووله‌كان بوو، ئه‌وان له‌م رۆژه‌دا جلی نوێ و پاكیان 
ده‌پۆشی و ئیشیان نه‌ده‌كرد. نه‌فس نزم و ره‌گه‌زپه‌رستانیش به‌هۆی ئه‌م 
هۆكارانه‌ی كه‌ پێشتر باسمانكرد ده‌هاتن له‌به‌رده‌م ماڵی جووه‌كان ئاگریان 
ئه‌وان  ئیتر  بهاتبان  جواب  به‌  بكردایه‌وه‌و  ده‌رگاشیان  ئه‌گه‌ر  ده‌كرده‌وه‌، 
ریشییان  له‌  ئاگریان  شقارته‌  به‌  ئه‌وه‌ی  وه‌ك  پێده‌كردن،  سووكایه‌تییان 
ئه‌م  پیاوچاكی  زۆر  ده‌سووتاندن.  قژیان  سه‌رو  ئاگر  به‌  یان  به‌رده‌دان، 

شاره‌ش هه‌بوو زگیان پێده‌سووتان و داكۆكیان لێده‌كردن، به‌ڵام تا پیاوێكی 
خێرومه‌ندت ده‌دۆزییه‌وه‌ دوو كه‌سیتر له‌ملاوه‌‌ ته‌شقه‌ڵه‌ی پێده‌كردن.

هه‌ر له‌م چیرۆكانه‌ رۆژێكیان ئیسحاق ئه‌م چیرۆكه‌ی بۆ گێڕامه‌وه‌ منیش 
ریش  به‌  په‌یوه‌ندی  هه‌ر  ئه‌ویش  رۆمانه‌  ئه‌م  ناو  بیخه‌مه‌  حه‌زده‌كه‌م 

سووتاندنه‌وه‌ هه‌یه‌، ده‌یگوت:
دووكانی  ناحووم  مام  شه‌قڵاوه‌دا  له‌  كه‌  گێڕامه‌وه‌  بۆی  بابم  رۆژێكیان 
وه‌ك  نه‌یانتوانیوه‌  دووكانه‌كانی جیرانیشی  دیاره‌  هه‌بووه‌  سه‌وزه‌فرۆشتنی 
ته‌ماشا ده‌كا  ئه‌وه‌  له‌تیفی دووكاندار كه‌ جیرانی  رۆژێكیان  بفرۆشن.  ئه‌و 
و  ده‌بێت  په‌ست  ئه‌ویش  ناحوومه‌،  دووكانی  له‌  روویان  هه‌موو  خه‌ڵكه‌كه‌ 
میوه‌كانی  سه‌وزه‌و  فه‌رته‌نه‌  هه‌راو  ده‌یكاته‌  هه‌ڵده‌ستێ  بكات  چی  نازانی 
خۆی دێنێته‌ سه‌ر شۆسته‌ و به‌ نیوه‌ نرخ هاوار ده‌كات تا كڕیاره‌كان بێنه‌ 
لای ئه‌و، ناحوومیش له‌ رقی ئه‌مكاره‌دا له‌ویش كه‌متر هاوار ده‌كات. له‌تیف 
رق له‌نێو چاوه‌كانی ده‌بارێ و زۆر لێی توڕه‌ ده‌بێت. دێ به‌ پێله‌قان به‌ناو 
ردێنی  له‌  ئاگر  و  ده‌ردێنێ  شقارته‌  دواییش  ده‌كه‌وێ،  ناحووم  دووكانی 
به‌رده‌دات. خه‌ڵكه‌كه‌ دێن لێكیان بكه‌نه‌وه‌. ناحووم تووڕه‌ ده‌بێت و ده‌چێته‌ 
پێكیان  تا  ده‌به‌ن  خۆیان  له‌گه‌ڵ  له‌تیف  سپییه‌كان  ردێن  دوایی  ماڵه‌وه‌. 
بێننه‌وه‌. كه‌ ته‌وقه‌ی پێكهاتنه‌وه‌ له‌گه‌ڵ یه‌كتر ده‌كه‌ن، ناحووم پێیده‌ڵێ: 
كێشه‌ نییه‌ ئێمه‌ لێتان قبووڵ ده‌كه‌ین، به‌ڵام منداڵه‌كانی ئێمه‌ كه‌ گه‌وره‌ 

بوون چیتر غه‌درتان لێ قبووڵ ناكه‌ن و تۆڵه‌ی خۆیان ده‌كه‌نه‌وه‌.
جووه‌كان له‌ناو بازاڕ و مامه‌ڵه‌شدا زۆر له‌ موسڵمانه‌كان زیره‌كتر و لێزانتر 
و  باشه‌كانیان  كاتبه‌  قه‌یسه‌ری،  ناو  گه‌وره‌كانی  بازرگانه‌  زۆربه‌ی  بوون، 
كاتبی  دوو  جامباز  سه‌عید  ده‌ڵێن  بوون،  جووله‌كه‌  راگره‌كانیان  حیساب 
ئه‌وانیش  بوون.  شار  كاتبی  باشترین  و  بوون  جووله‌كه‌  هه‌ردووك  هه‌بوو 
خۆیان بازرگانیان زۆر بوو. بازرگانانیشیان به‌ قسه‌ی خۆش و هه‌رزانفرۆشی 
به‌ناوبانگ بوون و كڕیاری زۆریان هه‌بوو.له‌ بابی خۆم بیستبوو ده‌یگوت: 
له‌م هه‌ولێره‌ نه‌سیم به‌غدایی هه‌بوو، ده‌ستی له‌ هه‌موو بازرگانه‌كانی شار 

ستاندبوو. ده‌یانگوت: دیاری و خه‌ڵاتی ده‌دایه‌ كڕیارانی خۆی. ده‌یانگۆ: 
له‌م هه‌ولێره‌ی خدرۆكه‌ جوو هه‌بوو، دووكانی شه‌كر فرۆشتنی هه‌بوو، تا 
جیرانه‌كانی فه‌رده‌یك شه‌كریان ده‌فرۆشت ئه‌و رۆژێ بیست فه‌رده‌ شه‌كری 
سه‌رفده‌كرد. ده‌یانگۆت به‌ چه‌ندی ده‌یكڕی به‌ جومله‌ به‌ كیلۆش هه‌ر به‌م 
مامه‌له‌یه‌  له‌م  چیت  واده‌كه‌ی  بۆ  لێیانده‌پرسی:  كه‌  ده‌یفرۆشته‌وه‌.  نرخه‌ 
قازانجه‌؟ ئه‌ویش ده‌یگوت: تا ئه‌وان فه‌رده‌یه‌ك ده‌فرۆشن من بیست فه‌رده‌ی 
لێده‌فرۆشم، ئه‌گه‌ر هه‌ر ته‌نیا پاره‌ی گوشه‌ به‌تاڵه‌كانم بۆ بمێنێته‌وه‌ بۆمن 
هی  له‌  دێوه‌ره‌كانیشیان  جووه‌كان  ده‌ڵێن  له‌وه‌دایه‌.  من  قازانجی  به‌سه‌و 
موسڵمانان ئازاتر بوون، به‌م كه‌روباره‌ی به‌ گونده‌كانی هه‌ولێردا ده‌گه‌ڕان بۆ 
فرۆشتنی كه‌لوپه‌له‌كانیان ئه‌وا له‌ ماڵه‌وه‌ به‌ خۆیان بازنی كچان و بووكۆكه‌ 
به‌  دروستده‌كردو  منداڵانه‌یان  یاری  جۆره‌ها  و  ئه‌نگوستیله‌  و  فڕفڕۆك  و 
كه‌یفیان  ئه‌وانیش  منداڵان،  ده‌یاندا  شتفرۆشتنه‌كانیان  له‌گه‌ڵ  خۆڕایی 
ده‌بوونه‌وه‌  نزیك  گونده‌كان  له‌  كه‌  ده‌ڵێن  لێده‌كڕین.  شتیان  و  پێده‌هات 
له‌ دووره‌وه‌ ده‌یانزانی دێوه‌ره‌ی جووه‌كانه‌ و ده‌یانزانی دیاریان بۆ دێنن، 
ئاماده‌  بۆ دیاری و شت كڕین  ئاماده‌ ده‌كرد و خۆیان  پاره‌یان  ئه‌وانیش 

ده‌كرد.
جووه‌كان له‌ پیشه‌ی تریش ده‌ستڕه‌نگین بوون، باشترین زه‌ره‌نگه‌ر له‌ بازاڕ 
جوو بوون، باشترین وه‌ستای خانوو كه‌ خانووی ماڵه‌ چه‌له‌بی و خانه‌دان و 
ده‌وڵه‌مه‌ند و ئاغاكانی هه‌ولێری دروست ده‌كرد جووله‌كه‌ بوون. ئه‌ندازیاره‌ 
باشه‌كانیش هه‌ر له‌وان بوون. ده‌ڵێن یه‌كه‌مین كه‌سیش كه‌ پیشه‌ی وێنه‌گری و 
ئامێری وێنه‌گرتنی هێنایه‌ كوردستان هه‌ر جووله‌كه‌ بوو. ده‌ڵێن وه‌ستاكانیان 
له‌ نێوچه‌وانی خانووه‌كاندا به‌ كه‌رپووچ وه‌ك نه‌خشی خانووه‌كه‌ ئه‌ستێره‌ی 
یان  بوو،  سه‌هیۆنی  ئه‌ستێره‌ی  هێمای  كه‌  دروستده‌كرد  پاڵوویان  شه‌ش 
هێمای ئایینی جوو بوو، به‌ڵام موسڵمانه‌كان نه‌یانده‌هێشت ئه‌و ئه‌ستێرانه‌ 
له‌ خانووه‌كانیدا دروست بكرێ و ده‌یانگوت: ئه‌م نه‌قشه‌مان بۆ مه‌كه‌ن و 
و  بوو  توركمانه‌كان  پیشه‌ی  كه‌  نه‌بێ  كوره‌چیاتی  كاری  ته‌نیا  نامانه‌وێ. 

ئه‌وان له‌م پیشه‌یه‌دا شاره‌زا بوون ته‌نانه‌ت گه‌ڕه‌كه‌كه‌شیان له‌ نزیك گلكه‌ند 
بوو كه‌ خۆڵیان بۆ كوره‌چیاتی لێده‌ردێناو كوره‌كانیشیان هه‌ر له‌وێ بوو و 
ئه‌مه‌ش تایبه‌تمه‌ندی پێدابوون. ده‌ڵێن گوایه‌ ئه‌م گلكه‌نده‌ش له‌ سه‌ره‌تاوه‌ 
وا قووڵ نه‌بووه‌، ئه‌م ناوه‌ چۆله‌وانی بووه‌، كوره‌چییه‌كان له‌وێ نزیك بوونه‌ 
به‌  ورده‌  ورده‌  بۆیه‌  له‌باربووه‌،  كه‌رپووچ  دروستكردنی  بۆ  و خۆڵه‌كه‌شی 
بردووه‌  خۆیان  كه‌رپووچی  كارگه‌كانی  بۆ  لێده‌رهێناوه‌و  خۆڵیان  كه‌روبار 
كه‌ له‌وێ نزیك بوونه‌. ناوه‌كه‌شی هه‌ر له‌مه‌وه‌ هاتووه‌: گڵ+كه‌ند واته‌ گڵی 
شوێنێكی قووڵ و كه‌ند، هه‌ر وتوویانه‌ گڵی ئه‌م كه‌نده‌ تا ناوه‌كه‌ی بووه‌ 
به‌م گڵكه‌نده‌. دواتر كه‌ شوێنه‌كه‌ ئاوه‌دانی تێده‌كه‌وێ و ده‌وروپشتی كوره‌و 
ئه‌ولاتریشی ماڵه‌كانی كوره‌چییان، ئه‌وێ هه‌ر به‌ قووڵی ده‌مێنێته‌وه‌و دواتر 
میری بڕیارده‌دا كه‌ ئه‌م ناوه‌ به‌ چۆڵی نه‌مێنێته‌وه‌و بیكاته‌ پارك. سه‌ره‌تا 
كوره‌چییه‌كان تێده‌گه‌یه‌نێ تا كوره‌كانیان بۆ شوێنی تری چۆله‌وانی هه‌ولێر 
بگوازنه‌وه‌، ئه‌وه‌بوو له‌سه‌ر رێگای مه‌خموور زه‌وییان ده‌ده‌نێ و كوره‌كان 
له‌وێ نامێنن، به‌ڵام خانووه‌كان هه‌روه‌كو خۆیان ده‌مێننه‌وه‌. بۆ دروستكردنی 
پاركه‌كه‌ش شوێنه‌ قووڵه‌كه‌ وه‌ك خۆی ده‌مێنێته‌وه‌و پڕناكرێته‌وه‌و دوایی 
له‌ سه‌ره‌وه‌ تا خواره‌وه‌ په‌یژه‌ی بۆ دروست ده‌كه‌ن و ناوه‌نده‌كه‌ی به‌ گوڵ 
ده‌ڕازێننه‌وه‌و ده‌وروپشتی قووڵاییه‌كه‌ش به‌ شێوه‌ی دره‌خت و جێ جێ فریز 
رێكده‌خه‌ن و ده‌یكه‌ن به‌ پاركێكی جوان و ناوداری شار. ئه‌مه‌ش جوانییه‌ك 

و تایبه‌تمه‌ندییه‌ك به‌ پاركه‌كه‌ و جوانكاری شار ده‌به‌خشێ.
بوون  پێشه‌نگ  پیشه‌یتردا  چه‌ند  له‌  هه‌ولێر  شاری  جووه‌كانی  ده‌شڵێن 
به‌تایبه‌تی له‌ جۆلایی و چنینی رانك و چۆغه‌ی كر كه‌ كه‌م كه‌س وه‌ك 
ئه‌وانی زانیوه‌، هه‌وره‌ها خمچییه‌كانیش هه‌ر ئه‌وان بوون، ده‌ڵێن له‌ گه‌ڕه‌كی 
ته‌عجیلی جووله‌كان داودۆكه‌ جوو به‌ناوبانگ بوو. له‌ گه‌ڕه‌كی جووله‌كانی 
ته‌عجیلیش كه‌ ده‌هاتیه‌وه‌ لای بازاڕی گه‌وره‌و له‌ به‌رانبه‌ر قه‌یسه‌ری بازاڕ 
خانی  ئه‌ویتریشیان  بوو،  خانچی  خدر  هی  یه‌كێكیان  هه‌بوو،  دووخان 
حه‌مه‌ سه‌عید جامباز بوو. ئه‌م دوو خانه‌ش دوو خمچی تری جووله‌كه‌ی 

مامۆستای  بوو.  قه‌مبوور  موراد  ئه‌ویتریشیان  بوو  ناتان  یه‌كیان  لێبوو 
به‌ناوبانگیشیان هه‌بوونه‌ كه‌ له‌ قوتابخانه‌ی جووله‌كانی ته‌عجیل ده‌رسیان 
گوتۆته‌وه‌، یان له‌ قوتابخانه‌ی ئه‌ربیل ئه‌لئولا بوون كه‌ ئه‌م قوتابخانه‌یه‌ش 
تا هه‌نووكه‌ ماوه‌و ئێستا بووه‌ته‌ مۆزه‌خانه‌ی په‌روه‌رده‌ی هه‌ولێر و ئه‌وانه‌ی 
له‌م قوتابخانه‌دا به‌ناوبانگ بوون مامۆستا دانیال قه‌ساب یه‌كێكیان بوو كه‌ 
هونه‌رمه‌ندێكی به‌ناوبانگی شێوه‌كاری بوو له‌ شاری هه‌ولێر و كوردستان 
و تا ئێستاش تابلۆكانی له‌ مۆزه‌خانه‌ی په‌روه‌رده‌ی هه‌ولێر و له‌ چه‌ندان 
ماڵدا هه‌ڵگیراون، هه‌روه‌ها مامۆستا پنحاس و ناجی ره‌حیم و هیتریش. له‌ 
پیشه‌ی پارێزه‌ریشدا چه‌ند پارێزه‌رێكیان هه‌بوو له‌ هه‌موویان به‌ناوبانگتر 
دۆڕاندن  نه‌یده‌زانی  دادگا  له‌  بوو  به‌ناوبانگ  به‌وه‌  كه‌  بوو  شاووڵ  ناجی 

چییه‌.
موختاره‌كانیشیان هی گه‌ڕه‌كی ته‌عجیلی جووله‌كه‌: پنحاس و دواتر ئه‌لیاهۆ 
و  سه‌رۆك  بوو.  حه‌بیب  یۆنا  ئه‌ویش  دوای  و  عه‌مران  یۆنا  دواییش  و 
بوو  دواییش  بوو  یووسف  ساڵح  هه‌ولێر  شاری  جووله‌كه‌كانی  لێپرسراوی 
به‌ نیسان كانۆ. گۆڕستانی جووله‌كه‌كانی شاری هه‌ولێر له‌ودیو گۆڕستانی 
چراغ بوو، جووله‌كه‌ی گونده‌كانی ده‌وروپشتی هه‌ولێریش مردووی خۆیان 
هه‌ر له‌وێ ده‌ناشت، چونكه‌ له‌ گونده‌كاندا جووه‌كان قه‌برستانی تایبه‌ت به‌ 
خۆیان نه‌بوو. مام مۆشێ باوكی ئیسحاق هه‌موو جار كه‌ به‌ناو قه‌برستانی 
گۆڕستانی  مردووانی  بۆ  دوعای  جووله‌كان  گۆڕستانی  ده‌چووه‌  چراغدا 
مۆشێ  مام  ماڵی  له‌  رۆژێكیان  تێده‌په‌ڕی.  پێیدا  ئه‌وجا  ده‌كرد  چراغیش 

باسی قه‌برستانی چراغ ده‌كرێ، ئیسحاق له‌ بابی ده‌پرسێ:
- باوه‌ ئه‌م گۆڕستانه‌ بۆچی ناوی لێنراوه‌ چراغ؟

ئه‌ویش ده‌ڵێ:
- كوڕم ئه‌وه‌ له‌به‌ر ئه‌وه‌یه‌ له‌م گۆڕستانه‌دا شه‌وان فریشته‌كان بۆ پیاوچاكانی 
ئه‌م گۆڕستانه‌ رووناكی دێننه‌ ناو گۆڕستان و هه‌میشه‌ شه‌وان ئه‌م گۆڕستانه‌ 
وه‌ك چراخان وایه‌ رووحی مرۆڤه‌ پاكه‌كان له‌ تاریكی ده‌رده‌خات. ده‌ڵێن: 

له‌م هه‌ولێره‌ دوو كه‌نیشته‌ی جووله‌كان هه‌بووه‌، له‌ قه‌ڵات كه‌نیشته‌ گه‌وره‌ 
جووله‌كه‌ش  ته‌عجیلی  گه‌ڕه‌كی  له‌  و  ڕبته‌(  )كنیشتا  پێیانده‌گوت  بووه‌ 

كه‌نیشته‌ی بچووكتر هه‌بووه‌ پێیانگوتووه‌ )كنیشتا زورتا(.
ته‌عجیلی  گه‌ڕه‌كی  له‌  بووه‌  جووله‌كه‌كان  ئایینی  پیاوی  كه‌  مالم  ماڵی 
جووله‌كان بووه‌. ده‌ڵێن جووه‌كان په‌له‌وه‌رو ئاژه‌ڵیان به‌خۆیان سه‌رنه‌بڕیووه‌و 
ده‌كردن  چه‌قۆكه‌ی  ته‌ماشای  ئه‌ویش  مالم.  لای  بردوویانه‌ته‌  هه‌میشه‌ 
به‌رانبه‌ر ئاستی چاوه‌كانی راده‌گرت و دیقه‌تی ده‌دایه‌ تیژی چه‌قۆكه‌، ئه‌گه‌ر 
تیژ  ئه‌گه‌ر چه‌قۆكه‌ش  په‌له‌وه‌ره‌كانی ده‌بڕی و  ئاژه‌ڵ و  تیژبووایه‌ سه‌ری 
نه‌بووایه‌ده‌بووایه‌ بچن چه‌قۆیه‌كی تیژ بێنن ئه‌وجا بۆی سه‌رده‌بڕین. ده‌ڵێن 
ده‌بڕی،  خۆیان  په‌له‌وه‌ری  و  ئاژه‌ڵ  سه‌ری  مالم  به‌  جووه‌كان  ئه‌گه‌رچی 
كه‌  بوو،  قه‌سابی  دانیال  بابی  ئه‌ویش  هه‌بوو  قه‌سابیان  تاقه‌  یه‌ك  به‌ڵام 
نایخۆین  ئێمه‌  حه‌رامه‌  ده‌یانگوت:  و  لێنه‌ده‌كڕی  گۆشتیان  موسڵمانه‌كان 

به‌ده‌ستی جوو كوژراوه‌ته‌وه‌ له‌ ئێمه‌ حه‌رامه‌!!
ئیتر ئه‌وه‌ من وه‌ك چیرۆكبێژی هه‌موو شتزان بۆ خوێنه‌رانی ئه‌م رۆمانه‌ 
و  بوو  هه‌ولێر  له‌  ئه‌وان  ماڵی  و  ئیسحاق  كه‌  سه‌رده‌مه‌ی  ئه‌م  گه‌ڕامه‌وه‌ 
كه‌  به‌دیارخستن  بۆ  ئه‌م شاره‌شمان  نه‌پساوه‌ی  پێوه‌ندی  و  تایبه‌تمه‌ندی 
چۆن پێكه‌وه‌ ژیاون و تاڕاده‌یه‌ك تیشكمان خسته‌ سه‌ر ژیانی ئه‌وكاته‌ و 
بنه‌ماڵه‌ی ئیسحاق، به‌تایبه‌تی كه‌ خۆی پاڵه‌وانێكی سه‌ره‌كی ئه‌م رۆمانه‌یه‌ و 
جووله‌كه‌كانی هه‌ولێریش به‌ شێوه‌یه‌كی گشتی و تاك تاكه‌ وه‌ك كه‌سایه‌تی 

تری لاوه‌كی به‌شدار ده‌بن له‌ بنیادی ئه‌م رۆمانه‌دا.
و  ئیسحاق  بتانگه‌ڕێنمه‌وه‌ لای  رۆمانه‌كه‌دا  به‌شێكیتری  له‌  ده‌مه‌وێ  ئینجا 
وازیلێناهێنین تا زۆربه‌ی چیرۆك و سه‌ربرده‌و به‌سه‌رهاته‌كانی خۆیمان بۆ 
ده‌گێڕێته‌وه‌. با یه‌كێك له‌م چیرۆكانه‌ش سه‌ربرده‌ی دڵداری خۆی و كچه‌ 
موسڵمانه‌كه‌ی جیرانیان بێت كه‌ ده‌یكه‌ین به‌ به‌شی داهاتووی رۆمانه‌كه‌.

چیرۆكی ئیسحاق و خونچه‌
له‌ دیدی ئیسحاق خۆیه‌وه‌

عیشق ئایینه‌ و گه‌ردوونیش كتابه‌ پیرۆزه‌كه‌یه‌تی

)جه‌لاله‌دینی رۆمی(

له‌ كۆڵانی ئێمه‌دا ته‌نیا دوو ماڵ موسڵمان بوون، ناشزانم بۆچی و چۆن 
ئه‌م دوو ماڵه‌ كه‌وتبوونه‌ ئه‌م كۆڵانه‌، ده‌نا ماڵه‌كانیتر هه‌موو جووله‌كه‌ 
له‌لایه‌ك  كه‌  دیكه‌دا  كۆڵانێكی  چه‌ند  له‌گه‌ڵ  ئێمه‌ش  كۆڵانی  بووین. 
رووی ده‌كه‌وته‌ لای بازاڕی گه‌وره‌و لایه‌كه‌یتریشی ده‌كه‌وته‌ سه‌ر كه‌ندی 
ته‌عجیل كه‌ پێیانده‌گوت: ته‌عجیلی جووله‌كان. ئه‌م دوو ماڵه‌، ماڵێكیان 
له‌ گوندێكی لای مه‌خمووره‌وه‌  بنه‌چه‌یان  بوو، كه‌  ماڵی عیسا بن دیان 
هاتبوون، ده‌یانگوت: كاتی خۆی كێشه‌یه‌كیان له‌گه‌ڵ ئاغای گونده‌كه‌یان 
هه‌بووه‌، بۆیه‌ هاتوونه‌ته‌ هه‌ولێر. مام عیسا له‌م خانووه‌دا كه‌ هی نه‌سیم 
به‌غدایی بوو، نه‌ كرێچی بوو نه‌ خاوه‌ن ماڵ بوو، به‌ڵكو شه‌وانه‌ له‌ كۆگای 
رێككه‌وتبوون كه‌ كرێی خانووه‌كه‌ی  وا  و  بوو  پاسه‌وان  به‌غدایی  نه‌سیم 
لێوه‌رنه‌گرێ له‌ به‌رانبه‌ر پاسه‌وانییه‌كه‌ی و یارمه‌تییه‌كی كه‌میشی ده‌دا، 
ئه‌ویش له‌ به‌رانبه‌ردا قه‌ت لای خه‌ڵك نه‌یده‌گوت ئه‌م خانووه‌ هی فڵانه‌ 
لادێ  له‌  كه‌  خۆیه‌تی.  هی  وایانده‌زانی  خه‌ڵكی  زۆربه‌ی  به‌ڵكو  كه‌سه‌، 
هاتنه‌ شار مام عیسا یه‌ك تاقه‌ كوڕی جاحێڵی هه‌بوو ئه‌ویش له‌ ره‌وانی 
شه‌ڕێكی نێوان گه‌نجێكی موسڵمانی سه‌ره‌ڕۆو جووله‌كه‌یه‌كی ئه‌م گه‌ڕه‌كه‌ 
چه‌قۆیه‌كی به‌ر دڵی ده‌كه‌وێ و به‌م زامه‌وه‌ مام عیساو ژنه‌كه‌ی به‌ ته‌نیا 
هێشته‌وه‌. ماڵی خونچه‌ش كه‌ من ئێستا ده‌مه‌وێ چیرۆكی خۆم و ئه‌و و 
خۆشه‌ویستی ئه‌وتان بۆ بگێڕمه‌وه‌، بنه‌چه‌یان ده‌گه‌ڕێته‌وه‌ بۆ كه‌ركووك و 
به‌تایبه‌تیش له‌ گه‌ڕه‌كی ره‌حیماوا هاتوون. من له‌ خه‌ڵك چیرۆكی جۆراو 
جۆرم بیستبوو، به‌ڵام ئه‌وه‌ی به‌ ته‌واوی له‌ خونچه‌وه‌ بیستم ئه‌وه‌یه‌، ماڵی 
ئه‌وان كه‌ بریتی بوون له‌ مام جه‌باری بابی و كه‌لسومی دایكی و جه‌لیلی 
برا گه‌وره‌ی و نه‌جمه‌دینی برا بچووكی و خۆی و فاتیمه‌ی خوشكی بوون. 
ئه‌و ده‌یگوت: ئێمه‌ كاتی خۆی له‌ ره‌حیماوای كه‌ركووكه‌وه‌ هاتووین بۆ 
دوایی  بووین،  له‌وێ  ساڵ  دوو  و  قه‌ڵات  چووه‌  ماڵمان  سه‌ره‌تا  هه‌ولێر. 
هاتین بۆ ته‌عجیلی جووله‌كان و ئه‌م كۆڵانه‌، ئه‌ویش دوای ئه‌وه‌ی دایكم 
و باوكم یه‌كتریان خۆشده‌ویست ماڵی باپیره‌شم واته‌ باوكی دایكم هه‌ر 

ئامۆزایه‌كی خۆی.ئیتر كه‌ كاتی هات  به‌  دابوو  دایكمیان  له‌ منداڵییه‌وه‌ 
ویستیان له‌ قسه‌وه‌ بیكه‌نه‌ كردار و هاتنه‌ پێش بۆ لێكتر ماره‌كردنیان، 
باوكم و دایكم ته‌گبیر ده‌كه‌ن كه‌ شه‌و جێیه‌ك بۆ ژوان دابنێن و له‌وێوه‌ 
به‌ پێدزه‌ به‌ره‌و ده‌ره‌وه‌ی كه‌ركووك به‌ڕێده‌كه‌ون. ئیتر سه‌رهه‌ڵده‌گرن و 
دێنه‌ هه‌ولێر و ئه‌نجام ده‌یانگه‌یه‌نێته‌ ئه‌م كۆڵانه‌. نامه‌وێ سه‌ربرده‌ی ئه‌م 
خێزانه‌تان بۆ بگێڕمه‌وه‌ كه‌ خۆی له‌ خۆیدا كه‌ره‌سته‌ی رۆمانێكه‌، وه‌لێ 
ئه‌وه‌نده‌ ده‌زانم به‌م دواییانه‌ پێش ئه‌وه‌ی ئێمه‌ له‌م گه‌ڕه‌كه‌ بڕۆین ده‌مدیت 
ماڵه‌ ئامۆزاكانیان ناوه‌ ناوه‌ سه‌ردانیان ده‌كردن، خونچه‌ ده‌یگوت: خێزانی 
ماڵی باوكم و ماڵی دایكم پێكهاتوونه‌ته‌وه‌ و له‌ باوكیشم خۆش بوونه‌ به‌م 
مه‌رجه‌ی هاتووچۆی یه‌كتر نه‌كه‌ن، ئه‌وه‌ له‌وساوه‌ ته‌نیا ئامۆزاكانی دایكم 
و باوكم و ماڵی باپیره‌م واته‌ باوكی باوكم دێنه‌ ماڵی ئێمه‌ سه‌ردانمان 

ده‌كه‌ن، به‌ڵام ماڵه‌ باوكی دایكم سه‌ردانمان ناكه‌ن.
ده‌بووایه‌  كه‌  بوو  من  گێڕانه‌وه‌كه‌ی  به‌شه‌ی  ئه‌م  پێشه‌كی  ئه‌مه‌  ئیتر 
بۆتانبگێڕمه‌وه‌، ده‌نا له‌ دڵتان ده‌بووه‌ مه‌راق. جا قوربان مام عه‌بدوڵڵا 
سه‌ڕاج كه‌ رووی ده‌مم له‌ تۆیه‌ و ده‌زانم ئه‌م به‌سه‌رهاتانه‌ی من ده‌كه‌یته‌ 
له‌گه‌ڵ  لێنه‌كه‌ی  په‌یوه‌ندییه‌م  ئه‌م  چۆنیه‌تی  پرسیاری  دوایی  و  رۆمان 

خونچه‌.
ده‌توانی  خۆت  بۆ  دوایی  كه‌  به‌مجۆره‌یه‌  خونچه‌  و  من  چیرۆكی  ئیتر 
خوێنه‌رانی  بۆ  و  پێدابكه‌ی  خۆشتی  به‌هاراتی  تۆزێك  رۆماننووس  وه‌ك 

بگێڕیته‌وه‌.
له‌گه‌ڵ  بوو  دووكان  له‌  پێیه‌كم  من  بوو.  یه‌كتر  ماڵی  به‌رانبه‌ر  ماڵمان 
بابم، پێیه‌كه‌ی دیكه‌شم له‌ قوتابخانه‌ بوو. ئه‌و ماوه‌ی كه‌ بوارم هه‌بووایه‌ 
به‌رده‌وام له‌سه‌ربان بووم. كۆترباز بووم، سه‌ربان بۆمن خۆشترین شوێن 
بوو كه‌ تێیدا ئاسووده‌ بووم، هه‌م له‌به‌ر خۆشه‌ویستی كۆتره‌كانم، هه‌میش 
له‌به‌ر چاوچاوانێ له‌گه‌ڵ خونچه‌دا، من و خونچه‌ دڵمان چووبوو به‌ یه‌كتر 
و حیسابی تخووبی دینمان نه‌ده‌كرد كه‌ په‌رژین بوو له‌ نێوانماندا، به‌ڵكو 

خۆشه‌ویستیمان له‌ هه‌موو په‌رژینه‌كاندا ئاودیو ببوو، كه‌ له‌ دواییشدا تا 
ئه‌وكاته‌ی وا ئێستا من لاتانم بۆ یه‌كتر نه‌بووین و په‌رژینه‌كان لێكتریان 
دابڕین. ئێستا واده‌بینم ماڵی بێستوون له‌جێی ماڵی مام جه‌باره‌. واته‌ 
باوكی خونچه‌ كه‌ دوایی بێستوون با خۆی بۆتبگێڕێته‌وه‌، چۆن له‌ گوندی 
هه‌مزه‌ كۆری بابی هاتۆته‌ هه‌ولێر و بۆچی!! بێگومان ئه‌مه‌ش چیرۆكی 
خۆی هه‌یه‌ با ئه‌م چیرۆكه‌ بێستوون بیگێڕیته‌وه‌، ئه‌و خۆی باشتر ده‌زانێ، 
هه‌رچه‌نده‌ بۆ منیشی گێڕاوه‌ته‌وه‌، به‌ڵام گێڕانه‌وه‌ی خاوه‌ن چیرۆك زۆر 
ئه‌ویش  دوایی  و  بۆیانگێڕابێته‌وه‌  كه‌سێك  له‌  سه‌لیقه‌تره‌  به‌  و  خۆشتر 
جارێكیتر بیگێڕیێته‌وه‌، بێگومان ئه‌مه‌ش ده‌وه‌ستێته‌ سه‌ر مام عه‌بدوڵڵا 
سه‌ڕاج ئاخۆ چیرۆكی بابی بێستوون و هاتنی له‌ گوندی هه‌مزه‌ كۆره‌وه‌ 
بۆ كۆڵانی ته‌عجیلی جووله‌كان بۆ ئه‌و و رۆمانه‌كه‌ی چ سوودێكی ده‌بێت؟
به‌  نا  پێده‌كه‌نێ و سه‌ری  بێستوون  وا  مام عه‌بدوڵڵا  بكه‌  ئه‌ها سه‌یری 
گوێمه‌وه‌ و وتی: تۆ لێگه‌ڕێ دوایی من خۆم به‌ وردی ئه‌م چیرۆكه‌ بۆ مام 
عه‌بدوڵڵا ده‌گێڕمه‌وه‌. ده‌ی ئیتر با چیتر سه‌رتان نه‌یه‌شێنم. ئه‌وده‌مه‌ی 
به‌  هه‌موویان  ئه‌وان  ماڵی  بوو،  ئاشكرا  خونچه‌  و  من  كه‌ خۆشه‌ویستی 
باوكی و براو دایكی و خزمه‌كانیشیان ئه‌وانه‌ی هاتوچۆیان ده‌كردن، زۆر 
لێدا.  بابم  بۆ  ئاگاداركردنه‌وه‌یان  زه‌نگی  زۆر  كرد.  ئێمه‌  له‌  هه‌ڕه‌شه‌یان 
بابیشم زۆر تكای لێده‌كردم و زۆر ئاگاداری ده‌كردمه‌وه‌و هه‌ڕه‌شه‌ی لێدانی 
لێده‌كردم تا وازی لێبینم. رۆژێكیان منی جیاكرده‌وه‌و بردمییه‌ ژوورێكی 

ته‌نیاو پێیگوتم:
- كوڕم خۆت ده‌زانی ئه‌وان موسڵمان و ئێمه‌ش جووله‌كه‌، تخووبێكی زۆر 
زه‌ندۆڵ  نه‌ك  وه‌ڵا  نێواندایه‌،  له‌  گه‌وره‌شمان  زه‌ندۆڵێكی  به‌ڵكو  گه‌وره‌، 
بگره‌ خه‌ره‌ندێكی گه‌وره‌شمان له‌ نێواندایه‌ وه‌ك خه‌ره‌ندی رواندزێ گه‌وره‌و 
فراوانه‌. ئیتر نابێ ئه‌م بابه‌ته‌ قه‌ده‌غه‌یه‌ بۆ ئێمه‌ و ناكرێ. ئێمه‌ ناتوانین 
به‌  با  بێنه‌  كیژه‌  له‌و  واز  به‌سه‌  ئیتر  بسڕینه‌وه‌.  قه‌ده‌غه‌شكێنییه‌  ئه‌م 
فه‌تاره‌تمان نه‌ده‌ن. به‌سه‌ به‌ هیلاكمان مه‌ده‌. ئیتر به‌مجۆره‌ هه‌ڕه‌شه‌كان 

له‌سه‌ر  لێكتریان دوورخستینه‌وه‌. كار گه‌یشته‌ ده‌رگا  تا  بوون  به‌رده‌وام 
ئه‌مه‌ش  له‌گه‌ڵ  به‌ڵام  خێزانه‌كانمانه‌وه‌.  له‌لایه‌ن  هه‌ردووكمان،  داخستنی 
ده‌یانه‌ویست خونچه‌ به‌ شوو بده‌ن، به‌ڵام ئه‌و هه‌ر كێی ده‌هاته‌ خوازبێنی 
شووی پێنه‌ده‌كرد. ئه‌وه‌بوو هه‌ر به‌وه‌نده‌ وازیان لێنه‌هێناین. رۆژێكیان له‌ 
قوتابخانه‌ ده‌هاتمه‌وه‌ هه‌ر ئه‌وه‌نده‌م ئاگا لێبوو گه‌یشتمه‌ سه‌ر كه‌نده‌كه‌ی 
و  گرتم  ده‌میان  و  پڕیاندامێ  پشته‌وه‌  له‌  كه‌س  دوو  له‌ناكاو  ته‌عجیلی 
نزیكه‌ی  ماوه‌ی  دوای  به‌ستمه‌وه‌،  چاویان  و  پیكابێك  ناو  خستمیانه‌ 
شێوه‌ی  له‌  دوایی  دۆزییه‌وه‌  شارێكیتر  له‌  خۆم  سه‌عاتێك  رۆیشتنی 
ئاخافتنیان زانیم منیان بردووه‌ بۆ كه‌ركووك و له‌ گه‌ڕه‌كێكی ئه‌م شاره‌دا 
و  ئاو  رۆژێكدا جارێك  و  له‌ شه‌و  به‌ندییان كردم.  له‌ ژووری حه‌سارێك 
خواردنیان ده‌دامێ. جارجاره‌ش دوو گه‌نج ده‌هاتن لێیانده‌دام و ده‌یانوت:
- گاوری خوێڕی ئێوه‌ش فێربوون و جورئه‌تی ئه‌وه‌ بكه‌ن حه‌ز له‌ كیژه‌ 
موسڵمانان بكه‌ن.ئێوه‌ش فێری خۆشه‌ویستی بوون. كه‌ی خۆشه‌ویستی 
له‌ قامووسی ئێوه‌ی گاوردا بوونی هه‌یه‌. وه‌ڵڵا ده‌بێ بۆ هه‌موو جووله‌كان 

ته‌مێت بكه‌ین و ره‌وانه‌ی دۆزه‌خت بكه‌ین!!
ئیتر دوو هه‌فته‌ زیاتر منیان گل دایه‌وه‌، دوایی خۆشم نازانم چۆن بوو 
سواری ماشێنێكیان كردم و به‌ چاو به‌ستراوه‌یی له‌ نزیك هه‌ولێر چاویان 
حه‌په‌سابوون  هه‌موو  ماڵه‌وه‌  گه‌ڕامه‌وه‌  كه‌  كردم.  به‌ره‌ڵلایان  كردمه‌وه‌و 
ئه‌م ماوه‌یه‌ به‌ هیچ شێوه‌یه‌ك سۆراخی منیان نه‌ده‌زانی. بابم له‌م رۆژه‌وه‌ 
بڕیاریدا كه‌ له‌م كۆڵانه‌ی لێیبووین بڕۆین و بچینه‌ شوێنێكیتر. ئیتر خانووی 
خۆمانی فرۆشت و دوو كۆڵان هاتینه‌ پێشتر به‌لای بازاڕی گه‌وره‌و هه‌ر له‌ 
گه‌ڕه‌كی ته‌عجیلی جووله‌كان ماینه‌وه‌و ئه‌م رێكه‌وته‌ وابوو كه‌ بێستوون 
شوێنی ماڵی خۆیانی بۆ وه‌سف كردم، ئه‌وسا زانیم ئێمه‌ له‌ دوو زه‌مه‌نی 
و  باوكی  به‌تایبه‌تی  خونچه‌ش  ماڵی  بووینه‌.  كۆڵان  هه‌مان  له‌  جیاوازدا 
له‌  زانیومانه‌ ئه‌وان ده‌ستیان  ئێمه‌  زانیان و ئاشكرا بوو  ئامۆزاكانی كه‌ 
و  ده‌لال  دایه‌  خانووه‌كه‌یان  ئه‌وانیش  ئیتر  بووه‌،  منه‌وه‌  رفاندنی  پشت 

فرۆشتیان. هه‌ر له‌م كاته‌ش بووه‌ كه‌ بابی بێستوون سه‌ره‌تان كه‌ خۆشی 
لێره‌یه‌ و دواییش خۆی بۆی گێڕامه‌وه‌و هه‌مان ساڵ و كات بووه‌ كه‌ ئه‌وان 
له‌ گوندی هه‌مزه‌ كۆره‌وه‌ هاتوونه‌ته‌ هه‌ولێر و خانووه‌كه‌یان له‌ مام جه‌بار 
جووله‌كان  خانووی  كڕیوه‌  خانووه‌كه‌ی  جه‌بار  مام  زه‌مانی  ئه‌و  كڕیوه‌. 
تاپۆكراوه‌ به‌ڵام دوایی راگیراوه‌ بۆیه‌ش له‌ كۆڵانی ماڵی بێستوون سه‌ره‌تان 
هه‌موو  كۆڵانه‌كه‌  ده‌نا  بوونه‌  موسڵمان  ماڵێكیتر  و  ئه‌وان  ماڵی  ته‌نیا 
ئیتر  لێبووه‌.  كه‌نیشته‌ی  و  مه‌كته‌ب  كۆڵانه‌شدا  له‌م  و  بوونه‌  جووله‌كه‌ 
ئه‌مه‌ش رێكه‌وت و چیرۆكی خۆی هه‌یه‌ با دوایی بێستوون بۆ مام عه‌بدوڵڵا 
نازانم  رۆمانه‌كه‌یه‌وه‌.  ناو  بخاته‌  چیرۆكه‌ش  ئه‌م  تا  بگێڕێته‌وه‌  سه‌ڕاجی 
تا  ئیتر  دابڕاین.  لێكتر  خونچه‌  و  من  ده‌زانم  ئه‌وه‌نده‌  بگێڕمه‌وه‌،  چیتر 
رۆژی ئه‌مڕۆشمان من وا لێره‌م له‌ عه‌ممان لای ئێوه‌و به‌ ته‌مام بگه‌ڕێمه‌وه‌ 
هه‌واری خۆم، دوای خونچه‌ من به‌ ره‌به‌نی ماومه‌ته‌وه‌، نه‌ ژنم هێناوه‌، نه‌ 

كه‌سی تریشم خۆشویستووه‌و نه‌ده‌شتوانم كه‌سی ترم خۆشبوێت.
چه‌ند  بۆ  خۆمان،  جارانی  گه‌ڕه‌كی  هاتمه‌وه‌  و  هه‌ولێر  هاتمه‌  كه‌  ئیتر 
شه‌وێك دێمه‌ ماڵی كاك بێستوون و دواییش سه‌ر له‌ خانووه‌ كۆنه‌كه‌ی 
خۆمان ده‌ده‌م، ئه‌وكاته‌ ره‌نگه‌ سه‌ربرده‌و چیرۆك و به‌سه‌رهاتی تریشم به‌ 
بیردابێته‌وه‌، یان شه‌وان لێكتر كۆده‌بینه‌وه‌و وه‌ك زه‌مانی جاران سه‌ربرده‌و 
هه‌قایه‌تی پێشتری خۆمان ده‌گێڕینه‌وه‌ ئه‌وكاتیش ره‌نگه‌ منیش سه‌ربرده‌ی 
ترم به‌ بیربێته‌وه‌و ده‌بن به‌ هه‌وێنی رۆمانه‌كه‌ی مام عه‌بدوڵڵا سه‌ڕاج با 
ئه‌ویش خۆی زیره‌كانه‌ وه‌ك پیشه‌ی رۆماننووسین وه‌هایه‌ رایه‌ڵه‌كان لێكتر 
شێوه‌ی  بیكاته‌  ماوه‌ته‌وه‌  نه‌زانراوی  به‌  لای  كه‌  ئه‌وه‌شی  و  بدات  گرێ 
پرسیار و وه‌ڵام تا چی پێویست بوو بۆی بگێڕمه‌وه‌، ئه‌وسا رۆمانه‌كه‌ی 
و  ئێمه‌  میلله‌تی  مه‌ینه‌تییه‌كانی  و  سته‌م  داستانی  له‌  به‌شێك  ده‌بێته‌ 
چۆنییه‌تی پێكه‌وه‌ ژیانی نه‌ته‌وه‌و ئایینه‌ جیاوازه‌كانی شاری هه‌ولێر نیشان 
ئێمه‌ش  ئه‌گه‌رچی  ده‌ناسرێته‌وه.‌  پێیه‌وه‌  ئه‌مڕۆش  رۆژگاری  تا  بدات كه‌ 
له‌م شاره‌ وه‌ده‌رنراین، به‌ڵام ئه‌مه‌ بڕیارێكی حكوومه‌تی مه‌له‌كی عێراقی 

بوو و تاوانی خه‌ڵكی ئه‌م شاره‌ی تێدا نه‌بووه‌، راسته‌ له‌م شاره‌دا ئێمه‌ 
له‌لایه‌ن كه‌سانی خه‌ڵكی ئه‌م شاره‌وه‌ ئازار دراوین، به‌ڵام ئه‌مه‌ هه‌ست و 
هه‌ڵسوكه‌تی هه‌موو خه‌ڵكی شاره‌كه‌نه‌بوو، به‌ڵكو زۆریش له‌ خه‌ڵكی ئه‌م 
له‌ خه‌ڵكی  هه‌شبوو  و  بوون  ره‌فتار جوان  و  دۆست  ئێمه‌  له‌گه‌ڵ  شاره‌ 
جیانه‌كراوه‌ی  به‌شێكی  به‌  ئێمه‌یان  كه‌  بوون  زۆر  ئه‌وانه‌ش  شاره‌و  ئه‌م 
خۆیان ده‌زانی، به‌شێك له‌ مێژووی پڕ كوێره‌وه‌ری كوردییان ده‌زانی. وایان 
داده‌نا كه‌ ئه‌وان له‌ژێر كاری دین و نه‌ته‌وه‌ نین به‌تایبه‌تیش شیوعییه‌كان 
هه‌روه‌ها  بوو،  زۆر  شیوعیان  ئێمه‌ش  خه‌ڵكی  و  خۆشده‌ویست  ئێمه‌یان 
كه‌سانی نیشتیماپه‌روه‌ر و كوردپه‌روه‌ر و وڵاتپارێز و نه‌ته‌وه‌په‌رسته‌كانیش 
وایانداده‌نا كه‌ كورد خۆی كه‌وتۆته‌ ژێر ده‌ستی نه‌ته‌وه‌یتر و دابه‌شكراوه‌و 
به‌  ئێمه‌ش  كه‌  بیرده‌كرده‌وه‌  وایان  ئه‌وان  بۆیه‌  ماوه‌ته‌وه‌،  ده‌وڵه‌ت  بێ 
جیاوازی دینه‌وه‌ هه‌موومان ده‌بێ بۆ كوردستانێكی سه‌ربه‌خۆ تێبكۆشین. 
جیاوازییانه‌وه‌  به‌  كوردستان  ئایینییه‌كانی  و  نه‌ته‌وه‌یی  پێكهاته‌  هه‌موو 
ده‌بێ یه‌ك جه‌سته‌ بن، یه‌ك گیان بن بۆ به‌ده‌ستهێنانی مافی زه‌وتكراویان 
ئیتر  بكه‌ن.  رزگاری  ده‌ستی  له‌ژێر  و  كوردستان  پارچه‌ی  هه‌ر چوار  له‌ 
به‌سه‌ ماندوو بووم با لێره‌ گێڕانه‌وه‌ی من ته‌واو بێت تا شه‌وێكیتر و له‌ 
دانیشتنێكیتردا بتوانم، ئه‌گه‌ر ده‌رفه‌ت هه‌بوو چیرۆك و سه‌ربرده‌یترتان 
بۆ بگێڕمه‌وه‌ هه‌رچه‌نده‌ هه‌گبه‌م پڕه‌و بڕواناكه‌م به‌ چه‌ندان رۆمانی تریش 
ته‌واو بێت، به‌ڵام گێڕانه‌وه‌یتر و چیرۆك و به‌سه‌رهاتیتر با بۆ ده‌رفه‌ت و 

كاتیتر بێت، ئه‌گه‌ر خوا ته‌مه‌ن بدات.

چیرۆكی
فه‌رحه‌ و سیامه‌ند

من هی تۆم، ئیتر مه‌مده‌وه‌ به‌خۆم

)جه‌لاله‌دینی رۆمی(

ــه‌ بنیــادی رۆمانه‌كــه‌، كــه‌ ئیســحاق لــه‌م  ئــه‌م چیرۆكــه‌ش به‌شــێكیتره‌ ل
چه‌نــد رۆژو شــه‌وه‌ی لــه‌ عه‌ممــان پێكــه‌وه‌ بوویــن بــۆ مــن و بێســتوونی 
ــه‌ر  ــه‌كان له‌س ــوو چیرۆك ــه‌دا هه‌م ــه‌م رۆمان ــه‌وێ ل ــن نام ــه‌وه‌. م گێڕاوه‌ت
هه‌مــوو  بگێــڕه‌وه‌ی  وه‌ك  منیــش  به‌ڵكــو  بگێڕمــه‌وه‌،  ئیســحاق  زاری 
شــتزان حه‌زده‌كــه‌م مــن خــۆم ئــه‌م چیرۆكــه‌ بــۆ خوێنه‌رانــی رۆمانه‌كــه‌م 

ــم: ــتپێده‌كه‌م و ده‌ڵێ ــێوه‌یه‌ ده‌س ــه‌م ش ــه‌ ب ــه‌وه‌. چیرۆكه‌ك بگێڕم
لــه‌ كۆڵانــی ماڵــی ئیســحاقی  لــه‌ گه‌ڕه‌كــی ئه‌وانــدا و به‌تایبه‌تیــش 
لێبــوو ته‌نیــا دوو ماڵــی موســڵمانی لێبــوو. پێشــتر چیرۆكــی ئیســحاق و 
خونچه‌تــان له‌ســه‌ر زاری ئیســحاق خــۆی بــۆ گێڕدرایــه‌وه‌. ئه‌مجــاره‌ لــه‌م 
كۆڵانــه‌دا چیرۆكێكــی هاوشــێوه‌و پێچه‌وانــه‌ی ئــه‌م چیرۆكــه‌ ده‌گێڕینــه‌وه‌ 
ــه‌ بنه‌ماڵــه‌ی ئیســحاق روویــداوه‌، ئه‌میــش چیرۆكــی  كــه‌ ئه‌میــش هــه‌ر ل
فه‌رحــه‌ی كچــه‌ مامــی بچووكــی ئیســحاقه‌. دیــاره‌ لــه‌ په‌یــڕه‌وی ئایینــی 
ــه‌ر ئیســحاق و  ــه‌ ئه‌گ ــه‌ده‌دران، بۆی ــر ن ــه‌ یه‌كت ــام ب ــه‌ م ــه‌دا كچ جووله‌ك
ــه‌ڵ  ــه‌ڵام له‌گ ــوون، ب ــر نه‌ده‌ب ــۆ یه‌كت ــتبا ب ــان خۆشویس ــه‌ یه‌كتری فه‌رح
ئه‌مــه‌ش ئــه‌وان هــه‌ر لــه‌ منداڵییــه‌وه‌ لــه‌ ماڵێكــدا پێكــه‌وه‌ ژیــاون و وه‌ك 
ــرد. فه‌رحــه‌ كچێكــی زۆر  ــر ده‌ك ــه‌ڵ یه‌كت ــان له‌گ ــرا ره‌فتاری خوشــك و ب
جــوان و ناســك بــوو لــه‌ پۆلــی چــواری ئاماده‌یــی بــوو. كوڕانــی ده‌وروبــه‌ر 
ــی  ــچ كوڕێك ــه‌و هی ــه‌ڵام ئ ــرد، ب ــان پێده‌ك ــوون و گێچه‌ڵی ــه‌دوای ب زۆر ب
ــی خــۆی  ــه‌ ته‌مه‌ن ــش ل ــوڕه‌ جووله‌كه‌یه‌كی ــچ ك ــدا نه‌ده‌چــوو و هی ــه‌ دڵ ب
ــه‌  ــان ل ــوو رۆژێكی ــوو. ئه‌وه‌ب ــدا نه‌ب ــه‌ گه‌ڵی ــتی ل ــدی خۆشه‌ویس په‌یوه‌ن
كۆڵانــی ماڵــی ئه‌وانــدا ئاهه‌نگــی بــووك گواســتنه‌وه‌ی كــوڕی نه‌ســیم 
خۆیانــدا  ماڵــی  لــه‌  و  بــوون  ده‌وڵه‌مه‌نــد  ئه‌وانیــش  بــوو.  به‌غدایــی 
ئاهه‌نگیــان ســازكردبوو و چه‌نــد گۆرانیبێژێكــی هه‌ولێــر و ســلێمانی و 
ــه‌و  ــی ش ــا دره‌نگان ــه‌وه‌ ت ــه‌ به‌یانیی ــوو. ل ــان هێناب ــووك و دهۆكی كه‌رك
ئاهه‌نگــی گۆرانــی و شــایی و هه‌ڵپه‌ڕكــێ ســازكرا، كــوڕان و كچانــی 

موســڵمان و جووله‌كــه‌ و كریســتیانه‌كان هه‌مــوو ریــز بــه‌ ریــز لــه‌ به‌رانبــه‌ر 
یه‌كتــردا وه‌ســتابوون و لــه‌ ده‌ره‌وه‌ی ماڵه‌كه‌شــدا لــه‌م ســه‌ره‌وه‌ تــا 
ــداری و  ــی دڵ ــه‌زم و ره‌زم ــدا ب ــچ و كوڕان ــوان ك ــۆڵان له‌نێ ــه‌ری ك ئه‌وس
ســه‌ره‌دیقانێ گه‌رمتــر ده‌بــوو و هــه‌ر كه‌ســه‌ بــه‌دوای خۆشه‌ویســتی 
دڵــێ خۆیــدا ده‌گــه‌ڕا. فه‌رحــه‌ خــۆی زۆر حــه‌زی لــه‌ گۆرانــی و مۆســیقا 
بــوو لــه‌ تیپــی مۆســیقای قوتابخانــه‌ی خۆیــان بــوو. لــه‌ گه‌رمــه‌ی گۆرانــی 
ــه‌  ــلێمانی ك ــاری س ــی ش ــه‌ر گۆرانیبێژێك ــه‌ س ــگای كه‌وت ــدا نی و ئاهه‌نگ
ــاوی ســیامه‌ند جــه‌زا بــوو و ده‌نگه‌كــه‌ی و جــۆری گۆرانــی گوتنه‌كــه‌ی  ن
ــژه‌ كــه‌  ــه‌و گۆرانیبێ ــر ئ ــۆ لای خــۆی راكێشــا، ئیت ســه‌رنجی فه‌رحــه‌ی ب
هه‌ســتی بــه‌ نیگاكانــی فه‌رحــه‌ كــرد گۆرانــی به‌ســه‌ردا هه‌ڵگــوت و 
وه‌ســفی جلوبــه‌رگ و جوانییه‌كــه‌ی كــرد، لــه‌م ســاوه‌ دڵیــان كه‌وتــه‌ ســه‌ر 
یه‌كتــر. ســیامه‌ند چه‌نــد رۆژێــك لــه‌ هه‌ولێــر لای ماڵــی پورێكــی مایــه‌وه‌. 
ــێ.  ــه‌ ببین ــت فه‌رح ــه‌ر شــێوه‌یه‌ك بێ ــی به‌ه ــه‌ توان ــگای قوتابخان ــه‌ رێ ل
ــن  ــر ناب ــۆ یه‌كت ــه‌وه‌ ب ــی داخوازیی ــه‌ رێ ــی ل ــوو ده‌یانزان ــر هــه‌ر ئه‌وه‌ب ئیت
ــن  ــه‌م شــاره‌ جێبهێڵ ــدا پێكــه‌وه‌ ئ ــوو. بڕیاریان ــن ب ــن په‌رژی چونكــه‌ ئایی
ــی  ــی باوك ــه‌ڵ ماڵ ــه‌ك له‌گ ــه‌وێ ماوه‌ی ــلێمانی. ل ــاری س ــه‌ ش و روو بكه‌ن
ســیامه‌ند مانــه‌وه‌، دوایــی دایــك و باوكــی ســیامه‌ند داوا لــه‌ فه‌رحــه‌ 
ــه‌  ــان هه‌ركه‌س ــا هه‌ردووكم ــێ ب ــش ده‌ڵ ــڵمان، ئه‌وی ــه‌ موس ــه‌ن ببێت ده‌ك
له‌ســه‌ر دینــی خــۆی بێــت. ئه‌وانیــش ده‌ڵێــن نابــێ چــۆن ده‌بێــت دینــی 
ــه‌ و پێداده‌گــرێ  ــه‌و باوكه‌ی ــر ئه‌ویــش كچــی ئ ــاكات. ئیت ــووڵ ن ئێمــه‌ قب
كــه‌ هه‌ریه‌كێكیــان له‌ســه‌ر دینــی خــۆی بێــت. ئه‌وانیــش ده‌ڵێــن: باشــه‌ 
ده‌چیــن له‌گــه‌ڵ ماڵــی مامــت گفتوگــۆ ده‌كه‌یــن و ده‌ڵێیــن بــا ببینــه‌ 
ــن و پێشــیانده‌ڵێین  ــان لێده‌كه‌ی ــه‌ ره‌ســمی داوای تۆی ــر و ب ــی یه‌كت خزم
كــه‌ فه‌رحــه‌ له‌ســه‌ر دینــی خــۆی ماوه‌تــه‌وه‌. ئیتــر دایــك و باوكــی 
ــی  ــی ئیســحاق و مام ــی باوك ــر و ســه‌ردانی ماڵ ــه‌ هه‌ولێ ســیامه‌ند ده‌چن

ــكاو پێداگرتنــی زۆر باوكــی ئیســحاقیش  ــه‌ڵام دوای ت فه‌رحــه‌ ده‌كــه‌ن، ب
ــێ: ــرێ و ده‌ڵ ــر پێداده‌گ زیات

- تــازه‌ فه‌رحــه‌ رۆیشــت و ئێــوه‌ی هه‌ڵبــژارد تــازه‌ لاشــمان گرینــگ نییــه‌ 
ــه‌  ــه‌و ل ــازه‌ ئ ــه‌وه‌ ت ــۆی مابێت ــی خ ــه‌ر دین ــان له‌س ــڵمان، ی ــه‌ موس ببێت

ــه‌ ســڕیمانه‌وه‌. ــه‌ چــووه‌ده‌ر و ئێم ــه‌ی ئێم خێزانه‌ك
دایكــی فه‌رحــه‌ زۆر تــكا لــه‌ ئیســحاق ده‌كات بــا كچه‌كــه‌ی بــۆ بێننــه‌وه‌ 

ــێ:  ــش ده‌ڵ ئه‌وی
- هه‌ركاتێكــی بێتــه‌وه‌ مــاڵ ماڵــی خۆیه‌تــی، بــه‌ڵام تــازه‌ ئــه‌و ناگه‌ڕێته‌وه‌و 

تــۆش له‌بیــری بكــه‌.
بێــت  رازی  بــا  ده‌كات  ئیســحاق  لــه‌  تــكا  چه‌نــدی  فه‌رحــه‌  دایكــی 
هاتووچــۆی یه‌كتــر بكــه‌ن، بــه‌ڵام ئــه‌و روو لــه‌ دایــك و باوكــی ســیامه‌ند 

ده‌كات و ده‌ڵــێ:
- نه‌خێــر تــازه‌ ئــه‌و لــه‌ خێزانــی ئێمــه‌ چــووه‌ ده‌ره‌وه‌، تــازه‌ ئــه‌و خێزانــی 
ئێمــه‌ش هیچمــان  ئێــوه‌ی هه‌ڵبــژارد.  ئێــوه‌ی هه‌ڵبــژاردو كوڕه‌كــه‌ی 
ــه‌  ــڕۆن ل ــه‌ڵام ب ــن، ب ــیش ناكوژی ــه‌ و كه‌س ــه‌ڵاتمان نیی ــرێ و ده‌س پێناك

ــه‌م. ــان ده‌ك ــه‌ی خوات ــه‌وه‌و حه‌واڵ ــان ببن یاخه‌م
هه‌رچه‌نــده‌ دایكــی فه‌رحــه‌ و خوشــكه‌كه‌ی داوا لــه‌ باوكــی ئیســحاق 

ــن:  ــه‌ن و ده‌ڵێ ده‌ك
ئــه‌و كچــه‌ هــه‌ر رۆییــه‌ رۆییــه‌ وه‌ره‌ پیــاوی چــاك بــه‌ له‌گه‌ڵیــان پێكــوه‌ره‌ 
هه‌رنه‌بــێ جارجــاره‌ ئــه‌و دێتــه‌ لای ئێمــه‌، یــان ئێمــه‌ ده‌چینــه‌ لای ئــه‌و 
ــن  ــازه‌ م ــه‌واو ت ــێ ت ــام مۆشــێ پێیانده‌ڵ ــه‌ڵام م ــن، واباشــتره‌، ب ده‌یبینی
بڕیــاری خــۆم داوه‌و تــه‌واو بڕایــه‌وه‌. ئیتــر ئه‌وانیــش بــه‌ دڵســاردی لــه‌م 

ماڵــه‌ ده‌چنــه‌ ده‌ره‌وه‌و ده‌گه‌ڕێنــه‌وه‌ ســلێمانی.
ئیتــر دایــك و باوكــی ســیامه‌ند كــه‌ ده‌زانــن فه‌رحــه‌ هێشــتا له‌ســه‌ر 
دینــی خــۆی ماوه‌تــه‌وه‌و كوڕه‌كه‌شــیان زۆری خۆشــده‌وێ و ده‌ســتی 

بــه‌  ببێــت  تــا  زیاتــر قورســایی ده‌خه‌نــه‌ ســه‌ر فه‌رحــه‌  لێبه‌رنابــێ 
و  پێده‌ڵێــن  قســه‌مان  خه‌ڵــك  ده‌بــێ  )چــۆن  ده‌ڵێــن:  و  موســڵمان 
ــردووه‌  ــان ك ــه‌ جووله‌كه‌یه‌كی ــه‌ ژن ــن ئه‌وان ــه‌ن و پێمانده‌ڵێ ــان ده‌ب حه‌یام
ــن،  ــه‌ جێدێڵ ــه‌م ماڵ ــه‌ ئ ــیامه‌ند و فه‌رح ــر س ــان.( ئیت ــی خۆی ــه‌ بووك ب
ســیامه‌ند دایكــی و باوكــی و خوشــك و براكــه‌ی خــۆی جێدێڵــێ و 
ته‌نیــا دوو بوخچــه‌ جلــی خۆیــان له‌گــه‌ڵ خۆیــان ده‌بــه‌ن و ده‌چنــه‌ 
ــرن.  ــرێ ده‌گ ــووك به‌ك ــی بچ ــه‌وێ خانوویه‌ك ــابوونكه‌ران و ل ــی س گه‌ڕه‌ك
ســیامه‌ند بــه‌ پــاره‌ی ئاهه‌نــگ و ئه‌گله‌نجــه‌ی شــه‌وانه‌ی مــاڵان ده‌توانــی 
ــان براده‌رێكــی ســیامه‌ند  ــكات. رۆژێكی ــدا ب ــوی خــۆی و فه‌رحــه‌ په‌ی بژێ
ــه‌  ــیامه‌ند داواكاری پێشــكێش ب ــه‌وێ س ــداو ل ــه‌ به‌غ ــده‌كات بێن داوای لێ
ــه‌ ده‌كات رازی  ــه‌ فه‌رح ــش داوا ل ــكات، ئه‌وی ــدا ب ــوردی به‌غ ــه‌ی ك ئێزگ
بێــت، ئیتــر بارگه‌یــان بــۆ به‌غــدا تێكده‌نێــن و لــه‌ حه‌یده‌رخانــه‌ لــه‌ 
ــادر ژوورێــك  ــه‌لای مــام ن خانووه‌كانــی به‌رانبــه‌ر په‌یكــه‌ری ره‌ســافی و ل
به‌كــرێ ده‌گــرن. دوای چه‌نــد رۆژێــك ســیامه‌ند براده‌ره‌كــه‌ی خــۆی 
ده‌بینێتــه‌وه‌و پێكــه‌وه‌ ده‌چنــه‌ ئێزگــه‌ و تاقیده‌كه‌نــه‌وه‌و وه‌رده‌گیــرێ. 
ــرێ و  ــش وه‌رده‌گی ــه‌ش داواكاری پێشــكێش ده‌كات و ئه‌می ــی فه‌رح دوای

ــه‌وه‌. ــناو( بڵاوده‌كات ــرین خۆش ــه‌ )نه‌س ــۆی ب ــه‌ری خ ــاوی هون ن
ــداڵ  ــێ من ــڕی ب ــاردو س ــی س ــه‌ ماڵێك ــه‌روا ل ــێ. ه ــی ناب ــه‌ منداڵ فه‌رح
ده‌مێننــه‌وه‌. جارجــاره‌ ســیامه‌ند ده‌گه‌ڕێتــه‌وه‌ ســلێمانی و ســه‌ردانی 
كه‌ســوكاری خــۆی ده‌كات و دوایــی ده‌گه‌ڕێتــه‌وه‌، بــه‌ڵام فه‌رحــه‌ ناتوانــێ 
له‌گــه‌ڵ  كه‌ســوكار  بــێ  بۆیــه‌  بــكات  خــۆی  كه‌ســوكاری  ســه‌ردانی 
ســیامه‌ند لــه‌ به‌غــدا ده‌مێنێتــه‌وه‌. فه‌رحــه‌، یــان نه‌ســرین خۆشــناو 
ــی  ــز دڵ ــه‌ش هه‌رگی ــه‌ڵ ئه‌م ــه‌ڵام له‌گ ــاودار، ب ــی ن ــه‌ گۆرانیبێژێك ــووه‌ ب ب
ــك و خوشــكی و مامــی و مامــۆژن  ــه‌، هه‌میشــه‌ غه‌ریبــی دای خــۆش نیی
ــی  ــی نه‌خۆش ــیامه‌ند تووش ــاڵێك س ــد س ــحاق ده‌كات. دوای چه‌ن و ئیس

تــا  ئــازاره‌وه‌ ده‌ناڵێنــێ،  بــه‌ده‌م  یــه‌ك ســاڵ  شــێرپه‌نجه‌ ده‌بێــت و 
ــه‌ گــردی ســه‌یوان  دواجــار فه‌رحــه‌ جه‌نازه‌كــه‌ی ده‌باتــه‌وه‌ ســلێمانی و ل
ده‌ینێــژن. فه‌رحــه‌ش ده‌گه‌ڕێتــه‌وه‌ به‌غــداو بــه‌ ته‌نیــا ده‌مێنێتــه‌وه‌. ئیتــر 
نه‌ســرین خۆشــناو ناوبانگــی لــه‌ هه‌مــوو كوردســتاندا بڵاوده‌بێتــه‌وه‌و 
بــۆ هونه‌ره‌كــه‌ی خــۆی ده‌ژی. دوایــی لــه‌ به‌غــدا ده‌وڵه‌مه‌نــد ده‌بێــت 
و ده‌چێتــه‌ گه‌ڕه‌كــی به‌تاویــن لــه‌وێ خانوویه‌كــی خــۆش ده‌كــڕێ و 
ــۆ خــۆی راده‌گــرێ. ئیتــر  ئۆتۆمبێلــی خۆشــی ده‌بێــت و شــوفێرێكیش ب
لــه‌ ئێســتگه‌ ده‌مێنێتــه‌وه‌ تــا دوایــی لــه‌ چیرۆكێكیتــردا كــه‌ دوایــی 
بــه‌ وردتــر له‌ســه‌ر زاری ئیســحاق ده‌یگێڕینــه‌وه‌ ئه‌وكاتــه‌ی له‌كاتــی 
ئاودیــو  له‌وێــش  توركیــاو  دێتــه‌  ئیســحاق  ئێرانــدا  عێــراق-  جه‌نگــی 
ده‌بێــت بــۆ نــاو كوردســتان و كه‌ســێك ده‌نێرێتــه‌ به‌غــدا و فه‌رحــه‌، 
یــان نه‌ســرین خۆشــناو ده‌بینێتــه‌وه‌ بــه‌ ره‌زامه‌نــدی خــۆی كه‌ســه‌كه‌ 
ــاو شــۆڕش  ــه‌ ن ــش ده‌یگه‌یه‌نن ــر و له‌وێ ــه‌ هه‌ولێ ــدا ده‌یهێنێت ــه‌ڵ خۆی له‌گ
ــاو توركیــاو له‌وێــش ئیســحاق مامه‌ڵــه‌ی بــۆ ده‌كات و  و ده‌یپه‌ڕێننــه‌وه‌ ن
بــه‌ ره‌ســمی ده‌یباتــه‌وه‌ نــاو ماڵــی خــۆی لــه‌ ئیســرائیل. له‌وێــش فه‌رحــه،‌ 
ــاو  ــرائیل له‌ن ــوردی ئیس ــی ك ــناو وه‌ك هونه‌رمه‌ندێك ــرین خۆش ــان نه‌س ی
ــه‌  ــاڵانه‌ ل ــه‌ی ده‌ده‌ن و س ــه‌ هونه‌ره‌ك ــه‌خ ب ــرێ و بای ــدا ده‌ناس كورده‌كان
ئاهه‌نــگ و یــادو بۆنه‌كانیانــدا به‌تایبه‌تیــش بــۆ ئاهه‌نگــی نــه‌ورۆزی 
ــالای  ــڕێ و ئ ــگ ده‌گێ ــرائیل ئاهه‌ن ــی ئیس ــاو كورده‌كان ــاڵ له‌ن ــوو س هه‌م

ــێ. ــی ده‌ڵ ــش گۆران ــی كوردی ــه‌ جل ــه‌وه‌و ب ــتان به‌رزده‌كات كوردس

به‌شی سێیه‌م

ئیسحاق دێته‌ هه‌ولێر
یان

ئیسحاق ده‌گه‌ڕێته‌وه‌ شاره‌كه‌ی خۆی

ژیان له‌وه‌ گه‌وره‌تره‌ كه‌ ته‌نیا عاشقی
كه‌سێك بیت

)كازۆئیشیگۆرۆ(

• ئه‌م به‌شه‌ له‌سه‌ر زاری بێستوون سه‌ره‌تان ده‌گێڕدرێته‌وه‌
زۆر مه‌راقــم بــوو لــه‌ نزیكــه‌وه‌ ئــاگاداری زیاتــری ئــه‌و پیــاوه‌ بــم. ده‌مویســت 
ئــه‌وه‌ی لــه‌ عه‌ممــان قســه‌ی بــۆ نه‌كــردووم و نهێنــی نــاو ماڵــه‌ كۆنه‌كه‌یــان 
لــه‌ هه‌ولێــر كــه‌ كه‌وتبــووه‌ كۆڵانــی ئێمــه‌ و ژیانــی نهێنــی خۆشــی زیاتــری 
لێبزانــم. زیاتریــش هۆگــری ئه‌وه‌بــووم نهێنــی ئــه‌م كڵاوی ســه‌خره‌جنه‌ 
ــتبوو  ــم بیس ــی خۆمان ــی كۆڵان ــه‌ ته‌مه‌ن ــاوی ب ــك پی ــه‌ هه‌ندێ ــه‌ ل ــم ك بزان
ــی  ــره‌ی مۆشــێ، كڵاوێك ــه‌ باپی ــه‌وره‌ی ئیســحاق وات ــره‌ گ ــوت: باپی ده‌یانگ
ــۆ مــام مۆشــێ ماوه‌تــه‌وه‌. ده‌ڵێــن  ــووه‌و پشــتاو پشــت ب ســه‌خره‌جنی هه‌ب
ــه‌ڵام  ــاوه‌‌، ب ــت به‌كاریهێن ــۆ كاری پێویس ــار ب ــێ گه‌لێكج ــام مۆش ــه‌ م گوای
خــۆی  باوه‌ڕپێكــراوی  هه‌ندێــك  بێــت، لای  ئاشــكرا  لێــی  نه‌یویســتووه‌ 
باســی كــردووه‌. ده‌ڵێــن لــه‌ شــه‌قڵاوه‌ش زۆرجــار به‌كاریهێنــاوه‌، بــه‌ڵام 
ــێ  ــی بزان ــه‌س پێ ــراوه‌ ك ــزاده‌كان نه‌یوێ ــا و به‌گ ــه‌ر ئاغ ــه‌قڵاوه‌ له‌ب ــه‌ ش ل
نــه‌وه‌ك لێیبســتێنن. ده‌ڵێــن لــه‌ هه‌ولێریــش هه‌ندێكجــار به‌كاریهێنــاوه‌، 
ــه‌ر  ــه‌م كڵاوه‌ ه ــن ئ ــه‌وه‌. ده‌ڵێ ــی ماوه‌ت ــه‌ نهێن ــه‌ زۆر ب ــه‌م بابه‌ت ــه‌ڵام ئ ب
ــێ  ــێ ده‌توان ــت و دیارنامێن ــاوان ون ده‌بێ ــه‌ر چ ــكات له‌ب ــه‌ری ب ــی له‌س كێ
ــی  ــه‌ ته‌مه‌نه‌كان ــه‌ ب ــه‌وه‌ی ل ــه‌ڵام ئ ــێ، ب ــه‌س پێینه‌زان ــكات ك ــتێك ب هه‌رش
گه‌ڕه‌كه‌كه‌مانــم بیســتووه‌ ده‌ڵێــن: ئــه‌م گۆتانــه‌ هــه‌ر قســه‌ بوونــه‌، چونكــه‌ 
ــه‌ك  ــش مه‌فره‌زه‌ی ــه‌ریف ئه‌وی ــته‌ موته‌س ــه‌ گه‌یش ــر قس ــه‌ هه‌ولێ ــك ل جارێ
ده‌نێــرێ بــۆ ماڵــی مۆشــێ، هه‌رچه‌نــدی ده‌گه‌ڕێــن هیــچ نادۆزنــه‌وه‌، گوایــه‌ 
ــكات  ــكرا ب ــه‌ی ئاش ــی كڵاوه‌ك ــا چاره‌نووس ــراوه‌ ت ــش گی ــێ ماوه‌یه‌كی مۆش
ــووه‌و  ــه‌ مۆشــێ نه‌ب ــك ل ــچ كاردانه‌وه‌ی ــه‌ڵام هی ــری، ب ــه‌ ده‌ســت می و بیخات
ــا دواجــار  ــه‌م چه‌شــنه‌ كــردووه‌ ت ــه‌ بوونــی كڵاوێكــی ل ــه‌رده‌وام نكۆڵــی ل ب
ــی خــۆی  ــه‌كان ده‌یانگــوت: كات ــه‌ ته‌مه‌ن ــاوه‌ ب ــداوه‌. پی ــه‌ ناچــاری به‌ریان ب
ــه‌  ــه‌م كڵاوه‌ی ل ــووه‌ ئ ــقیل ب ــاوی حه‌س ــه‌ ن ــحاق ك ــه‌وره‌ی ئیس ــره‌ گ باپی
هیندســتان ده‌ســتكه‌وتووه‌ و بــۆ دوای خــۆی ماوه‌تــه‌وه‌. ده‌ڵێــن: ئــه‌م كڵاوه‌ 
بــۆ كاری دزی و كوشــتن كارنــاكات باوكــی ئیســحاق ته‌نانــه‌ت حه‌ســقیلیش 

نــه‌ پیاوكــوژ و نــه‌ دز بووه‌،ته‌نیــا لــه‌ كاتێكــدا به‌كاردێــت ئــه‌و كه‌ســه‌ 
هه‌ڕه‌شــه‌ی كوشــتنی له‌ســه‌ر بێــت و بــه‌ ناهــه‌ق بیانــه‌وێ بیكــوژن ده‌توانــێ 
ــان  ــه‌ر خۆی ــه‌ ســاڵاچووان ه ــه‌ ب ــش ل ــكات. هه‌ندێكی ــاز ب ــێ ده‌رب خــۆی پ
ــێ  ــام مۆش ــه‌ر م ــا ئه‌گ ــرێ ده‌ن ــه‌یه‌ و ده‌گوت ــه‌ر قس ــه‌وه‌ ه ــوت: ئ ده‌یانگ
ــوژن  ــه‌ی بك ــن براك ــێ هات ــه‌ شــه‌قڵاوه‌ كات ــه‌ بۆچــی ل ــه‌م كڵاوه‌ی لابووای ئ
بــه‌كاری نه‌ده‌هێنــاو نه‌یده‌كــرده‌ ســه‌ری و ده‌ربــازی نه‌ده‌كــرد!! ئه‌مــه‌ 
ــش  ــك قســه‌ی تری ــوو. هه‌ندێ ــه‌م كڵاوه‌ ب ــی ئ ــه‌ی نه‌بوون ــه‌ به‌ڵگ لای ئه‌وان
دوای رۆیشــتنیان بڵاوكرایــه‌وه‌و ده‌یانگــوت پێشــی ئێمــه‌ ده‌یانگــوت: باپیــره‌ 
گــه‌وره‌ی ئیســحاق واتــه‌ حه‌ســقیل كاتــی خــۆی زمانــی له‌مه‌چێترانــی 
ئــه‌وان  داوه‌تــی  و  شــایی  لــه‌  بــووه‌و  تێكــه‌ڵ  له‌گه‌ڵیانــدا  و  زانیــووه‌ 
داوه‌تكــراوه‌، چونكــه‌ لــه‌ پزیشــكیدا ده‌ســتێكی باشــی هه‌بــووه‌، گوایــه‌ 
رۆژێكیــان گــه‌وره‌ی شــاری ئه‌جنــدان نه‌خــۆش ده‌كــه‌وێ و بانگــی حه‌ســقیل 
ــووه‌ چاره‌ســه‌ری ده‌كات. ده‌ڵێــن: گــه‌وره‌ی  ده‌كات، ئه‌ویــش كــه‌ ته‌بیــب ب
شــاری ئه‌جنــدان هه‌ندێــك په‌لكــه‌ ســیرو په‌لكــه‌ پیــازی داوه‌تــێ، ئه‌ویــش 
گاڵتــه‌ی پێهاتــووه‌ و وه‌رینه‌گرتــووه‌ و دوایــی زانیویه‌تــی كــه‌ په‌لكــه‌ ســیرو 
ــه‌  ــه‌م چاكه‌ی ــدان ل ــاری ئه‌جن ــه‌وره‌ی ش ــه‌ڵام گ ــڕ ب ــه‌ زێ ــازه‌كان بوونه‌ت پی
نه‌یوســتووه‌ دڵــی بشــكێنێ ده‌ڵێــن لــه‌م چاكه‌یــه‌ ئــه‌م كڵاوه‌ ســه‌خره‌جنه‌ی 
كــه‌ باســی ده‌كــه‌ن داویه‌تییــه‌ حه‌ســقیل. هه‌ندێــك پیره‌مێــردی تریــش 
ــب  ــقیل ته‌بی ــه‌ حه‌س ــوت: گوای ــرد و ده‌یانگ ــر ده‌ك ــانه‌كه‌یان گه‌وره‌ت ئه‌فس
ــه‌ كڵاوی ســه‌خره‌جنی چووه‌تــه‌ هیندســتان، دوای ئــه‌وه‌ی ســواری ســه‌ر  ب
پشــتی ســیمرخ بــووه‌ كــه‌ شــای ئه‌جنــدان بــۆی ده‌ســته‌به‌ر كــردووه‌، لــه‌وێ 
چــووه‌ بــۆ شــاری جابولقــا كــه‌ لــه‌ بنــی دنیایــه‌ لــه‌وێ شــێرێك چاره‌ســه‌ر 
ده‌كات كــه‌ چه‌نــدان ســاڵ بــووه‌ ئــازاری قاچه‌كانــی هه‌بــووه‌، گوایــه‌ 
ــك  ــی پاڵه‌وانێ ــه‌ ه ــووه‌ ك ــیرێكی لاب ــه‌وه‌ ش ــه‌ی بدات ــا چاك ــێره‌كه‌ش ت ش
بــووه‌ ویســتوویه‌تی بیكــوژێ، بــه‌ڵام شــێره‌كه‌ پاڵه‌وانه‌كــه‌ی خــواردووه‌ 
ــه‌  ــیره‌كه‌ ده‌دات ــه‌ ش ــه‌م چاكه‌ی ــش ل ــاوه‌، ئه‌وی ــێ به‌جێم ــیره‌ی ل ــه‌م ش و ئ

ــه‌  ــه‌ ل ــه‌ ك ــه‌وه‌ ئه‌وه‌ی ــانه‌دا ده‌گێڕدرێت ــه‌م ئه‌فس ــه‌وه‌ی ل ــا ئ ــقیل. ج حه‌س
رێــگا له‌ســه‌ر پشــتی ســیمرخ بایه‌كــی به‌هێــز هاتــووه‌ كڵاوه‌كــه‌ی لــێ 

ــاوه‌. ــیره‌كه‌ی هێن ــن ش ــه‌ڵام ده‌ڵێ ــه‌وه‌، ب ــوه‌و نه‌یدۆزیوه‌ت فڕی
مــن زۆر مه‌راقــم بــوو بزانــم لــه‌ كۆنــه‌ ماڵــی ئیســحاق ئــه‌م كڵاوه‌، یــان شــیره‌ 
بــه‌م خورافانــه‌وه‌  بڕواشــم  نادۆزمــه‌وه‌!! ئه‌گه‌رچــی زۆر  ئه‌فســانه‌ییه‌كه‌ 
نه‌بــوو كــه‌ باســیان ده‌كــرد. لــه‌ ئیسحاقیشــم پرســی ئه‌ویــش نكۆڵــی 
لێكــرد كــه‌ شــتی وای بیســتبێت، یــان له‌كاتــی خۆشــیدا گوێــی لێبووبێــت، 
ــت و  ــه‌ وابێ ــه‌ ره‌نگ ــه‌یتر هه‌ی ــت قس ــانه‌ش وانه‌بێ ــه‌م قس ــه‌ر ئ ــه‌ڵام ئه‌گ ب
باوكــی  ده‌ڵێــن  تێكده‌كاتــه‌وه‌و  شــیره‌كه‌ش  بوونــی  مه‌ســه‌له‌ی  له‌گــه‌ڵ 
ئیســحاق شــیرێكی جوانــی به‌هــاداری هه‌بــووه‌، ئــه‌م شــیره‌ش ئه‌فســانه‌یی 
ــش  ــا پێ ــن ت ــه‌وه‌، ده‌ڵێ ــۆی ماوه‌ت ــه‌وه‌ ب ــره‌ گه‌وره‌ی ــه‌ باپی ــه‌ ل ــووه‌، گوای ب
رۆیشتنیشــیان لــه‌ هه‌ولێــر لــه‌ ســه‌رینگانی ژووری مێوانــان هه‌ڵیواســیبوو. 
پیــره‌كان ده‌ڵێــن پێــش رۆیشــتنیان بــه‌ یــه‌ك دوو رۆژ له‌نــاو خانووه‌كه‌یانــدا 
شــاردوویه‌تییه‌وه‌، بــه‌ڵام مــن كــه‌ ئــه‌م مه‌ســه‌له‌م زانــی چه‌نــد شــه‌وان 
هیچــم  هه‌ڵكۆڵــی،  زۆریشــم  و  ده‌بــووم  خانووه‌كــه  ئاودیــوی  دزی  بــه‌ 
چونكــه‌  هه‌ڵكۆڵــم  خانووه‌كــه‌  نه‌وێــرام  زیاتــر  له‌مــه‌ش  نه‌دۆزییــه‌وه‌، 
ــه‌وه‌ ده‌ترســام شــك بكــه‌ن و  ــه‌ موڵكــی شــوێنه‌وار و ل ــووه‌كان بوونه‌ت خان

ــی شــوێنه‌وار ده‌ســگیرم بكــه‌ن. ــی ده‌ســكاری كردن ــه‌ تۆمه‌ت ب
ئیتــر ئــه‌م خانووانــه‌ موڵكــی هیــچ كه‌ســێك نه‌مــاون و بوونــه‌ موڵكــی 
حكوومــه‌ت و شــوێنه‌وار ئه‌مــه‌ش حكوومــه‌ت و رژێمــی مه‌له‌كــی لــه‌ ســاڵی 
ــه‌  ــایه‌ك ك ــه‌ یاس ــی ب ــی عێراق ــه‌ 1950/3/10 حكوومه‌ت ــش ل 1950دا رێكی
ــاره‌ )12(ی  ــای ژم ــه‌ یاس ــی )5(ه‌م ل ــه‌ بابه‌ت ــه‌ی )ج( ل ــره‌ی بڕگ ــه‌ گوێ ب
ســاڵی 1950 بڕیاریــدا بــه‌ ده‌ستبه‌ســه‌رداگرتنی موڵــك و ماڵــی گوێــزراوه‌و 
كــرد  یه‌هوودییــه‌كان  لــه‌  وای  ئه‌مــه‌ش  یه‌هوودییــه‌كان،  نه‌گوێــزراوه‌ی 
بــه‌ كۆمــه‌ڵ بگوێزرێنــه‌وه‌ و ته‌نیاجــل و به‌رگیــان له‌گــه‌ڵ خۆیــان بــرد. 
ــه‌  ــێ ك ــوون كات ــه‌ ســاڵی 1948دا په‌یداب ــه‌ر ل ــه‌ ه ــه‌م رووداوان ــان ئ بێگوم

ده‌وڵه‌تــی ئیســرائیل دامــه‌زرا ئه‌مــه‌ بــۆ جووله‌كــه‌ی عێــراق كاردانه‌وه‌یه‌كــی 
ــدان  ــه‌وه‌و چه‌ن ــه‌ ببێت ــه‌ جووله‌ك ــان ل ــه‌ رقی ــتكرد ك ــه‌ دروس لای خه‌ڵكه‌ك
ســه‌ركرده‌و كه‌ســایه‌تی دیارییــان گیــران، زۆربــه‌ی خه‌ڵكه‌كــه‌ ده‌ســتیان 
قوتابخانــه‌كان  كــرد.  كه‌لوپه‌له‌كانیــان  پــاره‌و  لێســه‌ندنی  و  تــاڵان  بــه‌ 
حكوومه‌تــی  تــا  كــرد  كۆچیــان  زۆریشــیان  نه‌مــا.  تێــدا  جووله‌كه‌یــان 
ــك  ــه‌رداگرتنی موڵ ــای ده‌ستبه‌س ــه‌ یاس ــاڵی 1950 ك ــه‌ س ــه‌ر ل ــی ه عێراق
و ماڵــی یه‌هوودییه‌كانــی ده‌ركــرد وایكــرد یاســایه‌كی تریــش ده‌ربكــه‌ن 
لێســه‌ندنه‌وه‌ی  یاســای  ئه‌ویــش  بێــت  یاســایه‌  ئــه‌م  هاوشــێوه‌ی  كــه‌ 
كۆچییــان  زۆر  بــه‌  وایلێكــردن  1950و  ســاڵی  عێراقــی  ره‌گه‌زنامــه‌ی 
پێبــكات لــه‌ هه‌مــوو شــارو شــارۆچكه‌كانی عێراقــدا بــۆ ئیســرائیل لــه‌ 
ــه‌م  ــا ئ ــه‌كان ت ــی جوول ــی ته‌عجیل ــی گه‌ڕه‌ك ــگای قوبرســه‌وه‌. خانووه‌كان رێ
ــی  ــرێ دابوون ــه‌ ك ــه‌ت ب ــه‌ حكووم ــوون ك ــان ماب ــش زۆربه‌ی ســاڵانه‌ی دوایی
بــه‌ فه‌رمانبه‌رانــی خــۆی ئیتــر ورده‌ ورده‌ له‌بــه‌ر كۆنــی گه‌ڕه‌كه‌كــه‌ و 
ــی و  ــه‌ كرێچ ــی ل ــۆن ورده‌ ورده‌ خانووه‌كان ــووری ك ــه‌وه‌ی وه‌ك كه‌له‌پ مان
ــوو  ــان كڕیب ــۆی خانووه‌كانی ــی خ ــه‌ كات ــه‌وه‌ ك ــانه‌ش وه‌رده‌گرت ــه‌م كه‌س ئ
گه‌ڕه‌كیتــری  لــه‌  تــا  ده‌دانــێ  پــاره‌ی  و  زه‌وی  و  هه‌بــوو  تاپۆیــان  و 
ــزگا  ــه‌ی پارێ ــه‌م لێژنه‌ی ــه‌ش ئ ــه‌وه‌و دوای ئه‌م ــۆ بكات ــوێنیان ب ــر ش هه‌ولێ
ــی  ــی خانووه‌كان ــژووی چۆلكردن ــردن مێ ــۆڵ ده‌ك ــێ چ ــی پ ــه‌ خانووه‌كان ك
لــه‌ ده‌رگاكان ده‌دا ئه‌وانــه‌ی  له‌ســه‌ر ده‌نووســی و قفڵێكــی گه‌وره‌یــان 
ــوێنی  ــه‌ ش ــوون ب ــوو بب ــان نه‌ماب ــه‌ ده‌رگای ــه‌ش ك ــوو ئه‌مان ــان ماب ده‌رگای
عــه‌ره‌ق خــۆر و منداڵبــاز و قه‌حپه‌گێــكان تــا بــه‌م دوا دواییــه‌ ده‌رگاكانیــان 
بــه‌ بلــۆك داخســتن و ســه‌ری كۆڵانه‌كانیشــیان داخســت. مــن چه‌نــد 
شــه‌وێك قوفڵــی ئــه‌م خانــووه‌م شــكاندبوو و قوفڵێكیتــری هاوشــێوه‌م لــه‌ 
ده‌رگاكــه‌ دابــوو و هــه‌ر خــۆم ده‌متوانــی بیكه‌مــه‌وه‌و بچمــه‌ نــاوی ئه‌ویــش 
بــه‌ شــه‌و نــه‌وه‌ك خه‌ڵكــی كــۆڵان بزانــن و لێــم ئاشــكرا بكــه‌ن. ئیتــر چه‌نــد 
ــه‌ ئیسحاقیشــم پرســی  ــه‌وه‌. ل ــی كه‌چــی هیچــم نه‌دۆزیی شــه‌وێك هه‌ڵمكۆڵ

و گوتــم: ئیســحاق ده‌ڵێــن باوكــت ئــه‌م شــیره‌ی لــه‌ شــوێنێكی خانووه‌كــه‌دا 
ــاردۆته‌وه‌!! ش
ئه‌ویش گوتی:

- راسته‌ بابم پێش مردنی پێیگوتم:
- كــوڕم مــن ده‌مــرم، ئــه‌وه‌ دنیایــه‌ ئه‌گــه‌ر ئێــوه‌ رۆژێــك لــه‌ رۆژان 
گه‌ڕانــه‌وه‌ شــاری خۆتــان و چوونــه‌وه‌ گــه‌ڕه‌ك و ماڵــی خۆتــان لــه‌ هه‌ولێــر، 
ئه‌مــه‌ وه‌ســیه‌تم بێــت ماڵــی خۆتــان ئــاوه‌دان بكه‌نــه‌وه‌، بــه‌ڵام شــیره‌كه‌ی 
ــدا  ــی خۆمان ــه‌ كه‌نیشــته‌ی كۆڵان ــڕۆن ل ــێ ب ــر نه‌چ ــان له‌بی ــره‌ گه‌وره‌ت باپی
ــن  ــه‌ ئێمــه‌ هاتی ــی كه‌نیشــته‌كه‌دا شــاردوومه‌ته‌وه‌، چونكــه‌ ك ــر میحراب له‌ژێ
بــۆ ئیســرائیل مــن نه‌متوانــی بیده‌مــه‌ كــه‌س و نه‌شــمتوانی له‌گــه‌ڵ خۆمــدا 
بیهێنــم بــۆ ئیســرائیل. ئه‌گــه‌ر خانــووه‌كان مابــوون و تێكنه‌درابــوون له‌بــن 
ــرخ ده‌ریبێنــن، چونكــه‌ ئــه‌م  ــه‌ ن میحرابــی كه‌نیشــته‌ وه‌ك كه‌له‌پوورێكــی ب
شــیره‌ هــه‌ر ته‌نیــا شــیرێكی ئاســایی نییــه‌، به‌ڵكــو شــیرێكی ئه‌فســانه‌ییه‌ 
به‌تایبه‌تیــش كــه‌ لــه‌ بابــم وه‌رمگــرت و بــۆی به‌جێهێشــتم و پێیگوتــم: 
ــه‌ پشــته‌و هه‌ندێــك ده‌ڵێــن  ــه‌م شــیره‌ ئه‌فســانه‌ی جۆراوجــۆری ل ده‌ڵێــن ئ
ــه‌دا  ــه‌م بڕوای ــن ل ــده‌ م ــه‌ره‌، هه‌رچه‌ن ــا پێغه‌مب ــیری مووس ــه‌ ش ــه‌ ئه‌م گوای
نیــم، چونكــه‌ مووســا پێغه‌مبــه‌ر وه‌ك لــه‌ قورئانیشــدا باســی كــراوه‌ گۆچانــی 
هه‌بــوو نــه‌ك شــیر. هــه‌ر چۆنــێ بێــت ئــه‌م شــیره‌ نرخێكــی مێژوویــی خــۆی 
هه‌یــه‌، ئه‌گــه‌ر خانووه‌كانــی ته‌عجیلــی جوولــه‌كان بمێنــێ ره‌نگــه‌ ئــه‌م 
شــیره‌ بدۆزنــه‌وه‌ مێژووه‌كــه‌ی بــۆ ئــه‌و كه‌ســه‌ ده‌بێــت كــه‌ به‌ده‌ســتیدێنێ. 

ئیســحاقیش بــۆی گێڕامــه‌وه‌ گوتــی: 
ــی  ــان و جل ــه‌ و نوردییه‌ن ــاو بوخچ ــه‌ جانت ــتنمان ل ــی رۆیش ــه‌ له‌كات - ئێم
به‌رمــان بتــرازێ نه‌یانهێشــت هیــچ شــتێك له‌گــه‌ڵ خۆمانــدا ببه‌یــن ته‌نانــه‌ت 
ــان  ــی زگچوونی ــان بكــه‌ن ده‌رمان ــه‌وه‌ی ســواری فڕۆكه‌م ــه‌ به‌غــدا پێــش ئ ل
ــه‌ و  ــی فڕۆكه‌خان ــاو كارمه‌ندان ــدا، چونكــه‌ قســه‌ له‌ن ده‌رخــواردی هه‌موومان
ئاسایشــی فڕۆكه‌خانــه‌ وا بڵاوكرایــه‌وه‌ كــه‌ خه‌ڵكــی ئێمــه‌ بــۆ رزگاركردنــی 

ــه‌وه‌ی  ــر ئ ــداوه‌. ئیت ــوه‌و قوت ــان كڕی ــره‌ی زێڕی ــامانه‌كه‌یان لی ــێكی س به‌ش
ــه‌ده‌ر و  ــه‌ پیســاییاندا ده‌هات ــی زگچــوون ل ــه‌ ده‌رمان ــوو ب ــدا ب ــره‌ی قووت لی
ــه‌ ئاوده‌ســته‌كان پیــاوی خۆیــان دانابــوو ده‌چــوون لیره‌كانیــان  ئه‌وانیــش ل
له‌نــاو گــوو ده‌ردێنــاو ده‌یانگــوت: چــۆن دێڵیــن جووله‌كــه‌ موڵــك و ماڵــی 
ــه‌ش  ــه‌ڵ ئه‌م ــه‌ڵام له‌گ ــه‌ن. ب ــان بب ــۆ خۆی ــه‌ ده‌ره‌وه‌و ب ــه‌ ببه‌ن ــه‌م عێراق ئ
ــی  ــه‌ فێڵ ــی ئێم ــه‌ڵام خه‌ڵك ــوت: ب ــه‌وه‌و ده‌یگ ــۆی گێڕاین ــحاق ب وه‌ك ئیس
تریــان كردبــوو و هه‌ندێكیــان ســه‌ركه‌وتنیان به‌ده‌ســتهێنابوو. ده‌یگــوت: 
هه‌بــوو هێلكــه‌ی كــون كردبــوو و زێــڕی توواندبــووه‌وه‌ نــاوی، یــان هه‌بــوو 
زێــڕی لــه‌ كوببــه‌ كردبــوو و ده‌ربازیــان كردبــوو، یــان چه‌نــدان فێڵیتــر كــه‌ 
ــی  ــوو حكوومه‌ت ــه‌ت ب ــش زه‌حم ــه‌ڵام زۆری ــێ، ب ــه‌ش نه‌مانزانیب ــه‌ ئێم ره‌نگ
ــه‌وه‌  ــۆ ئ ــان ب ــه‌ڵام بیری ــكنی ب ــتێكیان ده‌پش ــوو ش ــا هه‌م ــی ئه‌وس مه‌له‌ك

ــاردرابێته‌وه‌. ــدا ش ــڕی تێ ــان زێ ــوو خواردنه‌كانم نه‌ده‌چ
دوای ئه‌م شتانه‌ كه‌ ئیسحاق بۆی باسكردین منیش پێمگوت:

ــاوڕێ  ــۆڵان و ه ــارو ك ــا ش ــر ت ــه‌وه‌ هه‌ولێ ــه‌دا نایه‌یت ــه‌ڵ ئێم ــی له‌گ - بۆچ
ــیره‌كه‌دا  ــه‌دوای ش ــه‌وه‌ش ب ــه‌وه‌و پێك ــه‌ر بكه‌یت ــات به‌س ــی ئه‌وس دێرینه‌كان

ده‌گه‌ڕێیــن؟
ــت  ــدا بێ ــه‌ له‌گه‌ڵمان ــوو ك ــی رازی ب ــوو. دوای ــۆش ب ــێ خ ــش زۆری پ ئه‌وی

ــر. ــۆ هه‌ولێ ب
به‌یانــی چوویــن بــۆ كۆمپانیــای فڕۆكه‌وانــی عێراقــی لــه‌ عه‌ممــان تــا بلیتــی 
ــه‌ ئیســحاق پاســه‌پۆرتی خــۆی نیشــانی  ــه‌ڵام ك ــن، ب ــر ببڕی ــه‌ هه‌ولێ چوون
بلیــت بــڕی پشــت كۆمپیته‌ره‌كــه‌دا ته‌ماشــایه‌كی ئیســحاقی كــرد و بــه‌ 

وتــی: زه‌رده‌خه‌نه‌یه‌كــه‌وه‌ 
ــت، چونكــه‌  ــۆ هه‌رێمــی كوردســتان ســه‌فه‌ر بكه‌ی ــی ب ــۆ ناتوان ــووره‌ ت - بب
نووســراوی وه‌زاره‌تــی ده‌ره‌وه‌ی عێراقمــان بــۆ هاتــووه‌ كــه‌ جووله‌كــه‌ 

ــه‌ن. ــراق بك ــه‌فه‌ری عێ ــن س ناتوان
چووینــه‌ كۆمپانیــای فڕۆكه‌وانــی زاگــرۆس و هێڵــی فڕۆكه‌وانــی مه‌له‌كــی 

ــه‌  ــۆ جووله‌ك ــان ب ــردو گوتی ــان قســه‌یان ك ــه‌ر هه‌م ــش ه ــی، ئه‌وانی ئوردون
ــه‌ ســاڵی 1950  ــاره‌ی كــه‌ ل ــاره‌ ئــه‌و بڕی رێگــه‌ نــه‌دراوه‌ بێنــه‌ عێــراق. وادی
پاســه‌پۆرتی  له‌ســه‌ر  و  ئیســرائیل  نێردراونه‌تــه‌وه‌  پێــی  ده‌رچــووه‌و 
جووله‌كانیــان ده‌نووســی )ناتوانــن بگه‌ڕێنــه‌وه‌ عێــراق( دیــاره‌ هێشــتا 
ــه‌  ــه‌ش ئێم ــه‌ڵ ئه‌م ــه‌ڵام له‌گ ــایه‌ ده‌ڕۆن، ب ــاو رێس ــه‌م یاس ــه‌ر ئ ــه‌ر له‌س ه
ــه‌فاره‌تی  ــه‌ردانی س ــر س ــا. رۆژی دوات ــان نه‌هێن ــه‌داو وازم ــان ن ــه‌ر كۆڵم ه
عێراقمــان كــرد لــه‌ عه‌ممــان كاربه‌ده‌ســت و لێپرســراوی پرســگه‌كه‌یان 

ــن: پێیگوتی
ــه‌  ــێ. ئێم ــن چــی ده‌ڵ ــورده‌ بزانی ــه‌ و ك ــه‌ خۆتان ــری ده‌ره‌وه‌ ل ــا وه‌زی - ج
له‌بــه‌ر خاتــری ئێــوه‌ بــه‌ جه‌نابــی ســه‌فیر ده‌ڵێیــن و ئیمێلێكــی بــۆ 
ــی  ــن چ ــن. بزانی ــۆ ده‌نێری ــه‌پۆرتی ئیسحاقیشــی ب ــه‌ی پاس ــن و وێن ده‌كه‌ی
ده‌ڵــێ!! رۆژی پاشــتر بــۆ ئه‌نجامــی ئیمێله‌كــه‌ چووینــه‌وه‌، وه‌ڵامه‌كــه‌ی 
ــه‌  ــری كه‌وت ــۆ كوردســتان و هه‌ولێ ــی ب ــر ئیســحاق هاتن ــوو. ئیت ــی ب نه‌رێن
ــی: ــرده‌وه‌و گوت ــه‌ ك ــه‌ ئێم ــی زۆر رووی ل ــه‌ی و دوای بیركردنه‌وه‌یه‌ك كه‌لل
- ئێــوه‌ ژمــاره‌ی ته‌له‌فــۆن و ناونیشــانی خۆتانــم بده‌نــێ مــن چه‌نــد 

رۆژێــك لــه‌ دوای ئێــوه‌ ده‌گه‌مــه‌ هه‌ولێــر!
گوتمان: چۆن دێی؟

گوتی:
- به‌ رێگای توركیاوه‌ دێمه‌ هه‌ولێر.

منیــش ژمــاره‌ی ئاریافۆنــی ماڵــه‌وه‌م پێــدا. شــه‌وێك ته‌له‌فۆنێكــم بــۆ كــرا 
ــه‌وه‌، كــه‌ قســه‌م له‌گــه‌ڵ كــرد  ــوو. وه‌ڵامــم دای ژماره‌كــه‌ی لای مــن نامــۆ ب
ــه‌ هه‌ولێــر ته‌له‌فۆنــم  ــاو هــه‌ور( ل ــه‌ هۆتێــل )خــه‌وی ن زانیــم ئیســحاقه‌ و ل
له‌گه‌ڵــدا ده‌كات. داوایلیكــردم بچمــه‌ لای. منیــش خــۆم كۆكــرده‌وه‌و چوومــه‌ 
ــه‌ی. ــه‌ ژووره‌ك ــم و چووم ــرد و پێیانگوت ــه‌م ك ــل و پرســیاری ژووره‌ك هۆتێ
لــه‌ ده‌رگامــدا، فه‌رمــووی لێكــردم، كــه‌ چوومــه‌ ژووره‌وه‌، چــی ببینــم، 
واقــم وڕمــا. قــه‌ت بــڕوام نه‌ده‌كــرد، كــه‌ چاوه‌كانــم زیاتــر كــرده‌وه‌، بینیــم 

ــوو، ئه‌ویــش له‌ســه‌ر زه‌وییه‌كــه‌  ــان داب ــه‌ رووتــی ده‌وری ــد ئافره‌تێــك ب چه‌ن
و  ده‌یانشــێلا  جــوان  ئافره‌تــی  شــه‌ش  بــه‌  و  راخســتبوو  دۆشــه‌كێكی 
مه‌ســاجیان بــۆ ده‌كــرد. یه‌كێــك لــه‌و ئافره‌تانــه‌ ئاســووده‌ی گۆرانیبێــژ 
ــه‌  ــرت و ب ــۆی وه‌رگ ــاره‌ی خ ــه‌ ژووره‌وه‌ پ ــن چووم ــه‌ی م ــه‌و له‌وده‌م بوو.ئ
تیچاوێــك ســه‌یرێكی منــی كــردو رۆیــی. ئیســحاق هه‌ڵســایه‌وه‌ ته‌نیــا 
ده‌رپێقووته‌یه‌كــی له‌بــه‌ر بــوو، گۆتییــه‌ ئافره‌تــه‌كان بڕۆنــه‌ ژووره‌كــه‌ی 
ئه‌مدیــو.. چــوون.. داوایكــرد له‌گه‌ڵــی بخۆمــه‌وه‌.. مێــزی رازانــده‌وه‌.. 
خواردیانــه‌وه‌..  و  دانیشــتن  له‌گه‌ڵمــان  هاتــن  بانگكــرد..  ئافره‌ته‌كانــی 

ــی: ــه‌وه‌ لێمپرس ــه‌ فزولییه‌ك ــش ب منی
- ئه‌و هه‌موو ئافره‌تانه‌ت له‌كوێ په‌یداكردووه‌ وا ده‌وره‌یان داوی؟

- گیانه‌كه‌م پاره‌ هه‌موو شتێكت بۆ ده‌كات.
ئه‌ویش به‌ سه‌رسووڕمانه‌وه‌ لێیپرسیم:

- ئــه‌دی كــه‌ لــه‌ عه‌ممــان بوویــن لــه‌ تــۆم پرســی و گوتــم: شــاره‌كه‌م 
ــه‌؟ ــی لێی ــف و رابواردن ــی كه‌ی ــتا جێ ــووه‌، ئێس ــه‌ و چیلێهات ــتا چۆن ئێس
ــن  ــاره‌كه‌م به‌دی ــی ش ــه‌ خه‌ڵك ــرت ك ــه‌وه‌ داده‌گ ــۆم ل ــی خ ــش زۆر پێ منی
و ره‌وشــت بــه‌رزن و كریســتیانه‌كانیش دابونه‌ریتــی خۆیــان پاراســتووه‌و 

ئه‌وانیــش هــه‌ر له‌گــه‌ڵ دابونه‌ریتــی ئێمــه‌دا به‌ڕێــی راســتدا ده‌ڕۆن.
ئه‌و پێده‌كه‌نی و ده‌یگوت:

- به‌خوا با بێم بۆ هه‌ولێر نیشانت ده‌ده‌م!
منیــش هــه‌ر پێــم له‌ســه‌ر ئــه‌وه‌ داده‌گــرت كــه‌ شــاره‌كه‌م شــتی ناشایســته‌ی 
دژ بــه‌ دابونه‌ریتــی كــورده‌واری لێناوه‌شــێته‌وه‌. تومــه‌ز مــن هاتووچــۆی 
ــده‌ی  ــه‌ شــار لای ــی ك ــه‌ نه‌مده‌زان ــرد بۆی ــی شــارم نه‌ده‌ك ــه‌ گه‌وره‌كان هوتێل
زۆری تێكه‌وتــووه‌ بۆیــه‌ گــۆڕاوه‌ و هوتێلــه‌ گــه‌وره‌كان بــۆ قازانجــی خۆیــان 
ــاره‌،  ــه‌م ش ــۆ ئ ــن ب ــا دێن ــی دنی ــوو كونجێك ــه‌ هه‌م ــفرۆش ل ــی له‌ش ئافره‌ت
بــه‌ڵام ئــه‌وه‌ی مێشــكی منــی تێكــداو پێــم ســه‌یر بــوو بوونــی ئاســووده‌ی 
ــه‌  ــه‌ ل ــه‌وه‌ی ك ــه‌م ش ــی ئ ــی كرێ ــحاق و وه‌رگرتن ــوو لای ئیس ــژ ب گۆرانیبێ

ــوارد  ــم لێیخ ــش زۆر مه‌راق ــرت. منی ــه‌ ئیســحاق وه‌ریگ ــن ل ــش چــاوی م پێ
ــه‌ ئیســحاقم پرســی: ــه‌ سه‌رســووڕمانه‌وه‌ ل ــه‌ ب بۆی

- ئیســحاق گیــان مێشــكم قبووڵــی نــاكات پێمناڵێــی تــۆ چــۆن ئاســووده‌ی 
گۆرانیبێــژت ده‌ســته‌مۆ كــرد لــه‌ كاتێكــدا بــۆ خه‌ڵكــی وه‌ك ئێمــه‌ گه‌یشــتن 

ــه‌!؟ ــه‌م جــۆره‌ كه‌ســانه‌ خه‌ون ب
ــی  ــۆ خه‌ڵك ــه‌ ب ــتێك ده‌كات، ئه‌وان ــوو ش ــاره‌ هه‌م ــت پ ــۆت بینی - وه‌ك خ

ــانده‌ده‌ن! ــان نیش ــێوه‌یه‌كیتر خۆی ــه‌ ش ــاره‌كه‌ ب ــه‌ی ش بێگان
منیش گوتم: باشه‌ زانیم پاره‌یه‌ بۆی هێناوی به‌ڵام چۆن؟

ــاره‌م  ــه‌م ش ــڕی ئ ــڕو پ ــی خ ــوت: ئافره‌تێك ــه‌م گ ــه‌ گارســۆنی هۆتێله‌ك - ب
ــه‌ دۆشــه‌ك و ســه‌رینی خــۆم. ســه‌ره‌تا  ــا شــه‌و بیكــه‌م ب ــدۆزه‌ره‌وه‌ ت ــۆ ب ب
گوتــی: كــه‌س شــك نابــه‌م، دوایــی كــه‌ پاره‌یه‌كــی باشــم دایــێ رازی بــوو 
ــه‌  ــۆ بێگان ــۆ ده‌كات و ب ــی ب ــه‌ی ده‌ڵال ــه‌ مێرده‌ك ــك هه‌ی ــی: گۆرانیبێژێ گوت
رێككه‌وتــووه‌و  كه‌ســێك  چه‌نــد  له‌گــه‌ڵ  و  ده‌بــات  ده‌وڵه‌مه‌نده‌كانــی 
مێرده‌كــه‌ی  له‌گــه‌ڵ  په‌یوه‌نــدی  كــه‌  لایــه‌  براده‌رێكــم  ژمــاره‌ی  منیــش 

ــێ. ــی بهێن ــا بۆت ــێ ت ــتێكی ده‌ده‌م ــه‌. ش هه‌ی
ــڕوا  ــه‌ و ب ــۆش حــه‌زت لێی ــه‌ر ت ــان، ئه‌گ ــدا و هێنام ــوو پاره‌مان ــر ئه‌وه‌ب ئیت
ــۆ  ــت. ت ــان بێ ــه‌وه‌و لای هه‌ردووكم ــه‌و بیهێنم ــبه‌ی ش ــم س ــه‌ی ده‌توان ناك
ســبه‌ی شــه‌و لــه‌ ئاســووده‌ خانــی هونه‌رمه‌نــد ده‌عوه‌تــی منــی ده‌بــێ 

ــكات. ــۆ ب ــمان ب ــێ و سه‌ماش ــۆ بڵ ــمان ب گۆرانیش
ئیتــر ئه‌وه‌بــوو ویســتم هــه‌م ئیســحاق تاقیبكه‌مــه‌وه‌ و هه‌میــش لــه‌وه‌ 
ــحاق  ــی لای ئیس ــۆ كاری له‌شفرۆش ــد ب ــووده‌ی هونه‌رمه‌ن ــه‌ ئاس ــم ك دڵنیاب

ــووه‌. ب
ــحاق و  ــه‌ی ئیس ــتی ژووره‌ك ــده‌ به‌هه‌ش ــۆم خزان ــش خ ــتر منی ــه‌وی پاش ش
ــه‌  ــه‌ توانیووم ــرد ك ــۆم ده‌ك ــه‌ خ ــم ب ــۆم و شانازیش ــی خ ــتمه‌ مه‌رام گه‌یش
له‌گــه‌ڵ گۆرانیبێژێكــی نــاوداری شــاره‌كه‌م ســه‌رجێیی بكــه‌م، ئه‌مــه‌ش 
ــوو. ــه‌وره‌ ب ــی گ ــن خه‌ونێك ــا بۆم ــوو ده‌ن ــۆی ئیســحاقه‌وه‌ ب ــان به‌ه بێگوم

ئه‌ویش دوای ئه‌م شه‌وه‌ گاڵته‌ی پێده‌كردم و ده‌یگوت:
- بزانــه‌ تــۆ بــه‌ خۆڕایــی هه‌مــوو خه‌ڵكــی شــاره‌كه‌ت بــه‌ فریشــته‌ ده‌زانــی، 
كه‌چــی وا بــه‌ چــاوی خــۆت بینیــت كــه‌ خه‌ڵكــی بێگانــه‌ لــه‌م شــاره‌دا هــه‌م 
ده‌توانــن كڕیــار و هه‌میــش فرۆشــیار بــن منیــش هێشــتا داكۆكیــم ده‌كــردو 

ده‌مگوت:
ــی  ــت و خه‌ڵك ــه‌وره‌ ده‌بێ ــاریش گ ــان ش ــاره‌ بێگوم ــه‌وه‌ ش ــه‌ ئ ــێ كاك - ئ
لایــده‌ی دێتــه‌ نــاو و ده‌بێتــه‌ دانیشــتووی شــاره‌كه‌ و لــه‌ شــارێكی گــه‌وره‌ی 
وه‌ك هه‌ولێریــش كــه‌ ســه‌رده‌مانی ئێــوه‌ بــه‌ قــه‌د گه‌ڕه‌كێكــی ئێســتای 
هه‌ولێــر بــووه‌، كــه‌ گــه‌وره‌ش بــوو بێگومــان هه‌مــوو جــۆره‌ كه‌ســێكی تێــدا 
جێده‌بێتــه‌وه‌، باشیشــی تێــدا ده‌بێــت و خراپیشــی تێــدا ده‌بێــت، ئاخــر ئه‌وه‌ 
ــر بناســن  شــاره‌ شــار خــۆ شــارۆچكه‌ی جــاری جــاران نییــه‌ هه‌مــوو یه‌كت
ــه‌وره‌ی وه‌ك  ــارێكی گ ــه‌ ش ــه‌ر ل ــن. ئه‌گ ــاگاداری هه‌ڵســوكه‌وتی یه‌كترب و ئ
ــه‌وه‌و  ــر بیربكه‌ن ــن و وه‌ك یه‌كت ــر ب ــوو وه‌ك یه‌كت ــش خه‌ڵكــی هه‌م هه‌ولێری
ــه‌ شــامی  ــه‌و شــاره‌ ده‌بێت ــر ئ ــت. ئیت ــه‌ك بێ ــان ی هه‌ڵســوكه‌وت و ره‌فتاری
لــه‌ هیــچ شــارێكی دنیاشــدا هه‌مــوو خه‌ڵكــی وه‌ك  شــه‌ریف، كه‌چــی 
ــی شــامی شــه‌ریف  ــۆ ده‌ڵێ ــت وه‌ك ت ــا بێ ــه‌ر شــار ئه‌وه ــن، ئه‌گ ــر نی یه‌كت
بێــت ئه‌وســا چ پێویســت بــه‌ هاتنــی ئایینــه‌ ئاســمانییه‌كان ده‌بــوو ئه‌وســا 
هه‌مــوو بــه‌ ئیســراحه‌ت ده‌ژیــان. بزانــه‌ خــوا خــۆی بنیاده‌مــی وا دروســت 
كــردووه‌ ســه‌یركه‌ ته‌نانــه‌ت په‌نجه‌كانــی ده‌ســتێكیش وه‌ك یه‌كتــر نیــن 
ــووه‌و  ــه‌ر هه‌ب ــراپ ه ــاش و خ ــدا ب ــی مرۆڤایه‌تی ــوو كۆمه‌ڵگایه‌ك ــه‌ هه‌م و ل

ــاوه‌. ــه‌ و خــوا وه‌هــای دان ــه‌ سروشــتی مرۆڤ ــه‌ ئه‌م هه‌ی
ئه‌ویش هه‌ر سه‌ری خۆی ده‌له‌قاند و ده‌یگوت:

ده‌یبینــێ،  شــاره‌كه‌  بێگانــه‌ی  خه‌ڵكــی  ئــه‌وه‌ی  شــارێكدا  هــه‌ر  لــه‌   -
خه‌ڵكــی شــاره‌كه‌ خــۆی ئه‌وه‌نــده‌ ئــاگای لــه‌ ورده‌كاری و ناخــی شــاراوه‌ی 

شــاره‌كه‌ى نییــه‌.

گه‌ڕان به‌ دوای شیری مووسا،
یان شیره‌كه‌ی باوكی ئیسحاق

بۆتــان  ســه‌ره‌تان  بێســتوون  هــه‌ر  رۆمانه‌كــه‌ش  به‌شــه‌ی  ئــه‌م   *
ده‌گێڕێتــه‌وه‌

نیوه‌ڕۆیــه‌ك چــووم ئیســحاقم لــه‌ هۆتێــل هێنایــه‌ ده‌رو لــه‌ ماڵــی خۆمــان 
عه‌بدوڵــ ا مــام  كــرد.  بانگهێشــت  جیرانه‌كانیشــمان  كــرد.  ده‌عوه‌تــم 
ــه‌وێ  ــتنه‌كان ل ــه‌ دانیش ــوو، ل ــه‌ ب ــاده‌ی ده‌عوه‌ته‌ك ــه‌ر ئام ــه‌ڕاجیش ه س
بــوو. گفتوگــۆ و قســه‌ و بــاس و گه‌ڕانــه‌وه‌ بــۆ ســه‌رده‌می رابــردوو، 
باســی مێــژوو و جوگرافیــا و پێكهاتــه‌ و ژیانــی جارانــی ئــه‌م شــاره‌و 
به‌تایبه‌تیــش كۆڵانه‌كانــی جوولــه‌كان و ئــه‌م كۆڵانــه‌ی ئێمــه‌ كــرا، دوا 
ــحاق  ــی ئیس ــه‌كان و بیره‌وه‌رییه‌كان ــتنی جووله‌ك ــی رۆیش ــرۆك چیرۆك چی
بــوو، لــه‌م شــاره‌و لــه‌م كۆڵانــه‌ی خۆمانــدا. تــا شــه‌و ماینــه‌وه‌، كــه‌ 
ــه‌وه‌،  ــی ئێمــه‌دا مای ــه‌ ماڵ ــا ئیســحاق ل ــوو رۆیشــتن ته‌نی ــه‌كان هه‌م میوان
مــن مه‌ســه‌له‌ی شــیره‌كه‌ی بابــی ئیســحاق، یــان شــیره‌كه‌ی مووســا 
ــن كلێشــه‌ی ئیســحاق و  ــه‌ ب ــه‌ چووم ــووم بۆی ــه‌ی داب ــه‌ كه‌لل ــه‌ر ل پێغه‌مب
داواملێكــرد بچیــن بــۆ نــاو شــوێنی كه‌نیشــته‌، كلیلــی ده‌رگای لای خــۆم 
ــاز  ــه‌وه‌ر، مریشــك و ق ــی په‌ل ــه‌ شــوێنی به‌خێوكردن ــان ب ــوو و كردبووم ب
و مــراوی و كۆترمــان تێــدا به‌خێــو ده‌كــرد ئه‌مــه‌ بــه‌ رۆژ، شــه‌وانیش 
ــاو  ــم ده‌خســتنه‌وه‌ ن ــه‌وه‌و كۆتره‌كان ــه‌ كۆڵیــت ده‌كردن ــه‌م ل ــرو تواڵه‌ك ته‌ی
ــوو قفڵه‌كه‌شــم  ــه‌ ده‌رگاكــه‌ داب لیــس و ده‌رگام داده‌خســت و زنجیرێكــم ل
وه‌ك ئــه‌م قفڵــه‌ی كــه‌ پارێــزگا لێیاندابــوو مــن بــۆم كڕیبــوو و لای خــۆم 
بــوو، ئێمــه‌ لــه‌ كۆڵانــی خۆمانــدا چــوار مــاڵ مابوویــن هه‌ریه‌كه‌مــان 
خانووێكــی بــۆ خــۆی گل دابــوو و هــه‌ر كه‌ســه‌ كلیلێكــی بــۆ خــۆی په‌یــدا 
ــر  ــڵ و زنجی ــزگا قف ــه‌ی پارێ ــه‌ن لێژن ــووه‌كان له‌لای ــه‌ خان ــوو، چونك كردب
كرابــوون و جێهێشــترا بــوون ئێمــه‌ ئــه‌م چــوار ماڵــه‌ هــه‌ر كه‌ســه‌ قفڵــی 
ــه‌  ــه‌ش ل ــی و ئێم ــه‌س نه‌یده‌زان ــوو و ك ــان گۆڕیب ــۆ خۆی ــوێنه‌كانیان ب ش
ــش شــوێنی كه‌نیشــته‌  ــه‌ رێكه‌وتی ــرد. ب ــدا قســه‌مان نه‌ده‌ك ــوان خۆمان نێ
ــاڵه‌ی  ــده‌ س ــن ئه‌وه‌ن ــوو. م ــن ب ــی لای م ــوو و كلیل ــن كه‌وتب ــه‌ر م ــه‌ ب ب
كه‌نیشــته‌ له‌بــه‌ر ده‌ســتم بــوو هه‌رگیــز شــكم لــه‌ ژێــر میحرابــی كه‌نیشــته‌ 

نه‌ده‌كــرد كــه‌ رووی پێچه‌وانــه‌ی قیبلــه‌ بــوو و رووی بــه‌ره‌و قــودس بــوو.
شــه‌و له‌گــه‌ڵ ئیســحاق بــه‌ لایتێكــی پاتــری گــه‌وره‌ی به‌هێــز ده‌رگام 
ــه‌وه‌ری  ــوێنی په‌ل ــاران و ش ــه‌ كه‌نیشــته‌ی ج ــاو كۆن ــه‌ ن ــرده‌وه‌و چووین ك
ئێســتای مــن، كــه‌ ئیســحاق نــاو ژووری میحرابــی كه‌نیشــته‌ی دیــت 
شاگه‌شــكه‌ بــوو، بــه‌ دوعــای خۆیــان دوعایه‌كــی خوێنــد بــه‌ عیبــری 
بــوو مــن تێینه‌گه‌یشــتم. ئینجــا ده‌ســتمان كــرد بــه‌ هه‌ڵكۆڵینــی ژێــر 
میحرابــی كه‌نیشــته‌كه‌. ده‌م نــا ده‌م ده‌مگــوت ئێســتا بریســكه‌ی شــیره‌كه‌ 
هه‌ڵمانكۆڵیبــا  چیتــر  ئه‌گــه‌ر  هه‌ڵكۆڵــی  زۆرمــان  ده‌دات.  چــاوم  لــه‌ 
ــه‌وه‌ی شــیره‌كه‌.  ــه‌ دۆزین ــن ل ــوا بڕبووی ــاوه‌. هی میحرابه‌كــه‌ هیچــی نه‌ده‌م

ــی:  ــردو گوت ــن ك ــه‌وه‌ رووی له‌م ــه‌ نائومێدیی ــحاق زۆر ب ئیس
ــه‌م  ــازه‌ هیــچ شــتێك نادۆزینــه‌وه‌، پێده‌چــێ ئ ــا وازیلێبێنیــن ت ــه‌واو ب - ت
شــوێنه‌ جارێكیتــر هه‌ڵكۆڵدرابێــت و شــیره‌كه‌یان ده‌رهێنابێــت، بــه‌ڵام 
ته‌نیــا جێــی تێكدانــی پێوه‌دیــاره‌. دیــاره‌ ده‌ســتی هه‌ڵكۆڵینــی پێشــتری 
ــێوه‌یه‌  ــه‌م ش ــك ب ــه‌ جارێ ــه‌ ب ــه‌م میحراب ــڵ ئ ــه‌ عه‌ق ــاره‌، ناچێت ــوه‌ دی پێ
رووخابێــت، بــه‌ڵام دیــاره‌ ئه‌وانــه‌ی هاتــوون زۆر شــاره‌زا بوونــه‌ لــه‌ 
شــوێنه‌وار دزیــن و نه‌یانهێشــتووه‌ شــوێنه‌واری هه‌ڵكۆڵینــی زۆر پێــوه‌ 

ــت. دیاربێ
ئێمــه‌ش وه‌ك ئــه‌وان ژیرانــه‌ هه‌ڵمانكۆڵــی. نابــێ لــه‌وه‌ زیاتــر تێكــی 
بده‌یــن، ئــه‌وه‌ شــوێنه‌واری بــاب و باپیرانــی جووله‌كانــه‌ و حه‌زناكــه‌م 
بیفه‌وتێنیــن. له‌گــه‌ڵ ئه‌مــه‌ش هێشــتا میحرابه‌كــه‌ هه‌ســت بــه‌ بوونــی 
ده‌كــرێ، ئه‌گــه‌ر هاتــن و سه‌یریشــیان كــرد واده‌زانــن خــۆی له‌گــه‌ڵ 
شــوێنه‌وار  فه‌رمانگــه‌ی  كه‌مته‌رخه‌مــی  له‌بــه‌ر  رۆژگار  تێپه‌ڕینــی 
پشــتگوێ خســتن و نــۆژه‌ن نه‌كردنــه‌وه‌ی ورده‌ ورده‌ رووخــاوه‌. ئێمــه‌ 
بــۆ هه‌ڵكۆڵینــی ته‌نیــا شه‌كرشــكێنێكی كۆنمــان لــه‌لا بــوو كــه‌ لــه‌ 
ــم هه‌ڵیگرتبــوو مــن هێنــام و ورده‌ ورده‌ مــن به‌ده‌ســت  ماڵــی ئێمــه‌دا باب
ــرد.  ــۆڵ ده‌ك ــه‌ی بنك ــه‌م لاده‌دا ئیســحاقیش له‌ســه‌ره‌خۆ میحرابه‌ك خۆڵه‌ك
تــا دره‌نگانــی شــه‌و خه‌ریكــی ئــه‌م كاره‌ بوویــن، دوایــی بــێ هیوابوویــن، 

هیچمــان نه‌دۆزییــه‌وه‌. ئــه‌م شــه‌وه‌ بــێ دۆزینــه‌وه‌ی شــیره‌كه‌ هه‌ردووكمــان 
بــه‌ كــزی و بــێ ئــه‌وه‌ی قســه‌یه‌ك لــه‌ ده‌ممــان بێتــه‌ده‌ر واقمــان وڕمابــوو 
لــه‌ بــزر بــوون و نه‌دۆزینــه‌وه‌ی شــیره‌كه‌، بۆیــه‌ دره‌نگانــی شــه‌و ئیســحاقم 
بــێ ئه‌نجــام و ده‌ســتكه‌وت گه‌ڕامــه‌وه‌  گه‌یانــده‌وه‌ هۆتێــل و منیــش 
ــی. ــه‌م شــیره‌وه‌  ده‌بین ــه‌ر ب ــام ه ــاو فڕن ــی جڕن ــه‌وه‌. شــه‌و خه‌ون ماڵ

كه‌ له‌ كه‌نیشته‌ بووین ئیسحاق ده‌یگوت: 
- له‌وه‌تــه‌ی هه‌یــه‌ ئێمــه‌ بــه‌دوای گۆچانــی مووســا پێغه‌مبــه‌ردا ده‌گه‌ڕێیــن، 
بــه‌دوای  ئه‌نگــۆ  ده‌یانگــوت  و  نه‌یده‌زانــی  ئێــوه‌  خه‌ڵكــی  وه‌ك  یــان 
شــیره‌كه‌ی مووســا پێغه‌مبــه‌ردا ده‌گه‌ڕێــن و جیاوازییــان نه‌ده‌كــرد لــه‌ 
نێــوان گۆچــان و شــیر. ئاخــر مووســا پێغه‌مبــه‌ر شــیری نه‌بــووه‌، به‌ڵكــو 
گۆچانه‌كــه‌ی توانــای خوایــی هه‌بــووه‌. بــه‌ هه‌رحــاڵ ئێمــه‌ هه‌میشــه‌ 
بــه‌دوای ئــه‌م گۆچانــه‌دا ده‌گه‌ڕێیــن تــا لــه‌ ده‌ســت فیرعه‌ونه‌كانــی هه‌مــوو 
ســه‌رده‌م و زه‌مانێكــدا رزگارمــان بــكات و بــه‌ گۆچانه‌كــه‌ی ده‌ریــای زوڵــم 
و ســته‌م شــه‌ق بــكات و بمانپه‌ڕێنێتــه‌وه‌ ئه‌ودیــوی ده‌ریــای ئارامــی و 

ئاســووده‌یی.
به‌چــی  پێمگــوت:  منیــش  هاتــێ،  زه‌رده‌خه‌نه‌یه‌كــی  ئیســحاق  ئینجــا 

پێده‌كه‌نــی. ئــه‌و ســه‌ری خــۆی بــاداو گوتــی:
لــه‌  ئێــوه‌ زۆر ســاویلكه‌ ده‌ڕواننــه‌ شــته‌كان ته‌نانــه‌ت زۆربه‌شــتان   -
ــه‌  ــه‌ر ب ــا پێغه‌مب ــن مووس ــۆن نازان ــا چ ــاره‌زانین ده‌ن ــتان ش ــی خۆش دین
گۆچانه‌كــه‌ی زێــی شــه‌ق كــردووه‌ ئــه‌و شــیری پێنه‌بــووه‌ ئێــوه‌ بــه‌ 
ئێمه‌تــان ده‌گــوت )بــه‌دوای شــیری مووســادا ده‌گه‌ڕێــن( كه‌چــی لــه‌ 
ــه‌،  ــه‌ر هه‌ی ــری مووســا پێغه‌مب ــه‌ و چیرۆكه‌كانیت ــه‌م چیرۆك قورئانیشــدا ئ
ــه‌  ــن، ئێم ــان شــاره‌زای قورئانه‌كه‌شــتان نی ــاره‌ هه‌ندێكت ــوه‌ دی كه‌چــی ئێ
ــدا رۆژی  ــی خۆمان ــه‌ڵ خه‌ڵك ــن، له‌گ ــتان بووی ــه‌ كوردس ــێ ل ــاران كات ج
ــاره‌كان  ــۆ ده‌ره‌وه‌ی ش ــۆل ب ــۆل پ ــه‌ ده‌ره‌وه‌و پ ــه‌ ده‌چووین ــه‌مموان ك ش
ده‌چوویــن، ئێمــه‌ ده‌چوویــن لــه‌ یه‌كتــر گــرد ده‌بووینــه‌وه‌و یه‌كترمــان 
به‌ســه‌ر ده‌كــرده‌وه‌و له‌گــه‌ڵ گــه‌وره‌ پیاوانــی ئایینــی و سیاســی خۆمانــدا 

باســی دنیــا و كێشــه‌كانی خۆمــان ده‌كــرد و دواییــش پاره‌مــان بۆ ســندوقی 
كۆده‌كــرده‌وه‌  ئیســرائیل  خۆمــان  نه‌ته‌وه‌یــی  ده‌وڵه‌تــی  دامه‌زراندنــی 
تــا بگه‌ینــه‌ ده‌وڵه‌تــی خۆمــان و لــه‌ جــه‌ور و ســته‌م و چه‌وســاندنه‌وه‌ 
ــه‌ هه‌مــوو گۆشــه‌یه‌كی  ــدا بحه‌ســێینه‌وه‌، چونكــه‌ ل رزگارمــان بێــت و تیای
لــه‌ ئێمــه‌  لــه‌ نه‌تــه‌وه‌و ســه‌ركرده‌ سیاســییه‌كان رقیــان  دنیــادا زۆر 
ده‌بــووه‌وه‌ ته‌نانــه‌ت لــه‌ ئه‌ڵمانیــای نــازی و چه‌نــد ده‌وڵه‌تێكــی تــری 
ئه‌وروپــا لــه‌ ســه‌رده‌می حوكمــی نازییه‌كانــدا ئێمه‌یــان له‌ناوده‌بــرد و 
پاكتــاوی ره‌گه‌زییــان ده‌كردیــن و ده‌یانویســت تۆمــان ببڕنــه‌وه‌. لــه‌ عێــراق 
و كوردستانیشــدا به‌تایبه‌تــی لــه‌ عێــراق و پایته‌خته‌كه‌یــدا ســه‌رده‌می 
فه‌رهوودمــان هه‌رگیــز له‌بیــر ناچێتــه‌وه‌ كــه‌ قه‌تــل و عامــی ئێمه‌یــان 
ــاده‌و  ــه‌ ج ــك ل ــاوی خه‌ڵ ــش چ ــان له‌پێ ــی ئێمه‌ی ــه‌ی خه‌ڵك ــرد و زۆرب ك
ــرد.  ــاڵان ك ــوو ت ــاڵ و موڵكــی ئێمه‌شــیان هه‌م ــدا ســه‌ربڕی و م كۆڵانه‌كان
ــازی  ــه‌ كوردستانیشــدا ســۆزێك هه‌بــوو بــۆ ئه‌ڵمانیــای ن ــه‌و عێراقــه‌ و ل ل
به‌تایبه‌تــی لــه‌ كوردســتاندا خه‌ڵكانێــك هه‌بــوون به‌هــۆی ئــه‌وه‌ی كــوردو 
ئه‌ڵمــان لــه‌ یــه‌ك ره‌چه‌ڵه‌كــی ئارییــن وایانده‌زانــی بــه‌ ســه‌ركه‌وتنی 
ئه‌ڵمانــه‌كان و نازییــه‌كان ئــه‌وان ســۆزی ئــاری بــوون و یــه‌ك ره‌چه‌ڵه‌كــی 
ده‌یانبزوێنــێ و دێــن ده‌وڵه‌تــی نه‌ته‌وه‌ییتــان بــۆ داده‌مه‌زرێنــن كه‌چــی 
لــه‌  بیریــان  نازیانــه‌  ئــه‌م  رۆژێــك  سه‌ركه‌وتنه‌كانیشــیان  له‌گــه‌ڵ 
هاوڕه‌گــه‌زی  كورده‌كانــی  بــۆ  نه‌ده‌كــرده‌وه‌  ده‌وڵه‌تێــك  دامه‌زراندنــی 
ــه‌ شــاره‌كانیتری  خۆیــان، كه‌چــی مخابــن هه‌بــوون لــه‌ خه‌ڵكــی ئێــوه‌ و ل
ئه‌ڵمانــه‌كان هه‌بــوو و دژی  له‌گــه‌ڵ  هاوســۆزییان  عێراقیــش هه‌بــوون 
ئینگلیــزه‌كان بــوون و نه‌یانده‌ویســت ئینگلیــز لــه‌ عێــراق بمێنــێ. هه‌بــوو 
لــه‌و كه‌ســانه‌ به‌تایبه‌تــی شــیوعییه‌كان له‌بــه‌ر ئه‌وه‌یــان دژی ئینگلیــز 
بــوون، چونكــه‌ وه‌ك ئیمپڕیالیــزم هاتبــوو عێراقــی داگیركردبــوو، كه‌چــی 
ــو  ــوون، به‌ڵك ــازی ب ــری ن ــازی و بی ــای ن ــه‌ هه‌مانكاتیشــدا دژی ئه‌ڵمانی ل
ئــه‌وان كاریگه‌ربــوون بــه‌ بیــری ئوممه‌میــه‌ت. هه‌شــبوو لــه‌ خه‌ڵكــی 
عێــراق و كوردســتان به‌هــۆی ســۆزی ئایینییــه‌وه‌ ئێمه‌یــان ده‌كوشــت، 

ــه‌وه‌  ــوه‌ی بپه‌ڕن ــا پێ ــا ت ــك داده‌ن ــه‌ پردێ ــیان ب ــتنی ئێمه‌ش ــو كوش به‌ڵك
به‌هه‌شــت. بــۆ 

ئــه‌و كاتانــه‌ی ئێمــه‌ پێكــه‌وه‌ كــه‌ ده‌چووینــه‌ ده‌ره‌وه‌ بیرمــان لــه‌وه‌ 
ده‌كــرده‌وه‌ كــه‌ لــه‌ گیروگرفتــی خۆمــان بدوێیــن و بــه‌دوای رێگاچاره‌یه‌كــدا 
ده‌گه‌ڕایــن ئه‌وه‌بــوو ئێمــه‌ پاره‌مــان بــۆ ســندوقی دامه‌زراندنــی ده‌وڵه‌تــی 
ــم  ــه‌و زوڵ ــر ئ ــر له‌ژێ ــی چیت ئیســرائیل كۆده‌كــرده‌وه‌، چونكــه‌ نه‌مانده‌توان
ــه‌  ــوه‌ش هه‌میش ــی ئێ ــۆن خه‌ڵك ــن وه‌ك چ ــت بژی ــته‌مه‌ی لێمانده‌كرێ و س
چیــاكان  لــه‌  رووتــان  هه‌میشــه‌  كوردســتان  داگیركه‌رانــی  به‌ده‌ســت 
ــی  ــه‌ داگیركه‌ران ــتووتانه‌ ل ــردووه‌و ویس ــتان ك ــه‌رده‌وام شۆڕش ــردووه‌و ب ك
كوردســتان رزگاربــن. به‌داخــه‌وه‌ هه‌ندێــك لــه‌ خه‌ڵكــی ئێــوه‌ له‌بــه‌ر 
هه‌ســتی ته‌ســكی ئایینــی ئێمه‌یــان بــه‌ به‌شــێك لــه‌ مێــژووی خۆیــان 
ــی  ــاكه‌ خه‌ڵكێك ــرده‌وه‌. ئه‌وس ــان ره‌تده‌ك ــی ئێمه‌ی ــی و كوردبوون نه‌ده‌زان
زۆری ئێــوه‌ش نه‌خوێنــده‌وار بــوون و ئاغاكانیــش كــه‌ حوكــم حوكمــی 
ئــه‌وان بــوو بــۆ مه‌رامــی خۆیــان نه‌یانده‌ویســت خه‌ڵكــی خوێنــده‌وار 
ــه‌م  ــرده‌وه‌و ب ــت نه‌ده‌ك ــوه‌ی راس ــۆ ئێ ــتان ب ــت مه‌لاكانیش ــیار بێ و هۆش
پێیــان  و  وه‌رده‌گــرن  هه‌ڵــه‌  بــه‌  كه‌شــته‌كان  نــه‌ده‌وت  خه‌ڵكانه‌یــان 
نه‌ده‌گوتــن كــه‌ مووســا پێغه‌مبــه‌ر بــه‌ هێــزو توانــای خــوا به‌گۆچانه‌كــه‌ی 
نــه‌ك شــیره‌كه‌ی ده‌ریــای نیلــی شــه‌ق كــردووه‌ و میلله‌ته‌كــه‌ی لــه‌ ده‌ســت 
جــه‌ورو ســته‌می فیرعــه‌ون رزگاركــردووه‌، بــه‌ڵام نه‌خوێنده‌واره‌كانــی ئێــوه‌ 
ــن  ــی مووســادا ده‌گه‌ڕێی ــه‌ دوای گۆچان ــه‌ی جــوو ب ــن ئێم ــی بڵێ ــه‌ جیات ل
ــیان  ــاره‌ ئه‌وه‌ش ــن، دی ــادا ده‌گه‌ڕێ ــیره‌كه‌ی مووس ــه‌ دوای ش ــوت ب ده‌یانگ
ــه‌دوای شــیره‌كه‌ی  ــر میحرابــی كه‌نیشــته‌دا ب راســته‌، نابینــی وائێمــه‌ له‌ژێ
بابمــدا ده‌گه‌ڕێیــن كــه‌ كاتــی خــۆی هه‌ندێــك لــه‌ خه‌ڵكــی موســڵمان 
ــه‌. بۆیه‌شــه‌  ــه‌ری لای ــا پێغه‌مب ــیره‌كه‌ی مووس ــام مۆشــێ ش ــوت م ده‌یانگ
ئێستاشــی  و  ســه‌رده‌مێكدا  هه‌مــوو  لــه‌  كــه‌  نییــه‌  ناحه‌قمــان  ئێمــه‌ 
له‌گه‌ڵــدا بێــت ته‌نانــه‌ت لــه‌ داهاتووشــدا هه‌میشــه‌ بــه‌دوای ئــه‌م شــیره‌ی 
مووســا، یــان گۆچانه‌كــه‌ی مووســا پێغه‌مبــه‌ردا ده‌گه‌ڕێیــن تــا لــه‌ ده‌ســتی 

فیرعه‌ونه‌كانــی هه‌مــوو ســه‌رده‌مه‌كانی دنیــادا رزگارمــان بــكات.
منیش به‌سه‌رسووڕمانه‌وه‌ به‌ ئیسحاقم گوت:

ــه‌  ــن ل ــه‌ كــه‌ ده‌ڵێ ــت هه‌ی ــه‌ شــیره‌كه‌ی باب ــم ل ــێ مــن گومان - ئه‌گــه‌ر واب
باپیره‌یــه‌وه‌ بــۆی ماوه‌تــه‌وه‌. كــێ ده‌ڵــێ ئــه‌م شــیره‌ شــیری مووســا 
ــه‌ره‌. باشــه‌ ره‌نگــه‌ شــیره‌كه‌ هــی ســه‌رده‌مانێكی زۆر كــۆن بێــت  پێغه‌مب
بــه‌ڵام مــن پێــم ســه‌یره‌ ئه‌گــه‌ر وابێــت هــی مووســا پێغه‌مبــه‌ر بێــت بۆچــی 
لــه‌ جیاتــی هه‌مــوو جووله‌كه‌كانــی دنیــا ئــه‌م شــیره‌ كه‌وتــه‌ ده‌ســت 
ــرائیل  ــی ئیس ــت جووله‌كه‌یه‌ك ــه‌ ده‌س ــی نه‌كه‌وت ــۆ بۆچ ــی ت ــره‌ی باب باپی

ــوو؟! ــب دانراب ــه‌ی ته‌لئه‌بی ــه‌وره‌ مۆزه‌خان ــه‌ گ ــتاكێ ل ــه‌ ئێس ك
ئیســحاق دیاربــوو زه‌رده‌خه‌نــه‌ی ده‌هاتــێ و گومانــی شــتێكی هه‌بــوو، 
بــه‌ڵام نه‌یده‌دركانــد. منیــش زۆر گوشــارم خســته‌ ســه‌ر تــا هه‌ندێــك 
ــه‌وه‌ی  ــش دوای ئ ــدم، ئه‌وی ــۆ دركان ــه‌م شــیره‌وه‌ ب ــاره‌ی ئ ــی له‌ب هه‌قیقه‌ت
ــه‌  ــه‌ پشــتی خــۆی دای ــه‌وه‌ی شــیره‌كه‌. بۆی ــه‌ دۆزین ــن ل ــڕ بووی كــه‌ هیواب
نــه‌وه‌ك  كوژانــده‌وه‌  لایته‌كــه‌ی  راكێشــاو  خــۆی  قاچه‌كانــی  و  دیــوار 
لــه‌ مــن  پاتریه‌كــه‌ی هێــزی تێدانه‌مێنــێ، ئینجــا داوای جگه‌ره‌یه‌كــی 
كــرد. منیــش بــه‌ ئه‌ســپایی جگه‌ره‌یه‌كــی ئه‌بــوو به‌زونــم بــۆ داگیرســاند. 
منیــش جگه‌ره‌یه‌كــم بــۆ خــۆم داگیرســاند. ئینجــا پشــتی دایــه‌ دیواره‌كــه‌ 
ــه‌یه‌كی  ــا هه‌ناس ــوو ئینج ــار ب ــر دی ــه‌ یه‌كت ــان ل ــی جگه‌ره‌م ــا بزۆت و ته‌نی

ــی: ــا و گوت ــی هه‌ڵكێش قووڵ
لــه‌  هه‌ندێــك  پێده‌ڵێــم:  شــتێكت  هه‌مــوو  تــازه‌  لێوه‌شــارم  چیــت   -
جووله‌كه‌كانــی ئێمــه‌ و به‌تاییبه‌تیــش خزمانــی ئێمــه‌ و پیره‌كانمــان كاتــی 
خــۆی كــه‌ ئــه‌م شــیره‌یان لای باوكــم بینیبــوو دوو بۆچوونــی جیاوازیــان 
ــت وه‌ك  ــوو و ده‌یانویس ــان له‌وه‌داب ــه‌ به‌رژه‌وه‌ندیی ــان ك ــوو. هه‌ندێكی هه‌ب
شــانازییه‌ك بــه‌ باوكــم و جووێكــی خه‌ڵكــی ئــه‌م شــاره‌ ده‌یانگــوت: 
شــیره‌كه‌ی مووســا پێغه‌مبــه‌ر لای جووله‌كه‌یه‌كــی كوردســتان پارێــزراوه‌و 
ــه‌ روانگه‌یه‌كــی ته‌ســكی ئایینییــه‌وه‌ ته‌ماشــای  ــه‌ ل مــاوه‌. بێگومــان ئه‌وان
كــه‌ مووســا  نه‌ده‌كــرده‌وه‌  لــه‌وه‌  بیریشــیان  و  ده‌كــرد  مه‌ســه‌له‌كه‌یان 

قه‌ناعه‌تیــان  بــه‌ڵام  هه‌بــووه‌،  گۆچانــی  نه‌بــووه‌و  شــیری  پێغه‌مبــه‌ر 
ــم و  ــه‌ر دژی زوڵ ــا پێغه‌مب ــادام مووس ــوت: م ــاو ده‌یانگ ــان ده‌هێن به‌خۆی
ســته‌م جه‌نــگاوه‌ به‌تایبه‌تیــش دژی گه‌وره‌تریــن فیرعه‌ونــی دنیــا كــه‌ 
خــۆی بــه‌ خــوا ده‌زانــی و ده‌ســه‌ڵاتی ره‌هــای هه‌بــوو. ئه‌وانــه‌ پێیانوابــوو 
ــا  ــووه‌ ت ــه‌ شــیرێك ب ــه‌ر پێویســتی ب ــه‌ مووســا پێغه‌مب ــی تێده‌چــێ ك رێ

ــێ. ــه‌ بجه‌نگ ــم و زۆرداریی ــوو زوڵ ــه‌م هه‌م دژی ئ
ــه‌ تــه‌واوی  ــه‌ شــته‌كان ده‌گه‌یشــتن و ب ــر ل لایه‌نــی دووه‌میشــیان كــه‌ زیات
ــوو  ــن نه‌ب ــه‌ دی ــان ب ــوون و بڕوای ــاوه‌ڕه‌ فه‌لســه‌فییه‌كان ب شــاره‌زای بیروب
ده‌كــرد  كه‌ونیــان  دنیــاو  ته‌فســیری  ماتریالیزمــی  شــێوه‌یه‌كی  بــه‌  و 
ــدا  ــه‌ گۆڕێ ــیره‌ ل ــه‌م ش ــه‌ ئه‌ســڵ و ئه‌ساســی ئ ــر وانیی ــوت: نه‌خێ ده‌یانگ
نییــه‌. ئــه‌وه‌ی ئێمــه‌ بیزانیــن و گوێمــان لــه‌ پیــاوه‌ بــه‌ ته‌مه‌نــه‌كان بــووه‌ 
ــه‌وه‌  ــۆی ماوه‌ت ــه‌وه‌ ب ــه‌ باپیره‌ی ــه‌ ل ــام مۆشــێ ك ــه‌م شــیره‌ی م ــن ئ ده‌ڵێ
ده‌گه‌ڕێتــه‌وه‌ بــۆ ســه‌رده‌می ده‌وڵه‌تــی عوســمانی و به‌ڕاســتیش هــی 
ــه‌ ســاڵی  ــارارات بــووه‌، ل میرێكــی ئه‌رمه‌نــی بــووه‌ كــه‌ میــری ناوچــه‌ی ئ
ئه‌رمه‌نــه‌كان ده‌كات  كــه‌ ده‌وڵه‌تــی عوســمانی قه‌تــل و عامــی   1915
دوای  بــووه‌  عوســمانی  ده‌وڵه‌تــی  ســه‌ربازی  ئه‌وكاتــه‌  بابــم  باپیــری 
ئــه‌وه‌ی كــه‌ شــه‌ڕ و كوشــتار نامێنــێ و ســه‌ربازی تــه‌واو ده‌بێــت، پێــش 
ئــه‌وه‌ی بگه‌ڕێتــه‌وه‌ وڵاتــی خــۆی واتــه‌ بــۆ روانــدزی شــاری هه‌ولێــر 
ــی  ــه‌ منداڵ ــد ســاڵه‌ ب ــه‌ چه‌ن ــێ ك ــه‌ی بێن ــۆ كوڕه‌ك ــه‌ك ب ــه‌وێ دیاریی ده‌ی
جێیهێشــتووه‌و تــا ئــه‌و ده‌چێتــه‌وه‌ گــه‌وره‌ بــووه‌. ده‌چــێ لــه‌ دووكانێكــی 
ئه‌نتیكــه‌ فــرۆش لــه‌ ئیســته‌نبۆڵ بــه‌دوای شــتێكی كۆنــدا ده‌گــه‌ڕێ و 
ــێ،  ــه‌رنجی راده‌كێش ــه‌ و س ــه‌وێ زۆر لای جوان ــیرێك ده‌ك ــه‌ ش ــاوی ب چ
ــه‌م شــیره‌ هــی میرێكــی  كــه‌ پرســیاری كۆنــی شــیره‌كه‌ ده‌كات ده‌ڵێــن ئ
ئه‌رمه‌نــه‌ و ده‌ســتاو ده‌ســتی كــردووه‌ تــا گه‌یشــتۆته‌ ئــه‌م ئه‌نتیكه‌خانــه‌. 
ئه‌ویــش شــیره‌كه‌ ده‌كــڕێ و ده‌یهێنێتــه‌وه‌ كوردســتان. ئــه‌م چیرۆكــه‌ 
ماوه‌یه‌كــی زۆری به‌ســه‌ردا رۆیشــتووه‌. باپیرانــم بــۆ به‌رژه‌وه‌نــدی خۆیــان 

چیرۆكه‌كه‌یــان گۆڕیــوه‌و كردوویانه‌تــه‌ شــیری مووســا پێغه‌مبــه‌ر!

شه‌وێك له‌ كۆنه‌ هه‌واردا

ــوو  ــای هه‌م ــ اپاش ــه‌م. ناوه‌ڵ ــه‌م مه‌مله‌كه‌ت ــای ئ ــۆم پاش ــه‌و بۆخ ئه‌مش
عێــراق و كوردســتانم. كــوڕه‌ ناوه‌ڵــ اخــاوه‌ن هه‌مــوو دنیــام. ئه‌وه‌تانــێ 
ــووی  ــه‌ربانی خان ــه‌ س ــه‌ ل ــای هاوین ــه‌م گه‌رم ــا و ب ــه‌ ته‌نی ــۆم ب ــۆ خ ب
هــه‌واری كۆنمــان ده‌خــه‌وم. هیچــم لا نییــه‌ ته‌نیــا یاتاغێــك كــه‌ بێســتوون 
لــه‌ ماڵــی خۆیــان بــۆی هێنــاوم و شــه‌ربه‌یه‌كیش ئــاو كــه‌ ئه‌میــش 
ــرد ئاوێــك بخۆمــه‌وه‌  ــۆ شــه‌ربه‌كه‌ ب ــه‌. ده‌ســتم ب هــه‌ر هــی ماڵــی ئه‌وان
كووپه‌كــه‌ی  جێــی  بیرمكه‌وتــه‌وه‌  خانووه‌كه‌مــدا  حه‌وشــه‌ی  دیقه‌تــی 
بابــم هاتــه‌وه‌ یــاد  كــه‌ كاتــی خــۆی لــه‌ شــارۆچكه‌ی پــردێ بۆیانهێنابــوو. 
ــه‌م  ــوو. ئ ــر ب ــه‌ كورتت ــای ئێم ــه‌ كووپه‌ی ــك ل ــوو و تۆزێ ــه‌ خڕب كووپه‌ك
كووپــه‌ بــه‌رده‌وام ئــاوی شــیرین و فێنــك و ســازگار بوو، چونكــه‌ بابم زۆر 
ــوو  ــه‌ ده‌وری چاندب ــه‌ ده‌هــات و جــۆره‌ گیایه‌كــی ل ــه‌م كووپه‌ی كه‌یفــی ب
ــوو و  ــوو كــه‌ هه‌میشــه‌ ســه‌وز ب ــه‌ ئالاندب ــه‌ كووپه‌ك و گیایه‌كــه‌ خــۆی ل
ــوو،  ــك ب ــه‌رده‌وام فێن ــه‌ ب ــاو كووپه‌ك ــاوی ن ــه‌م گیایه‌شــه‌وه‌ ئ ــۆی ئ به‌ه
ــك  ــه‌ فێن ــه‌ هه‌میش ــه‌وه‌ ئاوه‌ك ــه‌ به‌هۆی ــوو ك ــزه‌ ب ــاوی باڕێ ــه‌ش ن گیاك
بــوو، ئــه‌م كاتــه‌ش به‌فــر و ســه‌هۆڵ نه‌بــوو خه‌ڵكــی بــۆ ئــاو ســاردكردن 
و خواردنــه‌وه‌ پشــتیان بــه‌ كووپــه‌ و شــه‌ربه‌ ده‌به‌ســت.. بیرۆكــه‌ی 
گیاكــه‌ش هــی ناتــان ســیۆنی ته‌بیــب بــوو كــه‌ تاقــه‌ ده‌رمانســازی ئــه‌م 
ــی  ــه‌وان و ماڵ ــی ئ ــه‌ ماڵ ــا ل ــه‌ش ته‌نی ــه‌م گیای ــوو. بیرۆكــه‌ی ئ شــاره‌ ب

ــوو. ــه‌دا هه‌ب ئێم
بێستوون ئه‌م شه‌وه‌ زۆر هه‌وڵیدا له‌گه‌ڵم بمێنێته‌وه‌ گوتی:

- بــاش نییــه‌ پیاوخــراپ زۆرن ئه‌گــه‌ر بزانــن، دێــن پــاره‌و پولــت هه‌مــوو 
ــن  ــه‌ر بزان لێده‌ســتێنن و ره‌نگــه‌ خوێنیشــت حــه‌ڵال بكــه‌ن. ره‌نگــه‌ ئه‌گ
هه‌رگیــز  خانوویــه‌ك  كۆنــه‌  نــاو  هاتۆتــه‌  ته‌نیــا  بــه‌  جووله‌كه‌یــه‌ك 
ده‌ربــازت نابێــت. لــه‌م هه‌رێمــه‌ و ئــه‌م شــاره‌دا تونــدڕه‌وی وا هه‌یــه‌ 
ــه‌  ــو ب ــه‌، به‌ڵك ــۆی لا حه‌ڵال ــتی ت ــه‌ و گۆش ــێ غه‌زای ــۆی پ ــتنی ت كوش

كوشــتنی تــۆ خــوا بیخاتــه‌ به‌هه‌شــته‌وه‌!!

منیش بڕوام به‌ بێستوون هێناو پێمگوت:
- نــا بێســتوون گیــان تــۆ بــڕۆ مــن حه‌زده‌كــه‌م ئه‌مشــه‌و لــه‌ كۆنــه‌ 
هــه‌واری خۆمــدا ته‌نیابــم و فلاشــباكه‌كان برینه‌كانــم بكولێننــه‌وه‌. كــه‌س 
پێمنازانــێ ته‌نیــا مــن و تــۆ و ماڵه‌وه‌تــان ده‌زانــن، خــۆ قابیلــه‌ ئێــوه‌ش 

ناتانــه‌وێ بمكــوژن!!
به‌ پێكه‌نینه‌وه‌ گوتم: قابیله‌ ئێوه‌ بمفرۆشنه‌ توندڕۆكان!!

پــاره‌  بــۆ  لــه‌ بێســتوونم گه‌یانــد ئه‌گــه‌ر  ســه‌رتان نه‌یه‌شــێنم مــن 
ــۆ كوشــتنی  ــاوه‌، ئه‌گــه‌ر ب ــل دان ــه‌ هۆتێ ــوو ل ــم هه‌م ــه‌وا پاره‌كان بێــت ئ
ــۆی  ــه‌ی ت ــۆ و خێزانه‌ك ــتی ت ــا ده‌س ــه‌وا ئه‌وس ــن ئ ــش بێ جووله‌كه‌یه‌كی
تێدایــه‌. ئیتــر ئــه‌و جێیهێشــتم. منیــش ئــه‌م شــه‌وه‌ كردمــه‌ ســه‌ره‌ڕۆیی، 
شــه‌یتان هاتــه‌ بــن كلێشــه‌مه‌وه‌ كــه‌ ئه‌مشــه‌و لــه‌ كۆنــه‌ هــه‌واری خۆمــان 
بمێنمــه‌وه‌، چونكــه‌ ســۆزی جارانــم رایچڵه‌كاندبــووم، دوای ئــه‌وه‌ی به‌ رۆژ 
ــه‌ره‌تایی  ــه‌ی س ــه‌ قوتابخانه‌ك ــه‌ردانی كۆن ــن س ــتوون چووی ــه‌ڵ بێس له‌گ
ــای  ــر ته‌ماش ــه‌م رۆژه‌ جارێكیت ــه‌ر ئ ــرد. ه ــان ك ــی خۆم ــی جاران كۆڵان
كه‌نیشــته‌م كــرده‌وه‌ و هه‌مــوو ژووره‌كانــم به‌ســه‌ر كــرده‌وه‌. شــوێنی 
هه‌ڵكۆڵینه‌كه‌مــان داپۆشــی و دوایــی چوینــه‌ ئه‌وبــه‌ر ماڵــی جارانــی 
خۆمــان و ســه‌رم لــه‌ كۆنــه‌ ماڵــی خونچــه‌دا و چوومــه‌ ســه‌ربانی ماڵیــان. 
بــۆ ئــه‌و یاده‌وه‌رییانــه‌ زۆر گریــام، ئــه‌م یادگارییانــه‌ برینــی چه‌نــد 
ســاڵه‌ی منیــان كوڵانــده‌وه‌. له‌وێــوه‌ ته‌ماشــای ســه‌ربانی ئه‌وبــه‌ری 
ماڵــی خۆمــان ده‌كــرد، هه‌مــوو ســاته‌كانی چاوچاوانێــی ســه‌ربانی خــۆم 
ــینه‌ما  ــریتی س ــردووم وه‌ك ش ــی راب ــه‌وه‌. رۆژگاره‌كان ــه‌م بیرهات و خونچ
دیمــه‌ن دیمــه‌ن ده‌هاتنــه‌وه‌ پێــش چــاوم. ئه‌وده‌مــی بێســتوونم له‌گه‌ڵــدا 
بــوو شــه‌رمم ده‌كــرد بــه‌ ئاشــكرا و بــه‌ ده‌نــگ بگریــم، بــه‌ڵام لــه‌ دڵــه‌وه‌ 
بــۆ ئــه‌م ســاته‌ غه‌مبارانــه‌ی ژیانــی رابــردووم گریــام. بــه‌ فلاشــباك 
گه‌ڕامــه‌وه‌ ئــه‌م ســه‌رده‌مانه‌ و بوومــه‌وه‌ كــوڕه‌ لاوه‌كــه‌ی ئه‌وكاتــی و 
وامده‌زانــی مــن تــا ئــه‌و ســه‌رده‌مه‌ی ئێســتام هــه‌ر لــه‌م خانــووه‌دا 

نه‌كــردووه‌.  كۆچمــان  و  نه‌ڕۆیشــتین  لێــی  هه‌رگیــز  ماومه‌تــه‌وه‌و 
ئه‌ســتێره‌كانم  ده‌كــرد،  ئاســمانم  ته‌ماشــای  ســه‌ربان  لــه‌  ئه‌مشــه‌وه‌ 
ــه‌وێكی  ــه‌ ش ــه‌وه‌. مانگ ــودا ده‌كردن ــرم ج ــارد و لێكت ــه‌ ده‌ژم ــه‌ یه‌ك یه‌ك
خــۆش بــوو. لــه‌ نێــو ئــه‌م ئه‌ســتێرانه‌دا یــه‌ك تاقــه‌ ئه‌ســتێره‌م ده‌بینــی 
ده‌هاتــه‌  و  پێمپێده‌كه‌نــی  و  ده‌كــردم  له‌گه‌ڵــدا  ســه‌ره‌دیقانێی  كــه‌ 
ــه‌دوای  ــردم و پێكــه‌وه‌ ب ــام و ماچــی ده‌ك خــواره‌وه‌و باوه‌شــی تێوه‌ردێن
ــه‌ریمان  ــه‌و س ــك ئ ــتینه‌ دووڕیانێ ــی ده‌گه‌یش ــرد، دوای ــردا رامانده‌ك یه‌كت
ــووم  ــدا نق ــی نوته‌ك ــی تونێلێك ــاو تاریك ــان له‌ن ــوو، پاش ــار نه‌ب ــێ دی ل
ــتم..  ــن. ده‌ڕۆیش ــر ده‌ترازای ــرد و لێكت ــزر ده‌ك ــان ب ــن و یه‌كترم ده‌بووی
هــه‌ر ده‌ڕۆیشــتم.. مانــدوو ده‌بــووم.. ده‌كه‌وتــم و هه‌ڵده‌ســتامه‌وه‌.. 
دوایــی كــه‌ چــاوم ده‌بڕیــه‌ ئاســۆوه‌و رووناكیــم به‌دیده‌كــرد ته‌ماشــام 
ــه‌  ــرد ب ــاوه‌.. ده‌ســتم ده‌ك ــم نه‌م ــووه‌و له‌گه‌ڵ ــم ون ب ــرد خونچــه‌ لێ ده‌ك
گریــان. نه‌مده‌زانــی چــی بكــه‌م. به‌دوایــدا ده‌گــه‌ڕام. دنیــام هه‌مــوو بــه‌ 
دوادا ده‌پشــكنی. نه‌مده‌دۆزییــه‌وه‌. پاشــان زانیــم لێــم برزبــووه‌، یــان لــه‌ 
ــدا  ــی ته‌مه‌نم ــوو كاته‌كان ــه‌ هه‌م ــات ل ــر واملێه ــاوم. ئیت ده‌ســتیان ده‌رێن
بــه‌دوای بگه‌ڕێــم. ئێســتاكه‌ش كــه‌ ته‌ماشــای ئــه‌م ئاســمانه‌ شــین و 
ــار  ــم. هه‌ندێكج ــدا وێڵ ــه‌ر به‌دوای ــه‌م ه ــتێرانه‌ ده‌ك ــه‌ ئه‌س ــڕ ل ــه‌ پ جوان
ــدا  ــاو قوچانێك ــه‌ چ ــی ل ــانده‌دات، دوای ــم نیش ــاوم و خۆی ــه‌وه‌ به‌رچ دێت
له‌بــه‌ر دیــده‌م ون ده‌بێــت، ئه‌وســا كــه‌ هۆشــم دێته‌وه‌بــه‌ر هه‌ســت 
ــڕای  ــر بب ــووم. ئیت ــه‌دوای ســه‌راب كه‌وت ــن ب ــه‌ و م ــه‌وه‌ خه‌یاڵ ــه‌م ئ ده‌ك
ببــڕ خونچه‌كــه‌ی خــۆم نابینمــه‌وه‌. ئیتــر لــه‌م دنیایــه‌دا له‌مــن حه‌رامكــراو 
لێیانســتاندم، مه‌گــه‌ر خــوای گــه‌وره‌ لــه‌ دنیاكه‌یتــر بمداتــه‌وه‌و جارێكیتــر 
به‌هه‌شــت  كه‌وتینــه‌  یه‌كێكمــان  ئه‌گــه‌ر  ئــه‌دی  بــه‌ڵام  بیدۆزمــه‌وه‌، 
و ئه‌ویتریــش كه‌وتــه‌ جه‌هه‌ننــه‌م ئه‌وه‌یــان چــۆن ده‌بــێ؟ حه‌تمــه‌ن 
ئه‌مــه‌ش هــه‌ر خــوای گــه‌وره‌ خــۆی ده‌زانــێ بێگومــان ئه‌وكاتــه‌ ره‌حمــی 
خــۆی به‌كاردێنــێ و ده‌زانــێ ئێمــه‌ لــه‌ دنیــا بــه‌ یه‌كتــر نه‌گه‌یشــتووین و 

ــر. ــوێنێكی دنیاكه‌یت ــه‌ ش ــان ده‌خات ــه‌وه‌ هه‌ردووكم ــی خۆی ــه‌ میهره‌بان ب
لای خــوای گــه‌وره‌ گرینــگ نییــه‌ له‌ســه‌ر كامــه‌ دیــن بیــن هه‌مــوو 
دینــه‌كان ئایینــی ئــه‌ون، ئــه‌دی ئــه‌و پێغه‌مبه‌رانــه‌ كــه‌ خــوا بــۆ هه‌مــوو 
نه‌تــه‌وه‌و پێكهاته‌یــه‌ك پێغه‌مبه‌رێــك، یــان نێردراوێكــی بــۆ نــاردوون 

هه‌مــوو خــۆی خاوه‌نیــان نییــه‌ و ئــه‌و نه‌ینــاردوون.
ــه‌م وه‌ك  ــه‌وه‌ی لێده‌ك ــا داوای ئ ــه‌ و ته‌نی ــه‌ خوای ــه‌ رووم ل ــن هه‌میش م
چــۆن لــه‌م دنیایــه‌دا خونچــه‌م نه‌بــوو و بــه‌ قیســمه‌تی نه‌كــردم، به‌ڵكــو 
ــه‌  ــن ل ــه‌وره‌ی م ــی گ ــه‌م. خه‌ون ــۆم بگ ــی خ ــه‌ خه‌ون ــردا ب ــه‌ دنیاكه‌یت ل

دنیــا و قیامه‌تــدا ته‌نیــا به‌یه‌كگه‌یشــتنی مــن و خونچه‌یــه‌.
ئه‌مشــه‌ویش كــه‌ بــه‌ ته‌نیــام و لــه‌م ســه‌ربانه‌دا ته‌نیــا ئاســمان و 
ئه‌ســتێره‌ جوانــه‌كان ده‌بینــم. هه‌ربــه‌م خه‌یاڵانــه‌وه‌م. هــه‌ر بــه‌ خه‌یاڵــی 
خونچــه‌م، ئه‌گه‌رچــی تــا نه‌گه‌ڕابوومــه‌وه‌ ئــه‌م شــاره‌ خــه‌ون و خۆزگــه‌م 
ئه‌وه‌بــوو جارێكیتــر بــه‌ دیــداری شــاره‌كه‌م و كۆنــه‌ كۆڵان و كۆنــه‌ هه‌واری 
جارانــم شــادببمه‌وه‌، بــه‌ڵام والێــره‌ خۆزگــه‌ و خه‌ونه‌كانــم فراوانتــر بــوون 
و جارێكیتــر خه‌ونــی به‌یه‌كگه‌یشــتنی خونچه‌شــم كه‌وتــه‌ كه‌للــه‌م و 
ــه‌  ــه‌ی ك ــه‌م خۆزگ ــرم. ب ــی ت ــاڵ و خۆزگه‌كان ــه‌ون و خه‌ی ــاو خ ــه‌ ن كه‌ت
ــه‌ده‌م  ــه‌م ســه‌ربانه‌ و ب ــج ببمــه‌وه‌و بگه‌ڕێمــه‌وه‌ هه‌مــان ئ جارێكیتــر گه‌ن
ــه‌ ســه‌ربان  فڕاندنــی كۆتره‌كانمــه‌وه‌ ته‌ماشــای ماڵــی خونچــه‌ بكــه‌م و ل
وه‌ســیه‌تی  بــوو  ئه‌وه‌شــم  مه‌راقــی  بكــه‌م.  له‌گه‌ڵــدا  ســه‌ره‌دیقانێی 
بابــم بێنمــه‌دی كــه‌ ســه‌ردانی كۆنــه‌ هــه‌واری خــۆم بكــه‌م و شــیره‌كه‌ی 
ــر  ــه‌ ژووره‌كــه‌ی خــۆم له‌ژێ ــه‌وێ ل ــۆ ئیســرائیل و ل ــه‌م ب ــه‌وه‌و بیب بدۆزم
ــۆ  ــادگاری و هه‌میــش ب ــۆ ی ــه‌م ب ــوار هه‌ڵیواســم، ه ــه‌ دی ــم ل ــه‌ی باب وێن
ئه‌گــه‌ر  نه‌وه‌كه‌مــان،  رابــردووی  ماوه‌یه‌كــی  بــۆ  و  بابــم  به‌ره‌كه‌تــی 
ده‌شــمزانی بردنــی چه‌نــد زه‌حمه‌تــه‌، بــه‌ڵام مــن ده‌مزانــی بــه‌ پــاره‌ 
هه‌مــوو شــتێك ده‌كــرێ، كه‌چــی مخابــن نه‌مانزانــی ئــه‌م شــیره‌ چیلێهــات 
ــه‌ش  ــه‌ ئه‌م ــدا نیی ــی تێ ــچ گومان ــه‌وه‌، هی ــدا، ئاســمان بردی زه‌وی قووتی

كه‌له‌پــووری  و  مێژوویــی  كه‌ره‌ســته‌ی  لــه‌  زۆرێــك  و  هــه‌زاران  وه‌ك 
ئــه‌م وڵاتــه‌ چاوچنۆكــه‌كان بــۆ پــاره‌ ئاودیــوی وڵاتانــی دراوســێیان 
ــه‌  كــردووه‌، دڵنیــام كــه‌ ده‌ســتێكی ره‌ش ده‌ریهێنــاوه‌و بردوویه‌تــی، بۆی
ــه‌و  ــه‌م خه‌ون ــۆم ئ ــی خ ــۆ وڵات ــه‌وه‌م ب ــه‌فه‌ره‌مدا و هاتن ــه‌م س ــش ل منی
داخوازییــه‌ی بابــم نه‌هاتــه‌دی. ئه‌مشــه‌و لــه‌ مه‌راقــی خونچــه‌ و ئــه‌م 
ــه‌م ســه‌ربانه‌دا  ــۆراوه‌، ل ــم ت ــه‌ چاوان ــم خــه‌و ل شــیره‌ ئه‌فســانه‌ییه‌ی باب
بــه‌رده‌وام لــه‌ دڵه‌ڕاوكێــدا ئاره‌قــه‌ ده‌كــه‌م و ئــاوی شــه‌ربه‌ ده‌خۆمــه‌وه‌. 
لــه‌  فڕیــون. ئه‌مشــه‌و مه‌راقــی دۆزینــه‌وه‌ی خونچــه‌  بیــرو خه‌یاڵــم 
كه‌للــه‌ی داوم. ده‌بــێ داوای یارمه‌تــی لــه‌ بێســتوون بكــه‌م له‌گه‌ڵمــدا 
ــر،  ــه‌ هه‌ولێ ــادام هاتوومه‌ت ــازه‌ م ــه‌وه‌. ت ــه‌ بدۆزم ــت و شــوێنی خونچ بێ
ــه‌وه‌.  ــش ده‌مێنم ــی تری ــد رۆژێك ــۆ چه‌ن ــه‌وه‌و ب ــه‌ ده‌قۆزم ــه‌م ده‌رفه‌ت ئ
ســۆراغی شــوێنی خونچــه‌ ده‌كــه‌م. ئه‌گــه‌ر چووبێتــه‌ شــارێكی دیكه‌یــش 
شــوێن بــه‌ شــوێن وه‌ك شــوونهه‌ڵگر به‌دوایــدا ده‌چیــن تــا ده‌یدۆزینــه‌وه‌. 
ئه‌وســا ده‌چیــن ده‌بینــه‌ میوانیــان و ده‌ڵێیــن: ئێمــه‌ چه‌نــدان ســاڵ بــوو 
دوای له‌ناوچوونــی شۆڕشــی ئه‌یلــوول ئــاواره‌ی ئێــران بوویــن و ئێســتاكه‌ 
هاتووینه‌تــه‌وه‌ و ســۆراغی خزمانــی خۆمــان كــردووه‌و پــێ بــه‌ پــێ 
هاتوویــن تــا ئێوه‌شــمان دۆزیوه‌تــه‌وه‌. ئه‌وســاكه‌ ئه‌گــه‌ر گوتیــان: ئێــوه‌ 
كێــن؟ ئێمــه‌ش ده‌ڵێیــن: ئێمــه‌ بــن عامــی مــام جه‌بــاری باوكــی تۆیــن، 
ــن  ــه‌ ده‌ربازبووی ــه‌م گه‌رمیان ــه‌ ل ــال ئێم ــاڵاوی ئه‌نف ــه‌ ش ــۆی ل ــی خ كات
و روومانكــرده‌ شــاخ و چووینــه‌ نــاو شــۆڕش تــا دوای له‌ناوچوونــی 
ــا  ــاری نه‌غــه‌ده‌ ماینــه‌وه‌، ت ــۆڕش ئــاواره‌ی ئێــران بوویــن و لــه‌ ش ش
ئــه‌م ســاڵانه‌ حكوومه‌تــی هه‌رێــم یارمه‌تیدایــن و ئێمــه‌ی هێنایــه‌وه‌ 
كوردســتان. ئێســتاكه‌ش هاتووینه‌تــه‌وه‌ هه‌ولێــر و دوای ماوه‌یــه‌ك ورده‌ 
ورده‌ بــه‌دوای خزمانــی خۆمانــدا گه‌ڕاویــن دوایــی زانیمــان ئێــوه‌ش لێــره‌ن 
لــه‌م شــاره‌ وتمــان بابچیــن خزمایه‌تــی خۆمــان نــوێ بكه‌ینــه‌وه‌و وا 
ئێســتاش بــه‌ پرســیار ئێوه‌مــان دۆزییــه‌وه‌، هاتیــن ســه‌ردانتان ده‌كه‌یــن 

ده‌گه‌ڕێینــه‌وه‌. و 
ــه‌وه‌،  ــۆم ببینم ــی خ ــه‌ چاوه‌كان ــه‌ ب ــر خونچ ــه‌ جارێكیت ــده‌م به‌س ئه‌وه‌ن
ئه‌گــه‌ر خــاوه‌ن خێزانیــش بێــت و كۆشــێك منداڵــی هه‌بــن، ده‌زانــم تــازه‌ 
بۆمــن نابــێ، بــه‌ڵام هــه‌ر پێمخۆشــه‌ خــۆ خورپه‌كانــی دڵــم بــۆی تۆزێــك 
داده‌مركێتــه‌وه‌. خــۆ جارێكیتــر چاوه‌كانــم وێنه‌كــه‌ی بــه‌ شــێوه‌یه‌كی 
نوێتــر لــه‌ مێشــكمدا تۆمــار ده‌كاتــه‌وه‌. خــۆ فێنكاییــه‌ك، هه‌ناســه‌یه‌كیتر، 
ــه‌.  ــه‌و چۆن ــم ئێســتا ئ ــت. هه‌رده‌مــه‌وێ بزان ــه‌ ژیانمــدا دێ خۆشــییه‌ك ب
ئاخــۆ چه‌رمه‌ســه‌ری و  پیربــووه‌.  ئاخــۆ  ئێســتای چۆنــه‌.  شــێوه‌ی 
رۆژگاری ســه‌ختی ئــه‌م گه‌رمیانــه‌ چــی به‌ســه‌رهێناوه‌؟ ره‌نگــه‌ زۆر 
گۆڕابــێ. ره‌نگــه‌ ســه‌ختی ژیــان ده‌م و چــاوی لــۆچ كردبــن؟ حه‌زده‌كــه‌م 
ــی  ــتا گوزه‌ران ــه‌و ئێس ــم ئ ــه‌. بزان ــی هه‌ی ــد منداڵ ــتاكێ چه‌ن ــم ئێس بزان

چۆنــه‌؟
ــر له‌چــی  ــێ ئێســتا خونچه‌كــه‌ی مــن چــۆن بێــت. بی ــه‌ ده‌ب ــای خودای ئ
ــان  ــێته‌وه‌؟ بێگوم ــێ بمناس ــت؟ ده‌ب ــر مابێ ــی له‌بی ــێ من ــه‌وه‌. ده‌ب بكات
ئێمــه‌ پلانه‌كه‌مــان هه‌مــووی هه‌ڵده‌وه‌شــێته‌وه‌.  بمناســێته‌وه‌  ئه‌گــه‌ر 
ئه‌وســا زه‌حمه‌تــه‌. ره‌نگــه‌ ئه‌گــه‌ر بشمناســێته‌وه‌ له‌بــه‌ر بارودۆخــی 
ــان  ــه‌كات. ئه‌گــه‌ر بچینــه‌ ماڵی ــه‌ر منیــش قســه‌ ن ــان له‌ب خێزانه‌كــه‌ی، ی
ــێ مــن  ــوه‌، ئیتــر چــۆن بزان خــۆ مێرده‌كــه‌ی مــن ناناســێ و منــی نه‌دی
ــه‌م؟!  ــاری خونچ ــه‌ ی ــحاقم و كۆن ــم و ئیس ــه‌ نی ــی خونچ ــۆزای باوك ئام
ســه‌خت  ده‌رچوونــم  بمناســنه‌وه‌،  و  بزانــن  ئه‌گــه‌ر  ئه‌وســا  به‌خــوا 
ده‌بێــت، ئه‌وســا هه‌مــوو خزمه‌كانیتــری خۆیــم لــێ گــرد ده‌كاتــه‌وه‌. 
ــۆ  ــوژن، خ ــن ده‌ك ــن و م ــه‌ بێســتوونه‌وه‌ ده‌نێ ــك ب ــا پاڵێ بێشــك ئه‌وس
كوشــتنی جووله‌كه‌یه‌كیــش ئه‌گــه‌ر بگاتــه‌ راده‌ی پێداگرتنــی ئایینــی 
توندئاژۆكانــه‌وه‌ زیاتــر رێــی تێده‌چــێ. كه‌واتــه‌ كاره‌كــه‌م مه‌ترســی 
ــێ  ــه‌ مــه‌راق و ســه‌رێكه‌ هێناومــه‌ هه‌رده‌ب ــووه‌ ب ــه‌ڵام لێشــم ب ــه‌، ب تێدای
ــا  ــه‌وه‌. ب ــر بیبینم ــم و جارێكیت ــدا بگه‌ڕێ ــه‌م و به‌دوای ــته‌ بك ــه‌م گه‌ش ئ

ــادییه‌كی  ــم ش ــا دڵ ــه‌، ئه‌وس ــم، به‌س ــت بیبین ــش بێ ــا جارێكی ــۆ ته‌نی ب
نــاو  هیواكــه‌ی  ئه‌وســا  بنیاده‌مێكیتــر،  ده‌بمــه‌  ئه‌وســا  دێته‌وه‌بــه‌ر. 
نوێتــر  به‌شــێوه‌یه‌كی  ئه‌وســا  ســه‌رهه‌ڵده‌داته‌وه‌.  ســه‌رله‌نوێ  دڵــم 
وێنه‌كــه‌ی له‌نــاو دڵمــا هه‌ڵده‌گــرم. نــا هه‌رده‌چــم، تــازه‌ ســه‌ری خۆشــم 
لــه‌ پێنــاوی دانابــێ هه‌رده‌چــم و به‌دوایــدا ده‌گه‌ڕێــم. یــا بــه‌ تــه‌رم 
ده‌مبه‌نــه‌وه‌ ئیســرائیل، یــان بــه‌ خه‌یاڵێكــی خۆشــه‌وه‌ ده‌گه‌ڕێمــه‌وه‌. 
ــه‌ خۆشه‌ویســتی  ــر ب ــم جارێكیت ــی خونچــه‌ دڵ ــه‌ دیده‌ن ــه‌ ب ــك ك خه‌یاڵێ
ــر،  ــۆ دنیایه‌كیت ــار. ب ــی نادی ــۆ ئایینده‌یه‌ك ــك ب ــه‌وه‌. خه‌یاڵێ ــاو درابێت ئ
بــه‌ڵام تــازه‌ ســه‌رێكه‌ هێناومــه‌ و په‌ژیــوان نابمــه‌وه‌. لــه‌ ســۆراخی 
خونچــه‌ وازناهێنــم. ئه‌گــه‌ر بێســتوون له‌گه‌ڵمــدا هــات باشــه‌ و پێمخۆشــه‌ 
و سوپاســی ده‌كــه‌م، ده‌نــا خــۆم لێــره‌وه‌ لــه‌م گه‌ڕه‌كــه‌وه‌ ده‌ســتپێده‌كه‌م 
ــك ده‌پرســم  ــه‌ خه‌ڵ ــه‌كان ده‌پرســم، ل ــاری گه‌ڕه‌ك ــه‌ موخت و ده‌پرســم ل
تــا بزانــم جێبه‌جــێ و شــوێن دوای شــوێن بــۆ كــوێ رۆیشــتوون. ئیتــر 
هه‌نــگاو بــه‌ هه‌نــگاو شــار دوای شــار تــا ده‌یدۆزمــه‌وه‌. خــۆ ئه‌گــه‌ر 
ــان شــیری  ــه‌ نامــورادی گه‌ڕامــه‌وه‌ ئیســرائیل و شــیره‌كه‌ی بابیشــم، ی ب
ــه‌ر  ــرده‌وه‌ س ــۆم نه‌مب ــه‌ڵ خ ــه‌وه‌ و له‌گ ــم نه‌دۆزیی ــا پێغه‌مبه‌ریش مووس
ــاوه‌ گیــان وا هاتمــه‌وه‌، هــا ئــه‌وه‌ شــیره‌كه‌ی  گۆڕه‌كــه‌ی بابــم و بڵێــم ب
له‌مــه‌ڕ تۆیــه‌. ئیتــر ئاســووده‌به‌. ئیتــر ئــه‌وا شــیره‌كه‌ت لای منــه‌، 
ئــه‌و شــیره‌ی كــه‌ هه‌میشــه‌ ئێمــه‌ی جووله‌كــه‌ به‌دوایــدا گه‌ڕاویــن و 
به‌رده‌وامیــش ده‌گه‌ڕێیــن، بــه‌ڵام شــیره‌كه‌م نه‌دۆزییــه‌وه‌، خــۆ ده‌بــێ 
خــه‌ون و خۆزگه‌كــه‌ی تــرم بێنمــه‌دی. ده‌یدۆزمــه‌وه‌. خونچــه‌ ده‌دۆزمــه‌وه‌. 
ناڕۆمــه‌وه‌ بــێ دیتنــی خونچــه‌ ناڕۆمــه‌وه‌. هه‌رده‌بــێ بیدۆزمــه‌وه‌ لــه‌ بــن 
عــارد و له‌بــن هه‌ورانیــش بێــت ده‌یدۆزمــه‌وه‌. نــاڕۆم ده‌یدۆزمــه‌وه‌ و 

ــرم. ــۆراخی هه‌ڵناگ ــه‌ س ــت ل ده‌س

گه‌ڕان به‌دوای خونچه‌
یان

ئه‌و چاره‌نووسه‌ كه‌ نه‌ده‌بوو بیزانم

بڕیــاری مــن بــوو ده‌بووایــه‌ خونچــه‌ بدۆزمــه‌وه‌. تــازه‌ لێــم بۆتــه‌ مــه‌راق 
دڵــم پێمده‌ڵــێ: بــێ دیتنــه‌وه‌ی خونچــه‌ نابــێ بگه‌ڕێیتــه‌وه‌. تــازه‌ 
ــه‌دی.  ــم بێنم ــتی دڵ ــێ خواس ــێ ده‌ب ــاوی داناب ــه‌ پێن ــم ل ــه‌ری خۆش س
ــه‌  ــتنیان ل ــه‌ دوای رۆیش ــه‌ی ك ــه‌و گه‌ڕه‌ك ــه‌ ئ ــتوون چووین ــه‌ڵ بێس له‌گ
ــوو  ــی هه‌ب ــتوون براده‌رێك ــه‌وێ. بێس ــووه‌ ئ ــی چووب ــه‌ ماڵ ــی ئێم كۆڵان
ــاری  ــوڕی موخت ــوو ك ــاز ب ــاوی ده‌رب ــوو ن ــاره‌زا ب ــه‌ زۆر ش ــه‌م گه‌ڕه‌ك ل
گه‌ڕه‌كه‌كــه‌ بــوو پێیانده‌گــوت ئیحســان ته‌تــه‌ری موختــار. ئیحســان 
ــه‌م  ــوو هه‌مــوو خێزانێكــی ئ ــاری گــه‌ڕه‌ك ب ــه‌وه‌ی موخت ــه‌ر ئ ــه‌ر له‌ب ته‌ت
ــد كه‌ســن و  ــوون و چه‌ن ــوه‌ هات ــه‌ كوێ ــی ل گه‌ڕه‌كــه‌ی ده‌ناســی و ده‌یزان
هــه‌ر كه‌سێكیشــیان لــه‌م خێزانــه‌دا چ كاره‌یــه‌ و لایه‌نگــری كامــه‌ حیزبــه‌. 
ناوه‌كه‌شــی لــه‌وه‌ هاتبــوو كــه‌ كاتــی خــۆی له‌نــاو شۆڕشــدا پێشــمه‌رگه‌ 
ــمه‌رگه‌  ــه‌و وه‌ك پێش ــه‌كه‌ی ئ ــردووه‌، پیش ــان پێك ــووه‌و كاری ته‌ته‌ریی ب
ئــه‌وه‌ بــووه‌ كــه‌ به‌رپرســی ئــه‌و لقــه‌ی ئــه‌و لێــی بــووه‌ كاری هێنــان و 
ــووه‌  ــه‌و لێیب ــزه‌ ئ ــه‌م هێ ــن ل ــردووه‌. ده‌ڵێ ــی پێك ــه‌ و هه‌واڵ ــی نام بردن
ناپاكییــه‌ك لــه‌ ئامیــر هێزه‌كه‌یــان ده‌بینــێ ئه‌ویــش ئــه‌وه‌ بــووه‌ ده‌زانــێ 
كــه‌ ئــه‌و ئامیــره‌ پێشــمه‌رگه‌یه‌كی خــۆی ده‌نێرێتــه‌ ســه‌ر ره‌بییه‌كــی 
ــه‌وه‌.  ــه‌و ژنه‌كــه‌ی مــاره‌ بكات ــدات و دوای ئ ــه‌ كوشــتنی ب ــا ب جاشــان ت
دیــاره‌ پێشــمه‌گه‌كه‌ تــازه‌ ژنه‌كــه‌ی هێنــاوه‌و لــه‌ شــاره‌وه‌ هێناویانــه‌ 
ــه‌ی  ــر هێزه‌ك ــان پێشــمه‌رگه‌كه‌ ئامی ــه‌وان و رۆژێكی ــده‌ی ئ ــه‌م گون ــۆ ئ ب
و  پێشــمه‌رگه‌ و ده‌ســت  له‌گــه‌ڵ چه‌نــد  ماڵه‌وه‌یــان ده‌كات  داوه‌تــی 
پێوه‌نــدی ئــه‌و. كاتــێ ئامیــر هێزه‌كــه‌ ژنه‌كــه‌ی ده‌بینــێ لــه‌ جوانییانــدا 
بــۆی شاگه‌شــكه‌ ده‌بێــت، ده‌ڵێــن له‌وســاوه بــۆ هه‌مــوو شــه‌ڕه‌كان 
ده‌ینێرێتــه‌ پێشــه‌وه‌ی شــه‌ڕ، بــه‌ڵام به‌خــت یــاوه‌ری ده‌بێــت و ناكــوژرێ، 
تــا رۆژێكیــان زۆر لێــی په‌ســت ده‌بێــت هه‌ســتی ئازایه‌تــی ده‌بزوێنــێ و 
له‌گــه‌ڵ دوو پێشــمه‌رگه‌یتر ده‌یاننێرتــه‌ ســه‌ر ره‌بییه‌كــی جاشــان، بــه‌ڵام 
باوه‌ڕپێكــراوی خــۆی  كــه‌  له‌گــه‌ڵ دوو پێشــمه‌رگه‌كه‌یتر  بنــه‌وه‌  لــه‌ 

ــه‌وان  ــه‌وه‌ ئ ــك بوون ــه‌ نزی ــه‌ ره‌بییه‌ك ــه‌ ل ــه‌ هه‌رك ــه‌وێ ك ــوون رێكده‌ك ب
ورده‌ ورده‌ خۆیانــی لێبدزنــه‌وه‌ تــا بــه‌ ته‌نیــا ده‌مێنێتــه‌وه‌، ئه‌ویــش تا دوا 
فیشــه‌ك شــه‌ڕ ده‌كات و دوایــی شــه‌هید ده‌بێــت. ئــه‌م زانیارییــه‌ بڕوایــی 
ــی  ــه‌ ژن ــر هێزه‌ك ــی ئامی ــی ده‌بین ــا دوای ــێ ت ــه‌ر ناهێن ــه‌ ئیحســان ته‌ت ب
پێشــمه‌رگه‌كه‌ی براده‌ریــان مــاره‌ ده‌كاتــه‌وه‌و ده‌یگوێزێتــه‌وه‌، ئینجــا 
ده‌زانــی پێشــمه‌رگایه‌تی كردنــی له‌گــه‌ڵ ئــه‌م جــۆره‌ كه‌ســانه‌ بــێ 
ســووده‌ و ده‌زانــێ ئــه‌وه‌ی بكــوژرێ لــه‌ تــڕی ســه‌ی ده‌چــێ و ئــاو و ئــاو 
ــرێ  ــك وه‌رده‌گ ــوو مۆڵه‌تێ ــاوی پش ــه‌وه‌و به‌ن ــۆی ده‌دزێت ــه‌ خ ده‌ڕوا بۆی
ــوو  ــی ســه‌دام ب ــره‌زه‌ی تایبه‌ت ــه‌ ســه‌رۆكی مه‌ف ــان ك ــۆی خزمێكی و به‌ه
هه‌واڵــی هاتنــه‌وه‌ی پێــده‌دات و كاره‌كــه‌ی لــه‌لای حكوومــه‌ت رێكده‌خــات 
و دێتــه‌وه‌ شــار و دواییــش ده‌ســت له‌گــه‌ڵ حكوومــه‌ت تێكــه‌ڵ ده‌كات و 
به‌هــۆی خزمه‌كه‌یانــه‌وه‌ ده‌یكــه‌ن بــه‌ موختــاری گه‌ڕه‌كێكــی هه‌ولێــر، 
بــه‌ڵام نازنــاوی ته‌تــه‌ری لێنابێتــه‌وه‌ دوایــی لــه‌ شــار كوڕێكیــان ده‌بێــت 
ــاو  ــی ن ــاو خراپان ــه‌ پی ــه‌ ل ــه‌ی ك ــه‌و مانای ــاز( ب ــێ )ده‌رب ــاوی لێده‌ن ن

شــۆڕش ده‌ربــازی بــووه‌.
ئیتــر ئــه‌وه‌ بــوو موختــار ئــه‌م هه‌واڵــه‌ی داینــێ كــه‌ ماڵــی مــام جه‌بــاری 
بابــی خونچــه‌ تــا چه‌نــد ســاڵێك دوای هاتنیــان بــۆ ئــه‌م گه‌ڕه‌كــه‌ 
ــه‌  ــه‌م گه‌ڕه‌ك ــتووه‌و ل ــان فرۆش ــی خانووه‌كه‌ی ــه‌وه‌و دوای ــه‌وێ نه‌ماونه‌ت ل

باریانكــردووه‌.
له‌ ئیحسان ته‌ته‌رم پرسی:

- نازانی كه‌ لێره‌ رۆیشتوون چوونه‌ته‌ كوێ؟
- ناوه‌ڵڵا نه‌مپرسیوه‌ بۆ كوێ ده‌ڕۆن.

- چاره‌ چۆن بیاندۆزینه‌وه‌؟
ــۆ  ــی ب ــه‌ی ئه‌وكات ــن. ئ ــدا ده‌گه‌ڕێ ــی به‌دوایان ــه‌ بۆچ ــان پێیان - چ كارت

ــین؟ ــان نه‌پرس لێت
ــا  ــتوون وه‌ه ــه‌وه‌ بێس ــیاره‌ بده‌م ــه‌م پرس ــی ئ ــن وه‌ڵام ــه‌وه‌ی م ــش ئ پێ

ــه‌ وه‌ڵام: هات
ــاوه‌ی وا  ــه‌و پی ــن، ئ ــه‌وان بووی ــی ئ ــۆی جیران ــی خ ــه‌ كات ــه‌ ئێم - كاك
ئــه‌وان  ئــه‌وه‌ی  پێــش  كاتــی خــۆی  ئه‌وانــه‌،  ئامــۆزای  له‌گه‌ڵمدایــه‌ 
بێــن بــۆ ئێــره‌، ئــه‌و ئامۆزایــه‌ی رۆیشــتبوو بــۆ هه‌نــده‌ران. ئێســتا ئــه‌و 

بیانبینێتــه‌وه‌. ده‌یــه‌وێ  گه‌ڕاوه‌تــه‌وه‌و 
موختار گوتی:

پێیــان  بزانیــن  بپرســین  ئــه‌وان  شــوێنی  ماڵه‌كــه‌ی  لــه‌  بابچیــن   -
ــاره‌وه‌  ــوو به‌هــۆی موخت ــه‌وه‌ ب ــر ئ ــۆ كــوێ رۆیشــتوون. ئیت ــون ب نه‌گوت
ــه‌م  ــان ل ــه‌ خانووه‌كه‌ی ــار ك ــام جه‌ب ــی م ــه‌وه‌ی ماڵ ــه‌ دوای ئ ــان ك زانیم
گه‌ڕه‌كــه‌ فرۆشــتووه‌و له‌كاتــی رۆیشــتنیاندا بــه‌م ماڵه‌یــان گوتــووه‌: 
ئێمــه‌ ده‌گه‌ڕێینــه‌وه‌ لای كه‌ســوكاری خۆمــان لــه‌ كه‌ركــووك. منیــش 
ئــه‌و ده‌مــه‌ بیــرم هاتــه‌وه‌ كــه‌ كاتــی خــۆی منیــان رفاندبــوو بردبوومیــان 

بــۆ حه‌ســارێك لــه‌ گه‌ڕه‌كــی ره‌حیمــاوا.
منیش به‌ بێستوونم گوت:

لای  چوونه‌تــه‌وه‌  گه‌ڕه‌كــه‌  ئــه‌م  دوای  ئــه‌وان  نه‌بــێ  و  هه‌بــێ   -
ره‌حیمــاوا. گه‌ڕه‌كــی  بــۆ  له‌وێــش  و  كه‌ركــووك  لــه‌  كه‌ســوكاریان 
ــه‌م  ــن ب ــه‌ڵ بێســتوون به‌ڕێكه‌وتی ــه‌وه‌ له‌گ ــه‌ به‌یانیی ــه‌ی، ل ــۆ به‌یانییه‌ك ب
ئۆتۆمبێلــه‌ی كــه‌ مــن لــه‌ كۆمپانیــای پێدانــی ماشــێن به‌كــرێ هێنابــووم، 
ــێنه‌كه‌مان  ــوێنێك ماش ــه‌ ش ــاوا ل ــه‌ ره‌حیم ــووك. چووین ــه‌ كه‌رك چووین
راگــرت، بــه‌ڵام لــه‌م گه‌ڕه‌كــه‌ گــه‌وره‌ی ره‌حیمــاوادا ماڵــی مــام جه‌بارمــان 
چــۆن بــۆ ده‌دۆزرێتــه‌وه‌. ئه‌وه‌یــان زۆر زه‌حمــه‌ت بــوو بۆیــه‌ دوای تۆزێــك 

بیركردنــه‌وه‌ رووم لــه‌ بێســتوون كــردو گوتــم:
- بــا بپرســین لــه‌ به‌ســاڵاچووه‌كان و بزانیــن له‌ ســاڵانی كۆتایــی چله‌كاندا 
حه‌ســاره‌كه‌  لێبووه‌،ئه‌گــه‌ر  حه‌ســاری  گه‌ڕه‌كــه‌  ئــه‌م  لای  كامــه‌ 
ــك حه‌ســاره‌كه‌یه‌ و  ــش نزی ــام جه‌باری ــی م ــه‌وا بێشــك ماڵ ــه‌وه‌ ئ ببینین

لــه‌وێ بــه‌ پرســیار ده‌یدۆزینــه‌وه‌.

ــی به‌ســاڵاچوو  ــار كابرایه‌ك ــد كه‌ســێكمان پرســی دواج ــه‌ چه‌ن ــن ل چووی
ــد  ــارده‌ رۆژهه‌ڵاتــی گه‌ڕه‌كــی ره‌حیمــاوا كــه‌ كاتــی خــۆی چه‌ن ئێمــه‌ی ن
حه‌ســارێكی لێبــووه‌. ئێمــه‌ش چوویــن. ســۆراغ بــه‌ ســۆراغ تــا شــوێنی 
ــان و چــی  ــه‌ ماڵی ــه‌ڵام چــۆن بچین ــه‌وه‌، ب ــان دۆزیی ــام جه‌بارم ــی م ماڵ
ــن  ــان بده‌ی ــراوێك نیش ــراوێك و نه‌ناس ــه‌ ناس ــان ب ــۆن خۆم ــن و چ بڵێی
ــن  ــن م ــان و وه‌ك نه‌ناســێكیش نه‌زان ــه‌ ماڵی ــه‌ وه‌ك ناســراوێك بچین وات
ئیســحاقم و ناســینی بێســتوونیش بــۆ ئــه‌وان ئاســایی بــوو. هه‌ردووكمــان 
بیرمــان لــه‌ رێگاچاره‌یــه‌ك كــرده‌وه‌. دواجــار ئه‌وه‌مــان بــه‌ مێشــكدا 
ــی  ــه‌ رێكخراوێك ــن: ئێم ــن و بڵێی ــان بده‌ی ــه‌ ده‌رگای ــن ل ــه‌ بچی ــات ك ه
ــین  ــه‌ ده‌نووس ــه‌م خێزانان ــاوی ئ ــن ن ــن هاتووی ــی خێرخوازی نێونه‌ته‌وه‌ی
كــه‌ كاتــی خــۆی له‌بــه‌ر هــه‌ر هۆیــه‌ك بێــت لــه‌ كه‌ركــووك راگوێــزراون و 
ــه‌ك  ــه‌ر هه‌رهۆی ــه‌م شــاره‌دا له‌ب ــه‌ی ل ــان ئه‌وان ــه‌وه‌، ی دواییــش هاتوونه‌ت
ــه‌رژمێرییه‌ك  ــه‌وێ س ــه‌ ده‌مان ــاره‌كه‌. ئێم ــه‌وه‌ ش ــتوون و گه‌ڕاونه‌ت رۆیش
بــۆ رێكخراوه‌كه‌مــان بكه‌یــن و ئــه‌م خێزانانــه‌ی بــه‌ بــه‌ر راگوێــزان 
كه‌وتــوون پاداشــتیان بده‌ینــه‌وه‌. ئــه‌وان چووزانــن رێكخــراو چییــه‌، 
ئه‌گــه‌ر بشــزانن چووزانــن رێكخــراوی وا لــه‌ دنیــادا نییــه‌. ره‌نگــه‌ له‌بــه‌ر 
وشــه‌ی پاداشــته‌كه‌ بتوانیــن زانیارییــان لێوه‌ربگرین.گرینــگ ئه‌وانــه‌ 
متمانــه‌ بــه‌ ئێمــه‌ بكــه‌ن و بچینــه‌ ماڵیــان و زانیارییــان له‌بــاره‌ی ماڵــی 
خونچــه‌ لێوه‌رگریــن، بــۆ ئێمــه‌ هــه‌ر ئــه‌وه‌ مه‌به‌ســته‌كه‌مانه‌، ده‌نــا 

ــبێت. ــووه‌و ناش ــادا دروســت نه‌ب ــه‌ دنی ــز ل ــا هه‌رگی ــراوی وه‌ه رێكخ
ــه‌رم  ــه‌ز و ده‌فت ــك كاغ ــه‌ك و هه‌ندێ ــاو ماشــێنه‌كه‌مدا جانتای پێشــتر له‌ن
ــاو  ــه‌م ده‌رهێن ــن جانتاك ــات. م ــان ه ــه‌ كه‌ڵكم ــاره‌ ب ــوو، ئه‌مج هه‌ڵگرتب
وه‌ك كادیــری رێكخراوێــك خــۆم نیشــاندا و ده‌فتــه‌ر و هه‌ندێــك كاغــه‌ز 
و قه‌ڵه‌مێكیشــم دایــه‌ ده‌ســت بێســتوون. چوویــن لــه‌ ده‌رگای ماڵــی 
لێكردینــه‌وه‌.  ده‌رگایــان  پیرێژنێــك  و  پیره‌مێــرد  جه‌بارمانــدا.  مــام 
فه‌رموویــان لێكردیــن. ئێمــه‌ش وه‌ك ته‌گبیرمــان كردبــوو وامانگــوت. 

چووینــه‌ ژووره‌وه‌. دانیشــتین. چایــان هێنــا. مــن زۆر بــه‌ وردی دیقه‌تــی 
هه‌ردووكیانمــدا ناســینمه‌وه‌. روخســاریان هــه‌روه‌ك خۆیــان مابــوو بــه‌ڵام 
نیشــانه‌ی پیــری بــه‌ ده‌موچاویانــه‌وه‌ دیاربــوو. بــاش بــوو ئــه‌وان منیــان 
ــت  ــان نه‌بێ ــه‌وه‌ی گومانی ــۆ ئ ــردن. ب ــیارمان لێك ــییه‌وه‌. زۆر پرس نه‌ناس
جارجــاره‌ بــه‌ بێســتوونم ده‌گــوت: ئــه‌م وه‌ڵامــه‌ بنووســه‌ ئــه‌وه‌ گرینگــه‌ 
ــم خونچــه‌  ــوو بزان ــی مــن مه‌به‌ســتم ئه‌وه‌ب ــه‌وان. دوای ــۆ ئ ــۆ ئێمــه‌ و ب ب
چیلێهاتــووه‌ و لــه‌ كوێیــه‌؟! به‌ڵكــو ئــه‌وان شــوێنه‌كه‌م بــۆ دیــاری بكــه‌ن 
و بــه‌ دوای ماڵــی ئه‌وانیشــدا بچیــن. ئیتــر لــه‌ ئه‌نجامــی پرســیاری 
نــاو  كــه‌  جێیــان.  پرســینی  و  خێزانه‌كه‌یــان  نــاوی  یه‌كــه‌ی  یه‌كــه‌ 
ــاردییان  ــی س ــی ئاهێك ــاوك و دایك ــان ب ــه‌ هه‌ردووكی ــه‌ ســه‌ر خونچ هات
نه‌هاتــه‌ده‌ر،  لــه‌ ده‌م  له‌بــه‌ر گریــان قســه‌یان  هه‌ڵكێشــا، ماوه‌یــه‌ك 
دوایــی بــه‌ده‌م بزوانــی ســۆزێكی بــاوك و دایكانــه‌ بــۆ رۆڵه‌كه‌یــان دایكــی 
كــه‌ له‌ســه‌رخۆتر بــوو تێیگه‌یاندیــن كــه‌ ئه‌وكاتــه‌ دوای ئــه‌وه‌ی خونچــه‌ 
ــۆر  ــه‌ لای دكت ــاڵێك بردوویانه‌ت ــد س ــوو چه‌ن ــه‌گیری هاتب ــی گۆش تووش
و ســه‌ر مه‌رقــه‌دی پیــرو چــاكان و بردوویانه‌تــه‌ لای ده‌یــان شــێخ و 
ســۆفی و ته‌قــوادار، دوای چه‌نــد ســاڵێك چاكتــر ده‌بێــت و بــه‌ شــووی 
ــه‌ حه‌ســاری گــه‌وره‌  ــان كــه‌ ماڵیــان ل ده‌ده‌ن و ده‌یده‌نــه‌ خزمێكــی خۆی
ــه‌وه‌  ــه‌ په‌رۆش ــه‌م ب ــه‌م چیرۆكان ــش ئ ــووك، منی ــه‌راغ كه‌رك ــه‌ ق ــووه‌ ل ب
گوێلێڕاده‌گــرت تــا لــه‌ كۆتایــی چیرۆكه‌كــه‌دا زانیــم كــه‌ لــه‌ ســاڵانی 
منداڵــی  دوو  و  مێرده‌كــه‌ی  و  خــۆی  ئه‌نفاله‌كانــدا خونچــه‌  شــاڵاوی 
ــم  ــه‌م گریان ــه‌دا ه ــه‌م ده‌م ــش ل ــر منی ــوون، ئیت ــه‌م شــاڵاوه‌ كه‌وت ــه‌ر ئ ب
ده‌هــات و هه‌میــش پێكه‌نیــن. گریانــم بــۆ ئــه‌م چاره‌نووســه‌ ده‌هــات 
ــر  ــۆ دنیاكه‌یت ــرت و ب ــا هه‌ڵگ ــه‌ر دنی ــی له‌س ــه‌ی من ــه‌ده‌ر خونچ ــه‌ ق ك
ــوت:  ــدا ده‌مگ ــی خۆم ــه‌ دڵ ــات و ل ــه‌وه‌ ده‌ه ــم ب ــدم. پێكه‌نینیش لێیفڕان
ئاخــر ئــه‌و داك و بابــه‌ ئه‌گــه‌ر بزانــن ئــه‌وه‌ منــم ئــه‌و كه‌ســه‌م كــه‌ 
ــتی  ــی خۆشه‌ویس ــی خــۆی كیژه‌كه‌یــان له‌بــه‌ر مــن تووشــی دابڕان كات

بــووه‌و لێــی بــووه‌ بــه‌ نه‌خۆشــی ده‌روونــی و ژیانــی تێكــداوه‌و دواییــش 
ــال  ــاڵاوی ئه‌نف ــه‌ر ش ــه‌وێ له‌ب ــده‌و ل ــه‌م گون ــه‌ ئ ــی گه‌یاندیی چاره‌نووس
كــه‌وت. ئه‌مــه‌ش ئــه‌م چاره‌نووســه‌ ره‌شــه‌ بــوو كــه‌ نه‌ده‌بــوو، یــان 
ــه‌وه‌  ــی خونچ ــوای مان ــه‌ هی ــه‌ر ب ــه‌ ه ــم. ده‌بووای ــرد بیزان ــه‌زم نه‌ده‌ك ح

ــووام. بژیاب
بــه‌ڵام  هاتینــه‌ده‌ر،  جه‌بــار  مــام  ماڵــی  لــه‌  دڵســاردییه‌وه‌  بــه‌ 
بیرۆكه‌یه‌كیتــرم بــه‌ بیرداهــات، بۆیــه‌ رووم لــه‌ بێســتوون كــردو پێمــوت:
- حــه‌ز ده‌كــه‌م بچینــه‌ گونــدی حه‌ســاری گــه‌وره‌و ســه‌ردانی گــۆڕی 

ــه‌م. ــه‌ بك خونچ
بێســتوونیش بــه‌ ئاهێكــی ســارده‌وه‌ و بــه‌ نیمچــه‌ گاڵتــه‌ ئامێزییه‌كــه‌وه‌ 

گوتــی:
- ئازیــزم كــوا ئه‌نفالكــراوه‌كان گۆڕیــان هه‌یــه‌!! هه‌ندێــك ئێســك و 
بــه‌ كۆمه‌ڵــی  گــۆڕی  لــه‌  ورده‌  ورده‌  ئه‌نفالكراوانــه‌  ئــه‌و  پرووســكی 
بیابانه‌كانــی ناوه‌ڕاســت و خــوارووی عێــراق دۆزراونه‌تــه‌وه‌و حكوومه‌تــی 
هه‌رێــم ئێســك و پرووســكی ئه‌وانــه‌ی بــه‌ جلوبــه‌رگ و هه‌ندێكیشــیان بــه‌ 
ــتانی  ــه‌ گۆڕس ــراون و ل ــندووق ك ــاو س ــراونه‌ته‌وه‌و له‌ن ــنامه‌یان ناس ناس
ده‌نــا  نێــژراون،  شــوێنه‌كانیان  گۆڕســتانی  لــه‌  یــان  ئه‌نفالكراوانــدا، 
زۆربــه‌ی هــه‌ره‌ زۆری ئــه‌و خه‌ڵكــه‌ی كــه‌ ئه‌نفالكــراون تــا ئێســتاش 
چاره‌نووســیان دیــار نییــه‌ و له‌بــن عاردێكــی دووری لمــاوی ئــه‌م عێراقــه‌ 
هه‌تــا ئێســتاكه‌ش وه‌ك چــۆن بــه‌ زیندوویــی و بــه‌ كۆمه‌ڵكوژییــه‌وه‌ له‌ژێــر 
خــاك نــراون، هه‌تــا ئێســتاكه‌ش ئه‌وانــه‌ی نه‌دۆزراونه‌تــه‌وه‌ وا له‌ژێــر 
ــی ناوه‌ڕاســت و باشــووری عێــراق ماونه‌تــه‌وه‌و  ــه‌م عــه‌رده‌ی بیابانه‌كان ئ
چاوه‌ڕوانــی ده‌ســتێك ده‌كــه‌ن بــه‌ دوایانــدا بگــه‌ڕێ و بیاندۆزێتــه‌وه‌و 
ــش  ــارێته‌وه‌. ئه‌وی ــه‌وه‌و بیانش ــكیان كۆبكات ــك و پرووس ــر ئێس جارێكیت
ــان ئه‌گــه‌ر ناســنامه‌یان پێبێــت  ــه‌رگ، ی ــه‌ جلوب مه‌گــه‌ر كه‌ســوكارییان ب
ــتانی  ــه‌ گۆڕس ــه‌وه‌ ل ــه‌ ده‌دۆزرێن ــوو ك ــه‌هیدی ونب ــه‌ وه‌ك ش ــا ئه‌وان ده‌ن

زۆریشــیان  ده‌ســپێردرێنه‌وه‌.  خــاك  بــه‌  كۆمــه‌ڵ  بــه‌  ئه‌نفالكراوانــدا 
ــه‌  ــدن، چونك ــه‌ گون ــه‌ ناوچــه‌ و كام ــه‌ شــارو كام ــی كام ــرێ خه‌ڵك نازان
ــه‌ره‌ زۆری  ــه‌ی ه ــپاردبوو زۆرب ــاوی راس ــی كیمی ــژ عه‌ل ــه‌دامی خوێنڕێ س
ــده‌  ــال و زین ــوردی ئه‌نف ــوو ك ــتبا هه‌م ــی بڕۆیش ــه‌ر ده‌ستیش ــره‌ ئه‌گ بگ

ــوو. ــته‌زمانه‌ ب ــورده‌ به‌س ــه‌م ك ــی ل ــده‌ رق ــرد ئه‌وه‌ن ــاڵ ده‌ك به‌چ
ــان  ــت ی ــت، دابێ ــم له‌ده‌س ــتێكی گرینگ ــه‌وه‌ی ش ــه‌و رۆژه‌ وه‌ك ئ ــن ئ م
كه‌وتبمــه‌ نــاو ده‌ریایــه‌ك تووشــی رووخــان و حاڵه‌تێكــی ده‌روونــی 
ــی خونچــه‌ و چاره‌نووســی  ــووم هه‌واڵ ــن ب ــه‌وه‌ م ــووم. ئاخــر ئ خــراپ ب
ــان  ــه‌ ژی ــی ل ــی ئه‌نفالچ ــتی زاڵمان ــه‌ ده‌س ــه‌ ب ــی ك ــم زان ــی نادیاری ره‌ش
و  نییــه‌  دیــار  گۆڕه‌كه‌شــی  بگــره‌  نایبینمــه‌وه‌،  دابــڕاوه‌و جارێكیتــر 
بــێ ســه‌رو شــوێن له‌ژێــر عاردێكــی بیابانه‌كانــی عێــراق خــوا بزانــێ 

كوێنــده‌ر!! كه‌وتۆتــه‌ 
هه‌ولێــر.  گه‌ڕاینــه‌وه‌  غه‌مبــاری  بــه‌  بێســتوون  له‌گــه‌ڵ  رۆژه‌  ئــه‌م 
ــه‌ رێــگا دڵــی منــی ده‌دایــه‌وه‌و گاڵتــه‌ی له‌گــه‌ڵ  هه‌رچه‌نــده‌ بێســتوون ل
ده‌كــردم تــا مــن لــه‌م هێدمه‌یــه‌ بڕه‌وێمــه‌وه‌، بــه‌ڵام مــن هێشــتا تاســابووم 
هێشــتا ئــه‌م هێدمه‌یــه‌ بــه‌ری نــه‌ده‌دام، بــه‌ڵام وێنــه‌ و دیمه‌نه‌كانــی 
رابــردوو و ژوانه‌كانــی خونچــه‌ و چاوچاوانێــی ســه‌ربانی و هه‌مــوو ژانــی 
ــه‌وه‌  ــه‌ ده‌هاتن ــه‌ گرت ــه‌ ب ــینه‌ما گرت ــی س ــا وه‌ك دیمه‌ن ــردووی ئه‌وس راب
پێــش چــاوم. ئه‌وســا هه‌ســتم به‌وه‌كــرد كــه‌ تاكــه‌ وێنه‌یــه‌ك كــه‌ 
ــان  ــه‌وا بێگوم ــڕێته‌وه‌ ئ ــز ناس ــت و هه‌رگی ــاوم لابچێ ــش چ ــم له‌پێ ناتوان
وێنــه‌ی خونچــه‌ بــوو كــه‌ تــازه‌ بــه‌ وێنه‌یه‌كــی تــری غه‌مبــار و تراژیدیتــر 
ــزری  ــه‌ ه ــڕ ل ــڕای بب ــم بب ــرو مێشــكم و ناتوان ــاو بی ــده‌وه‌ ن ــۆی خزان خ
خۆمــدا بیســڕمه‌وه‌، به‌ڵكــو وێنه‌كــه‌ش لــه‌ جــاران تۆختــر بــووه‌وه‌، 
ئه‌مجــاره‌ دڵنیــام تــا هه‌تایــه‌ هــه‌ر بــه‌ هه‌ویــای دیتنــه‌وه‌ی ده‌بــم و دڵــم 

ــت. ــه‌و ده‌بێ ــته‌ی ئ وابه‌س

پڕۆژه‌كه‌ی ئیسحاق

كرده‌وه‌  له‌وه‌  بیری  بوو،  هیوا  بێ  خونچه‌  دۆزینه‌وه‌ی  له‌  كه‌  ئیسحاق 
بوو  ئه‌وه‌  دوای  ئه‌مه‌ش  دابنێت،  كوردستاندا  له‌  ئابووری  شوێنپێیه‌كی 
كاتێ له‌ناو ئۆتۆمبێل بوون و ده‌گه‌ڕانه‌وه‌ هه‌ولێر و له‌گه‌ڵ بێستوون قسه‌ 

و گفتوگۆیان كرد و ئه‌وده‌مه‌ بێستوون لێیپرسی:
- بێجگه‌ له‌ كاری بازرگانی پڕۆژه‌ی چیترت هه‌یه‌ له‌ ئیسرائیل؟

ئه‌ویش گوتی:
- كێڵگه‌یه‌كی به‌رهه‌مهێنانی مریشكی بێ په‌ڕه‌مووچم هه‌یه‌.

- چۆن مریشكی بێ په‌ڕه‌مووچ كوا هه‌یه‌؟
مریشكم  جیناتی  ئیسرائیل.  هێناومه‌ته‌  ئه‌وروپاوه‌  له‌  من  هه‌یه‌  به‌ڵێ   -
گۆڕیوه‌و له‌م كێڵگه‌یه‌دا مریشكی بێ په‌ڕه‌مووچ به‌رهه‌مدێنم. ئه‌مه‌ش بۆ 

چێشتخانه‌ و ئوتێله‌كان ئاسانكارییه‌كی باشه‌و ره‌واجی هه‌یه‌.
- وه‌ڵا پێم سه‌یره‌ من گوێم له‌ شتی وا نه‌بووه‌!!
- وابزانم له‌ كوردستاندا شتی له‌م شێوه‌ نییه‌؟

- نه‌ك هه‌ر له‌ كوردستان، به‌ڵكه‌ له‌ هه‌موو عێراقیشدا شتێكی له‌م چه‌شنه‌ 
نییه‌.

- له‌وێش له‌م شاره‌ی من تیایدا ده‌ژیم ته‌نیا من هه‌مه‌.
- بۆچی نایهێنی بۆ كوردستان؟
- لێره‌ مریشك قازانجی هه‌یه‌؟

- به‌ڵێ چۆن نییه‌تی، ئه‌گه‌ر نه‌بێت ئه‌م هه‌موو كێڵگه‌ی په‌له‌وه‌ره‌ چۆن 
داده‌مه‌زرێن. هی تۆ زیاتریش ده‌بێت یه‌كسه‌ر له‌ كوشتارگه‌وه‌ بۆ پێچانه‌وه‌و 

فرۆشتن.
- باشه‌ ئه‌دی زه‌وییه‌كه‌ له‌ كوێ بێنم؟

و  كشتوكاڵ  وه‌زاره‌تی  ده‌چینه‌  سبه‌ی  وه‌رده‌گری،  حكوومه‌تی  له‌   -
و  نیشانده‌دات  ره‌زامه‌ندی  حكوومه‌ت  دوایی  و  ده‌نووسین  داواكارییه‌ك 
به‌ڕێوه‌به‌ری كارگه‌ و  به‌  زه‌ویت بۆ ده‌ستنیشان ده‌كه‌ن. تۆش من بكه‌ 
كاره‌كه‌  به‌ڕێوه‌ ده‌به‌م.  بۆت  به‌ جوانی  ببڕه‌وه‌، من  بۆ  باشم  پاره‌یه‌كی 
ئاسانه‌ ئه‌ندازیار و پارێزه‌ر و كرێكاری پێویستی بۆ دابین ده‌كه‌ین. بۆ 

خۆمان پێكه‌وه‌ كارده‌كه‌ین و هه‌دووكمان سووده‌مه‌ند ده‌بین.
به‌م خه‌یاڵانه‌وه‌ بۆ رۆژی پاشتر چووینه‌ وه‌زاره‌تی كشتوكاڵ. داواكاریمان 
وه‌زیران  ئه‌نجوومه‌نی  بۆ  داواكارییه‌كه‌یان  ئه‌وانیش  كرد.  پێشكێش 
به‌رزكرده‌وه‌. پێویستیان به‌ كه‌سێك بوو له‌وێ كاره‌كه‌یان بۆ رایی بكات و 
بیڕوێنێ. سێ رۆژان چوون بۆ ئه‌نجوومه‌نی وه‌زیران نه‌یانتوانی به‌رپرسه‌ 
باڵاكه‌ی ئه‌م كاره‌ ببینن. دوایی بێستوون براده‌رێكی خۆی دۆزییه‌وه‌ گوتی: 
من ده‌توانم له‌ رێگای حیزبه‌وه‌ ئه‌م كاره‌ت بۆ ئه‌نجام بده‌م. براده‌ره‌كه‌ی 
له‌ناو  ئه‌نجامدا  بۆ  حیزب  به‌رپرسێكی  له‌گه‌ڵ  چاوپێكه‌وتنێكی  رۆژێك 
ره‌زه‌كه‌ی خۆی له‌ ده‌ره‌وه‌ی شار بێن یه‌كتر ببینن و رێككه‌ون، به‌ڵام پێش 
ئه‌وه‌ی به‌رپرسه‌كه‌ ببینن بردنیانه‌ ژوورێكه‌وه‌ له‌گه‌ڵ كابرایه‌كی عه‌ینه‌ك 
ره‌ش دانیشتن. دیاربوو ئه‌م عه‌ینه‌ك ره‌شه‌ پیاوی ده‌سته‌ راست و جێی 
متمانه‌ی به‌رپرسه‌كه‌ بوو. كه‌ له‌ ژووره‌كه‌ دانیشتن كابرایه‌كی خزمه‌تكار 
چایه‌ی بۆ هێنان. دوایی به‌ كابرای گوت: چیتر با كه‌س نێته‌ ژووره‌وه‌ 
ئێمه‌ هه‌ندێك كاری نهێنیمان هه‌یه‌. عه‌ینه‌ك له‌ چاو له‌باره‌ی پڕۆژه‌كه‌ی 
ئیسحاق پرسیاری لێكرد و له‌ قازانج و سوودی پڕۆژه‌كه‌ی پرسی. ئه‌ویش 
پڕۆژه‌كه‌ی  قازانجی  ئه‌و  به‌ڵام  باسكرد،  بۆ  پڕۆژه‌كه‌ی  ورده‌كاری هه‌موو 

زیاتر لا مه‌به‌ست بوو. له‌ دواییدا عه‌ینه‌ك ره‌ش رووی تێكردو گوتی:
- ئێمه‌ پڕۆژه‌كه‌ت بۆ جێبه‌جێ ده‌كه‌ین و زه‌وی پێویستیشت پێده‌ده‌ین 
و پاڵپشتیشت ده‌كه‌ین، به‌ڵام ته‌نیا مه‌رجێكمان هه‌یه‌ ئه‌گه‌ر رازی بیت 

هه‌ردوولامان سوودمه‌ند ده‌بین.
پڕۆژه‌كه‌م  )ئۆخه‌ی  گوتی:  خۆیدا  دڵی  له‌  بوو  خۆش  دڵی  ئیسحاق 
سه‌ریگرت. ئیتر ده‌توانم هه‌م خزمه‌تی كۆنه‌ وڵات و شاره‌كه‌ی خۆم بكه‌م و 
هه‌میش پێگه‌یه‌كم له‌م وڵاته‌ ده‌بێت و قازانجی باشیشم لێره‌ ده‌ستده‌كه‌وێ 
به‌م هۆیه‌شه‌وه‌ ده‌توانم براده‌ر و دۆسته‌كانی كۆنم بخه‌مه‌كارو هه‌مووان 

به‌ ئیش بخه‌م.(
بێستوون به‌ پێكه‌نینه‌وه‌ له‌ دڵی خۆیدا گوتی: )دیاره‌ خوا به‌ڕێوه‌به‌رایه‌تی 
ئه‌م پڕۆژه‌م به‌ قیسمه‌ت ده‌كات.( بۆیه‌ سه‌ری له‌بن گوێی ئیسحاق ناو 

گوتی:
- بپرسه‌ مه‌رجه‌كه‌ی ئێوه‌ چییه‌ و هه‌رچییانگوت: بڵێ سه‌رچاو من له‌ 

خزمه‌تتاندام.
ئه‌ویش رووی له‌ عه‌ینه‌ك ره‌ش كرد و گوتی:

- جا قوربان مه‌رجه‌كه‌ی ئێوه‌ چییه‌؟
- ده‌بێ گه‌وره‌ی من بكه‌یته‌ شه‌ریكی پڕۆژه‌كه‌ت،

ئه‌ویش لای خۆی بیری له‌وه‌ كرده‌وه‌ كه‌ بۆ پاڵپشتی كردن چه‌ند پشكێك 
پێگوت،  وه‌ڵامه‌ی  ئه‌و  كه‌  ئه‌م  به‌ڵام  بدات،  ره‌ش  عه‌ینه‌ك  گه‌وره‌ی  به‌ 
كابرای عه‌ینه‌ك ره‌ش به‌ توندی مستێكی له‌ مێزه‌كه‌ی پێش خۆیدا و به‌ 

تووڕه‌ییه‌وه‌ گوتی:
- ئاوا نابێت، گه‌وره‌م به‌وه‌ رازی نابێت!

- ئه‌ی به‌چی رازی ده‌بێت؟
- كاكی خۆم زۆر ماندوومان مه‌كه‌، ئه‌گه‌ر ده‌ته‌وێ ئێمه‌ به‌هۆی حیزبه‌وه‌ 
بۆت رێكده‌خه‌ین و مۆڵه‌ت و زه‌ویت بۆ وه‌رده‌گرین، به‌ڵام له‌ به‌رانبه‌ردا 
تۆش ده‌بێ سه‌دا په‌نجاو یه‌ك بده‌یته‌ گه‌وره‌م و خۆشت سه‌دا چل و نۆ 

بیت. وای تۆمار ده‌كه‌ین.
له‌  یان  ئیسرائیله‌وه‌،  له‌  ئه‌و  كه‌  پڕۆژه‌  ئه‌م  بوو  سه‌یر  پێی  ئیسحاق 
بكات،  لێ سه‌رف  قه‌به‌یه‌ی  پاره‌  ئه‌م  و  كوردستان  بیهێنێته‌  ئه‌وروپاوه‌ 
كه‌چی گه‌وره‌ی عه‌ینه‌ك ره‌ش له‌سه‌ر خوانی ئاماده‌ سه‌دا په‌نجاو یه‌ك بۆ 
خۆی به‌رێت و چه‌وراییه‌كه‌ به‌ هه‌وه‌نته‌ وه‌رگرێ، له‌ به‌رانبه‌ر ئه‌وه‌ی كه‌ 
ره‌زامه‌ندی بۆ وه‌رگرێ و زه‌وی پێویستی بۆ ده‌سته‌به‌ر بكات. بیری كرده‌وه‌ 
كه‌ ئه‌و هیچی له‌ گیرفانی خۆی ده‌رناهێنێ و زه‌ویش هی حكوومه‌ته‌ و 
پێویسته‌ حكوومه‌تیش بۆ پڕۆژه‌ی گرینگ پاڵپشتی له‌ وه‌به‌رهێن بكات تا 
كوردستان له‌ دواڕۆژدا بتوانێ ببێته‌ پێگه‌یه‌كی ئابووری به‌هێز و بتوانێ 
له‌سه‌ر پێی خۆی بوه‌ستی. ئه‌وجاره‌ بیری بۆ ئه‌وه‌چوو كه‌ بۆ ئه‌وه‌یانه‌ 
سه‌دا په‌نجاو یه‌ك به‌ناوی خۆیان تۆمار ده‌كه‌ن تا ئه‌گه‌ر زانییان پڕۆژه‌كه‌ 
خێر و به‌ره‌كه‌تی هه‌یه‌ به‌ شێوه‌یه‌كی یاسایی له‌ پڕۆژه‌كه‌ی به‌ده‌رنێن و به‌ 

ئاسانی لێی بكڕنه‌وه‌و بۆ ئه‌مه‌یش بێت تا كاروباری پڕۆژه‌كه‌ و ئیداره‌كه‌ی 
گه‌یاند،  بێستوون  له‌  هزره‌ی  بیرو  ئه‌و  بێت.  خۆیان  ده‌ست  له‌  هه‌موو 
زانی ئه‌ویش به‌م شێوه‌یه‌ زه‌ره‌رمه‌ند ده‌بێت و ئیداره‌كه‌ ناكه‌وێته‌ ده‌ست 
ئه‌و، به‌ڵكو گه‌وره‌ی عه‌ینه‌ك ره‌ش خۆی كه‌سێكی تری خۆی ده‌كات به‌ 
به‌ڕێوه‌به‌ری پڕۆژه‌كه‌. ئیسحاق كه‌وته‌ مقۆمقۆ له‌گه‌ڵ بێستوون. عه‌ینه‌ك 
ره‌ش پێی راسپارد ئه‌گه‌ر رازی بن به‌م داواكارییه‌ ئه‌وا ده‌توانن گه‌وره‌ی 

ئه‌و ببینن ده‌نا چاوپێكه‌وتنه‌كه‌یان هه‌ر لێره‌ كۆتایی پێدیێت.
ئیسحاق له‌گه‌ڵ بێستوون سه‌ریان له‌بن گوێی یه‌كتر نا، دوایی ئیسحاق 

رووی له‌ عه‌ینه‌ك ره‌ش كرد و گوتی:
- ئێمه‌ش پێویسته‌ به‌ینی خۆمان مشاوه‌ره‌ی یه‌كتر بكه‌ین. جارێ لێگه‌ڕێ 
ئه‌گه‌ر ویستمان دێینه‌وه‌ لاتان، ئه‌گه‌ر نا هه‌ر كه‌سه‌ له‌ ماڵی خۆمان. بۆیه‌ 
خواحافیزییان كرد و له‌ ره‌زه‌كه‌ چوونه‌ ده‌ره‌وه‌. دوایی له‌ ده‌ره‌وه‌ له‌ناو 

ئۆتۆمبێل ئیسحاق به‌ بێستوونی گوت:
- كاكه‌ گیان من نامه‌وێ ئه‌م پڕۆژه‌یه‌م به‌مجۆره‌ ناوێت، خۆ به‌ قسه‌ی 
ئه‌وان  چونكه‌  پڕۆژه‌كه‌،  به‌ڕێوه‌به‌ری  ببیته‌  ناتوانی  تۆش  بێت  ئه‌وان 
كاروباری  به‌سه‌ر  ده‌ست  شێوه‌یه‌ك  هه‌موو  به‌  خۆیان  زیاتره‌  پشكیان 
به‌م  كه‌سێك  هیچ  ناكه‌م  بڕوا  داده‌گرن.  پڕۆژه‌كه‌  هه‌ڵسووڕانی  ئیداره‌و 
به‌رژه‌وه‌ندی  ئێوه‌  لای  وایه‌  كاره‌كه‌تان  دیاره‌  ئه‌وه‌  بێت.  رازی  شێوه‌یه‌ 
كه‌سی به‌سه‌ر به‌رژه‌وه‌ندی نه‌ته‌وه‌ییدا زاڵه‌ بۆیه‌ نابینی ئه‌م كوردستانه‌ 
خۆشه‌ ده‌بووایه‌ ئێستا به‌ هه‌زاران وه‌به‌رهێن پڕۆژه‌ی گه‌وره‌و گرینگیان 
دامه‌زراندبا. من چۆن رازی ده‌بم و كاری به‌م شێوه‌یه‌ش ناكه‌م به‌ پاره‌ی 
خۆشم شریكێكی له‌خۆم گه‌وره‌تر بۆ خۆم په‌یدا بكه‌م تا ئه‌وان ده‌ستی 

خۆیان ده‌بینن و دوایی دوو شاپی ته‌ڕم تێهه‌ڵده‌ن.
بێستوون هه‌ر ده‌یویست ئیسحاق له‌ هێنانی پڕۆژه‌كه‌ ساردنه‌بێته‌وه‌ بۆیه‌ 

رووی تێكرد و به‌ په‌رۆشه‌وه‌ پێیگوت:
- ئێمه‌ خۆمان پاره‌ كۆده‌كه‌ینه‌وه‌و تۆش سه‌رمایه‌ی خۆت بخه‌ره‌ كار و 
بازرگانم هه‌یه‌ قسه‌یان  به‌ پشك كارده‌كه‌ین. من براده‌ری ده‌وڵه‌مه‌ند و 

له‌گه‌ڵدا ده‌كه‌ین و پشكیان ده‌ده‌ینێ. ئیسحاق تووشی سه‌رسووڕمان ببوو 
بۆیه‌ به‌ دوو دڵییه‌وه‌ پرسی:

ده‌ڵێ  كێ  حیزبه‌،  ده‌ستی  له‌به‌ر  واده‌بینی  حكوومه‌ته‌كه‌تان  كه‌  جا   -
ده‌هێڵن ئێمه‌ كه‌ره‌سته‌ی پێویست بێنینه‌ هه‌ولێر.زه‌وی گرینگ نییه‌ خۆمان 
ده‌یكڕین، به‌ڵام دڵنیابه‌ به‌رپرسان ئه‌گه‌ر بزانن كه‌سێكی لێپرسراو له‌گه‌ڵ 
پڕۆژه‌كه‌ دانییه‌ ناهێڵن له‌ سنوور بێته‌ ناو هه‌رێمه‌وه‌. رێگری لێده‌كه‌ن.

- ده‌چینه‌ لای به‌رپرسێك و له‌گه‌ڵ خۆمانی ده‌كه‌ینه‌ شریك.
- ئه‌ویش هه‌ر دیسان داوای سه‌دا په‌نجاو یه‌ك ده‌كات!

- نه‌خێر مه‌رج نییه‌.
- من حه‌زناكه‌م هیچ به‌رپرسێك له‌گه‌ڵ من شریك بێت، بۆیه‌ ئه‌م بیرۆكه‌یه‌ 

ره‌تده‌كه‌مه‌وه‌و نابێ.
بێستوون به‌ڵێنێكی له‌ ئیسحاق وه‌رگرتبوو كه‌ گه‌ڕایه‌وه‌ ئیسرائیل خۆی 
بۆ  بیانبات  بتوانێ  و  بكات  تۆمار  جووه‌وه‌  بن  به‌ناوی  خێزانه‌كه‌ی  و 
بۆ  بردبوو  كوردستانه‌وه‌  له‌  خه‌ڵكی  پێشتر  ئیسحاق  چونكه‌  ئیسرائیل، 
رۆیشته‌وه‌  ئیسحاق  كه‌  كه‌لله‌  كه‌وته‌  ئه‌وه‌ی  بیرۆكه‌ی  بۆیه‌  ئیسرائیل، 
به‌ناوی  ئه‌و  بردنیان ده‌بێت  لێكه‌ی  تێكه‌و  ئه‌و خه‌ریكی مامه‌ڵه‌ و  تا  و 
پڕۆژه‌وه‌ وا له‌ ده‌وڵه‌مه‌نده‌كانی براده‌ری بگه‌یه‌نێت كه‌ ئیسحاق به‌ڵێنی 
وه‌رگرتووه‌ و پڕۆژه‌ی په‌له‌وه‌ری بێ په‌ڕه‌مووچ له‌ كوردستان داده‌مه‌زرێنێ 
به‌ سیسته‌می پشك و قازانجێكی باشیش ده‌كات بۆیه‌ بۆ ئه‌وان فرسه‌ته‌ 
پاره‌ بده‌ن و پشك بكڕن. ئه‌و ده‌یویست كه‌ ئیسحاق چووه‌وه‌ پاره‌یه‌كی 
ئه‌گه‌ر  به‌ڵكو  ئیسرائیل،  بۆ  بیبات  خۆی  له‌گه‌ڵ  كۆبكاته‌وه‌و  چاك 
ئه‌م  خۆی  بۆ  بتوانێ  ئه‌و  به‌ڵام  نه‌بێت،  دروست  به‌ڕاستی  پڕۆژه‌كه‌ش 
هه‌واڵه‌ی دامه‌زراندنی پڕۆژه‌ی مریشكی بێ په‌ڕه‌مووچ بكات به‌ هۆكارێك 
بۆ ده‌وڵه‌مه‌ندبوونی خۆی و خێزانه‌كه‌ی به‌و خه‌یاڵه‌ی ئه‌و، ئه‌گه‌ر گه‌یشته‌ 
ئیسرائیل تازه‌ كێ ده‌یدۆزێته‌وه‌. گرینگ ئه‌وه‌یه‌ گیرفانی خۆی پڕ بكات 

و له‌م وڵاته‌ رابكات.

وازی لێناهێنن

ــه‌ی  ــاوه‌ جووله‌ك ــه‌و پی ــووه‌وه‌ ئ ــك بڵاوب ــاو خه‌ڵ ــه‌ له‌ن ــه‌وه‌ی ك دوای ئ
هاتۆتــه‌ هه‌ولێــر هه‌مــان ئــه‌و پیاوه‌یــه‌ كــه‌ لــه‌ ســاڵانی شــه‌ڕی عێــراق-
ئێرانــدا هه‌مــوو كات هه‌واڵــی هه‌ولێــری ده‌زانــی و بــه‌و پێیــه‌ی كــه‌ ئــه‌و 
به‌رپرســی فایلــی جووه‌كانــی عێــراق بــوو لــه‌ ســه‌فاره‌تی ئیســرائیل 
ــه‌  ــرائیل بۆی ــۆ ئیس ــردووه‌ ب ــووی ب ــن ج ــی ب ــه‌و خه‌ڵك ــا. ئ ــه‌ توركی ل
خه‌ڵكــی هه‌ولێــر و ته‌نانــه‌ت شــاره‌كانیتری كوردســتانیش به‌تایبه‌تــی 
لای دهــۆك و زاخــۆ ده‌یانگــۆ كاتــی خــۆی جووله‌كه‌یــان زۆر بــووه‌. 
ــان  ــه‌ لای و وازی ــر و ده‌هاتن ــه‌ یه‌كت ــان ده‌دای ــه‌ هه‌واڵی ــن جووان ــه‌و ب ئ
بێستوونیشــیان  ماڵــی  ده‌خاله‌تــی  هه‌بــوو  ته‌نانــه‌ت  لێنه‌ده‌هێنــا. 
ــۆ ئیســرائیل. ئاخــر  ــات ب ــن، به‌ڵكــو بیانب ــه‌ ئیســحاق بڵێ ــا ب ــرد ت ده‌ك
ــه‌  ــا ل ــه‌ توركی ــوو ل ــه‌ ســه‌فاره‌تی ئیســرائیل ب ــی كــه‌ ل ئیســحاق ئه‌وكات
توانایــدا هه‌بــوو خه‌ڵكــی عێــراق بباتــه‌ ئیســرائیل، چونكــه‌ به‌هــۆی ئــه‌و 
ــی  ــه‌ هه‌واڵ ــوو هه‌میش ــتاندا هه‌یانب ــراق و كوردس ــه‌ عێ ــه‌ ل ــه‌ی ك خه‌ڵك
ــه‌ شــاره‌كانی  بــن جووه‌كانــی ده‌زانــی به‌هــۆی ئــه‌و په‌یوه‌ندییــه‌ی كــه‌ ل
ــه‌  ــی ك ــه‌ نهێن ــان ب ــی خۆی ــه‌ڵ باوه‌ڕپێكراوان ــوو له‌گ ــتاندا هه‌یب كوردس
ئــه‌وان له‌نــاو شــاره‌كاندا نــاوی بــن جووه‌كانیــان ده‌دایــێ و ئه‌ویــش 
ناوه‌كانــی ده‌نــارده‌ ئیســرائیل. كــه‌ دڵنیاده‌بــوون لــه‌و ناوانــه‌ و ده‌زانــرا 
بــن جــوون، ئه‌وســا ده‌وڵه‌تــی ئیســرائیل پــاره‌ی بــۆ خــه‌رج ده‌كــردن و 
ــان  ــش خه‌ڵكی ــاره‌كانیتری عێراقی ــه‌ ش ــه‌ت ل ــه‌وه‌. ته‌نان ــان ده‌ناردن بۆی
له‌به‌رده‌ســتی ســه‌دام رزگار ده‌كــرد و ده‌یانهێنانــه‌ هه‌ولێــر و له‌وێــش 
ــت  ــۆ دروس ــاخته‌یان ب ــه‌پۆرتی س ــه‌وه‌ پاس ــاغ و بانده‌كان ــی قاچ ــه‌ رێ ل
ــه‌ره‌و ئیســرائیل. ئیســحاق  ــا و له‌وێــش ب ــه‌ توركی ده‌كــردن و ده‌یانناردن
ئــه‌م نهێنییــه‌ی بــه‌ مــام عه‌بدوڵــ اســه‌ڕاجی رۆماننــووس و بــه‌ بێســتوون 
گــوت: گوایــه‌ ئه‌وكاتــی كــه‌ ئــه‌و به‌رپرســی ئــه‌و فایلــه‌ بــووه‌، له‌كاتــی 
شــه‌ڕی نێــوان عێراق-ئێرانــدا نزیكــه‌ی پێنــج هــه‌زار كه‌ســی بــن جوویــان 
ئیســحاق  ته‌لئه‌بیــت.  بردۆتــه‌  كوردستانیشــه‌وه‌  بــه‌  عێراقــه‌وه‌  لــه‌ 
ــان  ــدا پێوه‌ندیی ــی باوه‌ڕپێكراوانمان ــه‌ رێ ــه‌ ل ــه‌ ك ــه‌و خه‌ڵك ــوت: ئ ده‌یگ

پێــوه‌ ده‌كردیــن و بــن جــوو بــوون و ده‌یانویســت له‌بــه‌ر ده‌ســتی زوڵــم 
و زۆرداری و ســته‌م رزگاریــان بێــت و نیازیــان هه‌بــوو ببنــه‌وه‌ جووله‌كــه‌ 
ئــه‌وا ئێمــه‌ لــه‌ رێــی ئــه‌و باوه‌ڕپێكراوانــه‌ی خۆمــان لــه‌ كوردســتان 
ــی  ــه‌ رێ ــه‌ش ل ــاردن، ئێم ــۆ ده‌ن ــیارمان ب ــراق پرس ــاره‌كانیتری عێ و ش
وه‌ڵامه‌كانیانــه‌وه‌ و لــه‌ رێــگای باوه‌ڕپێكراوانمانــه‌وه‌ لــه‌ ئیســرائیل كاتــێ 
ــه‌ رێــگای هه‌ولێــره‌وه‌  دڵنیــا ده‌بــوون كــه‌ ئه‌وانــه‌ بــن جــووی تــه‌واون ل

ــب. ــه‌ ته‌لئه‌بی ــش ده‌مانناردن ــا و له‌وێ ــۆ توركی ــردن ب ده‌مانب
مام عه‌بدوڵڵا سه‌ڕاج بۆ زانیاری رۆمانه‌كه‌ی لێی پرسی:

- دوای ئه‌وه‌ی كه‌ ده‌تانبردن بۆ ئیسرائیل چیتان لێده‌كردن؟
ئه‌ویش به‌ڕاستی وه‌ڵامی دایه‌وه‌و گوتی:

ــان  ــی خۆم ــمی ئایین ــره‌ی رێوڕه‌س ــب به‌گوێ ــتنه‌ ته‌لئه‌بی ــه‌ ده‌گه‌یش - ك
نیشــته‌جێ  كۆمه‌ڵگــه‌ی  چه‌نــدان  لــه‌  دوایــی  و  ده‌كــران  ته‌عمیــد 

دابه‌شــمان ده‌كــردن و یارمه‌تــی داراییمــان ده‌دان، پاشــان.
ئیســحاق لێــره‌ پشــووییه‌كی قووڵــی هه‌ڵكێشــا و بڕێــك تێكچــوو، بــه‌ڵام 

مــام عه‌بدوڵــ اســه‌ڕاج لێــی نه‌گــه‌ڕاو لێــی پرســییه‌وه‌:
- پاشــان چــی.. توخــوا لێمــان مه‌كــه‌ بــه‌ مــه‌ره‌ق ده‌بــێ هه‌مــوو شــتێكم 
ــه‌و خه‌ڵكــه‌  ــا ئێســتاش ئ ــه‌وه‌ چییــان به‌ســه‌رهات، ئای پێبڵێــی. دوای ئ

ــاون؟ ــب م ــه‌ ته‌لئه‌بی ل
ــه‌م  ــی نه‌ك ــه‌ باس ــه‌ بێن ــه‌م باس ــه‌. واز ل ــه‌ڕێ وازملێبێن ــوا لێمگ - توخ

باشــتره‌. ئێســتاش هه‌مــان كێشــه‌ خه‌ریكــه‌ رووبــه‌ڕووم بێتــه‌وه‌.
- كێشه‌ی چی. كامه‌ كێشه‌؟

- نابینــی له‌وه‌تــه‌ی هاتوومه‌تــه‌ ئــه‌م شــاره‌وه‌ ئــه‌و خه‌ڵكــه‌ لێمناگه‌ڕێــن 
و یه‌خــه‌م ده‌گــرن و ده‌ڵێــن ئێمــه‌ش بــن جوویــن و هه‌وڵمــان بــۆ بــده‌و 

بمانبــه‌ن بــۆ ئیســرائیل.
- باشــه‌ بۆچــی نایانبــه‌ی، زیانــی بــۆ تــۆ چییــه‌؟ باشــتریش بــۆ ئێــوه‌، 

ــه‌ دێنــه‌وه‌ ئیســرائیل و ده‌گه‌ڕێنــه‌وه‌. ــه‌و جووان ــر ئ جارێكیت
لــه‌  كــه‌  وه‌رگرتــووه‌  لــه‌م ســه‌رده‌مه‌  په‌نــدم  تــازه‌  مــن  ناوه‌ڵــ ا  -

ســه‌فاره‌ت بــووم و به‌رپرســی ئــه‌م فایلــه‌ بــووم و هه‌وڵــم بــۆ دان و 
ــم. بردن

- بۆچی په‌شیمان بوویته‌وه‌؟
- چونكــه‌ دوای ئــه‌وه‌ی كــه‌ هاتنــه‌ ته‌لئه‌بیــب و ره‌گه‌زنامه‌ی ئیســرائیلیان 
وه‌رگــرت و پاســه‌پۆرتیان ده‌رهێنــا. ئــه‌و خه‌ڵكــه‌ ده‌تگــوت هه‌مــوو یــه‌ك 
ورده‌  یه‌كترییــه‌.  چاولێكــه‌ری  ژیانیــان  هه‌مــوو  و  هه‌یــه‌  ســیفه‌تیان 
ورده‌ ئــه‌و خێزانانــه‌ ده‌چوونــه‌ ئه‌وروپــا و نه‌ده‌گه‌ڕانــه‌وه‌ ئیســرائیل، 
ــه‌وه‌ی  ــۆ ئ ــه‌ ب ــه‌و خێزانان ــك ل ــه‌ هه‌ندێ ــوو ك ــان هه‌ب ــه‌ت زانیاریم ته‌نان
خــوا لێیانخــۆش بێــت گوایــه‌ گوناهــی خۆیــان پــاك ده‌كه‌نــه‌وه‌ كــه‌ 
و  حــه‌ج  ده‌چوونــه‌  جووله‌كــه‌،  به‌ناوبوونه‌تــه‌وه‌  و  كــراون  ته‌عمیــد 
ــه‌م  ــه‌ر ئ ــه‌ر له‌ب ــه‌وه‌و ه ــان مای ــه‌ مان ــۆ ئێم ــی ب ــاو خراپ ــش پی دواجاری

ــرام. ــه‌ ناچــاری خانه‌نشــین ك ــه‌ ب ــه‌ وه‌زیف ــه‌ ل ــوو ك ــه‌ش ب هۆی
- كه‌واته‌ به‌و خه‌ڵكه‌ بڵێ من هیچم به‌ده‌سته‌وه‌ نییه‌ با وازتلێبێنن.

- وه‌ڵــ اپێیانده‌ڵێــم مــن هیچــم به‌ده‌ســت نییــه‌. كــه‌ ده‌زانــن جــاران مــن 
به‌رپرســی ئــه‌م فایلــه‌ بوومــه‌ هێشــتا لێمناگه‌ڕێــن، پێداده‌گــرن. منیــش 

زۆر بێــزارم و ده‌بــێ به‌زووتریــن كات لــه‌م شــاره‌ بــڕۆم.
ــۆ  ــه‌ڕاجیش ب ــ اس ــام عه‌بدوڵ ــدا و م ــاری گه‌ڕانه‌وه‌ی ــحاق بڕی ــر ئیس ئیت
ئــه‌وه‌ی هه‌مــوو نهێنییه‌كــی رۆمانه‌كــه‌ی بزانــێ و بینووســێ، پێــش 
ــی  ــه‌ ماڵ ــه‌وێك ل ــرت ش ــان لێوه‌رگ ــه‌وه‌ به‌ڵێنیی ــحاق بڕوات ــه‌وه‌ی ئیس ئ
بێســتوون، یــان لــه‌ هۆتێــل له‌گه‌ڵــی دابنیشــنه‌وه‌و ورده‌كاری ئــه‌و 
ــا  ــۆ ئیســرائیل درا ت ــان ب ــاری ناردنی ــه‌وه‌ كــه‌ بڕی ــۆ بگێڕێت ــان ب كاتانه‌ی
ورده‌كاری ئــه‌و كاتانه‌یــان بــۆ بــاس بــكات، چونكــه‌ مــام عه‌بدوڵــ ا
ــوو  ــاش ب ــی ب ــه‌ڵام پێ ــوو، ب ــوو ب ــه‌ی زۆر گوێڵێب ــه‌م چیرۆكان ســه‌ڕاج ئ
ــه‌ زاری شــایه‌دعه‌یانێك بیزانــێ. بۆیــه‌ پێــی بــاش بــوو گێڕانه‌وه‌كانــی  ل
ــاری ده‌روونییــان له‌وكاتــه‌دا  ــه‌و ســاتانه‌ و ورده‌كاری و ب ــۆ ئ ئیســحاق ب
بــه‌ فلاشــباكه‌كانی ئیســحاق بیگێڕێتــه‌وه‌ و وه‌ك خــۆی له‌ســه‌ر خۆیــه‌وه‌ 

ــه‌ی. ــی رۆمانه‌ك ــێكی گرینگ ــه‌ به‌ش ــكات ب ــه‌وه‌و بی بیگوازێت

كۆچ، یان ده‌ركردن، یان قه‌ده‌رێكیتر

ــام  ــن م ــده‌وه‌. م ــان كوڵان ــا. برینه‌كانم ــان لێنه‌هێن ــن. وازم ــی نه‌گه‌ڕای لێ
عه‌بدوڵــ اســه‌ڕاج وه‌ك نووســه‌ری ئــه‌م رۆمانــه‌ زۆر گوشــارم خســته‌ ســه‌ر 
ئیســحاق تــا ئــه‌م به‌شــه‌ی كۆچكردنیــان بگێڕێتــه‌وه‌و بیخه‌ینــه‌ نــاو 
ــته‌وه‌و  ــۆی نه‌یهێش ــی خ ــه‌ دڵ ــوو ل ــی ب ــه‌وه‌ی پێ ــش ئ ــه‌. ئه‌وی رۆمانه‌ك
ــه‌  ــه‌ ده‌كه‌یت ــاتی ئێم ــادام كاره‌س ــه‌ م ــوت: باش ــتم، ده‌یگ ــۆی هه‌ڵڕش ب
تــۆ  هه‌رچه‌نــده‌  نه‌كــه‌ی،  بیــر  لــه‌  هیــچ  بینووســه‌،  بــاش  رۆمــان 
مێژوونــووس نیــت و مێــژووش نانووســیته‌وه‌ مــه‌رج نییــه‌ وردو درشــتی 
ئــه‌وه‌ی مــن بــۆت ده‌گێڕمــه‌وه‌ بینووســیته‌وه‌، چونكــه‌ تــۆ رۆماننووســی 
و ئــازادی و ده‌توانــی رووداوه‌كان بگــۆڕی و نــاو و شوێنه‌كانیشــی وه‌ك 
ــتنی  ــش رۆیش ــه‌وه‌ی پێ ــه‌و ش ــحاق ئ ــێ ئیس ــیته‌وه‌. به‌ڵ ــۆی نه‌نووس خ
كاره‌ســاتی كــۆچ، یــان ئــه‌و قــه‌ده‌ره‌ی ده‌ركردنیــان بــۆ ئیســرائیل هه‌مــوو 
بــه‌ وردی بــۆ گێڕامــه‌وه‌، بــه‌ڵام مــن هێشــتا ده‌مویســت خوێنه‌رانــی خــۆم 
بــه‌ چه‌نــد كتێبێكــی مێژوویــی و ئه‌وانــه‌ی لــه‌م كۆچــه‌ و كاره‌ســاتی 
جووله‌كــه‌كان ده‌دوان چ لــه‌ عێــراق و چ لــه‌ كوردســتان پــڕ زانیــاری تــر 
بكــه‌م، چونكــه‌ هه‌ردووكیــان په‌یوه‌ندییــان بــه‌ یه‌كتــره‌وه‌ هه‌بــووه‌و 

ــتپێبكه‌م: ــه‌وه‌ ده‌س ــه‌ كتێبه‌كان ــا ل ــارێ ب ــڕاون. ج لێكنه‌پچ
ــموئیل  ــاوی )ش ــه‌ ن ــراق ك ــی عێ ــه‌ كۆچپێكراوه‌كان ــه‌ جووله‌ك ــك ل یه‌كێ
ســامی مورێــی( بــوو دوای ئــه‌وه‌ی كــه‌ چــووه‌ بــۆ ئیســرائیل كتێبێكــی 
له‌بــاره‌ی كۆچكردنــی خۆیــان بــۆ ئیســرائیل و مێــژووی خۆیــان نووســیوه‌ 
لــه‌ كاتــی جه‌نگــی دووه‌مــی  لــه‌م كتێبــه‌دا ئــه‌و هــه‌ر  لــه‌ عێــراق 
جیهانییــه‌وه‌ ده‌ســتپێده‌كات كــه‌ لــه‌و كاتییــه‌وه‌ جووله‌كه‌كانــی دنیــا 

كاره‌ســاتیان به‌ســه‌ردا هاتــووه‌و ده‌ڵــێ:
ــوو  ــاته‌ ب ــه‌م كاره‌س ــان ل ــدا گوێم ــی جیهانی ــی دووه‌م ــی جه‌نگ ))له‌كات
كــه‌ به‌ســه‌ر جووله‌كه‌كانــی ئه‌وروپــادا هــات، لــه‌م عه‌ســكه‌رتارییه‌ی 
گرتــن و راوه‌دوونــان و پاكتاوییــه‌ كــه‌ تووشــی بــوون. ئێمــه‌ش تایفــه‌ی 
ــن(  ــان لێنابووی ــه‌و ناوه‌ی ــدا ئ ــه‌ عێراق ــتر ل ــه‌روه‌ك پێش ــرائیلی )ه ئیس
ــییه‌كانی  ــه‌خ و كورس ــوو رای ــد و هه‌م ــان راگه‌یان ــدا ماته‌مینیم ــه‌ عێراق ل

كه‌نیشــته‌مان بــه‌ قووماشــی ره‌ش داپۆشــی و ســه‌له‌واتمان له‌ســه‌ر 
ــه‌م  ــوان ئ ــه‌ نێ ــده‌دا. خالۆشــم داود ساســۆن ل ــی شــه‌هیده‌كاندا لێ گیان

ــاته‌كه‌دا(()1( ــوان كاره‌س ــه‌ نێ ــوو ل ــه‌ ب قوربانیان
ــی  ــه‌ر جووله‌كه‌كان ــه‌ به‌س ــاته‌كانی ك ــه‌دا كاره‌س ــه‌م كتێب ــه‌ر ل ــا ه ئینج
ــوود  ــی فه‌ره ــاڵی 1941 و رۆژان ــۆ س ــه‌وه‌ ب ــووه‌ ده‌گه‌ڕێنێت ــدا هات عێراق
ــی گردۆڵكــه‌ی  ــا ئێســتاكه‌ش جووله‌كه‌كان ــه‌وه‌ ده‌ڵــێ: ))ت ــه‌م باره‌ی و ل
به‌غــداد لــه‌ ئیســرائیل ئــه‌وه‌ ده‌گێڕنــه‌وه‌ كــه‌ ئۆتۆمۆبیلێكــی گواســتنه‌وه‌ی 
سه‌رنشــین كــه‌ له‌وێــوه‌ ئامــاژه‌ی ده‌ســتپێكردنی فه‌رهــوودی ســاڵی 1941 
ــتووانی  ــی دانیش ــه‌ نازییه‌كان ــوو ك ــه‌ ب ــش ئه‌وكات ــرد ئه‌وی ــتی پێك ده‌س
گه‌ڕه‌كــی )بــاب الشــیخ( پاســه‌كانی )أم العانه‌(یــان راگــرت و سه‌رنشــینه‌ 
جووله‌كه‌كانیــان هه‌مــوو بــه‌زۆری هێنایــه‌ خــواره‌وه‌و وه‌ك بــه‌رخ له‌ســه‌ر 
رێــگادا ســه‌ریانبڕین بــه‌ بیانــووی ئــه‌وه‌ی كــه‌ گوایــه‌ ئه‌مانــه‌ لایه‌نگــری 
ئاســان  پارووییه‌كــی  وه‌ك  ئینگلیــزه‌كان  له‌كاتێكــدا  ئینگلیزه‌كانــن. 
له‌بــه‌رده‌م پیاوكــوژان جێیانهێشــتن تــا پێیانــه‌وه‌ خه‌ریــك بن.لایه‌نگرانــی 
نــازی هێرشــیان كــرده‌ ســه‌ر ســه‌فاره‌تی به‌ریتانــی لــه‌ كــه‌رخ كــه‌ له‌وێــدا 
ســه‌فیری ئینگلیــزی خــۆی حه‌شــاردابوو كــه‌ نــاوی )كۆرنوالیــس( بــوو 
ــوو،  زۆریــش دڵســۆزی مه‌لیــك فه‌یســه‌ڵی یه‌كــه‌م و خێزانــی مه‌له‌كــی ب
ــه‌وا عه‌بدولئیڵاهـــ  ــه‌وت ك ــدا به‌دیارنه‌ك ــی عێراق ــه‌ر‌ده‌م گه‌ل ــه‌ ب ــه‌ڵام ل ب
ــه‌و  ــا ئ ــدا. ج ــه‌ به‌غ ــزه‌كان هاتن ــزه‌ی ئینگلی ــر نێ ــه‌عید له‌ژێ ــووری س ن
ــه‌ ده‌ره‌وه‌ی به‌غــدا ســه‌ربازگه‌ دابنێــن  ــه‌ له‌شــكر كــرد كــه‌ ل ــی ب فه‌رمان
ــه‌دات.(()2(  ــردن وه‌رن ــه‌ فه‌رهوودك ــه‌ ل ــی جووله‌ك ــه‌ رزگاركردن ــت ل و ده‌س
جووله‌كه‌كانــی هه‌مــوو عێــراق و كوردســتانیش لــه‌ حاڵه‌تێكــی تــرس 
ــه‌ چــاوی دوژمــن ســه‌یریان ده‌كــرا هــه‌روه‌ك هــه‌ر  ــان و ب و تۆقــدا ده‌ژی
ــرۆر  ــن و تی ــرس و تۆقی ــه‌ ت ــه‌ ب ــێ: ))بارودۆخه‌ك ــه‌ره‌ ده‌ڵ ــه‌و نووس ئ
بــارگاوی كرابــوو دوای راگه‌یاندنــی ده‌وڵه‌تــی ئیســرائیل و جه‌نگــی 
جووله‌كــه‌كان  ئه‌وكاتــه‌  فه‌له‌ســتین.  رزگاركردنــی  بــۆ   1948 ســاڵی 
لــه‌كاری  وه‌رزیفه‌كانیــان  لــه‌  و  كــرد  چه‌وســانه‌وه‌  بــه‌  هه‌ســتیان 

حكوومه‌تــدا ده‌رده‌كــران، هه‌روه‌هــا لــه‌كاری گشتیشــدا ده‌رده‌كــران. 
و  ســه‌روه‌ت  هه‌روه‌هــا  ملیانــه‌وه‌  كرابــووه‌  خنكێنه‌ریــان  ته‌وقێكــی 
ــرت.(()3( ــت به‌ســه‌ردا ده‌گ ســامانی گوێــزراوه‌و نه‌گوێزراوه‌شــیان ده‌س
هه‌روه‌هــا ئــه‌م كاره‌ســاتانه‌ رووداوی تــری جه‌رگبڕیشــی به‌دواداهــات. 
وه‌ك ))لــه‌ ســاڵی 1948دا دوای هه‌ڵگیرســانی كاری دوژمنــداری لــه‌ 
فه‌له‌ســتین، چــوار ســه‌ركرده‌ی شــیوعییه‌كان لــه‌ داردران كــه‌ یه‌كێكیــان 
جووله‌كــه‌ بــوو، لــه‌ چــوار بنكــه‌ و شــوێنی جیــاواز لــه‌ به‌غــدا، ئه‌مــه‌ش 
بــۆ ئاگاداركردنــه‌وه‌و په‌نــد لێوه‌رگرتــن بــوو. له‌كاتێكیتــری هه‌مــان 
ــه‌ده‌س(  ــه‌فیق ع ــش )ش ــه‌ ئه‌وی ــراوی جووله‌ك ــی ناس ــاڵدا بازرگانێك س
بــوو لــه‌ به‌ســڕادا لــه‌ ســێداره‌ درا دوای ئــه‌وه‌ی تۆمه‌تــی ئه‌وه‌یــان 
ــه‌  ــه‌م كاری ل ــردووه‌.( ئ ــدا ك ــه‌ڵ دوژمن ــه‌ی له‌گ ــه‌ )مامه‌ڵ ــاڵ ك ــه‌ پ دای
ســێداره‌دانه‌ خه‌ڵكێكــی زۆر ئامــاده‌ی بــوون.(()4( بێگومــان هۆكاره‌كانــی 
كــۆچ دوولایه‌نــی هه‌بــوو یه‌كێكیــان چه‌وســاندنه‌وه‌ی جووله‌كــه‌كان و 
حه‌زكردنیــان بــه‌ چوونــه‌ ده‌ره‌وه‌ له‌ عێراق و دووه‌میشــیان رۆڵی رێكخراوه‌ 
نهێنییه‌كانــی بزووتنــه‌وه‌ی زایۆنیــزم و رێكخســتنه‌ نهێنییه‌كانیــان بــۆ 
گواســتنه‌وه‌و بردنــی جووله‌كه‌كانــی عێــراق وه‌ك نبیــل الربیعــی لــه‌ 
كتێبــی )تاریــخ یهــود العــراق-859 ق.م- 1973م(دا ده‌ڵــێ: ))زۆرتریــن 
ئــه‌م لێكۆڵینه‌وانــه‌ی كــه‌ باســی هۆكاره‌كانــی كۆچكردنــی جووله‌كــه‌ 
لــه‌ ســه‌ده‌ی  لــه‌ ســاڵانی 1951/1950ز دا  عێراقییه‌كانیــان كــردووه‌ 
رابــردوودا، هه‌روه‌هــا ئــه‌و ئه‌نجامانــه‌ی كــه‌ لــه‌ ئه‌نجامــی ئــه‌م كۆچــه‌دا 
ــۆ  ــوو ب ــی زۆری هه‌ب ــی رۆڵێك ــی عێراق ــه‌ حكوومه‌ت ــه‌ ك ــه‌دی ئه‌وه‌ی هات
رزگاربــوون لــه‌ تایفــه‌ی جووله‌كــه‌، هه‌روه‌هــا رێكخــراوه‌ زایۆنیزمییــه‌كان 
كــه‌ هاندانــی كۆچكردنــی گه‌نجانــی جووله‌كــه‌ی ده‌دا و به‌شــداربوون 
له‌لایــه‌ن  زاڵمانــه‌  هێرشــكاری  رۆڵــی  هه‌وره‌هــا  چالاكیانــه‌دا،  لــه‌م 
یه‌هوودییه‌كانــدا  كۆمه‌ڵــگا  به‌ســه‌ر  نه‌ته‌وه‌په‌رســته‌كان  لــه‌  هه‌ندێــك 
لــه‌  به‌رچــاو  لێكردنــی  ســته‌م  هه‌وروه‌هــا  رووبه‌ڕووبوونه‌وه‌یــان  و 
به‌غــدای  لــه‌  به‌تایبه‌تیــش  جووله‌كه‌كانــدا،  خێزانــه‌  به‌رانبــه‌ر 

پایته‌ختــدا، هه‌روه‌هــا رێوشــوێنی تونــد له‌لایــه‌ن حكوومه‌تــه‌وه‌ دژی 
ــووه‌،  ــدا هه‌ب ــی زایۆنیزمی ــه‌ چالاكییه‌كان ــتیان ل ــه‌ی ده‌س ــه‌و جووله‌كان ئ
هه‌روه‌هــا لــه‌ ســێداره‌دانی هه‌ندێــك لــه‌ جووله‌كــه‌كان بــه‌ تۆمه‌تــی 

یارمه‌تیدانــی ئیســرائیل.
ئــا له‌وكاتــه‌دا حكوومه‌تــی عێراقــی یاســای لێســه‌ندنه‌وه‌ی ره‌گه‌زنامــه‌ی 
ــدا كــه‌ مــادده‌ی یه‌كه‌مــی  ــاداری ســاڵی 1950ی زایین ــه‌ 9ی ئ ده‌ركــرد ل
بڕیــاری  هاتــووه‌ )ئه‌نجوومه‌نــی وه‌زیــران ده‌توانــێ  تیایــدا  یاســاكه‌ 
لێســه‌ندنه‌وه‌ی ره‌گه‌زنامــه‌ی عێراقــی ده‌ربــكات لــه‌و جووله‌كــه‌ عێراقییــه‌ی 
كــه‌ ده‌یــه‌وێ بــه‌ ره‌زامه‌نــدی خــۆی به‌یه‌كجــاری عێــراق جێبهێڵێــت 
دوای ئــه‌وه‌ی ئه‌نكێتێكــی تایبه‌تــی مــۆر ده‌كات لــه‌ به‌رانبــه‌ر ئــه‌و 

فه‌رمانبــه‌ره‌ی كــه‌ وه‌زیــری ناوه‌خــۆ ده‌ستنیشــانی ده‌كات.(
جــا لــه‌ نیــوان ســاڵانی 1950ز و ســاڵی 1951ز دا ســه‌د هــه‌زار جووله‌كــه‌ 
عێراقیــان جێهێشــت. ئــه‌م ســاڵه‌ش ده‌توانیــن بڵێیــن كۆتایــی بــه‌ تایفــه‌ی 
ــه‌ وڵاتــی رافیدێنــدا زیاتــر  ــه‌وه‌ی ل ــه‌ عێراقــدا، دوای ئ جووله‌كــه‌ هــات ل
لــه‌ 2500 ســاڵه‌ لــه‌ عێراقــدا بوونیــان هه‌بــووه‌. جــا بــۆ مه‌به‌ســتی 
ــی  ــه‌ به‌ڕێوه‌به‌رایه‌ت ــی ل ــی تایبه‌ت ــاكه‌ فه‌رمانگه‌یه‌ك ــی یاس جێبه‌جێكردن
ره‌گه‌زنامــه‌ و ســه‌فه‌ر پێكهێنــرا بــۆ وه‌رگرتنــی داخوازینامــه‌ی وازهێنــان 
ــك  ــه‌ موڵ ــه‌كان ل ــه‌ی جووله‌ك ــا زۆرب ــی، هه‌روه‌ه ــه‌ی عێراق ــه‌ ره‌گه‌زنام ل
ــه‌ش  ــه‌ی ئه‌وان ــت. زۆرب ــان به‌جێهێش ــه‌ی عێراقی ــران ئه‌وان ــاڵ داماڵ و م
كــه‌ كۆچیــان كــردووه‌ لــه‌ عێــراق لــه‌ یاداشــتنامه‌كانی خۆیانــدا باســیان 
كــردووه‌، هه‌وره‌هــا باســی خۆشه‌ویســتی خۆیــان كــردووه‌ بــۆ نیشــتمانی 
خۆیــان عێــراق به‌تایبه‌تیــش ئه‌دیــب و نووســه‌رانیان وه‌ك میــر به‌ســری 

و ئه‌نــوه‌ر شــاوول و ســامی مۆریــێ.(()5(
ــه‌  ــاون و ب ــه‌م ســه‌رده‌مه‌ ژی ــی ل ــه‌ ته‌مه‌نه‌كان ــاوه‌ ب ــره‌ی پی ــه‌ڵام به‌گوێ ب
ــدا  ــه‌ عێراق ــه‌كان ل ــی جووله‌ك ــر كۆچ ــی ت ــه‌رچاوه‌ی مێژووی ــره‌ی س گوێ

بــه‌ كوردستانیشــه‌وه‌ لــه‌ نێــوان ســاڵانی 1948-1951 بــووه‌.
بێنــه‌  دنیــای ده‌دا  هانــی جووله‌كه‌كانــی  ئیســرائیل  لــه‌  له‌ولاشــه‌وه‌ 



158

ــایانه‌ش  ــه‌م یاس ــردن ل ــۆ ئاماده‌ك ــی كۆچــی ب ئیســرائیل یاســای تایبه‌ت
))یاســای گه‌ڕانــه‌وه‌ی ســاڵی 1951ز كــه‌ مافــی بــه‌ هه‌مــوو جووله‌كه‌یه‌ك 
به‌خشــی كــه‌ كــۆچ بكــه‌ن بــۆ ئیســرائیل و بــه‌ خێرایــی هاوڵاتــی بوونــی 
ــه‌  ــه‌ جووله‌ك ــی زۆر ل ــرد ژماره‌یه‌ك ــه‌ش وایك ــتبێنن ئه‌م ــان به‌ده‌س خۆی
ــوان  ــه‌ نێ ــه‌ ئیســرائیل ل ــه‌ شــێوه‌یه‌ك ك ــۆچ بكــه‌ن، ب ــۆ فه‌له‌ســتین ك ب
ــاری 1951ز دا نزیكــه‌ )310( هــه‌زار كۆچكــردووی  ــاری 1948ز و ئای ئای
لــه‌ وڵاتانــی ئیســامی و عه‌ره‌بــی وه‌رگــرت، بــه‌راورد بــه‌ )276( هــه‌زار 
ــی.(()6( ــی كۆمنوێلســی به‌ریتان ــكا و وڵاتان ــا و ئه‌مه‌ری ــردووی ئه‌وروپ كۆچك
لــه‌ عێراقــدا جووله‌كــه‌كان بارودۆخیــان زۆر خــراپ بــوو بۆیــه‌ حكوومه‌تــی 
ــه‌  ــت، چونك ــی رێكخس ــی جووله‌كه‌كان ــا كۆچ ــه‌ یاس ــراق ب ــای عێ ئه‌وس
ــدا  ــا تیای ــه‌وه‌ ت ــۆ نه‌ماوه‌ت ــان ب ــچ ژیانێكی ــه‌كان هی ــی جووله‌ك ده‌یانزان
بژیــن، بۆیــه‌ ورده‌ ورده‌ بــه‌ شــێوه‌ی ناشــه‌رعی كۆچیــان ده‌كــرد ئه‌مــه‌ 
بــوو وایكــرد لــه‌ عێــراق به‌تایبه‌تیــش لــه‌ ))2 ئــاداری ســاڵی 1950 
ــر رەشنووســی یاســایه‌كی خســته‌  ــری ناوخــۆی عێــراق ســاڵح جه‌ب وه‌زی
بــه‌رده‌م په‌رله‌مــان كــه‌ به‌گوێــره‌ی ئــه‌م یاســایه‌ رێــگا بــه‌ جووله‌كه‌كانــی 
عێــراق ده‌درێ كــه‌ وڵات جێبهێڵــن به‌مه‌رجێــك كــه‌ واز لــه‌ ره‌گه‌زنامــه‌ی 
ــه‌  ــد ك ــان راگه‌یان ــی په‌رله‌م ــه‌ ئه‌ندامان ــه‌وه‌ی ب ــر ئ ــن. جه‌ب ــان بێن خۆی
حكوومــه‌ت ناچــاره‌ ئــه‌م رێوشــوێنه‌ بگرێته‌بــه‌ر به‌هــۆی كۆچكردنــی بــه‌ 
ناشــه‌رعی. ئه‌وه‌شــی  بــه‌ رێــگای  كۆمه‌ڵــی جووله‌كــه‌ عێراقییــه‌كان 
روونكــرده‌وه‌ كــه‌ له‌بــه‌ر هه‌ڵگرتنــی حوكمــه‌ عورفییــه‌كان لــه‌ 17ی 
كانوونــی یه‌كه‌مــی 1949دا، كۆچــی ناشــه‌رعی زیــادی كــردووه‌ و لــه‌ 
به‌رژه‌وه‌نــدی گشــتیدا نییــه‌. كــه‌ خه‌ڵــك ناچــار بكرێــت لــه‌ وڵاتــدا 

ــت(()7( ــان نه‌بێ ــاره‌زووی مانه‌وه‌ی ــه‌ ئ ــه‌وه‌ ك بمێنێت
ئیتــر لــه‌ عێــراق ئــه‌م كۆچــه‌ بــه‌ یاســا رێكخــرا ئیتــر په‌یوه‌نــدی نێــوان 
ــوو  ــه‌و ســاڵانه‌ وا تێكنه‌چووب ــا ئ موســڵمان و جووله‌كــه‌كان پچــڕا كــه‌ ت
لــه‌ فه‌رهــووده‌ گه‌وره‌كــه‌ی ســاڵی  كــه‌  ئــه‌م رووداوانــه‌ی به‌غــداش 
ئه‌مــه‌ش  دوای  رووداوه‌كانیتــری  هه‌روه‌هــا  پێكــرد،  ده‌ســتی   1941

له‌وســاته‌  جێهێشــت.  كوردســتان  و  موســڵ  له‌ســه‌ر  ))كاریگــه‌ری 
ــه‌  ــه‌وه‌ ك ــی بوون ــاری خێڵه‌ك ــی نه‌ی ــووه‌كان تووش ــه‌دواوه‌، ج ــلۆقه‌ ب ش
ده‌یانویســت ســوود لــه‌و بــێ یاســایی و بــاره‌ نائارامــه‌ی وڵات وه‌ربگــرن و 
ئــه‌و پڕوپاگه‌ندانــه‌ی لــه‌ دژی جــووه‌كان ده‌كــران لــه‌ سه‌رتاســه‌ری وڵات 
لــه‌ گه‌رمــه‌ی جه‌نگــی نێــوان عــه‌ره‌ب و ئیســرائیل. دووه‌م، پلــه‌و پایــه‌ی 
ــوو.  ــر لاواز ب ــرائیل زیات ــی ئیس ــتبوونی ده‌وڵه‌ت ــاش دروس ــووه‌كان پ ج
زیادبوونــی رێــژه‌ی ئــاواره‌ فه‌له‌ســتینییه‌كان لــه‌ عێــراق، لــه‌ ناوه‌ڕاســتی 
ســه‌ربازییه‌كانی  یه‌كــه‌  به‌شــداری  و  دواوه‌  بــه‌  ســییه‌كان  ســاڵانی 
ــر وایكــرد كــه‌  ــه‌ فه‌له‌ســتین، زیات ــه‌ جه‌نگــی دژی جــووه‌كان ل ــراق ل عێ
تووڕه‌یــی لــه‌ دژی جــووه‌كان بــه‌ره‌و هه‌ڵكشــان بچێــت. لــه‌ مــاوه‌ی 
دواییــن یانــزه‌ ســاڵی بوونــی جــووه‌كان لــه‌ كوردســتان، ئــه‌وان تووشــی 
ــه‌ركردن و  ــدن و ده‌ستبه‌س ــه‌ره‌ڕای تۆقان ــه‌وه‌، س ــرش بوون ــن هێ چه‌ندی

ــی زایۆنیســت(()8( ــه‌ ره‌وت ــی پشــتگیری ل ــه‌ تۆمه‌ت ــی ب زیندان
ئیتــر ئــه‌وه‌ مــن وه‌ك رۆماننــووس پێمبــاش بــوو ئێــوه‌ی خوێنــه‌ر زانیــاری 
دروســتتان هه‌بێــت له‌ســه‌ر بنچینــه‌ و هۆكاره‌كانــی كۆچكردنــی بــه‌ 
ــرن  ــحاقیش وه‌رگ ــه‌ی ئیس ــه‌ گێڕانه‌وه‌ك ــژ ل ــا چێ ــه‌ ت ــی جووله‌ك كۆمه‌ڵ
كــه‌ ره‌نگــه‌ ئــه‌و بــه‌م شــێوه‌یه‌ بــه‌ وردی نه‌یگێڕێتــه‌وه‌. جــا لێــره‌ 

ــه‌وه‌. ــۆ بگێڕێت ــان ب ــا خــۆی رووداوه‌كانت ــه‌دواوه‌ ب ب
ئیتر ئیسحاق به‌م شێوه‌یه‌ ده‌ستی به‌ گێڕانه‌وه‌ی خۆی كرد: 

ئێمه‌یــدا  كۆچپێكردنــی  بڕیــاری  عێراقــی  حكوومه‌تــی  ئــه‌وه‌ی  دوای 
بــه‌ گوێــره‌ی ئــه‌و یاســایه‌ی كــه‌ لــه‌ ســاڵی 1950دا ده‌رچــوو ئێمــه‌ 
لێســه‌ندرایه‌وه‌. موڵــك و ماڵمــان له‌لایــه‌ن  ره‌گه‌زنامــه‌ی عێراقیمــان 
حكوومه‌تــه‌وه‌ ده‌ســتی به‌ســه‌رداگیرا. كڕیــن و فرۆشــتنی خانــوو و 
ــه‌  ــر ل ــه‌ت. ئیت ــی حكووم ــه‌ موڵك ــوو ب ــراو ب ــه‌ قه‌ده‌غه‌ك ــۆ ئێم زه‌وی ب
نێــوان ســاڵانی 1948-1951دا پــۆل پــۆل خه‌ڵكــی ئێمــه‌ كۆده‌كرایــه‌وه‌و 
فڕۆكــه‌  بــه‌  له‌وێــش  و  به‌غــدا  بــۆ  ده‌یاننــاردن  شــه‌مه‌نده‌فه‌ر  بــه‌ 
ده‌یانناردینــه‌ ته‌لئه‌بیــب. ئیتــر له‌وێــش بــه‌م دڵــه‌ غه‌مبــاره‌وه‌، بــه‌م 

زام و ئێــش و ئــازاره‌ی راگواســتنه‌وه‌ كــه‌ ته‌نیــا بــه‌ جلوبه‌رگــی خۆمــان 
بوویــن. له‌وێــش تووشــی نه‌هامه‌تیتــر بوویــن كــه‌ ئه‌گــه‌ر ده‌رفــه‌ت 
هه‌بێــت و بــۆ رۆمانه‌كــه‌ درێــژدادڕی نه‌بێــت بۆتــان ده‌گێڕمــه‌وه‌. وێنــه‌ی 
كۆچپێكردنــی بــه‌ زۆره‌ملــێ بێننــه‌ پێــش چــاوی خۆتــان هه‌ســتپێده‌كه‌ن 
ــان  ــی هه‌م ــوه‌ش تووش ــه‌ ئێ ــازاره‌، چونك ــه‌ ئ ــده‌ ب ــه‌ی چه‌ن ــه‌ زامه‌ك ك
كاره‌ســات بوونــه‌ و ده‌زانــن هه‌ڵقه‌نــدن له‌ســه‌ر موڵــك و ماڵــی خــۆت و 
زه‌وتكردنــی و راگوێزانــی له‌ســه‌ر ئــه‌م موڵــك و ماڵــه‌ چه‌نــد ناخۆشــه‌ و 
ــدا  ــد بــه‌ ســۆیه‌ وه‌ك ئــه‌وه‌ی ئێــوه‌ش له‌كاتــی ئه‌نفاله‌كان ژانه‌كــه‌ی چه‌ن
ــرد  ــوور ده‌ك ــی خاپ ــی كوردان ــك و ماڵ ــه‌ چــۆن ســه‌دام موڵ ــان ك بینیت
و خه‌ڵكه‌كه‌شــی ده‌كوشــتن و شــارۆچكه‌ و گونده‌كانــی بــه‌ دینامێــت 
ــه‌ هه‌مــوو شــاره‌كانی  ــه‌وه‌و ده‌یكــرده‌وه‌ خــاك و خــۆڵ وه‌ك ل ده‌ته‌قاندن
كوردســتاندا ئه‌نجامیــدا، یــان له‌كاتــی بــه‌ عه‌ره‌بكردنــی كه‌ركــووك 
زۆر  و  مه‌خمــوور  و  گه‌رمیــان  و  موســڵ  ده‌وروبــه‌ری  ناوچه‌كانــی  و 
بــه‌ره‌وه‌ هه‌ولێــر و دهــۆك و  ئــه‌و خه‌ڵكــه‌ی  ناوچه‌یتــر كــه‌ چــۆن 
ســلێمانی راگواســت و نه‌خشــه‌ی شــارو شــارۆچكه‌كانی گــۆڕی. ئــه‌و 
ژانــه‌، ژانــی كــۆچ پێكردنــی بــه‌ زۆره‌ملێــی لــه‌ ئێمــه‌وه‌ ده‌ســتی پێكــرد له‌ 
عێراقــدا. ئــه‌م رۆژانــه‌ بــه‌لای ئێمــه‌وه‌ وه‌ك كــوردی عێــراق و جووله‌كــه‌ی 
كوردســتان هــه‌ر رۆژێــك بــه‌ ســاڵێك تێده‌پــه‌ڕی. شــه‌و و رۆژمــان لێببــوو 
بــه‌ یــه‌ك. خــه‌و لــه‌ چاوانمــان تۆرابــوو. بابــم به‌هــۆی به‌رتیلــه‌وه‌ توانــی 
ــی  ــت كــه‌ جیرانه‌كان ــاردن بێــت. ده‌ماندی ــه‌ی ن ــی ئێمــه‌ دوا وه‌جب خێزان
ئێمــه‌ بــه‌ چ ئازارێكــه‌وه‌ بــه‌ جلــی خۆیــان و چــوار پێنــج بزگــوڕ و 
چه‌نــد نوردییــه‌ نانێــك و هه‌ندێــك خــواردن بــۆ رێــگا، به‌ڕێده‌خــران 
بــۆ وێســتگه‌ی شــه‌مه‌نده‌فه‌ر و له‌وێــش دوای پشــكنین پــۆل پــۆل 
بــه‌ره‌و به‌غــدا به‌ڕێده‌كــران. لــه‌ دواییــدا نــۆره‌ی ئێمــه‌ش هــات. ئێمــه‌ش 
ــر،  ــه‌مه‌نده‌فه‌ره‌كه‌ی هه‌ولێ ــتگه‌ی ش ــه‌ره‌و وێس ــن ب ــۆری كرای ــواری ل س
جلــی  لــه‌  ببه‌یــن  خۆمــان  له‌گــه‌ڵ  شــتێك  هیــچ  نه‌شیانده‌هێشــت 
ــواردن و  ــاده‌و خ ــی زی ــه‌ جل ــك پارچ ــه‌ڵ هه‌ندێ ــاوه‌‌، له‌گ ــان به‌م به‌رم

خواردنــه‌وه‌دا. مــن لــه‌م گێڕانــه‌وه‌دا نامــه‌وێ وه‌ك مێژوونــووس ســه‌رجه‌م 
ئــه‌م كاره‌ســاتانه‌ بگێڕمــه‌وه‌ كــه‌ به‌ســه‌ر ئێمــه‌ی جووله‌كــه‌دا هاتــووه‌ ئــه‌م 
كاره‌ بــۆ مامۆســتا عه‌بدوڵــ اســه‌ڕاج جێدیلــم كــه‌ رۆمانه‌كــه‌ ده‌نووســی 
ــه‌  ــكات ب ــتپێبكات و بیان ــه‌وه‌ ده‌س ــه‌رچاوه‌ مێژووییه‌كان ــه‌ س ــه‌و ل ــا ئ ب
نیــم  ســه‌رچاوه‌و دۆكۆمێنتــی رۆمانه‌كــه‌، چونكــه‌ مــن مێژوونــووس 
ــان  ــه‌ رۆم ــی ئێمــه‌ ده‌كات ــدی رۆمانه‌كــه‌ كــه‌ ژانه‌كان ــۆ به‌رژه‌وه‌ن ــێ ب وه‌ل
ئه‌وه‌‌نــده‌ی بــه‌ چــاوی خــۆم دیوومــه‌ و گوێــم لێبــووه‌ بۆتانده‌گێڕمــه‌وه‌. 
ــۆچ  ــی ك ــه‌ر باس ــه‌ س ــك ده‌خه‌م ــا تیش ــه‌دا ته‌نی ــه‌ی رۆمانه‌ك ــه‌م به‌ش ل
و كۆچبــاری زۆره‌ملێــی خۆمــان كــه‌ لــه‌ نێــوان ســاڵانی 1951-1948 
ــا  ــه‌  و ت ــه‌ مۆته‌ك ــوو ب ــراق و كوردســتان ب ــه‌ی عێ ــه‌ی جووله‌ك ــه‌ ئێم ل
ــه‌  ــان دیومان ــاوی خۆم ــه‌ چ ــه‌ ب ــه‌ ك ــه‌وه‌ی ئێم ــه‌ ن ــن ل ــه‌ی ماوی ئه‌وان
ده‌یگێڕینــه‌وه‌ و بــۆ نه‌وه‌كانــی خۆشــمانی ده‌نووســینه‌وه‌، بابزانــن ئێمــه‌ 
چ ژان و ئازارێكمــان به‌ده‌ســت ئــه‌م كۆچــه‌دا چه‌شــتووه‌. ئێمــه‌ بــۆ ئێــوه‌ 
ــه‌ كوردســتاندا ئێمــه‌ دووجــار  و بــۆ نــه‌وه‌ی دوای خۆشــمان ده‌ڵێیــن: ل
چه‌وســاوه‌ بوویــن جارێكیــان له‌بــه‌ر ئــه‌وه‌ی جووله‌كــه‌ بوویــن هــه‌م 
به‌ده‌ســت عێــراق و هه‌میــش به‌ده‌ســت ئێــوه‌ ده‌چه‌وســاینه‌وه‌ جــاری 
دووه‌میــش له‌بــه‌ر ئــه‌وه‌ی كــورد بوویــن بــه‌ ده‌ردی ئێــوه‌ به‌ده‌ســت 
ــان  ــان ژانت ــوه‌ش هه‌م ــه‌دی ئێ ــه‌وه‌. ئ ــان ده‌تلاین ــه‌ر و نۆكه‌رانی داگیرك
نییــه‌ به‌ده‌ســت داگیركه‌رانــی یــه‌ك بــه‌ داوی یه‌كــی كوردســتان، بــه‌ڵام 
ــتان و  ــه‌ وه‌س ــان دژی ئێم ــه‌ڵام زۆربه‌ت ــا، ب ــان ن ــوه‌ هه‌مووت ــن ئێ مخاب
لــه‌ بیرتــان چــوو كــه‌ ئێمــه‌ش وه‌ك ئێــوه‌ كوردســتانی بوویــن و هه‌مــان 
ــوه‌دا  ــه‌ڵ ئێ ــوه‌و له‌گ ــه‌ش وه‌ك ئێ ــه‌دی ئێم ــوو. ئ ــان هه‌ب ــازاری ئێوه‌م ئ
ــان هه‌میشــه‌  ــارو بارگه‌م ــی كوردســتان ب هه‌میشــه‌ به‌ده‌ســت داگیركه‌ران
ــه‌رده‌وام  ــار و ب ــه‌م ش ــۆ ئ ــار ب ــه‌م ش ــووه‌و هه‌میشــه‌ ل له‌ســه‌ر وڵاخ نه‌ب
له‌ده‌ســت دوژمــن رامــان نه‌كــردووه‌و ده‌ربه‌ده‌ریــان نه‌كردوویــن. لــه‌ 
عێــراق و كوردســتاندا زۆرێــك لــه‌ خه‌ڵكــی دژی خواســته‌كانی ئێمــه‌ 
بــوون. ئێمــه‌ ده‌مانه‌ویســت لــه‌م عێــراق و كوردســتانه‌دا لێمانگه‌ڕێــن 

ــه‌وه‌  ــه‌ پێچه‌وان ــه‌ڵام ب ــن، ب ــی بژی ــه‌ ئارام ــه‌ ب ــان وه‌ك جووله‌ك ــۆ خۆم ب
ته‌نانــه‌ت ده‌وڵه‌تیــش واده‌زانــرا كــه‌ ده‌وڵه‌تــی ئیســرائیل بــه‌ پــاره‌و 
ده‌وڵه‌تــی  ئه‌وانــه‌ی  ئه‌وانیــش  نازانــن  دامــه‌زراوه‌  ئێمــه‌  پاڵپشــتی 
ــاوه‌بوونه‌  ــان چه‌وس ــی خۆی ــه‌ وڵات ــوو ل ــدووه‌ هه‌م ــرائیلیان دامه‌زران ئیس
و هه‌مــوو له‌ژێــر هه‌ڕه‌شــه‌ی له‌ناوبردنــی ره‌گــه‌زی بوونــه‌ و هه‌مــوو 
لــه‌ وڵاتانــی خۆیــان ده‌ركــراون و لــه‌وێ لــه‌ ئیســرائیل له‌گــه‌ڵ بــرا 
ــه‌وه‌  ــك كردۆت ــی ده‌وڵه‌تێ ــه‌ دامه‌زراندن ــان ل ــان بیری ــی خۆی جووله‌كه‌كان
كــه‌ تیایــدا بحه‌وێنــه‌وه‌، بــه‌ڵام له‌گــه‌ڵ ئــه‌وه‌ش خه‌ڵكــی عێــراق و 
ــن.  ــه‌ ده‌زان ــتی ئێم ــه‌ پاڵپش ــرائیل ب ــه‌ی ئیس ــه‌م ده‌وڵه‌ت ــتان ئ كوردس
ئه‌مانــه‌ و چه‌نــدان به‌رژه‌وه‌نــدی و بیــری ئایینــی و ناسیۆنالیســتی 
عه‌ره‌بــی وایانكــرد كــه‌ ئێمــه‌ لــه‌ عێراقــدا بــه‌ كوردستانیشــه‌وه‌ بــه‌ 
بــه‌  لێســه‌ندینه‌وه‌و  عێراقییــان  ره‌گه‌زنامــه‌ی  بۆیــه‌  بزانــن  غــه‌واره‌ 
ــه‌  ــرت و ب ــه‌ داگ ــی ئێم ــك و ماڵ ــی موڵ ــه‌ر هه‌رچ ــتیان به‌س ــا ده‌س یاس
رۆیشتنیشــمان  له‌كاتــی  ته‌نانــه‌ت  ئیســرائیل.  نێردراینــه‌وه‌  یاســاش 
له‌ســه‌ر پاســه‌پۆرته‌كانی ئێمه‌یــان ده‌نووســی )قه‌ده‌غه‌یــه‌ جارێكیتــر 
بگه‌ڕێنــه‌وه‌ عێــراق.( ئیتــر ئــه‌م نیشــتیمانه‌ی ئێمــه‌ كــه‌ بــاب و باپیرانمــان 
ســه‌دان ســاڵه‌ لێــی ژیــاوه‌و نــاوی عێراقــه‌ لــه‌ ئێمــه‌ قه‌ده‌غــه‌ كــرا، ئیتــر 
قــه‌ده‌ری ئێمــه‌ وابــوو لــه‌م وڵاتــه‌ بــه‌زۆری وه‌ده‌رنرایــن، ئیتــر ئــه‌و رۆژه‌ی 
كــه‌ نێردراینــه‌وه‌ لــه‌ گۆڕه‌پانــی شــه‌مه‌نده‌فه‌ری هه‌ولێــر خه‌ڵكێكــی 
زۆر لــه‌وێ بــوون بــراده‌ر و جیــران و دۆســتانی خۆیــان به‌ڕێده‌كــرد. 
ئــه‌وه‌ی بیــرم بێتــه‌وه‌ لــه‌ ئاماده‌بــووان )قــازی هه‌ولێــر ره‌شــاد موفتــی 
ــا  ــوو، هه‌روه‌ه ــه‌ر ب ــر فه‌رمانب ــه‌ هه‌ولێ ــا ل ــه‌ ئه‌وس ــاعیر ك ــی ش و گۆران
میهــری و كانــی و بورهــان جاهیــدی شــاعیر و گیــوی موكریانــی و 
شــاگرده‌كانی چاپخانــه‌ی كوردســتان. هه‌رســێ بــرا، مــه‌لا محه‌مــه‌د 
ومــه‌لا عه‌بدوڵــ او مــه‌لا ســادقی فه‌رهــادی و خــدر مه‌ولــوود و چه‌نــدان 
مامۆســتای قوتابخانــه‌ی ئه‌ربیــل ئه‌لئــولا و جیرانه‌كانــی خۆمــان...
ــه‌  ــر چوونه‌ت ــاعیر و نووســه‌رانی هه‌ولێ ــه‌ ش ــك ل ــوت كۆمه‌ڵێ تاد(ده‌یانگ

لای موته‌ســه‌ریفی شــار و داوانامه‌یه‌كیــان داوه‌تــێ كــه‌ گوایــه‌ ئێمــه‌ 
ــه‌وه‌  ــن و نه‌ت ــوو ئایی ــتاندا هه‌م ــه‌ كوردس ــژووه‌وه‌ ل ــی مێ ــه‌ به‌ره‌به‌یان ل
جیــاوازه‌كان پێكــه‌وه‌ ژیاویــن و هیــچ گرفتێكمــان له‌نێوانــدا نه‌بــووه‌ 
ــان  ــن دڵنیایی ــن ده‌توان ــه‌وه‌ رازی ب ــراق ب ــی عێ ــه‌وێ حكوومه‌ت و ده‌مان
بده‌ینــێ كــه‌ ئێمــه‌ له‌مــه‌ودواش وه‌ك بــرا ده‌ژیــن و ده‌یانپارێزیــن و 
بــا ئــه‌م ته‌بایــی و برایه‌تییــه‌ش بمێنــێ و تێكنه‌چێت.ئیتــر ده‌ڵێــن 
ئه‌وكاتــه‌ موته‌ســه‌ریف داواكــه‌ی ره‌تكردۆتــه‌وه‌و بیانووه‌كه‌شــی ئــه‌وه‌ 
ــراق  ــی عێ ــی حكوومه‌ت ــی وه‌زیران ــه‌ ئه‌نجوومه‌ن ــاره‌ ل ــه‌م بڕی ــووه‌ كــه‌ ئ ب
ده‌رچــووه‌و په‌رله‌مانیــش په‌ســندی كــردووه‌و یاســای ســاڵی 1950ی 
پــێ ده‌رچــووه‌و كه‌ســیش ناتوانــێ یاســا ره‌تبكاتــه‌وه‌. بۆیــه‌ ئــه‌م هه‌وڵــه‌ 
هــه‌ر له‌ســه‌ر داواكاری مایــه‌وه‌ مه‌گــه‌ر بــۆ مێــژوو ئــه‌م هه‌ڵوێســته‌ی 
ئــه‌وان تۆمــار بكرێــت ده‌نــا ره‌نجه‌كه‌یــان بــه‌ فیڕۆچــوو. ئیتــر ئــه‌م 
ــه‌  ــراوان ئێم ــی كۆچپێك ــوو دوا كاروان ســاڵه‌ی رۆیشــتین ســاڵی 1951 ب
ــش و  ــه‌ رۆژ ئی ــه‌وه‌ رۆژ ب ــر ماین ــه‌ هه‌ولێ ــه‌ ل ــه‌م ساڵه‌شــدا ك ــن. ل بووی
كاره‌كانمــان بــه‌ره‌و كــزی ده‌چــوو. ئــه‌و پارانــه‌ی كــه‌ لای قه‌رزاره‌كانمــان 
ــوت:  ــارده‌وه‌ و ده‌یانگ ــان ده‌ش ــان لێم ــت و خۆی ــووی رۆیش ــوون هه‌م ب
ــان له‌گــه‌ڵ  ــاره‌ و ســامانی خۆت ــن پ ــوه‌ ناتوان ــان بۆچییــه‌ خــۆ ئێ پاره‌ت
ــی  ــك و ماڵ ــه‌ر موڵ ــتی به‌س ــه‌ت ده‌س ــه‌ حكووم ــه‌وه‌ نیی ــه‌ن. ئ ــۆ بب خ
ئێــوه‌دا گرتــووه‌. بــۆ كوێــی ده‌بــه‌ن، هــه‌ر ئێمــه‌ بیخۆیــن باشــتره‌ لــه‌وه‌ی 
بیده‌نــه‌ حكوومــه‌ت. هه‌بــوو خانــووی خــۆی بــه‌ شــاهێدی دوو كه‌ســیتر 
بــه‌ پاره‌یه‌كــی كــه‌م دابــوو بــه‌ موســڵمانێك چونكــه‌ بــه‌ ناویــان نه‌ده‌كــرا 
و ئه‌وانیــش وه‌ك موڵكێكــی خــۆڵ و زبــڵ ده‌یانكــڕی ئاخــۆ ده‌بێتــه‌ هــی 
ئــه‌وان یــان بــۆ حكوومــه‌ت ده‌مێنێتــه‌وه‌. هه‌بــوو ده‌یزانــی ناتوانــێ پــاره‌ 
ببــات موڵكــی خــۆی بــه‌ جیرانێكــی موســڵمان ده‌ســپارد و پێیده‌گــوت: 

ئه‌گــه‌ر ئێمــه‌ گه‌ڕاینــه‌وه‌ ده‌بــێ بــۆم بگه‌ڕێنیتــه‌وه‌.
و  ســپاردبوو  ئه‌ڵڵاوێــردی  فه‌تحوڵــ ا بــه‌  خانووه‌كه‌مانــی  بابــم 
ــه‌وه‌ی  ــه‌ دوای ئ ــه‌وت، چونك ــه‌ت ك ــه‌ی حكووم ــه‌ر لێژن دووكانه‌كه‌شــی ب

دووكانه‌كانــی  پێكهێنــاو  لێژنه‌یه‌كــی  حكوومــه‌ت  رۆیشــتین،  ئێمــه‌ 
ــان  ــێ چیی ــه‌س بزان ــه‌وه‌ی ك ــێ ئ ــه‌وه‌، ب ــه‌ قفڵدراویی ــه‌ری ب ــاو قه‌یس ن
ئــه‌و كه‌ســه‌ی كــه‌  تێدایــه‌ هه‌ڕاجیــان ده‌كــرد و ده‌كه‌وتــه‌ ده‌ســت 
ــه‌ت  ــه‌و و حكووم ــی ئ ــووه‌ موڵك ــمی ده‌ب ــه‌ ره‌س ــرده‌دا و ب ــاره‌ی زیات پ
به‌نــاوی ئــه‌وه‌وه‌ تۆمــاری ده‌كــرد، بــه‌ڵام كــه‌ ده‌ڕۆیشــتین هه‌ركــه‌س 
چــاوی لــه‌ موڵــك و ماڵــی خــۆی بــوو و بــه‌ چــاوی پــڕ لــه‌ فرمێســكه‌وه‌ 
جێمانده‌هێشــت. به‌ڵــێ ئــه‌م دیمه‌نانــه‌م هه‌رگیــز له‌یــاد ناچێتــه‌وه‌. 
ــه‌ون.  ــاو لاناك ــش چ ــز له‌پێ ــه‌م هه‌رگی ــه‌م دیمه‌نان ــه‌، ئ ــم دوێنێی واده‌زان
یه‌كێــك لــه‌م دیمه‌نانــه‌ ئه‌وه‌بــوو: له‌كاتــی رۆیشــتن ئێمــه‌ ســواری 
ــڵمان  ــن. موس ــه‌مه‌نده‌فه‌ر ده‌یانبردی ــتگه‌ی ش ــه‌ره‌و وێس ــن ب ــۆری كرای ل
هه‌بــوو  وه‌ســتابوون.  دیارمانــه‌وه‌  بــه‌  هه‌مــوو  مه‌ســیحییه‌كانیش  و 
بــه‌ رۆیشــتنی ئێمــه‌ دڵخــۆش بــوو، هه‌شــبوو پێــی تاســابوو. پێــی 
ناخــۆش بــوو نه‌یده‌زانــی چــۆن خواحافیزیمــان لێبــكات، بــه‌ڵام دوعــای 
ئایینده‌یه‌كــی خێــری بــۆ ده‌كردیــن، لــه‌وه‌ زیاتــر ده‌ســه‌لاتی نه‌بــوو، 
بــه‌ گریانــه‌وه‌ به‌ڕێــی ده‌كردیــن. بــه‌ هیوابوونــی گه‌ڕانــه‌وه‌ی رۆژێــك 
لــه‌ رۆژان دڵــی خــۆی و ئێمــه‌ی ده‌دایــه‌وه‌. پێــش ئــه‌وه‌ی بڕۆیــن و لــه‌ 
ــان  ــی خۆم ــی خانووه‌كان ــه‌وه‌ دیقه‌ت ــه‌وه‌ له‌ســه‌ر لۆریی كــۆڵان دووركه‌وین
و جیرانه‌كانــم ده‌دان و دواییــش پــێ بــه‌ پــێ شــه‌قام و كۆڵانه‌كانــی 
ــان ده‌چه‌ســپا.  ــوون و وێنه‌ی ــارگای مێشــكمدا خــه‌زن ده‌ب ــه‌ تۆم شــار ل
ئــا.. ئێســتا وا دێتــه‌وه‌ بیــرم ئــه‌م دوو دیمه‌نــه‌ دوا دیمــه‌ن بــوون 

له‌كاتــی رۆیشــتنماندا لــه‌ یاده‌وه‌ریمــدا تۆمــار بــوون:
ــد  ــه‌ كۆڵانــی ئێمــه‌دا چه‌ن دیمه‌نــی یه‌كــه‌م: رۆژێــك پێــش رۆیشــتنمان ل
نه‌ســیم  ماڵــی  له‌بــه‌رده‌م  و شــه‌لاتی شــار  ده‌ســتكوتراو  گه‌نجێكــی 
به‌غدایــی هه‌ڕه‌شــه‌ی بــردن و تاڵانكردنــی نــاو ماڵه‌كــه‌ی ده‌كــه‌ن و 
ئــه‌وه‌ی پێیانچــوو بردیــان و دوای ئه‌وانیــش چه‌نــد چه‌تــه‌ و دزی نه‌قــۆڵا 
ــاو  ــی ن ــه‌ كه‌لوپه‌ل ــه‌ عه‌ره‌بان ــه‌وه‌و ب ــه‌ ماڵه‌كــه‌ی گردبوونه‌ت ــوون و ل هات
ماڵه‌كه‌یــان ده‌رهێنــاوه‌و ماڵه‌كانیتریشــیان تــاڵان كــردوون. له‌بیرمــه‌ 

ــر  ــه‌رد نه‌رمت ــه‌ ب ــه‌وه‌ی ل ــن و ئ ــه‌ش هات ــی ئێم ــۆ ماڵ ــد كه‌ســێك ب چه‌ن
بــوو ده‌یانبــرد. ته‌نیــا چه‌نــد بزگوڕێكمــان بــۆ مابــووه‌وه‌ شــه‌و له‌ســه‌ری 
خه‌وتیــن ده‌نــا بــه‌ چه‌نــد خوله‌كێــك ئاویــان لــه‌م ماڵانــه‌ وه‌ركــرد. 
ــد  ــه‌ چه‌ن ــه‌وه‌. بیرم ــه‌ی نه‌ده‌پێچای ــی ئێم ــه‌ ماڵ ــه‌ت ل ــاكه‌ حكووم ئه‌وس
كه‌ســێك لــه‌ موســلمان و دیــان و جــوو ویســتیان رێگــری لــه‌م تاڵانكردنــه‌ 
له‌وانــه‌  نه‌كــه‌ن كــه‌س داكۆكــی  ئه‌وانــه‌ ده‌یانگــوت:  بــه‌ڵام  بكــه‌ن، 
نــه‌كات. ئه‌وانــه‌ مــاڵ و حاڵیــان هه‌مــوو بــۆ ئێمــه‌ حه‌ڵاڵــه‌، ئیتــر 
خه‌ڵكــی ئێمــه‌ هه‌رچه‌نــد داكۆكیــان كــردو تكایــان كــردو پاڕانــه‌وه‌ 
ــه‌م  ــه‌ ئ ــه‌كان ك ــه‌ موســڵمان و دیان ــه‌و كه‌ســانه‌ش ل ــوو ئ ــێ ســوود ب ب
كاره‌یــان پــێ ناخــۆش بــوو بــه‌ڵام ده‌ســه‌ڵاتیان نه‌بــوو داكۆكــی لــه‌ 
ئێمــه‌ بكــه‌ن ئه‌وانــه‌ هه‌مــوو بــه‌ زه‌بــری چه‌قــۆ و چــه‌ك ئــه‌م تاڵانه‌یــان 
ده‌كــرد و هه‌ڕه‌شــه‌ی كوشــتنیان ده‌كــرد لــه‌و كه‌ســانه‌ی كــه‌ رێگــرن لــه‌ 
ــم كــه‌ هاتنــه‌ ماڵــی ئێمــه‌ و هیچمــان پێنه‌كــراو  به‌رده‌میــان. بیرمــه‌ باب
ــرد  ــاواری ده‌ك ــان، ه ــه‌ به‌رده‌می ــه‌ به‌ربه‌ســت ل ــی ببێت كه‌ســیش نه‌یتوان
و پێیده‌گوتــن: راســته‌ ئێمــه‌ تــازه‌ ده‌ڕۆیــن و ئێــوه‌ش موڵــك و ماڵمــان 
بــه‌ تاڵانــی ده‌بــه‌ن، بــه‌ڵام خــوا ده‌زانــێ ئێــوه‌ چیتــان به‌ســه‌ردێ. ئێمــه‌ 
موڵــك و ماڵمــان بــۆ ئێــوه‌ جێده‌هێڵیــن، بــه‌ڵام خــوا بزانــێ ئێــوه‌ش بــۆ 
كێــی جێده‌هێڵــن. خــوا بزانــێ ئێــوه‌ش دوای ئێمــه‌ چیتــان به‌ســه‌ردێ!! 
ــۆ  ــوێ، خ ــت ك ــه‌ ده‌س ــوه‌ش ده‌كه‌وێت ــی ئێ ــك و ماڵ ــێ موڵ ــێ ده‌زان ك
ئێــوه‌ بیــر لــه‌ خۆتــان ناكه‌نــه‌وه‌ ئه‌مــه‌ كۆتایــی فیلمه‌كــه‌ نییــه‌ ئێــوه‌ش 
ــێ  ــێ ده‌ڵ ــه‌. ك ــدان و هێشــتا رزگار نه‌بوون هێشــتا له‌به‌رده‌ســتی دوژمن
ئێــوه‌ش بــه‌ ده‌ســتی داگیركه‌رانــی كوردســتان لــه‌ ئێمــه‌ خراپترتــان 
ــه‌ڵام  ــن، ب ــه‌دا ده‌ڕۆی ــه‌م وڵات ــان ل ــی خۆم ــه‌ به‌پێ ــه‌ت. ئێم ــه‌ر نای به‌س
ــوه‌ش  ــی خۆشــتان راناگــه‌ن، ئێ ــه‌ پێڵاوه‌كان ــوه‌ ب به‌خــوا دوای ئێمــه‌ ئێ

ــن!! ــانیتر جێده‌هێڵ ــۆ كه‌س ــان ب ــاڵ و حاڵت م
دیمه‌نــی دووه‌م: ساســۆنی جیرانمــان خانووه‌كــه‌ی بــه‌ په‌نجــا دینــار 
دابــوو بــه‌ حاجــی عه‌بــاس چه‌خماخچــی. له‌كاتــی رۆیشــتنی ئــه‌م 

لۆریــه‌ی كــه‌ ئێمــه‌ی هه‌ڵگرتبــوو. ماڵــی ساســۆنیش له‌گــه‌ڵ ئێمــه‌ 
بــه‌  لۆریه‌كــه‌  له‌ســه‌ر  ئه‌وه‌بــوو  ساســۆن  خواحافیــزی  دوا  بــوون. 

ده‌گــوت: چه‌خماخچــی  عه‌بــاس 
- بیــرت نه‌چــێ. مــام عه‌بــاس بیــرت نه‌چــێ. وه‌ك چــۆن پێكهاتوویــن و 
دوو شایه‌دیشــمان لــه‌ نێوانــدا هه‌یــه‌. تــۆ خانووه‌كــه‌ت بــه‌ په‌نجــا دینــار 
له‌مــن كڕیــوه‌، ئه‌گــه‌ر هــه‌ر كاتێكــی ئێمــه‌ هاتینــه‌وه‌و گه‌ڕاینــه‌وه‌ شــاری 
ــه‌.  ــه‌وه‌. ئاگادارب ــه‌ت لێده‌كڕم ــار خانووه‌ك ــه‌د دین ــه‌ س ــن ب ــان، م خۆم

ــه‌وه‌. باشــه‌. په‌شــیمان نه‌بیت
ــۆی  ــه‌ری خ ــه‌ر س ــه‌وه‌ ه ــردن و خواحافیزیكردن ــه‌ده‌م به‌ڕێك ــش ب ئه‌وی

ده‌له‌قانــدو ده‌یگــوت: 
- باشه‌. به‌سه‌رچاو. له‌بیرم ناچێ له‌سه‌ر وه‌عدی خۆمم.

عه‌بــاس  بــه‌  توركمانــی  بــه‌  ساســۆن  مــام  دڵنیایــی  بــۆ  دواجــار 
گــوت: چه‌خماخچــی 

- مقه‌ید ئۆل دایی.. یادو چخماسن. من بللام سه‌ن ئیی ئه‌دامسان.
واتــه‌: خاڵــه‌، تــۆ ئاگاداربــه‌. لــه‌ بیــرت نه‌چێــت، مــن ده‌زانــم تــۆ 

باشــی. پیاوێكــی 
ئه‌ویش بۆ ئه‌وه‌ی ته‌واو دڵنیای بكاته‌وه‌ هه‌ر به‌ توركمانی پێیگوت:

- گولــه‌ گولــه‌، ئه‌ڵــ اهه‌مه‌نــه‌ت ئۆلــن. مــن یــادم چخمــرێ، شــاهێدمزوار 
به‌بــام ســه‌ن قۆرخمــه‌.

واتــه‌: خواتــان له‌گــه‌ڵ، ئه‌مانه‌تــی خــوا بــن. مــن له‌بیــرم ناچــێ، 
شــاهێدمان هه‌یــه‌ بابه‌كــه‌ی مــن تــۆ هیــچ مه‌ترســه‌.

ئــه‌وه‌ی  دوای  راوه‌ســتابوو  لــه‌وێ  حه‌مه‌ده‌میــن  مــه‌لا  له‌وده‌مــه‌ی 
ــه‌  ــه‌ ئێم ــا رووی ل ــن.. ئینج ــۆ خوێندی ــگای ب ــه‌لامه‌تی رێ ــی س دوعایه‌ك

ــی: ــردو وت ك
- یاڕه‌بــی خــوا حافیزتــان بێــت.. ئینشــاڵڵا بــه‌ ســه‌لامه‌تی ده‌گه‌نــه‌ 

ــرێ. ــه‌به‌بكاری بگ ــوا س ــان. خ ــوێنی خۆت رێوش
هــه‌ر خێزانێــك لــه‌ بوخچه‌یــه‌ك جلوبــه‌رگ زیاتــر له‌گــه‌ڵ نــان و كه‌مێــك 

خــواردن نه‌یانهێشــت چیتــر له‌گــه‌ڵ خۆمــان ببه‌یــن. كــه‌ گه‌یشــتینه‌ 
یه‌كــه‌  یه‌كــه‌  هه‌موومانیــان   هه‌ولێــر  شــه‌مه‌نده‌فه‌ری  وێســتگه‌ی 
ــی و شــه‌ده‌ی پیاوانیشــیان  ــۆ و جه‌مه‌دان ــاو نیف ــه‌ت ن ده‌پشــكنی، ته‌نان
ــۆ ئیســرائیل. ــن ب ــه‌وه‌ك ســه‌روه‌ت و ســامانی عێــراق ببه‌ی ده‌پشــكنی ن
و  بــراده‌ر  چاوه‌ڕوانــی  زۆر  خه‌ڵكێكــی  شــه‌مه‌نده‌فه‌ر  وێســتگه‌ی  لــه‌ 

ــه‌ن. ــان بك ــا به‌ڕێی ــرد ت ــۆی ده‌ك ــه‌ی خ ــت و هاوڕێك دۆس
مه‌لامحه‌مــه‌د و مــه‌لا عه‌بدوڵــ افه‌رهــادی و مــه‌لا ســادقی فه‌رهــادی 
له‌بــه‌ر پیاوانــی دینــی ئێمــه‌ هاتبــوون تــا خواحافیزییــان لێبكــه‌ن. 
ــل  ــه‌ی ئه‌ربی ــتایه‌كی قوتابخان ــد مامۆس ــود و چه‌ن ــدر مه‌ول ــتا خ مامۆس
ئه‌لئــولا له‌بــه‌ر مامۆســتاكانی هاوڕێیــان له‌وانــه‌ دانیــال قه‌ســاب و زه‌كــی 
بــارۆخ و پنحــاس ئه‌فه‌نــدی هاتبــوون. هه‌شــبوو شــاگردی بازرگانــه‌كان 
ــا  ــوون ت ــر هاتب ــم و بازرگانه‌كانیت ــی و باب ــیم به‌غدادی ــه‌ر نه‌س ــوو له‌ب ب
ــزه‌ره‌  ــه‌ر پارێ ــزه‌ره‌كان له‌ب ــه‌ن. پارێ ــتاكانیان بك ــه‌ وه‌س ــزی ل خواحافی
ــه‌ر  ــێك له‌ب ــه‌ كه‌س ــه‌ر كۆمه‌ڵ ــدی ه ــوون ئی ــان هاتب ــی براده‌ری جووه‌كان
ئه‌وه‌یتــر لــه‌ بــراده‌ری جووله‌كــه‌ی هاتبــوو. ئــه‌وه‌ی له‌بیرمــه‌ و لــه‌ یــادم 
ناچێتــه‌وه‌ ئه‌وه‌بــوو زۆر كــه‌س لــه‌و كه‌ســانه‌ لــه‌ نێــوان ئــه‌و كه‌ســانه‌ی 
خواحافیزیــان ده‌كــرد و له‌نێــوان ئــه‌و كه‌ســانه‌ كــه‌ به‌ڕێده‌كــران بــه‌ 
گریانــه‌وه‌ ده‌ســتیان لــه‌ ملــی یه‌كتــر ده‌كــردو گــه‌رده‌ن ئازادبوونیــان لــه‌ 

ــت. ــر ده‌خواس یه‌كت
ئــه‌و چه‌نــد دیمه‌نــه‌ی كــه‌ وه‌ك دوا گرتــه‌ی ماڵئاوایــی لــه‌ یــادم تۆمــار 

ــوون: ــه‌ ب ــوو ئه‌وان ب
ــود  ــه‌ مامۆســتا خــدر مه‌ول ــزی ل ــه‌ خواحافی ــال قه‌ســاب ك ــه‌م: دانی یه‌ك
ــولا. دوای  ــل ئه‌لئ ــه‌ی ئه‌ربی ــه‌ مامۆســتایانی قوتابخان ــرد ل ــر ك و ئه‌وانیت
ده‌ســت له‌بــاوه‌ش به‌ردانیــان پێیگوتــن: ئاگاتــان لــه‌ تابلۆكانــم بێــت لــه‌ 

قوتابخانــه‌دا بــا دوا یــادگاری مــن بێــت.
ــرده‌وه‌  ــۆی ك ــاگردانی خ ــه‌ ش ــی ل ــه‌ باوه‌ش ــی ك ــیم به‌غدای دووه‌م: نه‌س

ــن: ــه‌وه‌ پێیگوت ــه‌ پێكه‌نین ب

ئیتــر ئێمــه‌ ده‌ڕۆیــن. ئێــوه‌ بــه‌ چه‌قــۆ ســه‌ری ئێمه‌تــان بــڕی بــه‌ڵام ئێمــه‌ 
ــه‌وه‌.  ــان ده‌كه‌ین ــه‌ی خۆم ــن و تۆڵ ــوه‌ ببڕی ــه‌ری ئێ ــاد س ــه‌ لب ــێ ب ده‌ب
مالمــی ئێمــه‌ دوای ئــه‌وه‌ی لــه‌ دۆقه‌كــردن و خواحافیــزی كــردن بــووه‌وه‌ 
ــه‌ و  ــۆ ئێم ــر ب ــای خێ ــوا مامۆســتایان دوع ــی گــوت: توخ ــه‌ مه‌لاكان ب
بــۆ خۆتــان بكــه‌ن، وا ئێمــه‌ به‌پێــی خۆمــان ده‌ڕۆیــن و وڵات جێدێڵیــن 
ده‌ترســم ئێــوه‌ بــه‌ فریــای مــاڵ و منداڵــی خۆشــتان نه‌كــه‌ون ده‌ربــازی 
بكــه‌ن. ئیتــر ره‌نگــه‌ قســه‌ی تریــش هه‌بێــت بــه‌ڵام هــه‌ر ئه‌وه‌نــده‌م له‌بیــر 
مــاوه‌ یــا مــن ته‌نیــا گوێــم لــه‌و قســانه‌ بــووه‌ كــه‌ لــه‌ نزیكــی خــۆم بــووه‌ 
ده‌نــا حه‌تمــه‌ن قســه‌ی تریــش كــراوه‌، ئیتــر ســواری شــه‌مه‌نده‌فه‌ر 
كرایــن و بردیانیــن بــۆ به‌غــدا و له‌وێــش بــه‌ پــاس ئێمه‌یــان بــرده‌ 
فڕۆكه‌خانــه‌ی به‌غــدا. لــه‌وێ شــه‌و و رۆژێــك ماینــه‌وه‌ تــا فڕۆكه‌یــان 
ــه‌  ــه‌ت ك ــه‌ حكووم ــه‌وه‌ درای ــۆی ئ ــدا ده‌نگ ــه‌ به‌غ ــن. ل ــن كردی ــۆ دابی ب
ــدا  ــه‌ڵ خۆیان ــا له‌گ ــداوه‌ ت ــان قووت ــره‌ی زێڕی ــه‌ لی ــی ئێم ــه‌ خه‌ڵك گوای
بیگه‌یه‌ننــه‌ ئیســرائیل، بۆیــه‌ كاربه‌ده‌ســتانی حكوومــه‌ت هاتــن یه‌كــه‌ 
یه‌كــه‌ ده‌رمانــی ســكچوویان داینــێ و هه‌ریه‌كــه‌ و ده‌فرێكیشــیان داینــێ 
ــم زۆر  ــه‌وه‌. باوك ــاو ده‌فره‌كان ــه‌ ن ــایی بكه‌ون ــه‌ڵ پیس ــره‌كان له‌گ ــا لی ت
زیــره‌ك بــوو نــه‌ ئــه‌و نــه‌ ئێمــه‌ لیره‌مــان قــووت نه‌دابــوو به‌ڵكــو چه‌نــد 
پارچــه‌ زێڕێكــی لای براده‌رێكــی جووله‌كــه‌ی زه‌ره‌نگــه‌ر كــه‌ ئه‌ویــش ئــه‌م 
ــش  ــا، ئه‌وی ــگای دان ــان رێ ــش هه‌م ــۆ باوكمی ــوو ب ــه‌ی به‌كارهێناب رێگای
ئه‌وه‌بــوو: هێلكــه‌ی به‌تاڵكردبــوو و بــه‌ ئاســته‌م ســه‌ری شــكاندبوو، 
دوایــی زێڕه‌كــه‌ی توواندبــووه‌وه‌و نــاوی و بــه‌ پارچــه‌ قه‌پاغێكیتــری 
شــێوه‌یه‌ك  بــه‌  و  ســه‌ری  خســتبویه‌  بــاش  كه‌تیــره‌ی  بــه‌  هێلكــه‌ 
حكوومــه‌ت وایده‌زانــی ئێمــه‌ بــۆ برســییه‌تی هێلكــه‌ی كــوڵاو له‌گــه‌ڵ 
خۆمــان ده‌به‌یــن، چونكــه‌ بــۆ خــوادن ده‌نگیــان نه‌ده‌كــرد. هه‌ندێكیشــی 
ــاو دوو كوببــه‌ی ســاواری. ئیتــر ئــه‌م زێــڕه‌ بــوو  وه‌ك لیــره‌ كردبــووه‌ ن
منیــش  و  ئێمــه‌  فریادڕه‌ســی  بــه‌  بــوو  ته‌لئه‌بیــب  لــه‌  دواییــدا  لــه‌ 
له‌وێــوه‌ ده‌ســتم پێكــرده‌وه‌ تــا بوومــه‌ ئــه‌و بازرگانــه‌ی ئه‌مــڕۆ ده‌مبینــن، 

ــه‌  ــووم ل ــرائیل ب ــه‌فاره‌تی ئیس ــه‌ری س ــش فه‌رمانب ــی ماوه‌یه‌كی ئه‌گه‌رچ
ــام  ــرائیل داین ــری ده‌ره‌وه‌ی ئیس ــم لای وه‌زی ــش براده‌رێك ــا، ئه‌وی توركی
كــه‌ زۆر بــراده‌ری بــوو و منیــش گوتــم بــا ئــه‌و بڕوانامــه‌ی كــه‌ لــه‌ 
سیاســه‌ت هه‌مــه‌ هــه‌ر بــۆ دیــوار و ماڵــه‌وه‌ نه‌بێــت، هیــچ نه‌بێــت 
تــا ته‌قاویــت ده‌بــم، هــه‌م وه‌زیفــه‌ش ده‌كــه‌م و هه‌میــش بــازرگان. 
ئه‌گــه‌ر ده‌رفــه‌ت هه‌بــوو چیرۆكــی ئــه‌و رۆژانه‌شــتان بــۆ ده‌گێڕمــه‌وه‌ 
ــه‌رهات  ــان به‌س ــب چیم ــه‌ ته‌لئه‌بی ــرائیل و ل ــتینه‌ ئیس ــۆن گه‌یش ــه‌ چ ك
و لــه‌وێ چــۆن توانیمــان له‌ســه‌ر پێــی خۆمــان بوه‌ســتین، ئه‌گــه‌ر 
ده‌رفه‌تیــش نه‌بــوو بــا مــام عه‌بدوڵــ اســه‌راج وه‌ك رۆمانه‌كــه‌ ده‌نووســێ 
ــی نووســه‌ره‌كان كــه‌  ــه‌وه‌ به‌تایبه‌ت ــه‌و كه‌ســانه‌ بخوێنێت ــاده‌وه‌ری ئ ــا ی ب
دوای ئــه‌وه‌ی گه‌یشــتینه‌ ته‌لئه‌بیــب چــۆن تووشــی ئازارێكــی تــر بوویــن 
و چیمــان به‌ســه‌ر هــات، چونكــه‌ ئــه‌و جووله‌كانــه‌ی رۆژهــه‌ڵات كــه‌ ئێمــه‌ 
بوویــن زۆر جیــاواز بوویــن له‌گــه‌ڵ ئــه‌و جووله‌كانــه‌ی كــه‌ لــه‌ ئه‌وروپــاوه‌ 
هێنرابوونــه‌ ئیســرائیل. ئــه‌وان هــه‌م حكوومه‌تــی ئیســرائیل بایه‌خــی 
ــان و وه‌زیفــه‌ی باشــیان  ــاش دایانده‌ن ــه‌ شــوێنی ب زیاتــری پێــده‌دان و ل
ده‌دانــێ، هه‌میــش پــاره‌و ســامانیان له‌گــه‌ڵ خۆیانــدا هێنابــوو و ببــوون 
بــه‌ چینێكــی باڵاتــر و ده‌وڵه‌مه‌ندتــر لــه‌ ئێمــه‌، ئیتــر ئه‌گــه‌ر یــاده‌وه‌ری 
مه‌ینه‌تییه‌كانــی  ســه‌رتاپای  بگێڕمــه‌وه‌،  بــۆ  رۆژانه‌شــتان  ئــه‌م 
ئه‌وكاتانــه‌ و هه‌ســتی غه‌ریباتــی و دابــڕان لــه‌ نیشــتیمانی خۆمــان 
كوردســتان و عێــراق بێگومــان ئــه‌وه‌ ده‌بــێ به‌شــێكیتری ئــه‌م رۆمانه‌تــان 
بــۆ بنووســمه‌وه‌، بــه‌ڵام ئیتــر مــن ئــه‌م كاره‌م بــه‌ مــام عه‌بدوڵــ اســه‌ڕاج 
ــێ وه‌ك رۆماننووســێك یــاده‌وه‌ری ئــه‌و  ســپاردووه‌ ئــه‌و خــۆی ده‌توان
كه‌ســانه‌ بخوێنێتــه‌وه‌ كــه‌ لــه‌ ئیســرائیل بــه‌ عه‌ره‌بــی یاداشــتی خۆیــان 
نووســیوه‌و چاپكــردووه‌ تــا خــۆی بیــكات بــه‌ به‌شــێكی تــری رۆمانه‌كــه‌ 

ــرد. ــتی ك ــه‌ر پێویس ئه‌گ

ــوو  ــه‌وه‌ش ب ــات، مش ــۆ ه ــی ب ــی ته‌له‌فۆن ــه‌ره‌تان زه‌نگێك ــتوون س بێس
ــخانه‌ی  ــده‌ نه‌خۆش ــۆی گه‌یان ــه‌ خ ــه‌ په‌ل ــرت و ب ــییه‌كی راگ ــرا تاكس خێ
فریاكه‌وتــن. نه‌یزانــی كــێ بــوو ته‌له‌فۆنــی بــۆ كــرد، هــه‌ر ئه‌وه‌نــدی 
پێگــوت بــه‌ په‌لــه‌ بگاتــه‌ نه‌خۆشــخانه‌، چونكــه‌ كه‌ســێكی كــه‌ لــه‌ 
كــه‌  كــردووه‌.  داوای  فریاگــووزاری  كه‌وتۆتــه‌  ئۆتۆمبێــل  پێكدادانــی 
گه‌یشــته‌ ئــه‌وێ هۆپێكــی لــه‌ خــۆی زانــی، بینــی ئــه‌وه‌ ئیســحاق بــووه‌ 
كــه‌ تووشــی رووداوی ئۆتۆمبێــل هاتــووه‌و وا خه‌ریكــن له‌گــه‌ڵ ئــه‌و 

كه‌ســه‌ی كــه‌ پێكدادانیــان كــردووه‌ برینه‌كانیــان تیمــار ده‌كــه‌ن.
ــته‌ زۆر  ــوو. راس ــتوون ب ــراده‌ری بێس ــه‌ ب ــاره‌دا تاك ــه‌م ش ــه‌و ل ــر ئ ئاخ
كه‌ســی لای ماڵــی خۆیانــی كــۆن و هاوڕێیانــی قوتابخانــه‌ی ناســییه‌وه‌، 
بــوو،  بێســتوون جۆرێكیتــر  له‌گــه‌ڵ  براده‌رایه‌تــی  په‌یوه‌نــدی  بــه‌ڵام 
ئه‌گه‌رچــی لــه‌ عه‌ممانــی پایته‌ختــی ئــوردن ئــه‌وی ناســیووه‌، بــه‌ڵام 
ــه‌  ــوو ك ــه‌ ب ــه‌م كۆڵان ــان ل ــتوونیش ماڵی ــر و بێس ــه‌وه‌ هه‌ولێ ــه‌ گه‌ڕای ك
كاتــی خــۆی ماڵــی ئه‌وانــی لێبــوو، بۆیــه‌ ئــه‌وی زۆر چووبــوو بــه‌ دڵــدا 
و بێســتوونیش رووی خــۆش بــوو له‌گه‌ڵیــدا و وایده‌زانــی هــه‌ر لــه‌ 
منداڵییــه‌وه‌ ئــه‌و لــه‌م كۆڵانــه‌دا له‌گه‌ڵیــدا بــووه‌و بــراده‌ر و جیرانــی 
بــووه‌. هــه‌ر له‌ســه‌ر داخــوازی ئه‌ویــش لــه‌ ئوردنــه‌وه‌ هاتــه‌ توركیــاو هاتــه‌ 
هه‌ولێــر هه‌رچه‌نــده‌ پێــش ئــه‌وه‌ی منــی بگێــڕه‌وه‌ی هه‌مــوو شــتزان كــه‌ 
نووســه‌ری ئــه‌م رۆمانه‌شــم و بێســتوونی هاوڕێشــم كــه‌ به‌شــدارێكی 
كاریگــه‌ری ئــه‌م رۆمانه‌یــه‌ له‌ســه‌ر پێشــنیاری ئه‌وبــوو كــه‌ هاتــه‌وه‌و 
ــۆم  ــێ ب ــه‌ جێبه‌ج ــی رۆمانه‌ك ــۆ ته‌واوكردن ــا ب ــرد ت ــش زۆر داواملێك منی
ــه‌  ــی ل ــۆ ســه‌رده‌می منداڵ ــه‌وه‌ ب ــم و بیگه‌ڕێنین ــدا ب ــه‌وه‌و له‌گه‌ڵی بگێڕێت
ــه‌كان  ــی جوول ــی ته‌عجیل ــه‌ كۆڵانه‌كان ــۆی ل ــی خ ــه‌قڵاوه‌ و مێردمنداڵ ش
لــه‌ هه‌ولێــر. ئــه‌و بیــری لــه‌ ســه‌ردانی هه‌ولێــر نه‌ده‌كــرده‌وه‌، وه‌لــێ 
كــه‌ ئێمــه‌ ئــه‌م داوایه‌مــان لێكــرد، ئیتــر ئــه‌م نوســتالژیایه‌ لێــی بــوو بــه‌ 
مۆته‌كــه‌ و ســواری ســه‌رملی بــوو و تــا نه‌گه‌ڕایــه‌وه‌ وازی نه‌هێنــا.

تــا  بۆیــه‌  بــوو  بێســتوونی لا  مۆبایلــی  ژمــاره‌ی  ته‌نیــا  ئــه‌و  ئیتــر 
چیلێهاتــووه‌.  ئیســحاق  نه‌یده‌زانــی  فریاكه‌وتــن  لــه‌  لای  نه‌گه‌یشــته‌ 
ــه‌  ــه‌و كــوڕه‌ گه‌نجــه‌ ل ــی ئیســحاق له‌گــه‌ڵ ئ ــه‌ نه‌خۆشــخانه‌ زان ــی ل دوای
ده‌ره‌وه‌ی هه‌ولێــر لــه‌ رێــگای پیرمــام بــه‌ ئۆتۆمبێــل خۆیــان پێكــداداوه‌. 
مانــه‌وه‌  فریاكه‌وتــن  لــه‌  ئێــواره‌  تــا  گه‌نجه‌كــه‌  كــوڕه‌  و  بێســتوون 
دوایــی كــه‌ تۆزێــك باشــتر بــوون و توانــای رۆیشــتنیان هه‌بــوو، بردیــان 
هــه‌ردوو ئۆتۆمبێله‌كه‌یــان نیشــاندا، ته‌ماشــای كــرد مارسیدیســه‌كه‌ی 
كــه‌ ئیســحاق لــه‌ كۆمپانیــای به‌كرێدانــی ئۆتۆمبێــل بــه‌ كــرێ وه‌ریگرتبــوو 
له‌گــه‌ڵ لێكززه‌كــه‌ی ئــه‌و كــوڕه‌ گه‌نجــه‌ هــه‌ردووك كه‌ڵكــی لێخوڕینیــان 
داوای  گه‌نجه‌كــه‌  كــوڕه‌  پێگه‌یشــتووه‌.  زۆریــان  زیانــی  و  نه‌مابــوو 
مواســه‌فاته‌وه‌.  و  ماركــه‌  هه‌مــان  بــه‌  ده‌كــرد  نوێــی  ئۆتۆمبێلێكــی 
پاســه‌وانه‌كانی باوكــی ئــه‌و كــوڕه‌ هاتــن بــۆ نه‌خۆشــخانه‌ و ئیســحاقیان 
له‌گــه‌ڵ  ئاخــر  بــكات،  بــۆ  هیچــی  نه‌یتوانــی  گرتندا.بێســتوون  بــه‌ 
تاوانــی  كه‌شــفه‌كه‌ش  لــه‌  پێده‌كــرا!!؟  چــی  لێیقه‌ومابــوو  به‌رپــرس 
ــه‌. دوای ســێ  ــی مه‌حه‌ت ــرده‌ زیندان ئیســحاق به‌دیارخــرا. ئیســحاقیان ب
ــه‌ هــه‌ر شــێوه‌یه‌ك  ــی، ب ــدان و ئیســحاقی بین رۆژ بێســتوون چــووه‌ زین
له‌گه‌ڵیــان  دۆزییــه‌وه‌و  به‌رپرســه‌یان  ئــه‌و  نزیكــی  كه‌ســێكی  بێــت 
رێككه‌وتــن كــه‌ ئــه‌وان ئۆتۆمبێلێكــی نوێیــان بــۆ بكــڕن و ئه‌وانیــش 
ــه‌ی  ــاوه‌‌ كۆمپانیاك ــه‌ڵام له‌م ــده‌ن، ب ــان خۆشــبن و به‌ری ــی خۆی ــه‌ هه‌ق ل
كــه‌ ئۆتۆمبێلــی لــێ به‌كــرێ گرتبــوو ئه‌وانیــش داوای یاســاییان له‌ســه‌ر 
ئیســحاق تۆمــار كردبــوو. دوایــی بێســتوون چــوو له‌گــه‌ڵ ئه‌وانیــش 
ئیســحاق  بــۆ  پاســاوی  وا  پۆلیــس  دوایــی  به‌ریانــدا.  و  رێككــه‌وت 
هێنایــه‌وه‌ كــه‌ ئه‌گه‌رچــی ئــه‌و بێگانه‌شــه‌ نه‌ده‌بووایــه‌ بگیــرێ بــه‌ڵام 
پاســاوه‌كه‌یان ئه‌وه‌بــوو كــه‌ یاســا ســه‌روه‌ره‌ و ناتوانــن له‌بــه‌رده‌م یاســا 
ــی  ــوو ده‌یزان ــه‌ بب ــه‌م هه‌رێم ــاره‌زای ئ ــش ش ــه‌ن، ئه‌وی ــتێك بك ــچ ش هی
به‌رپــرس و خــاوه‌ن كۆمپانیــا گــه‌وره‌كان چــی بڵێــن ئیتــر ئــه‌وه‌ یاســایه‌. 

ــه‌وه‌ری  ــه‌ی په‌ل ــۆ پڕۆژه‌ك ــه‌ بێســتوون ب ــه‌ی ك ــه‌و پاره‌ی ــاڵ ئ ــه‌ر ح به‌ه
ئیســحاق وه‌ریگرتبــوو له‌گــه‌ڵ پاره‌كانــی ئیســحاق ئینجــا ته‌نیــا پــاره‌ی 
ــووی ماشــێنی  ــه‌ بارب ــان دای ــۆ ئیســحاق ده‌هێشــته‌وه‌و هه‌مووی ــان ب رێی
مارسیدیســه‌كه‌ی  به‌كرێگرتنــی  كۆمپانیــای  و  به‌رپرســه‌كه‌  كــوڕه‌ 

ئیســحاق.
ئــه‌و بــڕه‌ پاره‌یــه‌ی بــه‌ ئیســحاقه‌وه‌ مــاوه‌ ته‌نیــا به‌شــی ئه‌وه‌نــده‌ی 
ــه‌  ــان و ب ــۆ عه‌مم ــه‌ ب ــه‌ فڕۆك ــش ب ــا و له‌وێ ــه‌وه‌ توركی ــرد پێیبگات ده‌ك
ماشــێنیش بــۆ ئیســرائیل. بــۆ مه‌ســه‌له‌ی پاره‌دانــه‌وه‌ی خه‌ڵكه‌كــه‌ 
ئیســحاق بێســتوونی رازی كــرد و بــڕوای پێهێنــا كــه‌ پڕۆژه‌كــه‌ ئــه‌و 
ــه‌روه‌ك  ــیان داوه‌ ه ــه‌ پاره‌كه‌ش ــی ك ــێ و خه‌ڵك ــۆی دێن ــاره‌ی خ ــه‌ پ ب

ــت. ــه‌ ده‌بێ ــه‌ كۆمپانیاك ــان پشــكیان ل خۆی
ئیتــر ئیســحاق بڕیاریــدا بگه‌ڕێتــه‌وه‌و بێــزاری پێــوه‌ دیاربــوو، ئه‌گه‌رچــی 
زۆر  رۆمانه‌كــه‌  پاڵه‌وانێكــی  وه‌ك  بێســتوونیش  و  رۆماننــووس  منــی 
چه‌نــد  نه‌بێــت  هیــچ  تــا  بمێنێتــه‌وه‌  ماوه‌یه‌كیتــر  تــا  هه‌وڵمانــدا 
ــا  ــكات ت ــاس ب ــۆ ب ــان ب ــی خۆیم ــاراوه‌ی یاده‌وه‌رییه‌كان ــری ش لایه‌نێكیت
ببێتــه‌ به‌شــێكی گرینگــی تــر بــۆ ئــه‌م رۆمانــه‌، بــه‌ڵام ئــه‌و رازی نه‌بــوو 
و بێــزاری ته‌نگــی پــێ هه‌ڵچنیبــوو، ئه‌گه‌رچــی دڵــی بــه‌ نووســینی ئــه‌م 
ــه‌ ســه‌رچاوه‌یه‌ك و  ــه‌وه‌وه‌ ده‌بێت ــه‌لای ئ ــوو، چونكــه‌ ب ــه‌ خــۆش ب رۆمان
رۆمانێــك كــه‌ گوزارشــت لــه‌ ئێــش و ئــازاری جووله‌كه‌كانــی كوردســتان 
باكگراوه‌ندێكــی  رۆمانه‌كه‌شــدا  ناواخنــی  لــه‌  و  بــكات  عێــراق  و 
جووله‌كه‌كانــی دنیــاو هۆلۆكۆســت و ئێــش و ژانه‌كانــی ئــه‌وان بخاتــه‌ڕوو. 
ــه‌ر  ــه‌ ه ــا رۆمانه‌ك ــوو جــار ئیســحاق ده‌یگــوت: توخــوا مامۆســتا ب هه‌م
لــه‌و ســه‌رده‌می ئیمپڕاتۆریه‌تــی بابلــه‌وه‌ ده‌ســت پێبــكات كــه‌ وه‌ك 
كۆیلــه‌ و ئافره‌ته‌كانیشــمان وه‌ك ســبی هێنــراون بــۆ عێــراق و دواییــش 
ده‌گاتــه‌  تــا  بڵاوبوونه‌تــه‌وه‌  كوردســتاندا  و  عێــراق  شــاره‌كانی  بــه‌ 
ــان  ــه‌وه‌ نیش ــه‌ی ئ ــا ناواخنه‌ك ــه‌ڵام ب ــرائیل، ب ــۆ ئیس ــان ب گه‌ڕاندنه‌وه‌م

بــدات كــه‌ جووله‌كــه‌ بــه‌ تێپه‌ڕبوونــی ســه‌دان ســاڵ لــه‌م شــارانه‌دا ئیتــر 
ــه‌وه‌  ــش گه‌ڕێندراین ــه‌ زۆره‌ملێ ــا ب ــوێنانه‌ و ت ــه‌م ش ــی ئ ــه‌ خه‌ڵك بوونه‌ت
ئیســرائیل، بــه‌ڵام خه‌ڵكــی ئێمــه‌ هێشــتا هــه‌ر خۆیــان بــه‌ خه‌ڵكــی 
شــوێنه‌كانی پێشــوومان ده‌زانــن كــه‌ لێیانده‌ركرایــن به‌ڵگــه‌ش ئــه‌وه‌ 
بــوو كــه‌ ئێمــه‌ وه‌ك جووله‌كــه‌ی كوردســتان تــا ئێســتاكه‌ش دابونه‌ریتــی 
خۆمــان و جلوبــه‌رگ و زمانــی خۆمــان پاراســتووه‌و لــه‌ بۆنــه‌ و یاده‌كانــی 
هه‌ڵپه‌ڕكێــی  و  شــایی  به‌رزده‌كه‌ینــه‌وه‌و  كوردســتان  ئــالای  كــورددا 
كــوردی ده‌به‌ســتین و گۆرانیبێژه‌كانمــان ئاهه‌نگــی كــوردی ده‌گێــڕن، 
ــان  ــه‌وه‌ و دڵخۆشــی خۆم ــر ده‌كه‌ین ــه‌ورۆزدا ئاگ ــادی ن ــه‌ ی ــی ل به‌تایبه‌ت

ــاده‌ ده‌رده‌بڕیــن.. ــه‌م ی ب
ئیتر ئه‌و له‌م رووداوه‌دا بێزاربوو به‌ ئێمه‌ی ده‌گوت:

- ئــه‌وه‌ مه‌مله‌كــه‌ت نییــه‌ كــه‌ ئێــوه‌ی تیایــدا ده‌ژیــن، ئێــره‌ مه‌مله‌كه‌تــی 
ده‌ستڕۆیشــتوو و پاره‌دارانــه‌. هێشــتا زۆری مــاوه‌ كــه‌ مــرۆڤ لێــره‌دا بــێ 

سانســۆر و بــێ چــاوی به‌رپرســه‌كانتان بــه‌ ئــازادی بژیــن.
ئــه‌و بڕیاریــدا بگه‌ڕێتــه‌وه‌، منیــش بــۆ ته‌واوكردنــی رۆمانه‌كــه‌م پێویســتم 
بــه‌ شــه‌وێكیتر هه‌بــوو تــا له‌گه‌ڵیــدا دانیشــم و باســی ئه‌وكاتانــه‌ و 
موعاناتــی ئــه‌و رۆژانه‌مــان بــۆ بــكات كــه‌ گه‌ڕانــه‌وه‌ ئیســرائیل كــه‌ 
لــه‌وێ چییــان لێهــات و چــۆن گــوزه‌ران تــا گه‌یشــتنه‌ رۆژی ئه‌مڕۆمــان. 
ــوو  ــه‌وێكی ماب ــا ش ــه‌ ته‌نی ــه‌وی ك ــه‌ دوا ش ــن ك ــی پێدای ــش به‌ڵێن ئه‌وی
لــه‌ كوردســتان مــن و بێســتوون لــه‌ ژووره‌كه‌یــدا لــه‌ هۆتێــل تــا به‌یانــی 
و  رۆژانــی چوونیــان  باســی  هــه‌م  ئه‌مشــه‌وه‌  بمێنینــه‌وه‌.  له‌گه‌ڵیــدا 
به‌رێكه‌ویــن  له‌گه‌ڵیــدا  به‌یانیــش  و  بــكات  ئه‌وێیــان  ژیانــی  دوایــی 
تــا لــه‌ فڕۆكه‌خانــه‌ی هه‌ولێــر به‌ڕێــی بكه‌یــن بــۆ توركیــا و له‌وێــش 

ــرائیل. ــۆ ئیس ــش ب ــوردن و دوایی ــه‌وه‌ ئ بگه‌ڕێت

ئه‌وێ و جیاوازی

ئه‌گه‌ر له‌ ناخی خۆتدا نه‌مدۆزیته‌وه‌
ئه‌وا تۆ هه‌رگیز من نادۆزیته‌وه‌

	
)جه‌لاله‌دینی رۆمی(

ئیسحاق له‌ هه‌رێمه‌كه‌ی ئێمه‌دا زۆر بێزار بوو، پێیخۆش بوو هه‌رچی زووه‌ 
ئاسووده‌یی  هه‌ولێر  بۆ  هاتنی  به‌  وایده‌زانی  ئه‌و  ئیسرائیل.  بگه‌ڕێتەو‌ه‌ 
پێده‌به‌خشێ، كه‌چی ئه‌م هاتنه‌ و ئه‌م كاره‌ساتانه‌ی ئه‌م دواییه‌ی له‌وه‌ 
په‌ژیوان بووه‌وه‌ كه‌ كاتی خۆی كه‌ له‌ هه‌ولێر نێردراون ئه‌و دوای ئه‌وه‌ 
مێرد  و  منداڵی  كه‌  شاره‌ی  ئه‌و  گریاوه‌،  خۆی  شاره‌كه‌ی  بۆ  هه‌میشه‌ 
منداڵی خۆی تێدا به‌سه‌ر بردووه‌. دیمه‌نه‌كانی رۆژانی مێردمنداڵی خۆی 
چاوه‌كانیدا  له‌پێش  سینه‌ما  شریتی  وه‌ك  به‌رده‌وام  هه‌موو  ته‌عجیل  له‌ 
ده‌فته‌ری  له‌  ئه‌و  نه‌ده‌سڕانه‌وه‌.  یاده‌وه‌ریدا  له‌  ده‌بوونه‌وه‌و  دووباره‌ 

یاده‌وه‌رییه‌كانیدا باسی ئه‌م رۆژانه‌ی هه‌موو تۆمار كردبوون.
ئه‌م شه‌وه‌ی دوا شه‌وی ئیسحاق بوو له‌ هه‌ولێر من و بێستوون سه‌ره‌تان 
وه‌ك چۆن  ئه‌و  ماینه‌وه‌و  له‌گه‌ڵیدا  لێبوو  ئه‌‌و  ئوتێله‌كه‌ی  له‌  به‌یانی  تا 
بۆ  منیش  گێڕایه‌وه‌،  ئێمه‌ی  بۆ  ئیسرائیل  گه‌یشتنه‌  كه‌  رۆژانه‌ی  ئه‌و 
دوایی  ده‌منووسییه‌وه‌.  رۆمانه‌كه‌  به‌رده‌ستی  ده‌فته‌ری  له‌  زانیاری خۆم 
كه‌ پاكنووسم كرد وه‌ك خۆی له‌سه‌ر زمانی ئه‌و به‌م شێوه‌یه‌ی گێڕایه‌وه‌:
- كه‌ ئێوه‌ داواتان لێكردم بێمه‌ هه‌ولێر من لای خۆم به‌م خه‌یاڵه‌ هاتم تا 
خه‌ونه‌كه‌م له‌ كۆنه‌ شاری خۆمدا بێنمه‌دی و ئه‌وه‌ی من چه‌ندان ساڵ بووم 
بیرم لێیده‌كرده‌وه‌ كه‌ رۆژێك له‌ رۆژان ئه‌گه‌ر گه‌ڕامه‌وه‌ زێدی خۆم یه‌كه‌م 
كارم ئه‌وه‌ بێت به‌دوای گۆچانه‌كه‌ی مووسا پێغه‌مبه‌ردا بگه‌ڕێم یا وه‌ك 
هه‌ندێك له‌ ئێوه‌ به‌ شیری تێگه‌یشتووه‌ كاتی خۆی به‌ ئێمه‌تان ده‌گوت 
)به‌دوای شیری مووسادا ده‌گه‌ڕێن.( له‌وه‌دا ئه‌گه‌رچی ئێوه‌ گۆچانه‌كه‌تان 
لێ ببوو به‌ شیری مووسا پێغه‌مبه‌ر، به‌هه‌ر حاڵ به‌م شیره‌ من شیره‌كه‌ی 
باوكم بیركه‌وته‌وه‌ كه‌ ده‌مویست له‌ هه‌ولێر به‌دوایدا بگه‌ڕێم و بیدۆزمه‌وه‌. 
ئه‌م شیره‌ سیحرییه‌ی كه‌ كاتی خۆی له‌ژێر حه‌ڕه‌می كه‌نیشته‌كه‌ی ته‌عجیل 
شاردبوویه‌وه‌، تا به‌ بیرو خه‌یاڵی خۆی ئه‌گه‌ر رۆژێك له‌ رۆژان گه‌ڕایه‌وه‌ 
هه‌ولێر به‌ ئاسانی بیدۆزێته‌وه‌. نه‌شیزانی ئه‌و خه‌ونه‌ی نایه‌ته‌دی و كۆچی 
به‌م  هه‌ر  منیش  من.  ئه‌ستۆی  ده‌كه‌وێته‌  ئه‌ركه‌  ئه‌م  و  ده‌كات  دوایی 

خه‌یاڵه‌وه‌ هاتمه‌ هه‌ولێر تا ئه‌م شیره‌ بدۆزمه‌وه‌و بیبه‌مه‌ ئیسرائیل و له‌وێ 
بیخه‌مه‌ مۆزه‌خانه‌ و تا هه‌تایه‌ مێژووی دێرینی میلله‌ته‌كه‌مان تۆمار بكات 
و ببێت به‌ هێمایه‌كی سته‌ملێكراوی جووله‌كه‌ له‌ دنیا، كه‌چی مخابن ئه‌م 
هێمایه‌م نه‌دۆزییه‌وه‌و بوو به‌ پارووی چه‌وری گیرفانی دزێكی مه‌مله‌كه‌تی 
ئێوه‌. بۆیه‌ منیش بێ هیوا ده‌گه‌ڕێمه‌وه‌ ئیسرائیل. ئیتر ئه‌وه‌ش بوو به‌ 
خه‌ونێكیتری گه‌ڕانه‌وه‌م وه‌ك چۆن كه‌ كاتی خۆی ئێمه‌یان به‌ زۆره‌ملێییی 
نارده‌ ئیسرائیل وامانده‌زانی ئیتر ته‌واو هه‌موو خه‌ونه‌كانمان له‌وێ دێته‌ دی 
و ئیتر ئێمه‌ شه‌وان ئارام ده‌خه‌وین و كه‌سێك گاڵته‌مان پێناكات و چیتر 
كوردستاندا  لادێكانی  له‌  و چیتر  ناسووتێنن  ردێنمان  رۆژی شه‌ممووان 
پێناگرن.  وڵاخه‌كانمان  رێشمه‌ی  گواستنه‌وه‌دا  بووك  له‌  ئێمه‌  خه‌ڵكی 
وامانده‌زانی ئیتر ئێمه‌ خه‌می هیچمان نابێت، كه‌چی مخابن كه‌ گه‌یشتینه‌ 
ئێمه‌یان  تا  و  بوو  رزگارمان  فڕۆكه‌  ناو  ترسی  له‌  ئه‌وه‌ی  دوای  ئه‌وێ 
گه‌یانده‌ فڕۆكه‌خانه‌ی ته‌لئه‌بیب، زۆر ترساین وامانده‌زانی له‌ ئاسمانه‌وه‌ 
فڕێمانده‌ده‌نه‌ خواره‌وه‌، كه‌ به‌سه‌ر دیجله‌ و فوراتدا تێپه‌ڕین فرمێسكی 
جێهێشتنی نیشتیمانه‌كه‌مان له‌ چاواندا رانه‌ده‌وه‌ستا و دڵمان خورپه‌ی 
نیشتیمانی  به‌  و  بووین  گه‌وره‌  تیادا  ئێمه‌ی  كه‌  بوو  نیشتیمانه‌  ئه‌م 
فڕێدایه‌  ئێمه‌یان  و  دووریانخستینه‌وه‌  وا  مخابن  كه‌چی  ده‌زانی،  خۆمان 
و  بزانین  خۆمان  نیشتمانی  به‌  ئه‌وێ  ئیتر  ده‌بووایه‌  كه‌  نیشتمانێكیتر 
له‌وێش  مخابن  كه‌چی  ده‌بین،  ئاسووده‌  تیایدا  كه‌  بكه‌ین  به‌وه‌  هه‌ست 
ئاسووده‌ نه‌بووین، له‌وێش هه‌ستمان به‌ جیاوازییه‌كیتر كرد چونكه‌ له‌وێ 
به‌ ئێمه‌یان ده‌گوت: )جووله‌كه‌ی رۆژهه‌ڵاتی(، یان )جووله‌كه‌ی عه‌ره‌ب(، 
ئه‌وروپی  وڵاتانی  له‌  هاتوو  كورد( چونكه‌ جووله‌كه‌ی  یان )جووله‌كه‌ی 
رقیان له‌ عه‌ره‌ب ده‌بووه‌وه‌ له‌به‌ر ئه‌وه‌ رقیشیان له‌و جووله‌كانه‌ ده‌بووه‌ 
كه‌ له‌ وڵاتانی عه‌ره‌بییه‌وه‌ هاتوون، بۆیه‌ ئێمه‌ش هه‌روه‌كو عه‌ره‌ب و به‌ 
چاوی عه‌ره‌ب مامه‌ڵه‌یان له‌گه‌ڵدا ده‌كردین. كه‌میان ده‌یانزانی كه‌ ئێمه‌ 
له‌گه‌ڵ  و  هاتووین  له‌ كوردستاندا  و  نین و جووله‌كه‌ی كوردین  عه‌ره‌ب 

عه‌ره‌بدا جیاوازین. كه‌ پێمانده‌گوتن: )ئێمه‌ له‌ عێراقه‌وه‌ هاتووین.(لای 
دوژمنی  كه‌  ده‌بووه‌وه‌  قیت  چاویاندا  پێش  له‌  عه‌ره‌بێك  وێنه‌ی  ئه‌وان 
جووله‌كه‌یه‌. ئه‌وان زۆر رقیان له‌ عه‌ره‌ب بوو. له‌مه‌ش زیاتر جیاوازییه‌كه‌ 
له‌وه‌دا به‌دی ده‌كرا كه‌ ئه‌وان واته‌ جووله‌كه‌كانی ئه‌وروپا له‌ جێگای باشتر 
و خۆشتر ده‌حه‌وێنرانه‌وه‌ كه‌ خانووی دروستكراوی پڕ له‌ خزمه‌تگوزاری 
كۆمه‌ڵگه‌ هاوچه‌رخه‌كان بوو. ئێمه‌شیان فڕێدایه‌ ناو ئه‌م خێوه‌تگایه‌نه‌وه‌ 
دانابووین.  بۆیان  به‌ریتانییه‌كان  چۆڵكراوی  سه‌ربازگه‌یه‌كی  نێو  له‌  كه‌ 
جیاوازییه‌كی تری ئێمه‌ كه‌ پێیانده‌گوتین جووله‌كه‌ی رۆژهه‌ڵات ئه‌وه‌ بوو، 
ئه‌وان به‌ پاره‌ و سامانی خۆیانه‌وه‌ هاتبوون، كه‌چی ئێمه‌ له‌ عێراق به‌ 
یاسا پاره‌ و سامانمان كه‌وته‌ ده‌ست حكوومه‌ت و خه‌ڵك به‌ كراسی به‌ری 
جووله‌كه‌ی  ئێمه‌ی  كه‌  وایكردبوو  ئه‌مه‌ش  ئیسرائیل،  بۆ  هاتین  خۆمان 
رۆژهه‌ڵاتی هه‌ژار و ئه‌وانی ئه‌وروپاییش ده‌وڵه‌مه‌ند. ببووین به‌ دوو چینی 
جیاواز. ئه‌وان بوون به‌ خاوه‌ن كارو سه‌رمایه‌ و خاوه‌ن دووكان و خاوه‌ن 
وه‌زیفه‌ی چاك و ئێمه‌شیان بۆ خزمه‌تی سه‌ربازی راپێچا، به‌ڵام ئه‌وه‌ی 
خێزانی ئێمه‌ی له‌ خێزانه‌كانی تری رۆژهه‌ڵاتی جیاكرده‌وه‌. ئێمه‌ و ئه‌و 
و  شاردبووه‌وه‌  زێڕمان  تۆزێك  بێت  شێوه‌یه‌ك  هه‌ر  به‌  خێزانه‌ی  چه‌ند 
ئیسرائیل  نوێكه‌ی  كۆمه‌ڵگه‌  نێو  له‌  توانیمان  خۆمانه‌وه‌  پاره‌ی  به‌هۆی 
دوای  له‌  و  گرت  خانوومان  خۆمان  پاره‌ی  به‌  بكه‌ینه‌وه‌و  خۆمان  جێی 
دووكانێكی  باوكم  له‌گه‌ڵ  ته‌واوكرد  سه‌ربازیم  ساڵه‌كه‌ی  دوو  ئه‌وه‌ی 
بابم  شاردراوه‌كه‌ی  زێڕه‌  به‌رهه‌می  هه‌مووی  ئه‌مه‌ش  دانا  بازرگانیمان 
بوو كه‌ پێشتر بۆم باسكردوون چۆن شاردییه‌وه‌. ورده‌ ورده‌ كاسبیمان 
كرد و خوای گه‌وره‌ش ده‌رگای به‌ره‌كه‌تی خۆی بۆ كردینه‌وه‌ و بووین 
به‌ پاره‌دار تا گه‌یشتینه‌ رۆژگاری ئه‌مڕۆمان. دوایی خێزانه‌كه‌مان ورده‌ 
نه‌سرین  هونه‌رمه‌ند  یا  فه‌رحه‌  و  من  ته‌نیا  كردو  دواییان  كۆچی  ورده‌ 
خۆشناو ماینه‌وه‌. دوایی ئه‌ویش به‌جێیهێشتم و چووه‌‌ ئه‌مه‌ریكا و له‌وێ 
له‌گه‌ڵ هونه‌رمه‌ندێكی جووله‌كه‌ی ئێرانی كه‌ كاتی خۆی له‌ مه‌هاباده‌وه‌ 

بۆیه  ئیسرائیل  نه‌گه‌ڕایه‌وه‌  و  ده‌كات  هاوسه‌رگیری  ئه‌مه‌ریكا،  چوونه‌ته‌ 
منیش له‌ هه‌ردوو خێزانی خۆمان و خێزانی مامم ته‌نیا من مامه‌وه‌. منیش 
هه‌روه‌ك چۆن كاتی خۆی كه‌ له‌ كوردستاندا بووم خۆشه‌ویسته‌كه‌م له‌ 
ده‌ستچوو و بێ خۆشه‌ویست مامه‌وه‌ له‌ ئیسرائیلیش دوای خونچه‌ دڵم 
بۆ هیچ ئافره‌تێك لێینه‌داو ژنم نه‌هێناو هه‌ر به‌ ته‌نیا مامه‌وه‌. دوایی كه‌ 
هاتمه‌ هه‌ولێر به‌ خه‌ونی دیتنه‌وه‌ی خۆشه‌ویسته‌كه‌مه‌وه‌ هاتمه‌وه‌ ئێره‌و 
خه‌ونه‌كه‌ی تریشم دۆزینه‌وه‌ی شیره‌كه‌ی باوكم بوو و ئێستاش بێ هیوا 
ده‌گه‌رێمه‌وه‌و هه‌ردووكیانم نه‌دۆزییه‌وه‌. هه‌ردوو خه‌ونه‌كه‌م هه‌ڵبزڕكاو بێ 
هیچ ده‌سكه‌وتێك جارێكیتر ده‌گه‌ڕێمه‌وه‌ نێو گۆشه‌ی ته‌نیایی خۆمه‌وه‌، 
ئه‌و  هه‌رچه‌نده‌  بگه‌ڕێم.  سه‌رابیانه‌مدا  خه‌ونه‌  ئه‌م  به‌دوای  جارێكیتر  تا 
بێ  هیوا..  بێ  ئیتر  نایگه‌مێ،  هه‌رگیز  و  به‌دوایده‌چم  هه‌میشه‌  سه‌رابه‌ 
ئامانج.. بێ به‌دیهاتنی خه‌ونه‌كانم به‌ بڕوابوون به‌ داهاتووییه‌كی باشتر 
و هیوایه‌ك بۆ تراویلكه‌ی خه‌ونه‌كانم ده‌چمه‌وه‌، به‌ڵكو رۆژێك له‌ رۆژان 
حه‌زره‌تی مووسا پێغه‌مبه‌ر بێته‌ خه‌ونه‌كانمه‌وه‌و ئه‌م شیره‌م بۆ بدۆزێته‌وه‌ 
كه‌ من هه‌میشه‌ به‌دوایدا ده‌گه‌ڕێم یا دێ و له‌ خه‌ونێكمدا گۆچانه‌كه‌‌ی 
خۆی ده‌داته‌ من و بتوانم ئه‌و ده‌ریایه‌ی دێته‌ پێش ئاواته‌كانم بتوانم به‌ 
گۆچانه‌كه‌ی ئه‌و شه‌قی بكه‌م و میلله‌تی كوردی سته‌مدیده‌ رزگار بكه‌م و 
ئه‌وجاره‌یان نه‌ك هه‌ر فیرعه‌ونه‌كه‌ی رۆژهه‌ڵاتی ناوه‌ڕاست، به‌ڵكو دنیاش 
تا كۆتایی  به‌ڵكو  داهاتووش  ئه‌م سه‌ده‌یه‌ و سه‌ده‌ی  فیرعه‌ونه‌كانی  له‌ 
بپه‌ڕێنمه‌وه‌  دنیا  هه‌موو  سته‌مدیده‌ی  میلله‌تانی  بكه‌مه‌وه‌و  پاك  دنیاش 

ئه‌وپه‌ڕی ئاسووده‌یی و رزگاربوون له‌ كۆیلایه‌تی.

كۆتایی – سه‌ره‌تا

هه‌موو شتێك له‌و ژیانه‌ چه‌نده‌ها جار
به‌بێ كۆتایی به‌دوای یه‌كتردا دووباره‌ ده‌بنه‌وه‌

)نیتشه‌(

كــورده‌واری خۆمــان ده‌ڵــێ: بــازۆران لــۆ كێمــان نه‌ڵێــم. واتــه‌ بــا منیــش 
بــۆ نووســینی ئــه‌م رۆمانــه‌ كه‌مــی بــه‌ زۆری نه‌گۆڕمــه‌وه‌. بــا بــه‌س بێــت 
ئیتــر ئێــره‌ ده‌كه‌مــه‌ كۆتایــی رۆمانه‌كــه‌، بــه‌ڵام كۆتاییه‌كــی كــراوه‌، 
ئه‌گــه‌ر  رۆمانه‌كــه‌،  به‌شــێكیتری  نووســینی  بــۆ  بێــت  كــه‌ ســه‌ره‌تا 
ده‌رفــه‌ت هه‌بــوو رۆمانێكیتــر بنووســم و بیكه‌مــه‌ ته‌واوكــه‌ری ئــه‌م 
ــی.  ــه‌ كۆتای ــه‌دا ده‌بێت ــه‌م رۆمان ــه‌ ل ــره‌وه‌ ده‌ســتپێده‌كه‌م ك ــه‌ و لێ رۆمان
به‌ڵــێ ئیتــر تــه‌واو تــا ئێــره‌ دۆڵ دڕاو ته‌قــه‌ی بــڕا، ئیتــر تــا دنیــا مــاوه‌ 
ــه‌ر  ــه‌ش ه ــه‌م رۆمان ــه‌ت. ئ ــی لێوه‌نای ــر ده‌نگ ــن چیت ــه‌ بكوتی ــه‌م دۆڵ ئ
ئه‌وه‌نــده‌ هه‌ڵده‌گــرێ بیكه‌ینــه‌ كۆتایــی و ســه‌ره‌تای رۆمانێكــی تــری 
ــه‌  ــه‌ و ته‌واوكــه‌ری بێــت ب ــه‌م رۆمان ــو ئ ــی نێ ــه‌ رووداوه‌كان په‌یوه‌ســت ب

ــره‌وه‌. ناونیشــانێكی ت
ئیتــر هه‌مــوو شــتێك كۆتایــی هــات، ئیســحاقمان تــا فڕۆكه‌خانــه‌ی 
هه‌ولێــر بــرد و به‌ڕێمــان كــرد. رۆیشــت، واده‌ی ئــه‌و تــه‌واو بــوو، لێــره‌ 
بێــزار بــوو، چیتــر به‌رگــه‌ی نه‌گــرت. رووداوه‌كانــی ئــه‌م دواییــه‌ ته‌نگیــان 
ــیره‌كه‌ی  ــه‌وه‌ی ش ــان دۆزین ــوو، یه‌كه‌می ــۆی هاتب ــه‌وه‌ی ب ــی. ئ پێهه‌ڵچن
ــه‌وه‌.  ــی نه‌دۆزیی ــوو ئه‌ویش ــه‌ر ب ــا پێغه‌مب ــیره‌كه‌ی مووس ــا ش ــی ی باوك
ــه‌ت  ــه‌وه‌، ته‌نان ــه‌ر نه‌دۆزیی ــی ه ــه‌ڕا ئه‌ویش ــدا گ ــه‌ یاره‌كه‌ی ــه‌دوای كۆن ب
ــو لیســتی  ــراو له‌نێ ــی ئه‌نفالك ــا وه‌ك ناوێك ــوو، ته‌نی ــه‌ر گۆڕیشــی نه‌ب ه
ــوو  ــه‌ خان ــا كۆن ــه‌وه‌ ته‌نی ــه‌وه‌ی دۆزیی ــه‌وه‌. ئ ــدا ناوه‌كــه‌ی دۆزیی ناوه‌كان
ــاو  ــه‌ و ن ــی جووله‌ك ــه‌ ته‌عجیل ــه‌وه‌ ل ــی دۆزیی ــی خۆیان ــه‌ دووكان و كۆن
قه‌یســه‌ری، بــه‌ڵام نه‌یتوانــی وه‌ریانبگرێتــه‌وه‌، چونكــه‌ پێــش رۆیشــتنیان 
حكوومه‌تــی عێراقــی لــه‌ موڵــك و ماڵــی دابڕیــن و بــه‌ یاســاكردنی به‌هــی 
حكوومــه‌ت و دووكانه‌كه‌شــیان دوای رۆیشــتنیان بــه‌ مــه‌زاد فرۆشــرا. 
خانووه‌كانیــان بــوو بــه‌ موڵكــی حكوومــه‌ت و به‌نــاوی كه‌له‌پــوور و 
شــوێنه‌واری كــۆن هه‌مــوو خرانــه‌ ســه‌ر وه‌زاره‌تــی دارایــی‌، ئیتــر ئــه‌و لــه‌ 

ــه‌ڵ بێســتوون  ــه‌ له‌گ ــه‌ش ك ــه‌و پاره‌ی ــوو. ئ ــوا ب ــێ هی ــوو شــتێك ب هه‌م
ــووه‌وه‌  ــان كردب ــه‌وه‌ڕ وه‌ریانگــرت و كۆی ــاوی پــڕۆژه‌ی په‌ل ســه‌ره‌تان به‌ن
خــۆی  هــی  وه‌ك  ماشــێنێ  داوای  كــه‌  به‌رپرســه‌كه‌  كــوڕه‌  دایانــه‌ 
كردبوو،هه‌روه‌هــا ئــه‌م كۆمپانیایــه‌ش كــه‌ ماشــێنی مارسیدیســه‌كه‌ی 
به‌كــرێ هێنابــوو و بــه‌ تێكشــكاوی بردیانــه‌وه‌، ئــه‌وه‌ی بێزارتریشــی 
كردبــوو خه‌ڵكــی لێنه‌ده‌گــه‌ڕان و داوایــان لێده‌كــرد وه‌ك جــاران كــه‌ 
لــه‌ ســه‌فاره‌تی ئیســرائیل بــوو لــه‌ توركیــا و خه‌ڵكــی بــن جــووی 
ده‌بردنــه‌ ئیســرائیل كــه‌ ئه‌وكاتــه‌ خــۆی لــه‌ پێنــج ســه‌د خێــزان ده‌دا و 
هه‌موویانــی بردنــه‌ ئیســرائیل و له‌وێــش ره‌گه‌زنامــه‌ و پاســه‌پۆرتیان 
نه‌مــان،  ئیســرائیل  لــه‌  و  ئه‌وروپــا  بــۆ  دانــێ و ورده‌ ورده‌ چــوون 
ــه‌وه‌  ــا و بوون ــتنه‌ ئه‌وروپ ــه‌وه‌ی گه‌یش ــه‌ دوای ئ ــان ل ــه‌ت هه‌ندێكی ته‌نان
نه‌گه‌ڕانــه‌وه‌  جارێكیتــر  و  حــه‌ج  چوونــه‌  هه‌ندێكیــان  و  موســڵمان 
ئیســرائیل، ئیتــر ئیســحاق ئه‌وكاتــه‌ هه‌مــوو هه‌وڵه‌كانــی بــوون بــه‌ 
پووشــی بــه‌رده‌م بایه‌كــی ســه‌خت و به‌هێــز، ئیتــر ده‌ســتی خــۆی 
داغكــرد و په‌نــد و ده‌رســی له‌مــه‌ وه‌رگــرت و بڕیاریــدا كــه‌ جارێكــی تــر 
ــه‌  ــه‌كات و چیتــر مایه‌پــووچ نه‌بێــت، بۆی ــه‌ دۆســیه‌یه‌كی وه‌هــادا ن كار ل
ــی  ــه‌ لای و وایانده‌زان ــه‌رده‌وام ده‌هاتن ــر ب ــه‌ هه‌ولێ ــه‌ ل ــه‌ش ك ــه‌م دوایی ب
ــۆی  ــۆ ئیســرائیل و به‌ه ــات ب ــێ بیانب ــاران ده‌كات و ده‌توان ــه‌روه‌ك ج ه
ئــه‌وه‌وه‌‌ لــه‌ ژیانــی پــڕ مه‌ینه‌تــی و كوله‌مه‌رگــی كوردســتان ده‌ربــاز 
ــی  ــه‌ت خه‌ڵك ــه‌ن. ته‌نان ــا بك ــه‌ ئه‌وروپ ــوه‌ روو ل ــش له‌وێ ــن و دوایی ده‌ب
ــه‌ جووله‌كــه‌  ــوو ببێــت ب ــه‌ڵام ئاماده‌ب ــوو ب ــوو بــن جــووش نه‌ب واش هه‌ب
ــه‌ره‌و  ــه‌ دۆزه‌خــی كوردســتان ب ــی ل ــوون ده‌زان ــان وه‌ك ده‌ربازب و ئه‌مه‌ی
به‌هه‌شــتێكی نادیــار ته‌نانــه‌ت ئــه‌و خه‌ڵكــه‌ باكیــان بــه‌وه‌ش نه‌بــوو 
ده‌چنــه‌ ســه‌ر چ ئایینێك،به‌ڵكــو هه‌مــوو ئامانجیــان رزگار بــوون بــوو لــه‌ 
دۆزه‌خــی كوردســتان و لای ئــه‌و كه‌ســانه‌ ئاییــن و نه‌تــه‌وه‌و دابونه‌ریــت 

و كه‌ســوكار و رابــردوو هیــچ مانایه‌كیــان نه‌مابــوو ئیتــر لای ئه‌وانــه‌ 
گرینــگ ئه‌وه‌بــوو لــه‌م بازنه‌یــه‌ رزگاریــان بێــت و بگه‌نــه‌ به‌هه‌شــتی 
خه‌ونه‌كانیــان كــه‌ ئه‌وروپــا بــوو، بۆیــه‌ ئه‌وانــه‌ دوا په‌ناگه‌یــان ئیســحاق 
بــوو ئه‌ویــش ده‌رس و په‌نــدی لــه‌ رابــردوو وه‌رگرتبــوو، بــه‌ڵام ئه‌مجــاره‌ 
زۆر بێزاریــان كــرد بۆیــه‌ زوو حــه‌زی ده‌كــرد بگه‌ڕێتــه‌وه‌ ئیســرائیل 
و ئه‌مــه‌ش هۆكارێكیتــری زوو گه‌ڕانــه‌وه‌ی بوو،ئیتــر تــه‌واو ئیســحاق 
ــه‌و  ــت به‌ده‌ســت ئ ــه‌ڵام چاره‌نووســی بێســتوون چــی ده‌بێ ــه‌وه‌، ب گه‌ڕای
كه‌ســانه‌ی كــه‌ بــۆ پڕۆژه‌كــه‌ی په‌لــه‌وه‌ڕی ئیســحاق پاره‌یــان لــه‌ خه‌ڵــك 
ــر  ــن. ئیت ــه‌ پشــك به‌شــدار ب وه‌رگــرت وه‌ك به‌شــداریكردنی ســه‌رمایه‌ ب
تــه‌واو ئــه‌و رۆیشــت، بــه‌ڵام خه‌ڵكه‌كــه‌ بێســتوون ده‌ناســن و هــه‌ر 
ــت  ــی ده‌بێ ئه‌ویــش بــوو پــاره‌ی لــه‌ خه‌ڵكه‌كــه‌ وه‌رگرتــووه‌. ئیتــر چ
ئــه‌و خه‌ڵكــه‌ چــۆن داوای پــاره‌ی خۆیــان ده‌كه‌نــه‌وه‌، به‌تایبه‌تیــش 
ــا، چونكــه‌ دوای  ــان ن ــه‌وه‌، ی ــوو كــه‌ ئاخــۆ ئیســحاق ده‌گه‌ڕێت ــار نه‌ب دی
ئــه‌م ماوه‌یــه‌ كــه‌ گه‌ڕایــه‌وه‌ ئیســرائیل ئیتــر ئــه‌و ســیم كارته‌كــه‌ی خــۆی 
ــتوون  ــی بێس ــه‌ت وه‌ڵام ــه‌وه‌ ته‌نان ــی نه‌ده‌دای ــی كه‌سیش ــۆڕی و وه‌ڵام گ
و منیــش مــام عه‌بدوڵــ اســه‌ڕاج نووســه‌ری ئــه‌م رۆمانــه‌، ئیتــر وه‌ڵامــی 

ــوو. ــزر ب ــه‌وه‌و ب ــمانی نه‌دای ــچ كه‌س هی
ئاخــۆ ئیســحاق جارێكیتــر دێتــه‌وه‌ كوردســتان، یــان نــا. ئاخــۆ پڕۆژه‌كه‌ی 
دێنــێ بــۆ كوردســتان، یــان نــا. ئاخــۆ ده‌ســبه‌رداری ئێــره‌ واتــه‌ شــوێنی 
منداڵــی و مێردمنداڵــی خــۆی ده‌بێــت كــه‌ كوردســتانه‌، یــان نــا. ئاخــۆ.. 
ئاخــۆ.. ئه‌مانــه‌ هه‌مــوو پرســیارن و پێویســتیان بــه‌ وه‌ڵامــه‌ و مــن وه‌ك 
ــقی  ــی و ته‌ش ــاو چاوه‌ڕوان ــه‌ ن ــه‌ر ده‌خه‌م ــه‌ خوێن ــه‌م رۆمان ــه‌ری ئ نووس
ســیحراوی پرســیار و دروســتكردنی گومــان و وه‌ڵامــه‌ نه‌زانــراوه‌كان، 
ــه‌م  ــه‌ری ئ ــه‌ ته‌واوك ــردا ك ــه‌ رۆمانێكیت ــن ل ــه‌ڵام م ــه‌دركاوه‌كان، ب ــان ن ی
ــه‌وه‌  ــه‌م پرســیارانه‌ بده‌م ــوو ئ ــی هه‌م ــم وه‌ڵام ــه‌وێ ده‌توان ــه‌ و ل رۆمانه‌ی

ئه‌گــه‌ر مــه‌رگ مــه‌ودای پێــدام. بــه‌ڵام ئه‌گــه‌ر مه‌وداشــی نــه‌دام یــا 
نه‌متوانــی یــا هــه‌ر ئه‌گه‌رێــك بــوو ئــه‌وا ئه‌وســا خوێنــه‌ری زیره‌كــی ئــه‌م 
رۆمانــه‌م ده‌توانــێ لــه‌ مێشــكی خۆیــدا رۆمانه‌كــه‌ بنووســێ و وه‌ڵامــه‌كان 
بداتــه‌وه‌ وه‌ك ئــه‌وه‌ی كــه‌ ئــه‌و خوێنــه‌ره‌ خــۆی ده‌یزانــێ یــا وه‌ك ئــه‌وه‌ی 

كــه‌ ئــه‌و ده‌یــه‌وێ.
ئیتــر ئێــره‌ ده‌كــه‌م بــه‌ كۆتایــی رۆمانه‌كــه‌. بــه‌ڵام له‌بــه‌ر ئــه‌وه‌ی 
و  كراوه‌یــه‌  كۆتاییه‌كــه‌ی  یانیــش  نییــه‌  كۆتایــی  مــن  رۆمانه‌كــه‌ی 
دانه‌خــراوه‌، ئه‌وســا ده‌بــێ ئێــره‌ بكــه‌م بــه‌ ســه‌ره‌تای رۆمانه‌كه‌یتــر. 
ســه‌ره‌تای رۆمانه‌كــه‌ش لێــره‌وه‌ ده‌ســتپێده‌كات كــه‌ لــه‌وێ كۆتایــی بــوو. 
ــا بیــرم چــوو پێــش باســكردنی ســه‌ره‌تا ده‌بووایــه‌ ئــه‌م په‌ڕه‌گرافــه‌ی  ئ

كۆتایــی له‌بیــر نه‌كــه‌م و پێتانبڵێــم كــه‌ بــه‌م شــێوه‌یه‌ ده‌بێــت:
ئیســحاق دوای ئــه‌وه‌ی لــه‌ كوردســتان بێــزار بــوو و گه‌ڕایــه‌وه‌، لای ئــه‌و 
ــرائیل،  ــه‌ ئیس ــه‌ ب ــت و ن ــد بێ ــتان پابه‌ن ــه‌ كوردس ــه‌ ب ــوو ن ــتر ب واباش
لــه‌ گه‌شــت و ســه‌یران و گه‌ڕانــی  ئــه‌و هه‌میشــه‌ ده‌یــه‌وێ  به‌ڵكــو 
وڵاتانــدا دواڕۆژی ژیانــی خــۆی به‌ســه‌ر ببــات و ببێــت بــه‌ هاووڵاتییه‌كــی 
ــه‌ڵام  ــت، ب ــادا بگه‌ڕێ ــوو گۆشــه‌یه‌كی دنی ــه‌ هه‌م ــۆ خــۆی ب ــی و ب جیهان
ئــه‌و تاكــه‌ هیــوای بــه‌ كوردســتان ته‌نیــا بــه‌م ســه‌ره‌داوه‌دا مــاوه‌، ئه‌گــه‌ر 
ــه‌وه‌  ــواو ئاوات ــه‌م هی ــه‌ر ب ــه‌وه‌ كوردســتان ه ــش گه‌ڕای ــوو جارێكیتری هات
دێتــه‌وه‌ ســه‌ردانی كۆنــه‌ شــاری خــۆی بــۆ چاودێریكردنــی ئــه‌و هیوایــه‌ 
چ وه‌ك نــاو كــه‌ ناویشــی لێنــرا هیــوا و چ وه‌ك كه‌ســێك كــه‌ لــه‌ 
ــن و  ــاگاداری ده‌ب ــه‌ن و ئ ــه‌روه‌رده‌ی ده‌ك ــی و پ ــتاندا چاندوویه‌ت كوردس
ــه‌ دوای راپه‌ڕینــه‌وه‌ كــه‌ هاتۆتــه‌  بایه‌خــی پێــده‌ده‌ن و ئــه‌و منداڵــه‌ش ل
كوردســتان لــه‌ ئیســرائیله‌وه‌ هێناویانه‌تــه‌ كوردســتان و لــه‌ هه‌ولێــر لای 
ــه‌ دواڕۆژدا  ــا وه‌هــا پــه‌روه‌رده‌ی بكــه‌ن ل ماڵێكــی بــن جــوو دایاننــاوه‌ ت
بیكــه‌ن بــه‌ كارێزمــا و ببێــت بــه‌ ســه‌ركرده‌ی كــوردان، ئیتــر ئــه‌و بتوانــێ 

ده‌ســه‌ڵاتی كــوردان بگرێتــه‌ ده‌ســت و داكۆكــی لــه‌ به‌رژه‌وه‌نــدی ئــه‌وان 
بــكات و جووله‌كه‌كانــی كوردســتان بگه‌ڕێنێتــه‌وه‌، بــه‌ڵام بــه‌ گه‌ڕانــه‌وه‌ی 
خۆیــان و موڵــك و ماڵیــان نــا، به‌ڵكــو بــه‌ وه‌رگرتنــی شــوێنپێ و 
هه‌ژمــوون و وه‌رگرتنــی ده‌ســه‌ڵات و به‌رژه‌وه‌نــدی ئابــووری تــا لــه‌ 
ده‌ســت ئــه‌وان بێــت، به‌مــه‌ش ئــه‌وان پێیانوایــه‌ ئه‌وســا ئــه‌وان مافیــان 
بــۆ ده‌گه‌ڕێتــه‌وه‌و پایه‌یــه‌ك بــۆ خۆیــان لــه‌م هه‌رێمــه‌دا ده‌ســته‌به‌ر 
ده‌كــه‌ن و ره‌نگــه‌ ئه‌وســا بشــیكه‌ن بــه‌ ده‌وڵــه‌ت و پاڵپشــتی بكــه‌ن لــه‌ 
پێگــه‌ نێوده‌وڵه‌تییه‌كانــدا ئه‌گــه‌ر به‌رژه‌وه‌ندییــان وابخــوازێ. ئه‌وســا 
به‌رپرســان  لای  بابیشــی  شــیره‌كه‌ی  ده‌توانــێ  پێیوابــوو  ئیســحاق 

ــت. ــتان نه‌كرابێ ــوی كوردس ــه‌ر ئاودی ــه‌وه‌ ئه‌گ بدۆزێت
منیــش نووســه‌ری ئــه‌م رۆمانــه وه‌ك‌ بگێــڕه‌وه‌ی هه‌مــوو شــتزان و 
بــه‌م  بوێــت  چۆنــم  خۆمه‌وه‌یــه‌.  به‌ده‌ســت  هه‌مــوو  پاڵه‌وانه‌كانیــش 
جــۆره‌ ده‌توانــم بڕیــار له‌ســه‌ر جووڵانــه‌وه‌‌و هه‌ڵســوكه‌وت و چاره‌نووســی 
كه‌ســایه‌تییه‌كانی نــاو رۆمانه‌كــه‌ بــده‌م. چۆنــم ده‌وێ ده‌توانــم رۆمانه‌كــه‌ 
وه‌هــا بئافرێنــم، ئیتــر بڕیــاری ئــه‌وه‌ ده‌ده‌م و كۆتایــی رۆمانه‌كــه‌ ناهێڵــم 
ــه‌ جووله‌كه‌كــه‌  ــی منداڵ ــه‌م بیرۆكــه‌ی دانان ــر ئ ــه‌م شــێوه‌یه‌ بێــت، ئیت ب
ــه‌،  ــی ئیســحاق دای ــزرو خه‌یاڵ ــه‌ ه ــه‌ ل ــه‌وه ك ــه‌ كوردســتان ره‌تده‌كه‌م ل
ــۆڕم و  ــه‌ی ده‌گ ــه‌دا كۆتاییه‌ك ــه‌م رۆمان ــم ل ــه‌و دێ ــه‌ی ئ ــو پێچه‌وان به‌ڵك
منداڵێكــی ره‌ســه‌نی كــورده‌واری ده‌ئافرێنــم تــا بــه‌ شــێوه‌یه‌ك پــه‌روه‌رده‌ 
بكرێــت و بیكــه‌م بــه‌ ســه‌ركرده‌یه‌كی ره‌ســه‌ن و خاكــی و دڵســۆز و 
كارامــه‌ بــۆ وڵاتــی خــۆی كوردســتان و له‌نێــو سروشــتێكی دووره‌ده‌ســتی 
ــه‌  ــه‌ ماڵ ــزی ل ــه‌ دووره‌په‌رێ هه‌مــوو شــارو شــارۆچكه‌كانی كوردســتاندا ب
شــوانێكی دوورتریــن و پاگژتریــن و ره‌ســه‌نترین لادێــی دوور لــه‌ هه‌مــوو 
ئاوه‌دانییــه‌ك گــه‌وره‌ی ده‌كــه‌م، ته‌نانــه‌ت له‌وێــش له‌نێــو شــاخێكدا 
ــی  ــی مرۆڤ ــتی ئاوه‌دان ــه‌ ده‌س ــكه‌وتێكدا ك ــو ئه‌ش ــاخیش له‌نێ ــه‌ ش و ل

ــه‌وره‌و  ــی كوردســتان گ ــاو سروشــتی جوان ــو چی ــێ و له‌نێ پیســی نه‌گات
ــك و باوكێكــی ره‌ســه‌ن و خــاوه‌ن  ــه‌روه‌رده‌ی دای ــه‌ پ ــت، ب ــۆش بكرێ گ
خوشــك و بــرای دڵســۆز، جــا ژمــاره‌ی خوشــك و براكانــی هه‌رچه‌ندێــك 
ــی و هاوســۆزی  ــه‌ ته‌بای ــردا ب ــه‌ڵ یه‌كت ــگ له‌گ ــه‌ گرین ــاوازی نیی ــن جی ب
ــه‌  ــن و یه‌ك ــه‌وره‌ ب ــه‌وه‌ گ ــك پێك ــی وه‌ك چه‌پكێ ــی و هاوخه‌م و هاوڕای
یه‌كــه‌ هه‌مــوو هێــزی خۆیــان بده‌نــه‌ بــرا گه‌وره‌كه‌یــان و ببــن بــه‌ پشــت 
ــای  ــه‌ پاش ــه‌م ب ــوڕه‌ ده‌ك ــه‌و ك ــر ئ ــه‌و، ئیت ــزی ئ ــه‌لای به‌هێ ــاو ق و په‌ن
ئــه‌م پارچه‌یــه‌ی كوردســتان و هــه‌ر ئه‌ویــش ئاڵاكــه‌ به‌رزده‌كاتــه‌وه‌و 
ــه‌ی  ــا به‌رده‌ك ــادات ت ــه‌و ســیزیفه‌ كۆڵن ــه‌ڵام ئ ــه‌ ســیزیفێكیتر، ب ده‌یكه‌م
ســه‌ر پشــتی ده‌گه‌یه‌نێتــه‌ ســه‌ر دونــدی چیاكــه‌و خوشــك و براكانیشــی 
ده‌بــن بــه‌ پاڵپشــت و دیــوارو ســه‌نگه‌ر و هه‌مــوو پێكــه‌وه‌ ده‌گه‌نــه‌ 
‌ســه‌ر دونده‌كــه‌ و پێكــه‌وه‌ ئــاڵای ســه‌ركه‌وتن ده‌چه‌قێنــن، ئیتــر ئه‌وســا 
خه‌ڵكــی وڵاته‌كــه‌ی منیــش بــه‌ نه‌تــه‌وه‌و ئایینــی جیــاوه‌ ئاســووده‌ ده‌بــن 
ــر  ــن و چیت ــر ده‌ب ــی یه‌كت ــه‌وه‌و هاوخه‌م ــدا ده‌حه‌وێن ــی خۆیان ــه‌ وڵات و ل

ــان راناكــه‌ن. ــه‌ مه‌ترســی دوژمنانی ل
ئیتــر ئێــره‌ ســه‌ره‌تای رۆمانه‌كــه‌ی تــره‌ كــه‌ ده‌مــه‌وێ دوای ئــه‌م رۆمانــه‌ 

بینووســم و ده‌بێتــه‌ ته‌واوكــه‌ری ئــه‌م رۆمانــه‌.
بــه‌دڵ  ســه‌ره‌تا(یه‌ت  )كۆتایــی-  ئــه‌م  ئه‌گــه‌ر  خوێنه‌ریــش  تــۆی 
نه‌بــوو، ئــه‌وا تــۆش ئازادیــت و تــۆش ده‌توانیــت ببیتــه‌ به‌شــدار، 
تــۆی  تۆمــه‌  له‌گــه‌ڵ  ئــا  رۆمانه‌كــه‌.  كۆتایــی  نووســه‌رێكیتری  یــان 
نووســه‌رێكی ته‌واوكــه‌ری رۆمانه‌كــه‌، یــان ده‌بیتــه‌ رۆماننووســێكیتر، 
بــه‌ڵام رۆماننووســێك له‌ســه‌ر كاغــه‌ز و ده‌فتــه‌ر و ســیدی و ئینته‌رنێــت 
و فه‌یــس بــوك و لاپتــۆپ نــا، به‌ڵكــو لــه‌ هــزر و بیــری تــۆی خوێنــه‌ری 
ــێ  ــی. به‌ڵ ــۆ ده‌نووس ــه‌م ب ــی رۆمانه‌ك ــه‌ كۆتای ــه‌ ك ــه‌م رۆمان ــی ئ زیره‌ك

رۆمانه‌كه‌یــت. به‌شــداری  ئه‌فرێنه‌رێكیتــری  تــۆش 



189

له‌ 2016/11/18 ده‌ستم به‌ نووسینی كرد،
له‌ 2017/2/28 ره‌شنووسی یه‌كه‌می ته‌واوبوو،

له‌ 2017/4/15 ده‌ستم به‌ پاكنووسی یه‌كه‌می كرد،
له‌ 2017/8/26 ته‌واوبوو.

